
 

 

 

 

 
 

 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᕿᑎᖅᑰ, ᒪᐃ 28, 2015 
 

 

ᖁᑉᐱᕐᓂᓖᑦ 2746ᒥᒃ 2791ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 
 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᕋᖅᑎᒃᑯᓐᓂᑦ; 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ ᑲᒪᒋᔭᓕᒃ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ 

ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒪᐃ 28, 2015 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑐᓂ ᐋᖁᐊᖅ, ᐹᑦ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ 

ᒪᐃᒃ, ᐊᖓᔪᖅᑳᖅ ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ 

ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ ᓴᒻᒧᖅᑐᖅ, ᑖᒻ 

ᓴᒻᒧᖅᑐᖅ, ᔫ ᓴᕕᑲᑖᖅ, ᐊᐃᓴᑭ ᓲᕗᖅ, ᓯᕗᓕᖅᑎ 

ᐲᑕ ᑕᑉᑐᓇ, ᐊᖓᔪᖅᑳᖅ ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᑐᒃᓯᐊᓂᒃᑯᑦ 

ᐅᒃᑯᐃᕈᓐᓇᖅᐱᐅᒃ, ᒥᔅᑕ ᓲᔪᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᓐᓄᓴᒃᑯᑦ 

ᓄᓇᕗᑦᒥᐅᑕᐅᖃᑎᒃᑲ ᐊᒻᒪ ᒥᓂᔅᑕᐃᑦᓗ, 

ᒪᓕᒐᓕᐅᖅᑏᓪᓗ, (ᑐᓵᔨᑎᒍᑦ) ᓯᕗᓕᖅᑎ 

(ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᑦᑎᐊᕆᔅᓯ. 

ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. ᓇᐃᓴᐅᑎᖃᑦᑐᖅ 

2. ᒥᓂᔅᑕᐃᑦ ᐅᖃᐅᓯᖏᑦ. (ᑐᓵᔨᑎᒍᑦ) 

ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅᑕ 

ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 149 - 4(2): ᑐᓴᒐᒃᓴᖅ 

ᖃᕋᓴᐅᔭᒃᑯᑦ ᑕᑯᒃᓴᐅᑲᐅᑎᒋᔪᒃᑯᑦ 

ᐅᑭᐅᖅᑕᖅᑐᒥ ᐱᓕᕆᐊᖑᑲᐃᓐᓇᖅᑐᒧᑦ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᐅᓪᓗᒃᑯᑦ ᓄᓇᖅᑲᑎᒃᑲ ᐃᒡᓗᓕᖕᒥᐅᑦ, 

ᐊᒻᒪᓗ ᓄᓇᕗᑦᒥᐅᑕᐃᑦ ᐊᒻᒪᓗ ᑕᒪᕐᒥᒃ ᑕᐅᑐᒃᑐᑦ. 

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᐅᖃᐅᔾᔨᒍᒪᓪᓗᖓ 

ᑖᓐᓇ SISCO-ᒥᒃ ᑕᐃᔭᐅᖃᑦᑕᖅᑐᖅ ᑕᕐᕆᔭᐅᑎᒃᑯᑦ 

ᐆᑦᑐᕋᕐᓂᖅ ᑲᑎᒪᖃᑦᑕᕐᓂᖅ.  

 

ᐅᓪᓗᒥᓕ ᑕᒫᓂ ᓄᓇᒋᓕᖅᑕᑎᓐᓂ ᒫᓐᓇ 

ᐊᑐᖃᑦᑕᕋᑦᑕ ᓄᑖᓂᒃ ᐃᑲᔪᖅᑑᑕᐅᔪᓐᓇᖅᑐᓂᒃ 

ᑕᒫᓂ ᓄᓇᕘᒥ.  

 

ᐅᖃᖅᑏ, ᑖᒃᑯᓂᖓ ᐃᓚᖃᕋᑦᑕ Cisco Canada, 

SSi Micro, ᐊᒻᒪᓗ ᑖᒃᑯᐊ ᐱᓕᕆᖃᑎᒌᑦ 

ᖃᐅᔨᓴᖅᑎᐅᔪᑦ, ᐊᒻᒪᓗ ᑐᕌᓐᑐᒥ ᐋᓐᓂᐊᕐᕕᒃ 

ᐋᓐᓂᐊᖅᑐᓄᑦ ᓄᑕᖅᑲᓄᑦ ᐊᒻᒪ ᕈᐊᐅᓪ ᐹᓐᒃ 

ᑮᓇᐅᔭᒃᑯᕕᒃ ᐊᒻᒪᓗ ᐃᓄᐃᑦ ᑕᐱᕇᑦ ᑲᓇᑕᒥᓗ, 

ᒫᓐᓇ ᐆᑦᑐᕋᕐᓂᐊᕐᓕᕋᑦᑕ ᑕᒪᑐᒥᖓ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. ᑕᒪᒃᑯᓂᖓ ᐊᑐᕐᓗᑕ 

ᖃᕋᓴᐅᔭᖅᑎᒎᖅᑐᓂᒃ ᐊᒻᒪ 

ᑕᕐᕆᔭᐅᑎᒃᑰᕈᓐᓇᖅᑐᓂᒃ. 

 

ᐊᒻᒪᓗ ᑖᓐᓇ ᐆᑦᑑᑎᒋᔭᕗᑦ ᒫᓐᓇ 

ᑎᓴᒪᐃᓕᖓᓂᐊᕐᒪᑦ. ᑖᓐᓇ ᓯᕗᓪᓕᖅ 

ᐱᒋᐊᓚᐅᖅᑐᖅ ᓯᑏᕝᕙ 2013 ᐊᖅᓴᕐᓂᖅ 

ᐃᓕᓐᓂᐊᕐᕕᒻᒥ ᐃᖃᓗᓐᓂ. ᐊᐃᑉᐸᖓ ᐅᐱᕐᖔᖅ 

ᐱᔭᕇᓚᐅᖅᑐᖅ ᔮᓐ ᐊᕐᓈᓗᒡᔪᐊᖅ 

ᐃᓕᓐᓂᐊᕐᕕᖓᓂ ᐊᕐᕕᐊᓂ, ᐃᓄᒃᓱᒃ 

ᐃᓕᓐᓂᐊᕐᕕᖓᓂ ᐃᖃᓗᓐᓂ ᐊᒻᒪ ᐲᑕ ᐱᑦᓯᐅᓛᖅ 

ᐃᓕᓐᓂᐊᕐᕕᖓᓂ ᑭᓐᖓᕐᓂ. ᑖᒃᑯᐊ ᑕᕝᕗᖓ 

ᐊᑕᐅᑎᓕᖅᑐᑦ. ᐊᒻᒪᓗ ᑕᒪᒃᑯᐊ ᐃᓕᓴᖃᑦᑕᖅᑐᑦ 

ᐃᓚᐅᖃᑦᑕᕐᒪᑕ ᑕᒪᑐᒥᖓ ᖃᐅᔨᓴᕐᓂᕐᒥᒃ ᑲᓇᑕᒥ. 

ᑖᕙᓐᖓᑦ ᐃᓄᒃᓱᖕᒥ ᐃᓕᓐᓂᐊᖅᑏᑦ ᐊᒻᒪ ᐲᑕ 

ᐱᑦᓯᐅᓛᖅ ᐃᓕᓐᓂᐊᕐᕕᒃ ᑕᐃᒪ ᐃᓐᖏᖃᑦᑕᖅᑐᑎᒃ 

ᐊᒻᒪ ᓂᔾᔮᑎᑦᑎᖃᑦᑕᖅᑐᑎᒃ ᐆᑦᑐᖃᑦᑕᖅᓯᒪᓕᖅᑐᑦ. 

ᔮᓐ ᐋᕐᓈᓗᕐᔪᐊᑯᑦᑕᐅᖅ ᐃᓕᓐᓂᐊᕐᕕᖓ 

ᐊᑕᐅᓯᐅᖃᑎᒌᓕᖅᓯᒪᔪᑦ West Ford Gray 

Academic ᐳᕆᑎᔅ ᑲᓚᒻᐱᐊᒥ 

ᐃᓕᓐᓂᐊᖃᑎᒌᒍᓐᓇᖅᓯᔪᑦ. ᐲᑕ ᐱᑦᓯᐅᓛᖅ 

ᐃᓕᓐᓂᐊᕐᕕᖓ ᐱᖓᓱᐃᓕᖓᔪᒥᒃ ᑕᐃᒪᓐᓇᓴᐃᓐᓇ 

ᐊᖅᓴᕐᓃᓪᓗ ᐃᓕᓐᓂᐊᕐᕕᖓ ᑕᐃᒪᐃᓕᐅᖅᑐᑦ. 

 

ᐅᖃᖅᑏ, ᑕᒪᓐᓇ ᐊᑐᖃᑦᑕᓕᖅᑕᕗᑦ ᒫᓐᓇ 

ᐃᑲᔪᑦᑎᐊᕐᓂᐊᕐᒪᑦ ᐃᓕᓴᐃᔨᓂᒃ 

ᐃᓕᓴᐃᖃᑦᑕᑎᓪᓗᒋᑦ ᐊᒻᒪᓗ ᖃᐅᔨᒪᔭᒥᓂᒃ 

ᐱᕙᓪᓕᐊᑎᑦᑎᑎᓪᓗᒋᑦ ᐃᓕᓴᐃᓂᒃᑯᑦ 

ᑕᕐᕆᔭᐅᑎᒃᑯᑦ ᐊᑐᕐᓗᑎᒃ  

ᐱᕙᓪᓕᐊᓕᖁᓪᓗᒋᑦ  

ᐊᒻᒪ ᑕᒪᒃᑯᐊ ᓄᑕᖅᑲᑦ ᑲᑎᓐᖓᑦᑎᐊᕐᓗᑎᒃ 

ᐃᓕᓐᓂᐊᖅᑎᐊᕐᓗᑎᒃ.  

 

ᐊᒻᒪᓗ ᑕᐃᒪ ᑕᑯᔪᒪᕙᕗᑦ ᑖᒃᑯᐊ 

ᓯᕗᒧᐊᑦᑎᐊᖁᓪᓗᒋᑦ ᐊᒻᒪᓗ ᐃᓘᓐᓇᑎᒃ 

ᓄᓇᕘᒥᐅᑦ ᐃᓅᓯᖏᓐᓂᒃ ᓄᓇᕗᑦᒥ 

ᐃᑲᔪᖅᓯᐊᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

(ᑐᓵᔨᑎᒍᑦ) ᓯᕗᓕᖅᑎ ᓄᓇᕗᑦᒧᑦ, ᒥᔅᑕ ᑕᑉᑐᓇ. 

ᒐᕙᒪᒃᑯᑦ ᐊᐅᓚᑕᐅᓂᖓᑕ 

ᖃᐅᔨᓴᖅᑕᐅᓂᖓ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ: ᖁᔭᓐᓇᒦᒃ. ᐅᖃᖅᑏ. 

ᐅᓐᓄᓴᒃᑯᑦ, ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᑦᒥᐅᑦ, 

ᖁᕐᓗᖅᑑᕐᒥᐅᑦ. 

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᑭᖑᓪᓕᖅᐹᒥᒃ 

ᐅᖃᐅᓯᖃᓚᐅᕋᑦᑕ ᑕᐃᔅᓱᒪᓂ ᐊᐅᓚᔾᔪᑕᐅᔪᒥᒃ 

ᐊᔾᔨᒌᖏᑦᑐᓂᒃ. ᑕᐃᒪᓕ ᑖᒃᑯᐊ ᐅᖃᐅᓯᕆᔪᒪᓪᓗᒋᑦ 

ᑖᓐᓇ ᐱᕙᓪᓕᐊᓂᖓ ᒫᓐᓇᒧᑦ ᖃᓄᐃᓐᓂᖓ. 

 

ᐅᖃᖅᑏ, ᑖᒃᑯᐊ ᑐᒃᓯᕋᖅᑕᐅᔪᑦ 

ᐊᐅᓚᑕᐅᓂᐊᕐᓂᖓᓄᑦ ᑖᔅᓱᒪ ᑕᐃᒪ 

ᐃᐳᕈᖑᑎᓪᓗᒍ ᑐᓂᔭᐅᓚᐅᕐᒪᑕ ᐊᒻᒪᓗ  ᒫᓐᓇ 

ᐊᐅᓚᓂᖃᓕᖅᑐᖅ ᑐᑭᓯᒪᑦᓯᐊᕈᓐᓇᖁᓪᓗᑕ 

ᖃᓄᐃᑦᑐᑦ ᐊᐅᓚᑦᑎᐊᕐᒪᖔᑕ ᐊᒻᒪᓗ ᖃᓄᐃᑦᑐᑦ 

ᐋᖅᑭᒋᐊᕆᐊᖃᕐᒪᖔᑕ ᓄᓇᕘᒥ. ᐊᒻᒪᓗ ᑕᒪᒃᑯᐊ 

ᖃᐅᔨᔭᐅᓂᖏᑦ ᑕᐃᒪ ᐅᑭᐅᖅ ᐱᒋᐊᓛᖅᑐᑦ 

ᖃᐅᔨᓴᖅᑕᐅᓗᑎᑦ ᐊᒻᒪᓗ 

ᑮᓇᐅᔭᖃᖅᑎᑕᐅᓕᕐᓗᑎ.  

 

ᐅᖃᖅᑏ, ᑕᐃᒪ ᒐᕙᒪᒃᑯᑦ 258-ᖑᒻᒪᑕ ᑕᒪᒃᑯᐊ 

ᐊᐅᓚᑕᐅᔪᑦ ᐱᓕᕆᕕᓐᓂ 68-ᖑᓪᓗᓂᓗ ᑖᒃᑯᐊ 

ᐊᐅᓚᑕᐅᔪᑦ ᒥᑭᔫᑕᐅᓂᖅᓴᐃᑦ. ᐱᓕᕆᐊᖑᔪᑦ 

ᑕᒪᒃᑯᐊ ᑕᐃᒪ  

ᕿᒥᕐᕈᔭᐅᓂᐊᕐᒥᒻᒪᑕ ᖃᓄᐃᑦᑑᓂᖏᑦ 

ᐊᓯᔾᔨᕆᐊᖃᕐᓂᖏᑦ, ᐋᖅᑭᒋᐊᕆᐊᖃᕐᓂᖏᓪᓗ 

ᐊᒻᒪᓗ ᑖᓐᓇ ᐃᖏᕐᕋᓴᐃᓐᓇᕐᓂᐊᕐᒪᖔᖅ 

ᐅᕝᕙᓘᓐᓃᑦ ᓄᖅᑲᕐᓂᐊᕐᒪᖔᖅ 

ᖃᐅᔨᖅᓴᐅᓂᐊᖅᑐᖅ. ᑕᐃᒪᓕ ᑕᒪᓐᓇ 

ᐊᑐᖅᑕᐅᓕᖁᔭᐅᔪᓂᑦ 2017-18-ᒧᑦ 

ᐱᓕᕆᐊᖑᓂᐊᖅᑎᓪᓗᒍ ᑕᒪᒃᑯᐊ 

ᐊᑲᐅᓯᕙᓪᓕᐊᖁᓪᓗᒋᑦ ᐊᐅᓚᑕᕗᑦ ᐊᒻᒪᓗ ᑕᒪᒃᑯᐊ 

ᐃᖏᕐᕋᓂᖃᑦᑎᐊᖁᓪᓗᒋᑦ ᑮᓇᐅᔭᓄᓪᓗ 

ᐊᐅᓚᒍᑎᖃᑦᑎᐊᕐᓗᑎᑦ.  

 

ᐊᒻᒪᓗ ᑕᐃᒪ ᓯᕗᒧᑦ ᐊᑉᓗᖅᑕᒥᑦ, ᐅᖃᖅᓯᒪᒐᑦᑕ 

ᑕᒪᒃᑯᐊ ᑭᓱᑐᐃᓐᓇᐃᑦ ᑮᓇᐅᔭᕗᓪᓗ 

ᐊᑐᑦᑎᐊᕐᓂᐊᕋᑦᑎᒍᑦ ᐊᒻᒪᓗ  

ᐅᓂᒃᑳᕇᓐᓇᖃᑦᑕᕐᓂᐊᖅᑕᒃᑲ ᐃᓕᔅᓯᓐᓄᑦ 

ᖃᐅᔨᕙᓪᓕᐊᓗᑕ ᓄᓇᕘᒥᐅᓂᑦ ᑕᒪᓐᓇ 

ᐃᑲᔪᖅᑐᑦᑎᐊᕈᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ, ᒥᓯᔅ ᐃᐊᓪ.  

ᓴᓇᓐᖑᐊᖅᑏᑦ ᑲᑐᔾᔨᖃᑎᒌᖏᑦ ᑐᓂᔭᐅᔪᑦ 

2015-ᒥ ᐊᖓᔪᖅᑳᕐᔪᐊᑉ 

ᐃᓅᖃᑎᒌᑦᑎᐊᕐᓂᕐᒧᑦ ᐃᓕᓴᕆᔭᐅᔾᔪᑎᒥᒃ 

(ᐃᐊᓪ)  

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᕕᐊᑦᑐᖓ ᓇᓗᓇᐃᖅᓯᒍᓐᓇᕋᒪ 

ᒫᑦᓯ 18-ᖑᑎᓪᓗᒍ ᑕᕝᕙᓂ ᐊᕐᕌᒎᔪᒥᑦ ᓄᓇᕗᑦ 

ᓴᓇᓐᖑᐊᖅᑏᑦ ᑲᑐᔾᔨᖃᑎᒌᖏᑦ 

ᓂᕈᐊᖅᑕᐅᓚᐅᕐᖓᑕ ᐱᖓᔪᐊᓐᓂ ᐊᕐᕌᒍᖓᓐᓂ, 

ᐊᕐᕌᒍᑕᒫᑦ ᑲᓇᑕᒥ ᐊᖏᔪᖅᑳᕐᔪᐊᑦ 

ᐊᑭᓐᓇᖅᑖᖓᓂᑦ ᐃᑲᔪᖃᑦᑕᕐᓂᖏᓐᓂᓪᓗ 

ᐃᓕᓴᕆᔭᐅᔪᑎᒥᒃ ᐃᓅᖃᑎᒌᑦᑎᐊᓂᕐᒧᑦ 

ᑐᕌᖓᔪᑎᒍᑦ.  

 

(ᑐᓵᔨᑎᒍᑦ) ᑖᒃᑯᐊ ᑕᕝᕙ ᐊᕐᕌᒍᑕᒫᑦ ᑲᓇᑕᒥ 

ᐊᖓᔪᖅᑳᕐᔪᐊᖓᓄᑦ ᑐᓂᔭᐅᖃᑦᑕᕐᒪᑕ 

ᑲᑐᔾᔨᖃᑎᒌᓄᑦ ᐊᒻᒪ ᑭᒃᑯᑐᐃᓐᓇᕐᓄᑦ ᑕᒫᓂ  



ᕿᑎᖅᑰ, ᒪᐃ 28, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2748 

 

 

ᑲᓇᑕᒥ, ᑲᓇᑕᒥᐅᓪᓗ ᑕᒪᒃᑯᐊ 

ᓇᑭᓐᖔᑐᐃᓐᓇᖅᓯᒪᔪᑦ ᐃᓚᐅᓪᓗᑎᑦ ᓄᑖᓂᒃ 

ᐊᑐᕐᓂᐊᖅᑎᓪᓗᒋᑦ ᐃᑲᔪᕐᓂᐊᑎᓪᓗᒋᑦ ᓄᓇᑎᓐᓂ.  

 

ᒐᕙᒪᖓ ᓄᓇᕗᑦ ᐊᐅᓚᑦᑎᖃᑦᑕᕐᒪᑦ ᓄᓇᕘᒥ 

ᓴᓇᓐᖑᐊᖅᑏᑦ ᑲᑐᔾᔨᖃᑎᒌᖏᓐᓂᒃ ᑖᒃᑯᐊ 

ᐃᓚᒋᔭᐅᓪᓗᑎᑦ ᑕᒪᒃᑯᓇᓂ 3,000 

ᐅᖓᑖᓃᖃᑦᑕᕐᒪᑕ ᑕᒪᒃᑯᐊ ᓄᓇᕘᒥ. ᐊᒻᒪᓗ ᓲᕐᓗ 

ᓴᓇᐅᒐᖏᓪᓗ ᑕᑯᔅᓴᐅᑎᑕᐅᖃᑦᑕᕐᓗᑎᑦ.  

 

ᐅᖃᖅᑏ, ᒐᕙᒪᒋᔭᕗᑦ ᑕᒪᒃᑯᐊ ᓄᓇᕗᑦᒥᐅᓪᓗ 

ᓴᓐᖏᓕᖅᑎᑦᑎᒋᐊᕋᓱᐊᕐᒪᑕ ᐱᕙᓪᓕᐊᔪᓕᕆᓂᖅ 

ᐱᔾᔪᑎᒋᓪᓗᒍ ᖁᕕᐊᒋᕙᕋ ᑕᒪᓐᓇ 

ᐃᓕᑕᕆᔭᐅᓂᐊᓕᕐᒪᑕ ᑖᒃᑯᐊ. ᑕᐃᒪ ᐊᐱᕆᕗᖓ 

ᐃᓕᔅᓯᓐᓂᒃ ᖁᕕᐊᖃᑎᖃᕈᒪᓪᓗᖓ ᑕᒪᑐᒥᖓ 

ᐋᖅᑭᒃᑎᐊᖅᓯᒪᔪᒥᒃ ᑕᒪᒃᑯᓂᖓ ᐊᔾᔨᒌᓐᖏᑦᑐᓂᑦ 

ᑕᒪᑐᒃᑯᓄᖓ ᓴᓇᓐᖑᐊᒐᖅᑎᐅᔪᓄᑦ, 

ᑎᑎᖅᑐᒐᖅᑎᐅᔪᓄᓪᓗ ᑕᒫᓂ ᓄᓇᕗᑦᒥ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

(ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᒪᐃᒃ.  

ᓂᕈᐊᒐᒃᓴᓐᖑᖅᑎᑦᑎᓂᖅ ᒪᑐᐃᖓᓕᖅᑐᖅ 

ᐱᓐᖑᐊᖅᑐᓕᕆᓂᕐᒧᑦ ᐃᓕᓴᕆᔭᐅᔾᔪᑎᓄᑦ 

ᐱᓐᖑᐊᕆᐅᖅᓴᕐᓂᕐᒧᓪᓗ ᐃᑲᔫᑎᓄᑦ (ᒪᐃᒃ)  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᑯᑦ ᓄᓇᕗᑦᒥᐅᑦ, ᐸᖕᓂᖅᑑᒥᐅᓪᓗ.  

 

ᐅᓪᓗᒥ ᐅᖃᖅᑎᑦᑎᔩ ᓇᓗᓇᐃᖅᓯᒍᒪᔪᖓ 

ᑐᓴᖅᑎᑦᑎᒍᒪᓪᓗᖓ ᑕᕝᕙᓂ ᒪᓕᒐᓕᐅᕐᕕᒻᒥ ᐊᒻᒪ 

ᓄᓇᕗᑦᒥᐅᓕᒫᓂᑦ. ᒫᓐᓇ ᒪᑐᐃᖓᓂᖅᑕᖃᕐᒪᑦ 

ᑖᒃᑯᓄᖓ ᓂᕈᐊᖅᑕᐅᒐᓱᐊᕈᑎᓄᑦ ᑕᕝᕙᓂ 2015 

ᐱᓐᖑᐊᖅᑐᓕᕆᓂᕐᒧᓪᓗ ᐊᒻᒪᓗ 

ᐱᓐᖑᐊᖅᑐᓕᕆᒋᐅᖅᓴᓂᕐᒧᑦ ᐃᓕᓐᓂᐊᕈᑎᔅᓴᓄᑦ 

ᑐᕌᖓᔪᓂᑦ. ᑖᓐᓇ ᐊᕐᕌᒍᑕᒫᑦ ᐱᓐᖑᐊᖅᑐᓕᕆᔨᒃᑯᑦ  

ᓄᓇᕘᒥ ᓇᓗᓇᐃᖅᓯᖃᑦᑕᕐᖓᑕ,  

ᑐᓴᐅᒪᑎᑦᑎᖃᑦᑕᖅᑐᑎᓪᓗ ᕼᐋᒻᓚᐅᔪᓄᑦ, 

ᐱᓐᖑᐊᖅᑐᓕᕆᓂᕐᒦᑦᑐᓄᓪᓗ ᑎᒥᐅᔪᓄᑦ, ᐊᒻᒪᓗ 

ᑕᒪᐅᓇ ᑐᓴᐅᑎᑎᒍᑦ ᓇᓗᓇᐃᖅᓯᖃᑦᑕᕋᑦᑕ.  
 

(ᑐᓵᔨᑎᒍᑦ) 2015-ᖑᑎᓪᓗᒍ ᑖᒃᑯᐊ ᑕᐃᒪ 

ᑐᓂᔭᐅᓚᐅᕐᒪᑕ ᓄᓇᕘᒥ ᐃᓕᓐᓂᐊᖅᑎᓄ 

ᑕᒪᒃᑯᓂᖓ ᐃᓕᓐᓂᐊᑲᓐᓂᕈᒪᔪᓄᑦ 

ᐊᔾᔨᒌᓐᖏᑦᑐᓄᑦ, ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪᓗ 

ᐱᓐᖑᐊᖅᑐᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐊᒻᒪ 

ᐊᔾᔨᒌᖏᑦᑐᓂᒃ ᐱᓐᖑᐊᖅᑐᓕᕆᓂᕐᒧᑦ ᑕᒪᒃᑯᓇᓂ 

ᓯᓚᑦᑐᖅᓴᕐᕕᔾᔪᐊᓂ. ᑕᒪᒃᑯᐊ $5,000-ᓂᒃ ᐊᑕᐅᓯᖅ 

ᐊᑭᖃᖃᑦᑕᕐᒪᑦ ᐊᒻᒪᓗ ᑖᒃᑯᐊ ᐃᓘᓐᓇᑎᒃ 

ᐃᓚᐅᖁᔭᐅᕗᑦ.  
 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 2015 

ᐱᓐᖑᐊᖅᑐᓕᕆᓂᕐᒧᑦ ᐃᓕᓴᖅᓯᓂᐅᖃᑦᑕᕐᒥᔪᖅ 

ᑕᕝᕙᓂ ᓄᓇᕘᑦ ᐃᓗᐊᓂ ᑕᒪᒃᑯᓄᖓ 

ᐱᓐᖑᐊᖅᑐᓕᕆᔨᐅᖃᑦᑕᖅᑐᓄᑦ ᐱᓐᖑᐊᖅᑎᓄᓪᓗ 

ᐊᐅᓚᑦᑎᔨᐅᖃᑦᑕᖅᑐᓄᓪᓗ ᐊᒻᒪᓗ ᐱᓐᖑᐊᓂᕐᒥᒃ 

ᑕᒫᓂ ᐱᓐᖑᐊᖅᑐᖃᑦᑎᓪᓗᒍ 

ᐊᐅᓚᑦᑎᔨᐅᖃᑦᑕᖅᑐᑦ ᐊᒻᒪ ᑕᐱᕇᖃᑦᑕᖅᑐᐃᑦ 

ᐊᒻᒪᓗ ᐱᔨᑦᑎᕋᖃᑦᑕᑐᐃᑦ ᑖᒃᑯᐊ ᐱᔾᔪᑎᒋᓪᓗᒋᑦ 

ᐱᓐᖑᐊᖅᑎᐅᓂᕋᖅᑕᐅᖃᑦᑕᖅᑐᑦ ᐃᓕᓴᖅᓯᔾᔪᑕᐅᔪᑦ 

ᐊᕐᕌᒍᒥ ᐊᒻᒪᓗ ᑕᐱᕇᓄᑦ 

ᐃᓕᓴᖅᓯᔾᔪᑕᐅᖃᑦᑕᖅᑐᓄᑦ ᐊᒻᒪᓗ ᑕᒪᒃᑯᓄᖓ 

ᐱᓐᖑᐊᖅᑎᓂᒃ ᑲᒪᔨᐅᕋᑦᑕᖅᑐᓄᑦ. 
 

(ᑐᓵᔨᑎᒍᑦ) ᐅᖃᖅᑏ, ᐊᔾᔨᐅᖏᑦᑐᕉᖅ 

ᖃᐅᔨᒃᑲᐃᓂᕆᓚᖓᔭᑦᑕ ᑕᒪᒃᑯᐊ ᐊᒥᓲᖃᑦᑕᕐᒪᑕ 

ᐊᑭᓕᖅᓱᖅᑕᐅᓇᑎᒃ ᐃᑲᔪᖃᑦᑕᖅᑐᑦ ᑕᒪᒃᑯᓂᖓ 

ᖃᐅᔨᒪᔭᒥᓂᒃ ᐃᑲᔪᖅᑐᐃᓪᓗᑎᒃ ᖁᕕᐊᑦᑐᓂᒃ ᐊᒻᒪ 

ᐱᓐᖑᐊᖅᑐᓂᒃ ᐊᔾᔨᒌᖏᑦᑐᓂᒃ. 

(ᑐᓵᔨᑎᒎᕈᓐᓃᖅᑐᖅ) ᑕᒫᓐᓄ ᓄᓇᕘᒥ 

ᐱᓐᖑᐊᖅᑐᓕᕆᓃᑦ ᐱᓐᖑᐊᖅᑐᓕᕆᔨᐅᖃᑦᑕᑐᓪᓗ, 

ᕼᐋᒻᓚᒃᑯᓪᓗ ᑲᑎᒪᔨᖏᑦ ᐊᓯᖏᓪᓗ ᑎᒥᐅᔪᑦ ᑕᐃᒪ 

ᒫᓐᓇ ᐱᕕᒃᓴᖃᖅᑯᑦ ᑖᒃᑯᓂᖓ 

ᓇᓗᓇᐃᖅᓯᒍᓐᓇᖁᓪᓗᒋᑦ 2015 

ᐱᓐᖑᐊᖅᑐᓕᕆᓂᕐᒧᑦ ᐱᔾᔪᓯᐊᖑᒐᔭᖅᑐᒥᒃ.  
 

ᑐᒃᓯᕋᕈᑕᐅᔪᑦ ᑕᒪᒃᑯᓄᖓ ᑕᑕᑎᕆᐊᓖᑦ 2015-ᒥ 

ᑖᒃᑯᓄᖓ ᐱᓐᖑᐊᖅᑐᓕᕆᓂᕐᒧᑦ 

ᓇᓗᓇᐃᖅᓯᔾᔪᑕᐅᒐᔭᖅᑐᓄᑦ ᐊᒻᒪᓗ 

ᐃᓕᓐᓂᐊᕆᐊᕈᑎᔅᓴᑲᓐᓂᐅᒐᔭᖅᑐᑦ ᑕᐃᒪ ᑕᕝᕙᓂ 

ᑐᓴᖅᓯᒪᒍᒪᔭᕗᑦ ᔫᓐᓂ 1 ᑎᑭᓪᓗᒍ. (ᑐᓵᔨᑎᒍᑦ) 

ᐃᓘᓐᓇᑎᒃ ᓄᓇᕗᑦᒥᐅ ᐃᓚᐅᔪᒪᔪᑦ 

ᐱᓐᖑᐊᖅᑐᓕᕆᓂᕐᒧᑦ ᐊᔾᔨᒌᖏᑦᑐᓄᑦ 

ᖁᕕᐊᓲᑕᐅᔪᓄᓪᓗ ᓄᓇᓕᓐᓂ ᐊᒻᒪᓗ ᒐᕙᒪᒃᑯᑦ 

ᐱᔨᑦᑎᕋᖅᑎᖏᓐᓂ ᑐᓴᕆᐊᒃᑲᓐᓂᕈᓐᓇᖅᑐᓯ 

ᑕᒪᑐᒥᖓ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ. 



ᕿᑎᖅᑰ, ᒪᐃ 28, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2749 

 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

(ᑐᓵᔨᑎᒍᑦ) ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓄᑦ, ᒥᔅ 

ᐅᒡᔪᒃ. 

 

ᐊᖓᔪᖅᑳᑉ ᐅᖃᐅᓯᖓ 153 - 4(2): ᑮᓇᐅᔭᓂᑦ 

ᐃᑲᔫᑎᑦ ᓄᓇᕗᑦ ᐃᓕᓐᓂᐊᖅᑎᖏᓐᓄᑦ 

ᐊᖏᓪᓕᒋᐊᖅᑕᐅᓂᖓ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᑉᓗᑯᓪᓗ ᓄᓇᕗᑦᒥᐅᑦ. (ᑐᓵᔨᑎᒍᑦ) ᐅᖃᖅᑎᑦᑎᔩ, 

ᐅᓪᓗᒥ ᖁᕕᐊᓱᒃᑐᖓ ᑕᕝᕗᖓ ᖃᐃᔨᒃᑲᐃᒋᐊᖅ 

ᑕᒪᒃᑯᐊ ᑮᓇᐅᔭᑎᒍᑦ ᐃᑲᔫᑕᐅᖃᑦᑕᖅᑐᑦ ᓄᓇᕘᒥ 

ᐃᓕᓐᓂᐊᖅᑎᓄᑦ ᑮᓇᐅᔭᖅᑖᖑᖃᑦᑕᖅᑐᑦ FANS-

ᓂᒃ ᑕᐃᔭᐅᖃᑦᑕᖅᑐᑦ, ᑕᒪᒃᑯᐊ ᐃᓘᓐᓇᐃᓄᑦ 

ᐱᒋᐊᖃᑦᑐᓄᑦ. ᑕᐃᒪᓕ ᑕᐃᒃᓱᒪᓂ $3,700 

ᐊᕐᕌᒍᒧᑦ ᐊᑕᐅᓯᕐᒨᓚᐅᖅᑑᒐᓗᐊᖅ ᑭᓯᒥᒃ 

ᒪᕐᕈᐊᑎᕐᓗᐊᖅᓯᒪᓕᕐᒪᑦ $6,855-ᖑᓕᖅᑐᖅ 

ᐊᕐᕌᒎᒧᑦ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, 

ᐃᑲᔪᖅᑕᐅᔪᒪᕗᖓ ᒥᓂᔅᑕᐅᖃᑎᓐᓄᑦ, 

ᒪᓕᒐᓕᐅᖅᑏᓪᓗ ᑖᕙᒃᑯᐊ ᓈᓚᑦᑐᓪᓗ ᑕᖅᑲᒃᑯᐊ 

ᐅᓪᓗᒥ ᑐᓴᖅᑕᐅᑦᑎᐊᖁᑉᓗᒍ ᑖᕼᐋᓐᓇ ᑮᓇᐅᕋᓂᒃ 

ᐃᑲᔫᑎᑦ ᓄᓇᕗᑦᒥᐅᑕᓄᑦ ᐃᓕᕼᐊᕆᐊᖃᑦᑕᑉᑐᓄᑦ 

ᐊᔭᐅᖁᓪᓗᒋᑦ ᐃᓅᕼᐅᒃᑐᓐᓄᐃᑦ, ᐃᓅᕼᐅᒃᑐᑦ 

ᐃᓕᕼᐊᕆᐊᖅᓵᕈᒪᔪᑦ, Post-secondary-

ᖁᑕᐅᔪᒧᑦ. ᐊᔭᐅᑦᑎᐊᐸᑦᓯ ᓄᓇᓕᖁᑎᑉᓯᓐᓄᑦ 

ᐊᔭᐅᖁᔨᓗᒋᑦ ᓄᓇᕗᑦᒥᐅᑕᐃᑦ ᑖᑉᓱᒥᖓ 

ᐊᑐᑦᑎᐊᖁᑉᓗᒋᑦ, ᐊᑐᕈᒪᖁᑉᓗᒋᑦ 

ᐃᓕᕼᐊᕆᐊᖅᐹᓪᓕᖁᑉᓗᒋ ᑲᔪᖏᖅᕼᐊᕐᓗᒋᑦ 

ᐃᕼᐅᒪᕙᓪᓕᐊᖁᓪᓗᒋᑦ ᐳᖅᑐᓂᖅᓴᒥᒃ 

ᐃᓕᕼᐊᖁᑉᓗᒋᑦ. ᑖᓐᓇ ᐃᓕᕼᐊᐅᑎᒃᓴᓄᑦ 

ᒪᑉᐱᒐᕐᓄᑦ ᐃᑲᔫᑕᐅᖃᑦᑕᖅᑐᑦ ᐊᖏᓪᓕᕚᓪᓕᕐᒪᑦ. 

ᑖᒃᑯᐊ ᐃᓕᕼᐊᐅᑎᑦ ᐱᔮᓪᓕᓂᐊᖅᑐᑦ 

ᓇᓗᓇᖏᑦᑐᖅ ᐊᑭᑦᑐᕆᐊᖅᐹᓕᕐᒪᑦ. 

ᒪᑐᐃᖅᓯᓂᐊᖅᑐᓂᓗ ᓯᕗᓂᒃᓴᒥᒃ ᖃᐅᔨᒪᓂᖅᓴᒥᒃ 

ᑖᒃᑯᐊ ᐱᕚᓪᓕᖁᑉᓗᒋᑦ ᐃᓕᕼᐊᕐᓂᒃᑯᑦ 

ᓄᓇᕗᑦᒥᐅᑕᐃᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ. 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᑎᓐᓄᑦ 

ᐅᑎᓚᐅᖏᓂᑦᑎᓐᓂ ᓇᓗᓇᐃᕌᔾᔪᒍᒪᔪᖓ  

ᒪᓕᒐᓕᐅᖅᑎᐅᖃᑎᒃᑲᓗ, ᒥᓂᔅᑕᐃᓪᓗ ᑖᓐᓇ  

ᐸᐅᓗᓯ ᕿᔪᑦᑖᖅ ᐊᒻᒪᓗ ᒥᔅᑕ ᒥᑭᓐᖑᐊᖅ ᒫᓐᓇ 

ᓴᖅᑭᑦᑐᓐᓇᖏᑲᓚᐅᕐᒪᑕ ᓯᓚ ᐱᔾᔪᑎᒋᓪᓗᒍ. 

ᖃᖓᑕᓂᖏᒃ ᓈᒻᒪᓈᓐᖏᒻᒪᑕ. ᑖᔅᓱᒧᖓ 

ᐃᓕᔅᓯᓐᓄᑦ ᓇᓗᓇᐃᕐᒥᔪᖓ. ᖁᔭᓐᓇᒦᒃ.   

 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᐅᖅᑎ 

ᐃᖃᓗᐃᑦ ᑕᓯᓗᒃ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 307 - 4(2): 

ᖁᔭᓕᓂᖓ ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᐅᑉ ᕿᒥᕐᕈᔭᐅᓂᖓᓄᑦ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᐱᒋᔪᒪᓪᓗᒋᑦ ᑖᒃᑯᐊ ᑲᑎᒪᔨᕋᓛᖑᖃᑎᒃᑲ 

ᕿᒥᕐᕈᓂᐊᕐᓗᑎᑦ ᐋᖅᑭᑦᑕᐅᔪᔪᓂᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥᑦ.  

 

ᐋᖅᑭᑦᑕᐅᓚᐅᖅᓯᒪᒻᒪᑕ ᕿᒥᕐᕈᓂᐊᕐᓗᑎᖏᓛᒃ. 

ᑕᕝᕙᓂ ᑲᑎᒪᔨᕋᓛᖑᖃᑕᐅᔪᓄᑦ ᐊᔅᓱᕕᔾᔪᐊᕌᓗᒃ 

ᐃᓚᐅᑦᑎᐊᖅᓯᒪᒻᒪᑕ ᐊᒻᒪ 40-ᓗᐊᖅᑐᓄᑦ 

ᑐᓂᓯᔭᐅᓯᒪᔪᒍᑦ ᐅᖃᐅᓯᕐᓂᑦ ᑎᑎᖅᑲᑎᒍᓪᓗ. ᐊᒻᒪ 

ᑎᓴᒪᓂ ᓄᓇᓕᓐᓄᑦ ᐳᓛᕆᐊᖅᓯᒪᔪᒍᑦ ᐊᒻᒪ 

ᐊᒥᓱᐊᖅᑎᑲᓪᓚᑦᑕᖅᑐᑕ ᑲᑎᒪᖃᑎᖃᖅᓯᒪᔪᒍᑦ 

ᐊᐅᓚᑦᑎᔨᐅᖃᑕᐅᔪᓂᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᑦ, ᓄᓇᕗᑦ ᐊᕕᑦᑐᖅᓯᒪᓂᖏᑕ 

ᐃᓕᓐᓂᐊᖅᑐᓕᕆᔨᖏᓐᓂᑦ 

ᖃᒪᓂᑦᑐᐊᓕᐊᑦᑕᔪᕗᒍᑦ ᖁᔾᓗᖅᑑᓕᐊᔪᓪᓗᑕᓗ, 

ᐊᒻᒪ ᓯᕗᓕᖅᑏ ᖁᔭᓐᓇᒦᒃ 

ᑐᓐᖓᓱᑦᑎᑕᐅᑎᐊᑐᕐᔪᐊᕌᓘᔪᒐᑦᑕ. 

 

ᖃᒪᓂᑦᑐᐊᕐᒥᐅᖅ ᒪᓕᒐᓕᐅᖅᑎᖓ 

ᐅᕙᓃᖏᑦᑑᒐᓗᐊᖅ ᑭᓯᐊᓂ 

ᖃᒪᓂᑦᑐᐊᓕᐊᕆᐊᔅᓴᖅ 

ᖁᕕᐊᓇᐃᓐᓇᓲᖑᒻᒥᒪᑦᑕᐅᖅ ᖁᕕᐊᓇᔪᒻᒥᔪᖅ ᐊᒻᒪ 

ᒥᔅᑕ ᐃᓄᒃ ᓄᓇᖓᓄᑦ ᒥᑦᑎᒪᑕᓕᒻᒨᖅᓯᒪᔪᒋᓪᓗᑕ, 

ᑕᕝᕙ ᒥᑦᑎᒪᑕᓕᒻᒥᐅᖑᖃᑎᖏᖅᑲᐃ 

ᑕᕝᕙᓃᖃᑕᐅᕗᑦ ᐃᓕᓐᓂᐊᖅᑐᓕᕆᓐᓂᖅᑲᑕ 

ᐃᓕᓐᓂᐊᖅᑎᐅᖃᑕᐅᔪᑦ ᐃᖃᓗᓐᓂ  

ᑲᑎᒪᔭᖅᑐᖅᑐᑦ.  



ᕿᑎᖅᑰ, ᒪᐃ 28, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2750 

 

 

ᐃᖃᓗᓐᓂ ᑲᑎᒪᖃᑦᑕᔪᒻᒥᔪᒍᑦ.  

 

ᑲᑎᒪᓂᕆᓚᐅᖅᑕᕗᑦ 100-ᖑᓗᐊᖅᑐᓄᑦ 

ᐅᐸᑦᑕᐅᖃᑦᑕᖅᓯᒪᔪᔪᒍᑦ. ᓄᓇᕗᒻᒥᐅᓕᒫᑦᑎᐊᖅ 

ᖁᔭᓐᓇᒦᕈᒪᔭᒃᑲ ᐅᖃᐅᓯᕆᔪᒪᔭᒥᓂᑦ 

ᖃᐃᑦᑎᖃᑦᑕᖅᐸᓚᐅᕐᖓᑕ. ᑕᐃᒃᑯᐊᓗ ᑎᒥᐅᔪᐃᑦ 

ᖃᐃᑦᑎᓯᒪᔪᐃᑦ ᓈᓚᓐᓂᖃᓚᐅᖅᑎᓪᓗᑕ 

ᐃᖃᓗᓐᓂ. ᐊᐅᓚᔾᔭᐃᒋᐊᖅᓯᒪᕕᔾᔪᐊᕌᓘᔮᕐᖓᑦ 

ᑕᐃᓐᓇ ᐃᓱᒪᒋᔭᐅᓕᖅᓯᒪᓯᒪᔪᕐᔫᔮᕐᖓᑦ 

ᑕᖅᑲᒃᑯᓄᖓᑐᐃᓐᓇᖅ. 

 

ᑲᔪᓰᓐᓇᓂᐊᖅᑯᒍᑦ ᐅᖃᐅᓯᔅᓴᖃᕈᔅᓯ 

ᖃᐃᑦᑏᓐᓇᖃᑦᑕᓂᐊᖅᑯᓯ ᐊᑯᓂᐅᖏᑦᑐᖅ 

ᑲᔪᓯᓂᐊᓕᕋᑦᑕ, ᑲᒪᒋᑦᑎᐊᕋᓱᖑᓪᓚᕆᒃᑲᑦᑎᒍ 

ᐊᒻᒪᓗ ᑲᑎᒪᔨᕋᓛᖃᖃᑦᑕᖑᓱᑦᑐᒍᑦ ᓯᑎᕙᐅᓕᖅᑲᑦ 

ᐅᓂᒃᑳᓕᐊᕆᐊᓯᒪᔭᕗᑦ ᑭᖑᓪᓕᖅᐹᓕᐅᕐᓗᒋᑦ 

ᒪᓕᒐᓕᐅᕐᕕᒻᒧᑦ ᑐᓂᓛᖅᑕᕗᑦ. 

 

ᓄᓇᕗᒻᒥᐅᓕᒫᑦᑎᐊᖅ ᖁᔭᓐᓇᒦᕈᒪᕙᒃᑦᑲ, 

ᑲᑎᒪᔨᕋᓛᖑᖃᑎᒃᑲ, ᐹᑦ ᐊᕐᓇᒃᑲ, ᔫ ᐃᓄᒃ, ᔫ 

ᓴᕕᑲᑖᖅ ᒪᒥᐊᓇᖅ, ᐊᒻᒪ ᒥᓂᔅᑕ ᖁᐊᓴᖅ ᐊᒻᒪᓗ 

ᒥᔅᑕ ᒥᑭᓐᖑᐊᖅ ᖃᒪᓂᑦᑐᐊᕐᓂᐅᖅ ᖁᔭᓐᓇᒦᕐᒥᔭᕋ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᓄᑦ. ᒥᔅᑕ. ᓴᕕᑲᑖᖅ 

ᒪᑲᐃ ᑮᓇᓐ ᐃᖅᑲᐅᒪᔭᐅᓂᖓ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᐃᓕᓴᕆᒍᒪᓪᓗᒍ 

ᓄᖅᑲᕐᓂᐅᓴᓕᖅᑐᖅ ᐃᓐᓇᐅᓂᕐᒥᓄᑦ ᐊᕐᕕᐊᕐᒥ 

ᐃᓕᓴᐃᔨ.  

 

ᐃᓕᓴᐅᔩᑦ ᒪᑯᐊ ᐋᖅᑭᑦᑎᕆᔨᐅᖃᑦᑕᕐᖓᑕ 

ᐃᓱᒻᒪᐃᖃᑦᑕᖅᑐᑎᓪᓗ ᕿᑐᓐᖓᑎᓐᓂ, 

ᐃᖅᑲᐅᒪᔪᐃᓐᓇᐅᕙᓪᓚᐃᔪᒍᑦ  

ᐃᓕᓴᐃᔨᒋᓚᐅᖅᓯᒪᔭᑦᑎᓐᓂ 

ᐳᐃᒍᓚᐅᖅᓯᒪᖏᑕᑦᑎᓐᓂ ᐅᕙᑦᑎᓐᓂ 

ᐊᑦᑐᐃᑎᐊᖅᓯᒪᔪᒥᓂᕐᒥᑦ ᐃᓅᓯᑦᑎᓐᓂ. 

ᐃᓕᓴᐃᔨᒐᓚᐃᑦ ᓄᓇᕘᒥ ᖃᓪᓗᓈᓂᑦ 

ᒪᐅᓐᖓᖃᑦᑕᕐᖓᑕ, ᕿᓚᒥᕈᓗᒃ ᒫᓃᑦᑕᖅᑯᑦ 

ᐅᑎᑦᑕᓕᖅᑯᑦ ᑕᐅᓄᖓ. ᑭᓯᐊᓂ ᐃᓚᖏᑦ 

ᐊᑯᓂᐅᓂᖅᓴᖅ ᒫᓃᖃᑦᑕᕐᖓᑕ, ᐃᓚᖏᓪᓗ 

ᓄᓇᑖᒻᒪᕆᑉᐸᑐᑎᑦ ᓄᓇᕘᒥ.  

 

ᖁᔭᒋᒍᒪᔭᕋ ᐃᓕᓴᕆᔪᒪᔭᕋ ᐃᓕᓴᐃᔨ 

ᐊᕐᕕᐊᕐᒥᐅᑕᖅ ᑖᓐᓇ 35-ᓂ ᐅᑭᐅᓂᑦ ᓄᓇᕘᒥ 

ᐃᓕᓴᐃᔨᐅᓯᒪᓕᖅᑐᖅ, ᐱᒋᐊᓚᐅᖅᓯᒪᔪᖅ 

ᐃᓕᓴᐃᔨᐅᓪᓗᓂ ᑭᒻᒥᕈᒻᒥ ᐃᓕᓴᕕᒻᒥ 

ᐊᖏᔪᖅᑳᖑᓯᓐᓈᖅᑐᓂᑦ 1981-ᒥᑦ. ᐅᕙᓂ 

ᐃᓕᓴᐃᔨᐅᓯᒪᔪᖅ ᐊᖏᔪᖅᑳᖑᓪᓗᓂ ᑎᑭᕌᕐᔪᐊᕐᒥᑦ, 

ᓇᐅᔮᕐᒥ, ᐊᕐᕕᐊᓂ, ᖁᓪᓗᖅᑑᒥᓗ. 

ᐊᑕᖏᐸᓗᑦᑐᓂᒋᑦ ᐃᓕᓴᐃᔨᐅᓯᒪᔪᖅ ᐊᕐᕕᐊᕐᒥ 

ᐊᒻᒪ ᐃᓕᓴᐃᔨᐅᓯᒪᒻᒥᔪᖅ ᓯᕗᓪᓕᖅᐹᖓᓂ 

ᐃᓕᓴᐃᔩᑦ ᐃᓕᓐᓂᐊᖅᑎᑕᐅᑎᓪᓗᒋᑦ ᐊᕐᕕᐊᕐᒥ. 

 

ᓄᖅᑲᕐᓂᐅᓴᓕᖅᑐᖅ ᐃᓐᓇᐅᓂᕐᒥᓄᑦ ᒫᓐᓇ 

ᐃᓕᓐᓂᐊᕐᓂᖅ ᓄᖅᑲᖅᑲᑦ 35-ᓂ ᐊᕐᕌᒍᓂᑦ 

ᐱᔨᑦᑎᕋᓚᐅᖅᑐᓂ ᓄᓇᕘᒥ. ᑕᐃᒪ ᑖᓐᓇ 

ᖁᕕᐊᓱᖁᓪᓗᕆᑦᑕᕋ 

ᓄᖅᑲᖓᑦᑎᐊᖅᑐᑯᓘᓂᐊᓕᕐᓗᓂ, 

ᒪᓕᒐᓕᐅᖅᑎᐅᖃᑎᒃᑲ ᑖᔅᓱᒥᖓ 

ᓄᖅᑲᖓᑦᑎᐊᕆᑦ−ᓚᖃᑎᒋᔪᒪᕙᒃᑲ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ. ᒥᔅᑕ. ᔪᐊᓇᓯ. 

ᐱᒃᑯᒋᔭᐅᓂᖏᑦ ᐃᓕᓐᓂᐊᕐᕕᐊᓗᒻᒥᑦ 

ᐃᓱᓕᑦᓯᔪᑦ ᑭᓐᖓᕐᓂ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᑕᒪᔅᓯ 

ᓈᓚᑦᑐᓕᒫᑦ ᒪᓕᒐᓕᐅᖅᑎᐅᖃᑎᒃᑲ. 

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔾᔪᑎᖃᖅᑯᖓ  



ᕿᑎᖅᑰ, ᒪᐃ 28, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2751 

 

 

ᐅᐱᒋᔪᒪᓪᓗᒋᒃ ᒪᕐᕉᒃ ᑭᒻᒥᕈᒻᒥᐅᒃ ᖁᕝᕙᓯᓐᓂᓕ 

12-ᒥ, ᐃᓱᓕᑦᑎᓚᐅᖅᑑᒃ ᐃᓕᓐᓂᐊᓂᕐᒥᓂᒃ. 

ᐅᖃᖅᑎᑦᑎᔩ, ᑖᒃᑯᐊ ᐳᕋᐃᔭᓐ ᐸᓪᓗᒃᑯ, ᐋᓚᓐ 

ᑯᓗᓛᒃᑯ, ᐅᐳᒋᒻᒪᕇᑉᐹᒃᑲ ᑲᔪᓯᑦᑎᐊᖅᓯᒪᓚᐅᕐᒪᑎ 

ᑕᕝᕗᖓ ᑎᑭᐅᑎᓯᒪᓪᓗᑎᓪᓗ ᖁᕕᐊᒃᑯᑎᕙᒃᑲ.  

 

ᐅᖃᖅᑎᑦᑎᔩ, ᐃᓕᓐᓂᐊᕐᓂᖅ 

ᖃᐅᔨᒪᔭᐃᓐᓇᕆᒐᑦᑎᒍ ᐱᕙᓪᓕᐊᓇᒻᒪᕆᒻᒪᑦ 

ᐃᓅᓯᕐᒥᑦ, ᓲᕐᓗ ᑭᓱᑐᐃᓐᓇᐃᑦ 

ᒪᓂᒪᓂᖅᓴᐅᖂᔨᕙᒻᒪᑕ ᐃᖅᑲᓇᐃᔮᔅᓴᐅᒐᓗᐊᖅᐸᑕ, 

ᐃᓅᓯᕐᒧᓪᓘᓐᓃᑦ ᐱᕚᓪᓕᒃᑲᓐᓂᕈᑎᔅᓴᐅᓪᓗᑎᒃ, 

ᐊᑐᐃᓐᓇᕈᕐᓂᖅᓴᐅᕙᒻᒪᑕᐃᓛᒃ. ᐅᖃᖅᑎᑦᑎᔩ, 

ᑕᐃᒪᓕ ᖁᑦᑎᓐᓂᖅᓴᑲᓐᓂᐅᕗᖅ ᐱᕕᔅᓴᐅᒻᒪᑕ.  

 

ᖃᓄᐃᑦᑐᑐᐃᓐᓇᐃᑦ ᐱᒻᒪᕆᐅᔪᑦ ᓇᓛᒍᑦ 

ᐃᓕᓐᓂᐊᑲᓐᓂᕈᓐᓇᖅᑕᕗᑦ ᐃᓱᖃᓐᖏᑦᑐᒧᑦ. 

ᖁᕝᕙᓯᓐᓂᓕᒃ 12 ᐃᓱᓕᒃᓯᕙᓪᓕᐊᔪᓕᒫᑦ 

ᐃᓱᒪᔅᓴᖅᓯᐅᕈᑎᖃᖁᕙᒃᑲ ᐊᔾᔨᒌᓐᖏᑦᑐᓂᑦ 

ᖁᕕᐊᒋᔭᖏᓐᓂᑦ ᐃᓕᓐᓂᐊᕆᐊᒃᑲᓐᓂᖁᓪᓗᒋᑦ 

ᖁᑦᑎᓐᓂᖅᓴᒧᑦ ᓯᓚᑦᑐᖅᓴᕐᕕᓐᓂ 

ᓇᓪᓕᐊᓐᓄᑐᐃᓐᓇᖅ ᐆᑦᑐᕋᖁᓪᓗᒋᑦ.  

 

ᐅᖃᖅᑎᑦᑎᔩ, ᖁᔭᓐᓇᒦᒃᕈᒪᕙᒃᑲ ᐃᓕᓴᐃᔩᒃ 

ᑕᐃᑲᓂ ᑭᒻᒥᕈᖕᒥ ᐃᑲᔪᖅᓯᓯᒪᓚᐅᕐᒪᑕ 

ᐃᓱᓕᒃᑎᓂᖏᓐᓄᑦ ᐊᖏᔪᖅᑳᕆᔭᖏᓪᓗ 

ᐊᒃᓱᕉᑎᖃᓚᐅᖅᓯᒪᒻᒪᑕ ᓇᓗᓇᓐᖏᒻᒪᑦ ᐊᒻᒪᓗ 

ᓄᓇᖅᑲᑎᖏᑦ ᐅᐱᒍᓱᓐᓂᕐᒥᑦ ᐱᑎᑕᐅᒍᓐᓇᕐᒪᑕ 

ᐃᓱᓕᒃᑎᓐᓂᖏᓐᓄᑦ.  

 

ᐅᖃᖅᑎᑦᑎᔩ, ᖁᕕᐊᓱᖃᑎᒋᔪᒪᕙᒃᑲ 

ᐅᐱᒋᖃᓯᐅᑎᓪᓗᒋᓪᓗ ᒪᓕᒐᓕᐅᖅᑎᐅᖃᑎᒃᑲ 

ᑖᒃᑯᐊ ᕗᕋᐃᔭᓐᑯ, ᐋᓚᓐᑯ ᐃᓱᓕᒃᓯᓚᐅᕐᒪᑎᒃ 

ᖁᕝᕙᓯᓐᓂᓕᒃ 12-ᒥᑦ, ᓯᕗᓂᔅᓴᕆᔭᐅᖏᓪᓗ 

ᓯᕗᒧᐊᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ.  

ᐱᒃᑯᒋᔭᐅᓂᖓ ᐃᓕᓴᐃᔨᓐᖑᕋᑖᓚᐅᖅᑐᖅ 

ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑰᖃᒃᑲ ᓴᓂᑭᓗᐊᕐᒥᐅᑦ, ᓄᓇᕗᑦᒥᐅᑕᐃᓪᓗ.  

 

ᐅᖃᖅᑏ, ᖁᕕᐊᓱᓪᓚᕆᑦᑐ ᐅᓪᓗᒥ ᓂᑯᕕᒋᐊᔅᓴᖅ 

ᒪᓕᒐᓕᐅᕐᕕᒻᒥ. ᖁᕕᐊᒋᔭᖃᕐᓗᖓ 

ᐱᔭᕇᓚᐅᖅᑑᓐᓂᒃ ᐃᓕᓴᐃᔨᕈᕆᐅᖅᓴᓂᕐᒥᑦ 

ᓴᓂᑭᓗᐊᕐᒥ.  

 

ᐅᖃᖅᑎ, ᖁᕕᐊᑑᑎᖃᑎᖃᕈᒪᕗᖓ ᓗᐃᓴ ᒦᑯ 

ᐅᕙᖓ ᑐᓄᐊᓃᑉᐳᖅ ᑕᕝᕙ ᐅᓪᓗᒥ, ᐊᒻᒪ 

ᐊᒃᓱᕈᖅᓯᒪᓂᕆᓚᐅᖅᑕᖓᓄᑦ 

ᓴᐱᓕᕐᔭᐃᓯᒪᓂᕆᓚᐅᖅᑕᖓᓄᓪᓗ ᓄᓇᕗᑦᒥ 

ᓯᓚᑦᑐᖅᓴᕐᕕᒻᒥ ᑲᑐᔾᔨᖃᑎᖃᖅᑐᑎᒃ ᕆᔭᐃᓇᒥᒃ 

ᓯᓚᑦᑐᓴᕐᕕᔪᐊᖓᓂᑦ.  

 

ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ ᓄᓇᕗᑦ 

ᐃᓕᓴᐃᔨᓐᓂᐊᕖᓐᖓᓪᓚᕆᒻᒪᑦ 

ᖁᕕᐊᓱᓪᓚᕆᓚᐅᖅᑐᖓ ᐊᐃᑉᐱᕐᒥᑦ ᒪᐃ 26, 

2015-ᒥᑦ ᒥᔅ ᒦᑯ ᐊᐱᖅᓱᑕᐅᓪᓗᓂ ᐹᑦ ᓴᓕ 

ᐃᓕᓐᓂᐊᕐᕕᖓᓄᑦ ᓴᓂᑭᓗᐊᕐᒧᑦ 

ᐃᖅᑲᓇᐃᔮᖅᑖᓚᐅᕐᖓᑦ.  

 

ᓗᐃᓴ ᑖᓐᓇ ᐅᐱᒋᔭᐅᓯᒪᔪᖅ 

ᓴᐱᓕᕈᓐᓇᖏᓐᓂᖓᓄᑦ, 

ᐊᖏᖅᓯᒪᑦᑎᐊᕐᓂᖓᓄᓪᓗ ᓴᓂᑭᓗᐊᖅ 

ᐃᓕᓴᕕᖓᓂᑦ, ᐊᒻᒪ ᓴᓂᑭᓗᐊᕐᒥᐅᑦᑕᐅᖅ 

ᑕᒫᓃᕈᓘᔭᕐᖓᑦ ᑖᓐᓇ ᖁᔭᓕᔪᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᓲᔪᖅ.  

ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᑐᓕᖅᑎᑕᐅᓂᖏᑦ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᓇᖏᖅᓯᕗᖓ ᓇᖏᖅᓯᔾᔪᑎᒋᖃᑦᑕᖅᑕᓐᓂᒃ 

ᑐᑭᓯᓚᐅᓐᖏᓂᓐᓂᓪᓗ 

ᓇᖏᖅᓯᖃᑦᑕᐃᓐᓇᕈᑎᒋᓂᐊᖅᖢᒍ. ᖁᔭᓐᓇᒦᒃ.  

 

ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐱᓕᕆᓂᐊᖅᑎᓪᓗᖓ 

ᒪᓕᒐᓕᐅᖅᑎᐅᖃᑎᒃᑲ ᑐᑭᓯᒃᑲᓐᓂᖁᕙᒃᑲ 

ᖁᕕᐊᓱᑦᑎᐊᖅᖢᖓ ᑭᓇᒥᒡᓘᓐᓃᑦ ᒪᓕᒐᕐᒥᒃ, 

ᑲᓇᑕᐅᑉ ᒪᓕᒐᕐᔪᐊᖓᓂᑦ ᓱᕋᐃᓇᓱᖏᑦᑎᐊᖅᑐᖓ.  

ᐊᒃᓱᕉᑎᖃᕋᒪ ᐱᕐᔪᐊᖑᓪᓗᓂᓗ ᐊᒻᒪᓗ 

ᐱᔭᕆᐊᖃᓪᓚᑦᑖᖅᖢᓂ. ᑐᑭᓯᓯᒪᓐᖏᑦᑐᑦ 

ᒪᓕᒐᓕᐅᖅᑎᐅᖃᑎᒃᑲ ᑕᒪᑐᒥᖓ ᐱᓕᕆᐊᕆᔭᓐᓂᒃ.  

 

ᐊᒻᒪᓗ ᓄᓇᕘᒥᐅᑦ ᑐᑭᓯᑦᑎᐊᖁᔭᒃᑲ ᑕᐃᓐᓇ 

ᒪᓕᒐᕐᔪᐊᖅ ᑲᓇᑕᐅᑉ ᒪᓕᒐᕐᔪᐊᖓ ᐱᐅᒋᔭᕋ, 

ᓄᓇᑦᑎᐊᓪᓗ ᒪᓕᒐᖓ ᐱᐅᒋᔭᕋ. ᑭᓯᐊᓂ, 

ᐱᔾᔪᑎᒋᒐᒃᑯ ᐃᓕᓴᖅᓯᓯᒪᓐᖏᓐᓂᑎᓐᓄᑦ ᐅᓪᓗᒥ 

ᓱᕋᒃᓯᒪᒐᑦᑕ. ᐃᓚᐅᓕᕆᐊᖃᕋᑦᑕ ᑕᒪᑐᒧᖓ 

ᓴᓇᖃᑎᒌᓪᓗᑕ ᐅᐱᒋᔨᒌᓪᓗᑕ ᐱᔭᕆᐊᖃᕐᓂᕗᑦ 

ᑖᓐᓇ ᐅᖃᕈᑎᒋᖃᑦᑕᖅᐸᕋ.  

 

ᐅᖃᖅᑎᑦᑎᔩ, ᒐᕙᒪᒃᑯᑦ ᐋᑐᕚᒥ ᒪᓕᒐᖁᑎᖏᓐᓂᑦ, 

ᓄᓇᑦᑎᐊᓪᓗ ᒪᓕᒐᖁᑎᖏᑦ ᑕᒪᒃᑯᐊ 

ᐊᑭᕋᖅᑐᖏᑦᑎᐊᕋᒃᑭᑦ, ᓲᖃᐃᒻᒪ ᑲᓇᑕᒥᐅᑕᐅᒐᒪ 

ᒪᓕᒐᕐᒥᑦ ᑕᒪᑐᒥᖓ ᐊᑭᕋᖅᑐᖏᑦᑎᐊᖅᑐᖓ 

ᖃᐅᔨᒪᑦᑎᐊᖅᑐᖓᓗ “ᑭᓯᐊᓃᖃᕐᒪᑦ” ᐅᕙᓐᓄᑦ. 

ᒪᓕᒍᓐᓇᓐᖏᑕᑦᑎᓐᓂ ᐅᓪᓗᒥ ᐊᑐᕋᑦᑕ, 

ᐅᖃᖅᑎᑦᑎᔩ.  

 

ᓄᓇᕘᒥᐅᑦ ᓄᓇᕘᖃᕋᑦᑕ ᐅᖃᐅᔭᐅᓚᐅᖅᓯᒪᔪᒍᑦ 

ᐱᖅᑯᓯᑦᑎᓐᓄᒡᒎᖅ ᐅᑎᕐᓂᐊᖅᑐᒍᑦ ᓯᕗᓂᒃᓴᑦᑎᓐᓂ. 

ᐅᖃᖅᑎᑦᑎᔩ, ᐃᓐᓇᐅᖕᒪᑕ  

ᐅᒃᐱᕈᓱᑦᑎᐊᓚᐅᖅᓯᒪᔪᒍᑦ, ᓱᓇᐅᕝᕙ ᓱᓕ  

ᓱᓕᓐᖏᑦᑎᐊᒻᒪᕆᒃᖢᑎᒃ. ᐅᓪᓗᒥ ᐃᓐᓇᖁᑎᕗᑦ 

ᓄᓇᕘᒥ ᓂᕆᐅᖕᓂᖃᖅᑐᑦ ᐅᖃᐅᔾᔭᐅᓯᒪᒐᒥᒃ, 

ᐅᒃᐱᕈᓱᒃᖢᑎᒡᓗ ᓂᕆᐅᖕᓂᖃᖅᐳᑦ.  

 

ᐅᖃᖅᑎᑦᑎᔩ, ᓱᓕᔪᒥᒃ ᐊᑐᕐᓂᐊᓪᓚᑦᑖᖅᑐᒥᒃ 

ᐅᖃᐅᔾᔭᐅᖃᑦᑕᓚᐅᖅᑕ. ᐅᓪᓗᒥ, ᐃᓐᓇᖁᑎᕗᑦ 

ᓂᕆᐅᖕᓂᖃᖅᑐᑦ ᐃᓐᓇᖁᑎᕗᓪᓗ 

ᐊᔪᓐᖏᓚᑦᑖᖅᖢᑎᒃ.  

 

ᐱᕕᖃᖅᑎᑕᐅᒃᑲᓐᓂᕈᒪᕗᖓ 

ᒪᓕᒐᓕᐅᖅᑎᐅᖃᑎᓐᓄᑦ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᕗᑦ 

ᐱᕕᖃᖅᑎᑕᐅᒃᑲᓐᓂᕈᒪᖕᒪᑦ, ᐋᒃᑳᖅᑕᐅᕙ? 

ᐋᒃᑳᖅᑐᒥᒃ ᑐᓴᓐᖏᓐᓇᒪ, ᒥᔅᑕ ᓲᔪᖅ 

ᑲᔪᓯᑐᐃᓐᓇᕆᑦ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᐃᑦᑑᓕᖅᑐᖅ 

ᑖᓐᓇ, ᑕᕝᕗᖓ ᐅᑎᐊᕐᔪᒡᓗᖓ.  

 

ᐅᖃᖅᑎᑦᑎᔩ, ᓱᓕᔪᒥᒃ ᐊᑐᕐᓂᐊᖅᑐᒥᑦ 

ᐅᖃᐅᔾᔭᐅᖃᑦᑕᓚᐅᖅᑕ ᐅᓪᓗᒥ ᐃᓐᓇᖁᑎᕗᑦ 

ᓂᕆᐅᖕᓂᖃᖅᑐᑦ. 

 

ᐃᓐᓇᖁᑎᕗᓪᓗ ᐊᔪᓐᖏᓪᓚᑦᑖᕐᓂᖏᓐᓄᑦ ᑭᓯᐊᓂ 

ᐃᓅᒐᑦᑕ ᐅᓪᓗᒥ. ᐅᖃᖅᑎᑦᑎᔩ, ᓂᕆᐅᒋᔭᖏᓐᓂᑦ 

ᐱᔾᔪᑎᓚᕗᑦ, ᐅᐱᒋᓗᑎᒍ, ᖁᔭᓐᓇᒦᕐᓗᑎᒍᓪᓗ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᕐᒧᑦ, ᒥᔅᑕ ᒪᑉᓴᓚᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 312 - 4(2): 

ᖁᔭᓕᓂᖓ ᑲᓇᑕᒥ ᐅᓇᓕᒃᓴᔭᕋᓛᑦ ᓇᐅᔮᓂ 

(ᒪᑉᓴᓚᒃ) 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᓂᑯᕕᔪᑎᖃᖅᑐᖓ  



ᕿᑎᖅᑰ, ᒪᐃ 28, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2753 

 

 

ᐅᐱᒍᓱᒍᒪᓪᓚᕆᑦᑐᖓ ᓇᐅᔮᕐᒥᐅᑦ 

ᐅᓇᓕᒃᓴᖁᑎᖏᓐᓂᑦ.  

 

ᐅᖃᖅᑎᑦᑎᔩ, ᒫᑦᓯ 10-ᖑᑎᓪᓗᒍ ᐱᓕᕆᑎᓪᓗᒋᑦ 

ᑕᐃᒃᑯᐊ ᐱᕈᔪᒃᑐᖃᓚᐅᖅᓯᒪᒻᒪᑦ ᐃᓐᓇᕐᒥᒃ 

ᐋᓐᓂᕐᔪᐊᖅᑐᓂᓗ. ᑖᒃᑯᐊ 

ᐱᓕᕆᔪᓐᓇᖅᑎᐊᕐᓂᖏᓐᓄᑦ 

ᐃᓕᓐᓂᐊᖅᓯᒪᑦᑎᐊᕐᓂᖏᓐᓄᑦ ᐅᓇᓕᒃᓴᐃᑦ, ᓗᐊ 

ᕿᖓᔭᒥᑦ ᓯᕗᓕᖅᑎᖃᖅᑐᑦ. 

ᐃᓕᓐᓂᐊᖅᓯᒪᑦᑎᐊᕐᓂᖏᓐᓄᑦ ᐋᓐᓂᖅᑐᓕᕆᓂᕐᒥᑦ 

ᐱᓪᓚᕆᒃᑐᖃᖅᑎᓪᓗᒍ ᑕᐃᓐᓇ 

ᐊᖏᕐᕋᐅᔭᐅᒍᓐᓇᑦᑎᐊᒻᒪᕆᓚᐅᖅᓯᒪᒻᒪᑦ ᐊᒻᒪᓗ 

ᐊᐅᓪᓚᕈᔾᔭᐅᓪᓗᓂ ᑐᐊᕕᕐᓇᖅᑐᒃᑯᑦ.  

 

ᐅᖃᖅᑎᑦᑎᔩ, ᑕᐃᓐᓇ 

ᐋᓐᓂᕐᔪᐊᓪᓚᑦᑖᒻᒪᕆᓚᐅᖅᑐᖅ 

ᑖᒃᑯᐊᖑᓚᐅᓐᖏᑉᐸᑕ ᒫᓐᓇ ᐃᓅᓇᔭᓐᖏᑦᑐᖅ. 

ᑭᓯᐊᓂ ᐊᑑᑎᖃᓪᓚᑦᑖᒻᒪᕆᒻᒪᑦ ᑕᒪᓐᓇ 

ᐃᓕᓐᓂᐊᖅᑎᑕᐅᓂᕆᖃᑦᑕᖅᑕᖏᑦ 

ᐱᓕᕆᑦᑎᐊᕋᓱᓐᓂᕐᒥᒃ ᐃᑲᔪᖅᑕᐅᔪᖃᕆᐊᖃᓕᕌᖓ. 

 

ᐅᖃᖅᑎᑦᑎᔩ, ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᐅᐱᒍᓱᖃᑎᒋᔪᒪᑦᑎᐊᖅᐸᒃᑲ ᑖᒃᑯᓂᖓ 

ᐅᓇᓕᒃᓴᐅᔪᓂᑦ ᓇᐅᔮᓂ ᐱᓕᕆᓪᓚᕆᓚᐅᖅᑐᑦ 

ᐊᒃᓱᕈᖅᑐᑎᒃ, ᑕᐃᒪᓐᓇᐃᑦᑑᓂᖓᓄᑦ ᐅᖃᖅᑎᒃᑎᔩ, 

ᑕᐃᓐᓇ ᒫᓐᓇ ᐊᖏᕐᕋᐅᒪᓕᖅᑐᖅ ᐃᓐᓇᖅ, ᐊᒻᒪ 

ᓴᓐᖏᑦᑎᐸᓪᓕᐊᖏᓐᓇᖅᑐᓂ. ᑖᔅᓱᒥᖓ 

ᖁᔭᓕᖃᑎᒋᔪᒪᑦᑎᐊᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 

ᑕᕝᕙᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᓯᔅ ᐅᒡᔪᒃ.  

ᕿᓂᖅᑏᑦ ᕿᓂᕐᓂᖏᑦ ᑰᒑᕐᔪᒻᒥ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒃᑯᐊ ᑰᒑᕐᔪᒻᒥᑦ ᕿᓂᕐᒪᑕ ᑕᕝᕙᐅᓲᑕᕆᔪᖅ 

ᑖᒃᑯᐊᓗ ᐊᖏᔪᖅᑳᖑᔪᑦ ᕿᑐᕐᖓᓐᓄᐊᒥᓂᒃ 

ᓂᕆᐅᒋᔭᐅᒻᒪᑕ ᑐᒃᓯᐊᕐᓂᒃᑯᑦ ᐃᓱᒪᒋᔭᐅᖁᓪᓗᒋᑦ 

ᓂᕆᐅᑦᑎᐊᖁᓪᓗᑕᓗ ᓇᓂᔭᐅᔪᓐᓇᖁᓪᓗᒋᑦ. 

ᑕᖃᓇᖅᓯᖃᑦᑕᕐᒪᑦ ᐅᓪᓗᓂᒃ ᐊᒥᓱᓂᒃ  

ᕿᓂᓕᕌᖓᑕ ᓂᕆᐅᒋᔭᐅᔪᓂᒃ.  

ᐃᓱᒪᒋᔭᐅᖁᓪᓗᒋᑦ ᓄᓇᕗᑦᒥᐅᑕᓄᑦ ᑕᐃᒃᑯᐊ 

ᑰᒑᕐᔪᒻᒥᑦ ᕿᓂᕉᑕᕆᒻᒪᑕ ᕿᑐᕐᖓᓐᓄᐊᒥᓄᓪᓗ 

ᓂᕆᐅᒋᔭᐅᒻᒪᑕ, ᑕᐃᒪᓐᓇ ᐃᓱᒪᒋᔭᐅᖁᑉᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑕ ᒪᐃᒃ.  

ᐃᕕᒃ ᐱᒃᑯᒋᔭᐅᓂᖓ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᐸᖕᓂᖅᑑᕐᒥᐅᑕᕐᒥᒃ 

ᐅᐱᒍᓱᒍᒪᓪᓗᖓ. ᑕᐃᒪ ᕿᑭᖅᑕᓂᒃᑯᑦ ᐃᓄᐃᑦ 

ᑲᑐᔾᔨᖃᑎᒌᒃᑯᖏᑦ 

ᓂᕈᐊᖅᑎᑎᒃᑲᓐᓂᕆᐊᖃᓚᐅᕐᖓᑕ ᐃᐳᕉᓚᐅᖅᑐᒥ. 

ᑕᐃᒪ ᑖᓐᓇ ᐸᖕᓂᖅᑑᕐᒥᐅᓄᑦ ᐃᓄᓐᓄᑦ 

ᑭᒡᒐᑐᖅᑎᐅᓂᐊᕐᓕᕐᒥᔪᖅ ᐅᐱᒋᔪᒪᓪᓗᒍ ᐲᑕ ᐃᕕᒃ. 

ᓂᕈᐊᖅᑕᐅᓚᐅᕐᓂᖓ ᐃᐳᕈ 7-ᖑᑎᓪᓗᒍ ᑕᒫᓂ 

ᐊᕐᕌᒍᒥ.  

 

ᑖᓐᓇ ᐲᑕ ᐃᕕᒃ ᐱᓕᕆᓯᑎᐅᒻᒥᒻᒪᑦ ᖃᐅᔨᒪᒐᒃᑯ 

ᐱᓐᖑᐊᖅᑐᓕᕆᓂᕐᒥᓪᓗ ᐊᒻᒪᓗ ᓄᓇᓕᓐᓂ 

ᓂᕆᔪᖃᕐᓂᐊᖅᑎᓪᓗᒍ ᐱᓕᕆᖃᑕᐅᓪᓚᕆᓲᖑᒻᒪᑦ. 

ᑕᐃᒪ ᑖᓐᓇ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ 

ᑭᒡᒐᑐᖅᑎᐅᓂᐊᓕᖅᑐᖅ 

ᐃᖅᑲᓇᐃᔭᖃᑎᒋᔭᕐᓂᖅᑐᓂᓘᒻᒪᑦ ᖃᐅᔨᒪᒐᒃᑯ. 

ᑕᐃᒪᐃᒻᒪᑦ ᑖᓐᓇ ᐅᐱᒋᔪᒪᑦᑎᐊᖅᑐᒍᑦ ᐲᑕ ᐃᕕᒃ, 

ᓄᓕᐊᖓᓗ, ᕿᑐᕐᖓᖏᓪᓗ ᐊᒻᒪᓗ ᐃᓚᓕᒫᖏᑦ. 

ᑖᒃᓱᒥᖓ ᓇᓗᓇᐃᖅᓯᒍᒪᑐᐃᓐᓇᖅᑐᖓ ᒫᓐᓇ 

ᐅᐱᒋᔪᒪᓪᓗᒍ ᑕᐃᒫᒃ ᐱᓕᕆᓂᐊᕐᓕᕐᒥᒻᒪᑦ ᑕᒫᓂ 

ᐃᓄᐃᑦ ᑲᑐᔾᔨᖃᑎᒌᒃᑯᓐᓂ ᕿᑭᖅᑖᓗᒻᒥ 

ᑲᑎᒪᔨᐅᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 315 - 4(2): ᓗᐄᔅ 

ᐅᔭᕋᖅ ᐃᖅᑲᐅᒪᔭᐅᓂᖓ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᑖᒃᑯᐊ ᐃᓕᓴᐃᔨᐅᕙᑦᑐᓂᓛᒃ ᖃᑦᓯᒐᓚᐃᑦ 

ᓄᖅᑲᓂᐊᕐᓂᖏᑦ ᑐᓴᖃᑦᑕᖅᖢᒋᑦ  



ᕿᑎᖅᑰ, ᒪᐃ 28, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2754 

 

 

ᖁᔭᓐᓇᒦᒃᑲᓐᓂᑦᑎᐊᖅᑕᒃᑲ ᑖᒃᑯᐊ 

ᐃᓕᓴᐃᔨᐅᖃᑦᑕᖅᓯᒪᔪᑦ ᑕᒫᓂ ᓄᓇᕗᑦᑎᓐᓂ. 

 

ᐊᒻᒪ ᓄᓇᑦᑎᓐᓂᑦᑕᐅᖅ ᐃᒡᓗᓕᖕᒥ 

ᐊᑯᓂᐊᓗᒃᑕᐅᖅ ᑖᓐᓇ ᐃᓕᓴᐃᔨᐅᖕᒥᔪᖅ ᓗᐃᔅ 

ᐅᔭᕋᖅ, ᐃᒻᒪᖃ ᖃᒪᓂᐅᓕᖅᑐᖅᓴᐅᔪᖅ 

ᐅᐃᖃᓕᕐᒪᑦ. ᑕᐃᒪ ᑖᓐᓇᑦᑕᐅᖅ ᐅᑭᐅᖅ 20 

ᐅᖓᑖᓂ ᐃᓕᓴᐃᔨᐅᓪᓗᓂ ᐃᒡᓗᓕᖕᒥ ᑕᐃᒪ ᑕᒫᓂ 

ᓄᖅᑲᓛᓕᕐᒥᒻᒪᑦ. ᑖᒃᑯᐊ ᐊᒃᓱᐊᓗᒃ ᐃᑲᔪᖃᑦᑕᕐᒪᑕ 

ᓄᑕᖅᑲᑎᓐᓄᑦ. ᑖᒃᑯᐊ ᐅᐱᒋᖃᑦᑕᑦᑎᐊᖅᑕᒃᑲ 

ᐃᓕᓴᐃᔨᐅᖃᑦᑕᖅᑐᐃᑦ.  

 

ᑐᓴᑦᑎᐊᖅᑲᐅᓪᓗᑕᓗ ᐃᓚᖏᑦ ᑕᒫᓂ 

ᓄᓇᑖᒻᒪᕆᒃᐸᒃᑐᐃᑦ 

ᑕᒫᓂᕐᒥᐅᑕᐅᖏᒃᑲᓗᐊᖅᑎᓪᓗᒋᑦ 

ᐱᒋᐊᓕᓵᖅᑎᓪᓗᒋᑦ. ᑭᓯᐊᓂ ᐅᐱᒋᑦᑎᐊᖃᑦᑕᕐᒥᔭᒃᑲ 

ᑕᒫᓂ ᓄᓇᕗᑦᒥᐅᑕᓪᓚᕇᑦ ᓄᓇᑦᑎᓐᓂ 

ᐃᓕᓴᐃᔨᐅᖃᑦᑕᖅᑐᐃᑦ. ᐊᑏᒃ ᐃᓕᓴᐃᔨᒃᓴᐃᑦ, 

ᐃᓕᓴᐃᔨᐅᖃᑦᑕᖁᔨᑐᐃᓐᓇᕋᓗᐊᕆᕗᖓ 

ᑕᒪᒃᑯᓂᖓ ᒪᒃᑯᒃᑐᓂᒃ ᑕᒫᓂᕐᒥᐅᑕᓂᒃ 

ᐃᓄᒃᑎᑐᓪᓗ ᖃᓪᓗᓈᑎᑐᓪᓗ 

ᐅᖃᓪᓚᒍᓐᓇᑦᑎᐊᕐᒪᑕ.  

 

ᐊᒻᒪ ᑖᓐᓇ ᐅᖃᖅᑲᓐᓂᑐᐃᓐᓇᖅᑕᕋ 

ᐅᐱᒋᑦᑎᐊᖅᑕᕋᐃᓛᒃ ᐃᒡᓗᓕᖕᒥᑦᑕᐅᖅ ᐃᓕᓴᐃᔨ 

ᐊᑯᓂᐅᔪᖅ ᖃᐅᔨᒪᑦᑎᐊᖅᑕᕗᑦ ᓗᐃᔅ ᐅᔭᕋᒃ, 

ᐊᒡᓛᑦ ᓰᒐᓛᑯᓗᖕᒥᒃ ᐊᑎᖃᐅᑎᖃᖅᑐᖅ. ᑖᓐᓇ 

ᑕᕝᕙ ᐅᐱᒋᔪᒪᑐᐃᓐᓇᒧᑦᑕᐅᖅ ᑕᕝᕗᖓ 

ᓇᖏᖅᓯᔾᔪᑎᒋᔭᕋ, ᐅᖃᖅᑏ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᓄᑦ ᐊᒻᒪᓗ ᑎᑭᕌᕐᔪᐊᕐᒧᑦ, 

ᒥᔅᑕ ᖁᒃᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 316 - 4(2): ᒫᕕᓐ 

ᒪᑲᐃ ᑮᓇᓐ ᐃᖅᑲᐅᒪᔭᐅᓂᖓ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ ᐊᒻᒪᓗ ᐅᑉᓗᒃᑯᑦ 

ᓄᓇᕗᑦᒥᐅᑕᐅᖃᑎᒃᑲ, ᐊᕐᕕᐊᕐᒥᐅᖃᑎᒃᑲᓗ, 

ᑎᑭᕌᔾᔪᐊᕐᒥᐅᓪᓗ.  

 

ᐅᖃᖅᑎᑦᑎᔩ, ᐅᐱᒍᕼᐅᖃᑕᐅᕼᐋᕋᒪᐃᓛᒃ ᐅᑉᓗᒥ 

ᑖᓐᓇ ᒪᓕᒐᓕᐅᖅᑎᐅᖃᑎᒋᔭᕐᒪ 

ᐅᖃᐅᕼᐃᐊᓂᕆᓚᐅᖅᑕᕋᓗᐊᖓ ᑭᓯᐊᓂ 

ᐃᓕᑕᕆᖃᑕᐅᕼᐅᐊᕼᐋᕋᒃᑯ ᐅᑉᓗᒥ 

ᐃᓕᓐᓂᐊᖅᑎᑦᑎᔨᒋᔭᕗᑦ ᐊᕐᕕᐊᓂ 35-ᓂᒃ 

ᐅᑭᐅᓂᒃ ᐃᓕᓐᓂᐊᖅᑎᑦᑎᓯᒪᓕᖅᑎᓪᓗᒍ 

ᓄᖅᑲᓐᓂᐊᓕᕐᓂᖓ. 

ᓄᖅᑲᖓᑦᑎᐊᖁᓂᐊᖅᐸᕋᑦᑕᐅᖅ ᑭᓯᐊᓂ 

ᐃᓕᓐᓂᐊᖅᑎᑦᑎᔨᑐᐃᓐᓇᐅᓚᐅᖏᒻᒪᑦ.  

 

ᓄᓇᓖᑦ ᐅᕐᓂᖅᓯᒪᔭᖏᑦ ᐃᓄᐃᓪᓗ ᖃᐅᔨᒪᔪᑦ 

ᑖᑉᓱᒥᖓ ᒥᔅᑕ ᑮᓇᓐᒥᒃ, ᒫᕐᕕᓐ ᒪᑲᐃ ᑮᓇᓐᒥᒃ 

ᖃᐅᔨᒪᔪᑦ, ᖃᐅᔨᒪᑦᑎᐊᖅᑐᑦ ᑖᓐᓇ ᓄᓇᓕᐅᑉ 

ᐃᓗᐊᓂ ᐊᔾᔨᒌᖏᑦᑐᓂᒃ ᐃᑲᔪᕐᓂᖃᖅᓯᒪᖕᒪᑦ. 

ᐆᒃᑑᑎᖃᑦᑑᓪᓗᐊᖅᑐᖓ ᐊᕐᕌᒍᑕᒫᑦ ᐃᖃᓪᓕᐊᕐᓂᖅ 

ᑕᒪᓐᓇ ᐱᓕᕆᐊᕆᔭᐅᕙᒃᒪᑦ. ᒥᔅᑕ ᑮᓇ ᖃᓄᑭᐊᖅ 

ᑕᐃᒪ ᐊᒥᓯᓲᑎᒋᔪᓂᒃ ᐃᖃᓗᖕᓂᒃ 

ᐆᒃᑐᕋᖅᓯᒪᓕᖅᐸ. ᑕᒪᓐᓇ ᐃᖃᓗᒃᓯᐅᕐᓂᖅ 

ᐱᔾᔪᑎᒋᓪᓗᒍ ᑲᒪᒋᕐᔪᐊᖃᑕᐅᓯᒪᖕᒥᖕᒪᒍ 

ᓄᓇᓕᑦᑎᓐᓂ. ᓄᖅᑲᖓᑦᑎᐊᖁᕙᕋᑦᑕᐅᖅ ᑕᕝᕙᓂ 

ᐃᓕᓐᓂᐊᕐᓂᖅ ᐊᓂᒍᖅᓯᒪᓕᖅᐸᑦ 

ᓄᖅᑲᕐᕕᒃᓴᐅᑎᖃᑉᑎᑉᓗᒍ. 

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲ ᑖᒃᕼᐅᒥᖓ 

ᓄᖅᑲᕐᓂᐊᕐᓂᖓᓂᒃ ᓄᖅᑲᖓᑦᓯᐊᖃᑕᐅᖁᔨᑉᓗᒋᑦ 

ᑎᓕᐅᖅᐸᒃᑲ. ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. (ᑐᓵᔨᑎᒍᑦ) 

ᑲᑎᒪᔾᔪᑎᒃᓴᖅ 4, ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᒪᐃᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 482 - 

4(2): ᑐᓴᒐᒃᓴᖅ ᓇᐅᔮᓂ ᓄᑖᖅ 

ᑭᓈᓗᖃᕐᕕᒻᒧᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᒫᓐᓇ ᖁᕕᐊᓱᒃᑐᖓ ᑖᔅᓱᒥᖓ 

ᐊᐱᖅᑯᑕᐅᓚᐅᖅᑐᒧᑦ ᒪᐃ 26-ᖑᑎᓪᓗᒍ 2015, 

ᐱᔾᔪᑎᒋᓪᓗᒍ ᓇᐅᔮᓂᑦ ᑯᕕᑦᑕᕐᕕᐅᒐᔭᖅᑐᖅ. 

ᒪᓕᒐᓕᐅᖅᑎ ᒪᑉᓴᓚᒃ ᐊᐱᕆᓚᐅᕐᖓᑦ ᑖᓐᓇ 

ᐱᔾᔪᑎᒋᓪᓗᒍ, ᑖᔅᓱᒧᖓ ᐅᕙᖓ ᑲᒪᒋᔭᖓᓄᑦ 

ᒥᓂᔅᑕᐅᕕᒋᔭᓐᓄᑦ ᐱᔾᔪᑎᖃᖅᑐᓂ. ᑖᓐᓇ  



ᕿᑎᖅᑰ, ᒪᐃ 28, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2755 

 

 

ᐊᐱᖅᑯᑎᒋᓯᒪᔭᒥᓂᕐᒥᓂᒃ 

ᓇᓗᓇᐃᖅᓯᔾᔪᑎᖃᖅᑐᓂᓗ ᑕᕝᕗᖓ ᓇᐅᔮᕐᒧᑦ  

ᓄᑖᒥᒃ ᑯᕕᑦᑕᕐᕕᔅᓴᐅᒐᔭᖅᑐᒥᑦ ᐅᑭᐅᖅ 

ᒪᓕᒐᓕᐅᖅᑏᑦ ᑲᑎᒪᓂᖃᖅᑎᓪᓗᒋᑦ.  
 

ᒫᓐᓇ ᐃᒫᒃ ᑭᐅᔪᓐᓇᖅᑐᖓ:  
 

ᐅᖃᖅᑏ, ᑖᒃᑯᐊ ᕼᐋᒻᓚᒃᑯᑦ ᓇᐅᔮᓂ ᑖᔅᓱᒥᖓ 

ᓚᐃᓴᑖᖅᓯᒪᓕᖅᑐᐃᑦ ᓄᑖᒥᒃ ᐃᒪᓕᕆᓂᕐᒧᑦ ᓚᐃᓴ, 

ᐊᐃᐳᕉᓪ 9-ᖑᑎᓪᓗᒍ 2015 ᐱᓚᐅᖅᓯᒪᔪᒥᓃᑦ, 

ᐊᒻᒪᓗ ᑖᓐᓇ ᓄᑖᖅ ᓚᐃᓴᐅᔪᖅ ᑖᔅᓱᒥᖓ 

ᐱᔾᔪᑎᖃᖅᑐᓂ ᑖᔅᓱᒧᖓ ᑯᕕᒃᑕᕕᔅᓴᐅᒐᔭᖅᑐᒧᑦ 

ᑖᒃᑯᐊ ᒪᓕᒋᐊᓖᑦ ᒪᓕᓪᓗᒋᑦ ᓄᓇᕘᒥ 

ᐃᒪᓕᕆᔨᒃᑯᑦ ᑲᑎᒪᔨᖏᑕ 

ᓚᐃᓴᑖᖅᑎᑦᑎᓂᕆᖃᑦᑕᖅᑕᖓᓂᑦ.  
 

ᐊᒻᒪᑦᑕᐅᖅ ᑖᓐᓇ ᑎᑎᕋᐅᔭᖅᓯᒪᓂᖓ 

ᐱᔭᕇᖅᓯᒪᓕᖅᑐᖅ ᐊᒻᒪᓗ ᑕᒫᓂ 

ᐊᑭᖃᕐᓂᐊᖅᑐᒋᔭᐅᓪᓗᓂ $6 ᒥᓕᐊᓂᒃ. ᑖᒃᑯᐊ 

ᓇᓗᓇᐃᕈᑏᑦ ᓇᓗᓇᐃᖅᓯᒪᔪᐃᑦ ᑕᕝᕙᓂ 

ᐸᕐᓇᑕᐅᓯᒪᔪᓂ ᐊᑭᑐᔫᑎᓂᑦ. ᐊᒻᒪᓗ ᑖᓐᓇ ᑕᐃᒪ 

ᐱᓇᓱᐊᒐᔅᓴᐅᓂᐊᖅᑐᖅ ᐊᑭᑦᑐᕋᐅᑕᐅᓂᐊᖅᑐᖅ. 

ᐅᖃᖅᑐᖓ ᑕᒫᓂ ᐊᐅᔭᐅᓂᐊᖅᑐᑦ ᐊᒻᒪᓗ 

ᐊᕐᕌᒎᓛᖅᑐᖅ ᐊᐅᔭᖓᓂᑦ, ᑖᓐᓇ 

ᑲᔪᓯᒋᐊᕐᓂᐊᕆᐊᖓ ᓂᕆᐅᒋᔭᕗᑦ. ᖁᔭᓐᓇᒦᒃ, 

ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᑦᑎᓐᓄ 

ᐅᑎᕐᓗᑕ. ᑲᑎᒪᔾᔪᑎᒃᓴᖅ 5 ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅᑕ ᐃᓄᒃ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᐱᒃᑯᒍᓱᓪᓚᕆᒃᑐᖓ ᐃᓕᓴᖅᓯᔪᓐᓇᕋᒪ ᑕᕝᕗᖓ 

ᑲᑎᒪᕕᑦᑕ ᐃᓗᐊᓄᑦ. ᐅᖃᓚᐅᑳᕐᔪᒡᓗᖓᖃᐃ 

ᐱᓇᓱᐊᕈᓯᐅᑉ ᓄᕐᖑᕆᓂᐊᖅᑕᖓᓂᒃ ᒫᓂ 

ᐃᖃᓗᖕᓂ ᐱᒃᑯᓴᐅᑎᓂᐊᕐᒪᑕ ᕚᓕᕚᕐᓂᐊᕐᒪᑕ. 

ᑕᐃᒃᑯᐊ ᐸᕐᓇᒃᐸᓪᓕᐊᔪᑦ ᐅᑭᐅᕐᒧᑦ 

ᐱᓐᖑᐊᕐᓂᐅᒐᔭᖅᑐᒧᑦ ᐃᓚᐅᓇᓱᖕᓂᕐᒧᑦ 

ᐸᕐᓇᒃᐸᓪᓕᐊᔪᑦ ᑎᑭᑉᐸᓪᓕᐊᖕᒪᑕ. ᐅᑯᐊ 

ᓄᓇᖅᑲᑎᑯᓗᒃᑲ ᑕᕗᓐᖓᕈᓐᓇᖅᑲᐅᖕᒪᑕ, ᑖᒃᑯᐊ 

ᒥᑦᑎᒪᑕᓕᒻᒦᓐᖔᖅᑐᑦ ᐊᕐᓇᐃᑦ ᒪᒃᑯᖕᓂᖅᓴᐃᑦ 

ᐊᖅᓴᖅᑎᖏᑦ ᐃᓕᓴᕆᖁᓪᓗᒋᑦ ᐊᒻᒪᓗ 

ᑐᓐᖓᓱᒃᑎᑕᐅᓪᓚᕆᖁᓪᓗᒋᑦ ᑕᕝᕗᖓ 

ᖁᕕᐊᓇᖃᑦᑕᕐᒪᑦ ᓄᓇᖅᑲᑎᒥᒃ 

ᐅᕙᓃᑦᑐᖃᖅᑎᓪᓗᒍ ᑎᑭᑕᐅᒐᔪᖕᓇᖃᑦᑕᖏᒻᒪᑦ.  

 

ᐅᑯᐊ ᑕᐃᔭᕌᖓᒃᑭᑦ ᐊᑎᖏᑦ 

ᓇᖏᖅᓯᖃᑦᑕᕈᔅᓯᖃᐃ ᐃᓕᓴᕐᓇᑦᑎᐊᕐᓂᐊᕋᔅᓯ, 

ᐅᑯᐊᖑᖕᒪᑕ:  

 

ᓴᕚᓇ ᕿᓕᖅᑎ 

 

ᑯᕆᔅᑐᓪ ᓄᑕᕋᖅ 

 

ᑭᐅᕋ ᕿᓕᖅᑎ 

 

ᓯᐅᕈᓕᓐ ᓇᓱᒃ 

 

ᓯᐅᕋ ᐋᕆᐊᒃ  

 

ᔨᓕᐊᓐ ᖃᔮᖅ 

 

ᓕᓐ ᐊᕐᓇᑦᑎᐊᖅ, ᐊᒻᒪᓗ 

 

ᓕᓐᓯ ᖃᓐᖑᖅ 

 

ᐊᒻᒪᓗ ᑲᒪᔨᒋᔭᖏᑦ, ᐳᐃᕋᓐᑕ ᐸᓂᒃᐸᑯᑦᑐᒃ 

ᐃᑲᔪᖅᑎᖓᓗ ᓕᓐᑕ ᒥᐅᓪᑕᓐ ᖃᔮᖅ.  

 

ᑐᓐᖓᓱᒋᔅᓯ, ᑐᓐᖓᓱᒃᑎᑕᐅᓕᓪᓗ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᔅᓯ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᓂᖅ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᓯᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᑖᓐᓇ ᓄᑕᕋᐅᑎᓪᓗᓂ ᐱᕈᖅᓴᑎᓪᓗᓂ ᑕᓗᕐᔪᐊᓂ 

ᖃᐅᔨᓴᖃᑎᒋᔭᕋ ᐃᓅᓱᒃᑐᑦᑎᐊᕙᐅᑎᓪᓗᒍ 

ᐃᓐᓇᓐᖑᖅᐸᓪᓕᐊᑎᓪᓗᒍ ᐊᑖᑕᒪ ᐃᓪᓗᕋᓛᖓ 

ᓇᔭᒋᑉᓗᒍ, ᕕᐊᑎ ᕗᕉᔅᑐ ᐅᖃᖅᑎᐅᔪᖅ 

ᑕᒫᓃᑲᓚᐅᕐᒪᑦ ᐅᐊᑦᑎᐊᖅ, ᐊᓂᔪᐸᓘᒻᒪᑦ. 

ᓄᕙᓕᓐᖓ ᑕᓗᕐᔪᐊᓂ ᖃᐅᔨᕙᓪᓕᐊᓕᖅᑎᓪᓗᓂ 

ᐃᖅᑲᐅᒪᑦᑎᐊᕋᒃᑯ ᐃᑲᔪᑦᑎᐊᖃᑦᑕᒪᓪᓗᓂ  

ᓄᓇᕗᑦᒥᐅᑕᓂᒃ ᐅᖃᖅᑎᐅᓂᕐᒥᒍᑦ 

ᐃᓕᑕᕆᔪᒪᑉᓗᒍ ᐃᑲᔪᕐᓂᖓᓗ ᓄᓇᕗᑦᒥᐅᑕᓄᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 



ᕿᑎᖅᑰ, ᒪᐃ 28, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2756 

 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᑦ 

ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᓂᖅ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᒧᑦ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ 

ᐃᓕᓴᖅᓯᒐᔪᐃᒃᑲᒪ. ᐅᓪᓗᒥ ᐃᓕᓴᖅᓯᓂᐊᕋᒪ 

ᒪᕐᕉᓐᓂᒃ, ᓯᕗᓪᓕᖅ ᓖᓴ ᒦᑯ ᑖᓐᓇ 

ᐅᖃᐅᓯᕆᖅᑲᐅᔭᕋ ᐃᓕᓴᐃᔨᕈᕆᐅᖅᓴᓂᕐᒧᑦ 

ᐃᓕᓐᓂᐊᖅᑐᓂᑦ ᐊᒻᒪᓗᑦᑕᐅᖅ ᑳᓚᐃ ᒦᑯ, ᑖᓐᓇ 

ᑐᒡᓕᒋᓕᖅᑕᖓᓂᑦ ᐃᓕᓐᓂᐊᕐᒪᑦ 

ᐃᓕᓴᐃᔨᕈᕆᐅᖅᓴᓂᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ. 

ᑐᓐᖓᓱᑦᑎᐊᕆᑦᑎ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᓂᖅ ᐃᓕᑕᖅᓯᓂᖅ. ᒪᓕᒐᓕᐅᖅᑎ 

ᑲᖏᖅᖠᓂᕐᒧᑦ. ᒥᔅᑕ ᐋᓕᒃᔅ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᑐᓐᖓᓱᖁᑉᓗᒍᓗ ᐊᒻᒪᓗ ᒪᐅᖓ ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᖅ, ᐹᓪ ᓴᒻᒧᖅᑐᖅ. ᑐᓐᖓᓱᒋᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᑦᑎᐊᕆᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᓂᖅ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 

ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒ, ᒥᓯᔅ 

ᐊᕐᓇᒃᑲᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 504 - 4(2): ᐅᒥᐊᒃᑯᕖᑦ ᐃᖃᓗᓐᓂ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑲᑕᒃᑲ ᒥᓂᔅᑕᖓᓐᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ.  

 

ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ ᐱᓕᕆᕕᖓ 

ᐊᑐᓚᐅᖅᓯᒪᒻᒪᑕ $39,200-ᓂ ᐅᒥᐊᑦ 

ᑐᓚᑦᑕᕕᒃᓴᖏᓐᓄᑦ ᐊᒻᒪᓗᑦᑕᐅᖅ 

ᓴᓇᔭᐅᒃᑲᓐᓂᕆᐊᖃᖅᑐᑦ ᓄᕗᑯᑖᓕᐊᕆᓯᒪᔪᓂᑦ, 

ᐅᖅᑯᐊᓕᐊᕆᔭᐃᓯᒪᔪᑦ 2014-15 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᐃᖅᑲᐅᒪᒐᒪ 

ᒐᕙᒪᒃᑯᑦ ᓴᖅᑭᑦᑎᓚᐅᖅᓯᒪᒻᒪᑕ 

ᓴᓇᔾᔪᑕᐅᓂᐊᖅᑐᓂᑦ ᑳᓐᑐᕌᖅ ᐅᑭᐊᓵᐸᓗᒃᑯᑦ 

ᔪᓚᐃᒦᓛᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, ᖃᖓ 

ᓴᖅᑭᑕᐅᓂᐊᕐᒪᖔᑦ ᓴᓇᔾᔪᑕᐅᓂᐊᖅᑐᖅ ᐃᖃᓗᓐᓂ 

ᐅᖅᑯᐊᓕᐊᕆᓯᒪᔪᖅ ᐊᒻᒪ ᓄᕗᓕᐊᕆᓯᒪᔪᒧᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ, 

ᒥᓯᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ. ᑖᒃᑯᐊ 

ᐃᖅᑲᓇᐃᔭᖅᑎᒃᑲ ᑕᒪᑐᒥᖓ ᐊᐱᖅᓲᑎᒋᖃᑦᑕᕋᒃᑭᑦ 

ᑕᐃᒪ ᒫᓐᓇᓵᖑᓂᐊᖅᑐᖅ ᐅᐱᕐᖔᖅ. ᑕᐃᒃᑯᓂᖓ 

ᐸᐃᑉᐹᒃᑯᑦ ᑭᓇ ᐱᓕᕆᔪᓐᓇᓂᐊᕐᒪᖔᑦ ᑕᒪᑐᒥᖓ 

ᓴᖅᑭᑦᑎᕙᓪᓕᐊᓂᐊᖅᑐᐃᑦ. ᐊᒻᒪᓗ 

ᐋᔩᖃᑎᖃᖅᐸᓪᓕᐊᒐᓱᐊᖅᑐᑎᓪᓗ 

ᓄᓇᓕᐸᐅᔭᒃᑯᓐᓂ. ᑕᒪᓐᓇ ᐃᓱᒪᒃᓴᖅᓯᐅᕈᑕᐅᒻᒥᔪᖅ 

ᑕᐃᑰᓇ ᐊᖏᖃᑎᒌᒍᓐᓇᖔᕋᔭᖏᒻᒪᖔᑕ. ᑭᓯᐊᓂ 

ᐃᖅᑲᓇᐃᔭᖅᑎᑖᖅᑲᐅᓂᖏᓐᓄᑦ ᑕᒪᓐᓇ ᓱᓕ 

ᐋᖅᑭᓂᖏᑉᐸᑦ ᓇᒻᒥᓂᖅ ᐅᕙᒐᑦ ᐱᓕᕆᕕᒋᔭᕗᑦ, 

ᑕᐃᒫᒃ ᐊᕐᕌᓂ ᐱᓕᕆᔪᒐᑦᑕ 

ᓴᖅᑭᑎᑦᑎᑲᓐᓂᓂᐊᖅᑐᒍᑦ. ᓇᑯᕐᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓴᖅᓯᒪᒐᒪ, ᖁᔭᓐᓇᒦᖅᑕᕋᓗ ᒥᓂᔅᑕ ᑭᐅᒻᒪᑦ. 

ᐊᒻᒪᓗᑦᑲᐅᖅ ᑖᒃᑯᓄᖓ ᐃᖅᑲᓇᐃᔭᕐᒪᑕ 

ᓄᓇᓕᐸᐅᔭᒃᑯᓐᓄᑦ ᐱᓕᕆᖃᑎᖃᖅᑐᓂ. 

ᐅᓂᒃᑳᕈᓐᓇᖅᐸ ᐃᖃᓗᓐᓂ ᐊᑦᑐᖅᑕᐅᓯᒪᔪᑦ 

ᐃᑉᐱᓐᓂᖅᑎᑕᐅᓯᒪᔪᑦ ᑖᔅᓱᒧᖓ 

ᑐᓴᕋᓱᐊᕐᕕᐅᓂᕐᒪᖔᑦ ᐃᖅᑲᓇᐃᔭᖅᑕᐅᓂᐊᖅᑐᖅ 

ᑕᐃᑲᓂ ᓴᓇᔾᔪᑕᐅᓂᐊᖅᑎᓪᓗᒍ ᓱᕋᔅᓯᒪᔪᓂᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᕿᑎᖅᑰ, ᒪᐃ 28, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2757 

 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕᐅᔪᖅ, ᒥᓯᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᓯᔩ. 

ᓇᑯᕐᒦᓪᓗ ᑖᓐᓇ ᐊᐱᖅᑯᑎᖃᑲᐃᓐᓇᕐᒪᑦ. 

ᑕᒪᑐᒥᖓ, ᑕᐃᒪ ᑕᐃᒃᑯᐊ ᐊᓯᕙᖃᑦᑕᖅᑐᐃᑦ 

ᐊᑐᖃᑦᑕᑐᐃᓪᓗ ᑕᒪᒃᑯᓂᖓ. ᑕᐃᒃᑯᓂᖓ 

ᐋᔩᖃᑎᒋᔭᐅᕙᑦᑐᐃᑦ ᑖᒃᑯᓄᖓ 

ᐃᖅᑲᓇᐃᔭᖅᑎᑎᓐᓄᑦ. ᓇᑯᕐᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᒪᓐᓇ ᑐᓴᕈᒥᓇᖅᑐᖅ.  

 

ᑕᒪᑐᒪᓂ ᐱᓇᓱᐊᕈᓯᖅ ᐱᒋᐊᓕᓵᖅᑲᐅᑎᓪᓗᒍ 

ᒫᓐᓇᕈᓘᓚᐅᖅᑐᖅ ᓄᓇᕗᒻᒥ ᐅᓯᑲᖅᑕᖅᑏᑦ 

ᐅᒥᐊᕐᔪᖅ ᑐᓚᒃᑕᕐᕖᑦ ᒥᒃᓵᓄᑦ ᐅᓂᒃᑳᓂᒃ 

ᓴᖅᑭᑦᑎᓚᐅᖅᓯᒪᖕᒪᑕ ᐅᔭᕋᖕᓂᐊᕐᓂᕐᒥᒃ 

ᑲᑎᒪᕐᔪᐊᖅᑎᓪᓗᒋᑦ. ᐃᖃᓗᐃᒡᒎᖅ 1/3−ᓕᒫᓂ 

ᑖᒃᑯᐊ ᑐᓚᒃᑕᕐᕕᐅᖃᑦᑕᖅᑐᑦ ᐅᒥᐊᕐᔪᐊᒃᑯᑦ 

ᑎᑭᑕᐅᖃᑦᑕᖅᖢᑎᒃ ᐊᒻᒪᓗ ᑕᐃᒪᐃᑦᑑᓂᖓᓄᑦ 

ᓴᓇᕕᐅᒍᑎᒃ ᑐᓚᒃᑕᕐᕕᖕᒥᒃ 

ᐸᖕᒥᐅᖏᔾᔫᒥᓂᖅᓴᐅᓕᕐᓂᐊᖅᑐᑦ ᐊᒻᒪᓗ 

ᓱᒃᑲᓂᖅᓴᐅᓗᑎᒃ ᓄᓇᓖᑦ ᐊᓯᖏᓐᓄᑦ 

ᐊᐅᓚᖅᑎᑕᐅᔪᓐᓇᖅᖢᑎᒃ ᐅᒥᐊᕐᔪᐊᒃᑰᕆᐊᓖᑦ.  

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᐱᓕᕆᕝᕕᐊ ᖃᓄᐃᓕᐅᕐᒪᖔᑦ ᑕᒪᓐᓇ ᐃᖃᓗᖕᓂ 

ᑐᓚᒃᑕᕐᕖᑦ ᐱᐅᓯᒃᑲᓐᓂᕐᓂᐊᕐᒪᑕ? 

ᖁᔭᓐᓇᒦᒻᒪᕆᐊᓗᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ ᒥᔅ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐅᖃᖅᑏ. 

ᑕᒪᒃᑯᐊᖏᓛᒃ ᐅᒥᐊᖅᑐᐸᑦᑐᑦ ᐅᓯᑲᑦᑕᐅᑎᓂᓪᓗ 

ᐊᒻᒪᓗ ᐅᒥᐊᕋᓛᓂᒃ ᐊᑐᖃᑦᑕᖅᑐᐃᑦ 

ᐊᔾᔨᒌᓲᖑᖏᒻᒪᑕ. ᐅᖃᖅᑎᑦᑎᔩ, ᑖᒃᑯᐊᓕ 

ᐊᖏᔫᑕᐅᓂᖅᓴᓄᑦ ᐅᓯᑲᑦᑕᐅᑎᓄᓪᓗ, 

ᐅᖅᓱᐊᓗᓐᓂᐅᑎᓄᓪᓘᓐᓃᑦ ᐅᒥᐊᕐᔪᐊᓄᑦ. ᑕᒪᓐᓇ  

ᐊᔾᔨᒋᖏᒥᒻᒪᒍ. ᑖᒃᑯᐊ ᐋᖅᑭᒃᓯᒪᔭᕗᑦ ᓄᓇᕗᑦᒥ 

ᐃᖏᕐᕋᔪᓕᕆᓂᒃᑯᑦ ᓯᕗᒧᐊᑉᐸᓪᓕᐊᒋᐊᖃᕐᓂᑎᓐᓄᑦ 

ᐃᓕᓴᖅᓯᓯᒪᔪᐃᑦ ᑖᒃᓱᒥᖓ ᑕᐃᒫᒃ 

ᑐᓚᒃᑕᕐᕕᒃᑕᖃᕆᐊᖃᓐᓂᖓᓂᒃ ᐃᖃᓗᓐᓂ. ᐊᒻᒪᓗ 

ᒐᕙᒪᒃᑯᑦ ᓄᓇᕗᑦᒥ ᑕᒪᑐᒥᖓ 

ᐱᓕᕆᔪᒪᖃᑎᖃᖅᓯᒪᐃᓐᓇᖅᑐᐃᑦ 

ᓄᓇᓕᐸᐅᔭᒃᑯᓐᓂᒃ ᐃᖃᓗᓐᓂ. ᑖᒃᑯᓂᖓᓗ 

ᐃᖏᕐᕋᔾᔪᑎᐅᔪᓂᒃ ᓇᒻᒥᓂᖃᑦᑎᐅᖃᑦᑕᖅᑐᓂᒃ 

ᐅᒥᐊᕐᒥᑦ ᐊᑐᖅᑐᐊᖅᑏᑦ ᑕᒪᒃᑯᓂᖓᓗ 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᑕᐃᒃᑯᐊ ᑕᒪᒃᑯᓂᖓ 

ᐱᓕᕆᐊᖃᑉᐸᑦᑐᐃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 

ᐊᒻᒪᓗ ᑕᕆᐅᕐᒥᐅᑕᓕᕆᔨᒃᑯᑦ ᑳᓇᑕᒥ. ᑕᒪᒃᑯᐊ 

ᐊᓯᖏᓪᓗ ᖃᓄᖅ ᐋᖅᑭᒍᑎᔅᓴᐅᔪᒥᒃ ᑕᒫᓂ 

ᐃᖃᓗᓐᓂ ᑕᒪᓐᓇ ᐅᓪᓗᒥᒧᓄᑦ ᓱᓕ 

ᐱᓕᕆᐊᖑᓯᒪᔪᖅ. ᓇᑯᕐᒦᒃ, ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᓴᕕᑲᑖᖅ. 
 

ᐊᐱᖅᑯᑦ 505 - 4(2): ᐆᒻᒪᔪᖅᓯᐅᕐᓂᕐᒧᑦ 

ᐃᑲᔫᑏᑦ ᕿᒥᕐᕈᔭᐅᓂᖏᑦ (ᓴᕕᑲᑖᖅ) 
 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᓂᐊᖅᑕᕋ ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᒧᑦ.  
 

ᒥᓂᔅᑕ ᑖᓐᓇ ᐃᖅᑲᐅᒪᔪᔅᓴᐅᕗᖅ ᐊᑕᐅᓯᐊᕐᓇᖓ 

ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ 

ᐊᐱᖅᑯᑎᖃᖃᑦᑕᓚᐅᖅᓯᒪᒐᒪ ᐊᖑᓇᓱᒃᑏᑦ 

ᐃᑲᔪᖅᓲᑎᖏᑕ ᒥᒃᓵᓄᑦ. ᐊᒻᒪ ᑭᐅᓪᓗᓂ ᒫᑦᓯ 11, 

2015-ᒥ, ᒥᓂᔅᑕ ᐅᖃᓚᐅᖅᓯᒪᔪᖅ ᑖᒃᑯᐊᒎᖅ 

ᐱᓕᕆᕝᕕᖏᑦ ᐅᖃᖃᑎᖃᕐᓂᐊᖅᑐᑦ ᓄᓇᕗᑦᒥ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓂᒃ, ᓄᓇᓕᖕᓂᓗ 

ᕿᒥᕐᕈᓂᖅ ᑕᒪᓐᓇ ᐱᔭᕇᖅᐸᑦ ᐊᒻᒪᓗ ᓄᑖᑦ 

ᐊᑐᓕᖅᑎᑕᐅᓂᐊᖅᖢᑎᒃ ᐅᐱᕐᖓᓕᖅᐸᑦ 

ᐅᕝᕙᓘᓐᓃᑦ ᐅᐱᕐᖔᖅ ᑲᑎᒪᕐᔪᐊᕐᓂᐅᑉ ᑐᖔᓂ. 
 

ᑕᒪᓐᓇ ᕿᒥᕐᕈᓂᖅ ᐱᔭᕇᖅᑕᐅᓯᒪᓕᖅᐹ, 

ᐱᔭᕇᖅᑕᐅᓯᒪᖏᑉᐸᑦ ᖃᖓ 

ᐱᔭᕇᖅᑕᐅᕝᕕᒃᓴᓕᐅᖅᑕᐅᓯᒪᕙ? ᖁᔭᓐᓇᒦᒃ, 

ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᔨᒃᑯᑦ 

ᒥᓂᔅᑕᖓ, ᒥᔅᑕ ᒪᐃᒃ. 
 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᒃᓱᒥᖓ 

ᐊᐱᕆᓲᖑᒻᒪᑦ. ᑕᐃᒪ ᒫᓐᓇ ᐅᖃᕈᓐᓇᖅᑐᖓ 

ᐱᔭᕇᖅᓯᒪᓕᖅᑐᖅ ᕿᒥᕐᕈᔭᐅᓂᖓ.  



ᕿᑎᖅᑰ, ᒪᐃ 28, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2758 

 

 

ᑖᓐᓇᓗ ᒫᓐᓇᐅᔪᖅ ᑖᒃᑯᐊ ᐃᖅᑲᓇᐃᔭᖅᑎᒃᑲᓗ 

ᑕᒪᑦᓱᒥᖓ ᕿᒥᕐᕈᔭᐅᓂᒥᓂᕐᒥᒃ ᐃᖅᑲᓇᐃᔮᖃᑦᑐᑦ. 

ᑕᒪᓐᓇ ᐱᔾᔪᑎᒋᓪᓗᒍ, ᑖᓐᓇᐃᓛᒃ ᐱᔾᔪᑎᒋᓪᓗᒍ 

ᐅᓂᒃᑳᓕᐊᖑᓯᒪᓕᖅᑐᖅ. ᑕᐃᒫᒃ ᒫᓐᓇ 

ᑭᐅᔪᓐᓇᖅᑐᖓ, ᐱᔭᕇᖅᓯᒪᓕᖅᑐᖅ 

ᐃᖅᑲᓇᐃᔭᖅᑎᒃᑲ ᑖᒃᓱᒥᖓ ᕿᒥᕐᕈᓇᒃᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑑᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑭᓱᑦ ᐊᓯᔾᔨᕐᒪᖔᖏᑦ 

ᐱᔾᔪᑎᒋᓪᓗᒋᑦ ᑕᐃᒃᑯᐊ ᐊᖑᓇᓱᒃᑎᓄᑦ 

ᐃᑲᔪᖅᓲᑕᐅᖃᑦᑕᖅᑐᑦ ᑮᓇᐅᔭᑦ. ᖃᖓᓗ ᑕᐃᒃᑯᐊ 

ᑕᖅᑲᐅᖓ ᓴᖅᑭᑕᐅᓂᐊᖅᐸᑦ. ᐃᓚᔭᐅᓂᐊᖅᐸᑦ, 

ᐋᖅᑭᒋᐊᖅᑕᐅᓂᐊᖅᐸᑦ? ᖃᖓ ᑕᐃᒃᑯᐊ 

ᐊᖑᓇᓱᒃᑎᓄᑦ ᐃᑲᔫᑏᑦ ᑕᖅᑲᐅᖓ 

ᓴᖅᑭᑕᐅᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᐅᖃᕋᑖᕋᒪ, ᑖᒃᑯᐊ ᐃᖅᑲᓇᐃᔭᖅᑎᒃᑲ 

ᑖᒃᓱᒥᖓ ᐱᓕᕆᒻᒪᑕ. ᒫᓐᓇᐅᔪᖅ ᑕᐃᒪ ᕿᒥᕐᕈᓂᖅ 

ᑖᔅᓱᒥᖓ ᐅᓂᒃᑳᓕᐊᖑᓯᒪᔪᒥᒃ ᒫᓐᓇ 

ᐱᓕᕆᐊᖑᑦᑕᖅᑯᖅ. ᑖᓐᓇ 

ᓇᓗᓇᐃᕈᑎᑕᖃᒃᑲᓂᕐᖓᑦ ᑕᒫᓂ ᑕᒪᒃᑯᐊ ᑕᕝᕘᓇ 

ᓴᖅᑭᖃᑦᑕᖅᓯᒪᔪᐃᑦ ᐃᑲᔪᕈᒫᕐᓂᐊᖅᑐᑎᑦ 

ᑕᒪᒃᑯᓂᖓ ᐊᓯᕙᖅᑎᐅᔪᓂᑦ ᖃᓄᑐᐃᓐᓇᖅ, ᐊᒻᒪᓗ 

ᑕᒪᐅᓇ ᑕᒪᓐᓇᑦᑕᐅᖅ ᒫᓐᓇᐅᔪᖅ 

ᐱᓕᕆᐊᒻᒪᕆᐅᓕᖅᑎᓪᓗᒍ ᓂᕿᔅᓴᖃᕆᐊᖃᕐᓂᖅ, 

ᖃᓄᖅᑑᕈᑕᐅᓕᖅᑎᓪᓗᒍ. ᑖᒃᑯᐊ ᑕᒪᐅᓇ 

ᕿᒥᕐᕈᔭᐅᑦᑎᐊᕐᖓᑦ ᖃᓄᖅ ᑕᒪᒃᑯᐊ 

ᑐᑭᑖᑦᑎᐊᕆᐊᖃᕐᓂᐊᕐᒪᖔᑕ, ᐊᒻᒪᓗ ᑕᒪᒃᑯᐊ 

ᖃᓄᖅ ᐊᓯᕙᖅᑏᑦ ᖃᓄᒃᑲᓐᓂᖅ 

ᐱᕙᓪᓕᕈᓐᓇᓂᐊᕐᒪᖔᑕ ᑕᒪᒃᑯᐊ ᐱᔾᔪᑎᒋᓪᓗᒋ 

ᐃᖅᑲᓇᐃᔭᖅᑎᖏᓐᓄᑦ ᐅᕙᖓ ᕿᒥᕐᕈᔭᐅᑦᑎᐊᖅᑐᑦ 

ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᖁᔭᓐᓇᒦᖅᑐᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᒻᒪᑦ. 

ᑭᓯᐊᓂ ᑭᐅᔭᐅᓐᖏᓐᓇᒪ. ᕿᒥᕐᕈᓇᑦᑕᐅᕌᓂᑦᑐᕉᖅ. 

ᓯᐊᓛᖏᑕᒎᖅ ᕿᒥᕐᕈᓇᓕᖅᑕᖏᑦ ᑕᐃᒃᑯᐊ 

ᖃᐅᔨᓴᖅᑕᐅᓚᐅᖅᑐᑦ, ᐊᓯᐊᓗᖏᓐᓂᓪᓗ 

ᐅᖃᕈᓘᔭᖅᑐᓂ ᖃᓄᐃᓕᐅᕐᓂᕆᔭᒥᓂᒃ. 

ᐅᓪᓗᓕᖅᓯᓵᓐᖏᒻᒪᑦ ᐅᓇ ᖃᖓ ᑖᓐᓇ ᑕᒪᓐᓇ 

ᓯᐊᓛᖏᓐᓄᑦ ᕿᒥᕐᕈᔭᐅᓂᖅ ᐱᔭᕇᖅᑕᐅᓂᐊᕐᒪᖔᑦ 

ᐊᒻᒪᓗ ᖃᖓ ᐊᓯᔾᔨᕐᓃᑦ 

ᑕᖅᑲᐅᖓᖅᑕᐅᓂᐊᕐᒪᖔᑦ, ᑕᖅᑭᓪᓗᐊᖅ, ᐊᕐᕌᒍ, 

ᑕᐅᕗᖓᓕᒫᕌᓗᒃ ᐱᖁᓐᖏᒃᑲᓗᐊᕋᑦᑎᒍᑦ 

ᐱᕕᑭᑦᑐᕐᔪᐊᒻᒪᕆᐊᓘᒻᒪᑕ ᑐᓴᖅᑎᑕᐅᔪᒪᔪᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐃᓛᒃ ᑖᓐᓇ ᕿᒥᕐᕈᓂᐅᓚᐅᖅᑐᖅ 

ᐱᔭᕇᖅᓯᒪᓕᖅᑎᓪᓗᒍ, 

ᕿᒥᕐᕈᔭᐅᓂᖅᑕᖃᕆᐊᖃᕐᖓᑦ ᑕᕝᕙᓂ ᖃᓄᖅ 

ᐊᑑᑎᖃᑦᑎᐊᕈᓐᓇᓂᐊᕐᒪᖔᖅ, ᐊᒻᒪ ᑕᒪᒃᑯᐊ 

ᐱᓕᕆᖃᑎᒋᔭᕗᑦᑕᐅᖅ ᑕᒪᐅᓇ ᐱᓗᐊᖅᑐᒥᑦ 

ᑖᒃᑯᐊ ᑕᕝᕙᓂ ᒐᕙᒪᒃᑯᑦ ᐃᓗᐊᓂ 

ᐱᓕᕆᖃᑦᑕᖅᑐᐃᑦ ᑕᒪᔅᓱᒧᖓ ᐊᑦᑐᐊᔪᐃᑦ 

ᑕᒪᔾᔭᐅᒥᒻᒪᑕᑦᑕᐅᖅ. ᑕᐃᒪ ᓇᓗᓇᓐᖏᑦᑐᖅ ᐊᐅᔭᖅ 

ᓴᖅᑭᖅᑐᖃᕐᓂᐊᖅᑐᖅ. ᑕᒪᓐᓇ 

ᐱᔭᕇᖅᑎᐊᓯᒪᓂᐊᖅᑐᒋᔭᕋ ᐊᐅᔭᐅᓂᐊᖅᑐᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ.  

 

ᐊᐱᖅᑯᑦ 506 - 4(2): ᑐᓴᒐᒃᓴᖅ 

ᐊᓪᓚᕝᕕᒃᓴᖃᕐᓂᕐᒧᑦ ᐅᐸᓗᖓᐃᔭᐅᑎᐅᑉ 

ᒥᒃᓵᓄᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᓂᐊᖅᑕᕋ ᓄᓇᓕᓐᓂ ᒐᕙᒪᒃᑯᓐᓂᓗ 

ᐱᔨᑦᑎᖅᑏᑦ ᒥᓂᔅᑕᖓᓐᓄᑦ.  

 

ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᒋᑦ ᒥᓂᔅᑕᕆᔭᐅᔪᖅ 

ᐊᐱᕆᓚᐅᖅᓯᒪᔭᕋ ᑕᐃᒃᑯᐊ ᐊᓪᓚᕖᑦ 

ᐸᒻᒥᐅᖏᓐᓂᖏᓐᓄᑦ 

ᐅᓂᒃᑳᓕᐅᕐᓂᐊᖅᓯᒪᓚᐅᖅᓯᒪᒻᒪᑦ, ᐊᒻᒪᓗ ᑕᐃᒃᑯᐊ 

ᓯᕗᓪᓕᖅᐹᖅᓯᐅᑏᑦ ᑐᓐᓂᖁᑕᐅᓯᒪᓕᖅᑐᑎᑦ 

ᒥᓂᔅᑕᐃᑦ ᑐᖏᓕᖏᑕ ᑲᑎᒪᔨᖏᓐᓄᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᐊᓪᓚᕕᓕᕆᓂᕐᒧᑦ 

ᕿᒥᕐᕈᓂᐅᓚᐅᖅᑐᖅ ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ  



ᕿᑎᖅᑰ, ᒪᐃ 28, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2759 

 

 

ᐱᔭᕇᖅᑕᐅᓯᒪᓕᕐᒪᖔᖅ ᐊᒻᒪ ᖃᖓ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓂᐊᖅᐸᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᖃᐅᔨᒋᐊᑎᐊᕆᐊᖃᕐᓂᐊᖅᑕᕋ ᒫᓐᓇᐅᔪᖅ 

ᑕᐃᓐᓇ ᐊᐱᖅᓱᖅᑐᖅ ᑖᔅᓱᒪ ᒥᔅᓵᓄᑦ 

ᐅᑎᕐᕕᒋᓂᐊᖅᑕᕋ. ᑖᓐᓇ ᖃᐅᔨᒪᔭᐅᖁᓪᓗᒍ. 

ᖃᐅᔨᒪᑦᑎᐊᓕᕈᒃᑯ ᐅᑎᕐᕕᒋᓂᐊᕋᒃᑯ. 

ᐅᖃᓐᖏᑦᑐᖓ ᑖᓐᓇ ᖃᐅᔨᒋᐊᓚᐅᕐᓗᒍ 

ᐅᑎᕐᕕᒋᓂᐊᖅᐸᕌᓚᓐᖏᑦᑐᖓ ᑭᓯᐊᓂ, 

ᑐᓴᐅᒪᑦᑎᐊᓕᕈᒪ ᑖᔅᓱᒧᖓ ᐅᑎᕐᕕᒋᑦᑎᐊᓂᐊᖅᑕᕋ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᖃᐅᔨᒋᐊᓚᐅᕐᓗᒍ ᐅᑎᕐᕕᒋᓂᐊᖅᐸᕌᓚᓐᖏᒻᒪᑦ 

ᕿᒥᕐᕈᓇᒋᐊᖃᒃᑲᓂᕐᒥᒐᒃᑯ.  

 

>>ᐃᓪᓚᖅᑐᑦ 

 

ᐱᓕᕆᕝᕕᐅᑉ 2015-18 ᐱᓕᕆᐊᕆᓂᐊᖅᑕᖏᑕ 

ᐸᕐᓇᐅᑎᖏᑦ ᐅᖃᖅᓯᒪᓚᐅᖅᑐᑦ, 

ᐊᓪᓚᕕᓕᕆᓂᕐᒧᒡᒎᖅ ᖃᐅᔨᓴᐃᓂᖅ 

ᐱᔭᕇᖅᓯᒪᓕᖅᑐᖅ ᐃᖃᓗᓐᓄᑦ, ᐊᒻᒪᓗ ᑕᒪᒃᑯᐊ 

ᖃᐅᔨᓴᐃᓃᑦ ᐊᑐᖅᑕᐅᓂᐊᖅᑐᑦ ᐊᓯᓕᒫᖏᓐᓂᑦ 

ᓄᓇᕗᑦ ᓄᓇᓕᖁᑎᖏᓐᓂᑦ. ᑖᓐᓇ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐹ ᑐᓴᐅᒪᔾᔪᑎᓂᒃ  

ᐊᑐᐃᓐᓇᕈᖅᑎᓂᐊᖅᓯᒪᓗᓂ ᐊᓪᓚᕖᑦ ᒥᔅᓵᓄᑦ 

ᐊᒡᒍᖅᑐᖅᓯᒪᓗᒋᑦ ᓄᓇᓕᖏᓐᓄᑦ, ᐊᒻᒪᓗ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓗᑎᑦ 

ᐊᔪᕐᓇᕈᓐᓃᑐᐊᖅᐸᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᖃᐅᔨᒋᐊᖅᑎᐊᕆᐊᖃᕐᓂᐊᕐᕋᒃᑯ ᓄᓇᓖᑦ 

ᖃᑦᑎᑲᓪᓚᐅᒻᒪᑕ ᑕᕝᕙᓂ. ᓇᓗᓇᓐᖏᑦᑐᖅ ᑖᓐᓇ 

ᖃᐅᔨᓴᕈᑎᒥᓂᐅᔪᖅ ᐱᔾᔪᑎᒋᓪᓗᒍ ᑕᐃᒪ ᖃᓄᖅ 

ᑐᑭᑖᖅᑐᐸᓪᓕᐊᓂᐊᕐᓂᖏᑦ ᑕᕝᕙᓂ 

ᖃᐅᔨᓴᕐᓂᒥᓂᖅ ᖃᓄᖅ ᐅᖃᕐᓂᕐᒪᖔᑦ, 

ᑎᓕᓯᓐᓂᕐᒪᖔᓪᓗ ᖃᐅᔨᑦᑎᐊᕈᒪᒐᒃᑯ. 

ᓇᓗᓇᓐᖏᑦᑐᖅ ᑕᒫᓂ ᐊᐅᔭᐅᓂᐊᖅᑐᖅ ᖃᓄᑎᒋᑦ 

ᐱᔭᕇᖅᓯᒪᑦᑎᐊᓕᖅᑲᑦ ᐊᐅᔭᐅᒌᖅᑲᑦ ᑕᐃᒪ 

ᐅᑭᐊᒃᓴᒋᐊᖅ ᓇᓗᓇᓐᖏᑦᑐᖅ 

ᓇᓗᓇᐃᖅᓯᑲᓐᓂᕈᒫᖅᑐᖓ ᑕᒪᑦᓱᒪ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕᕆᔭᐅᔪᖅ, ᐅᓇ ᐊᐱᕆᓂᐊᑐᐃᓐᓇᖅᑕᕋ. 

 

ᐊᑕᐅᓯᐊᕐᓇᖓ ᐃᓱᒫᓘᑎᖃᖅᓯᒪᓕᕋᒪ 

ᓇᓗᓇᐃᖅᓯᒪᒐᒃᑯ, ᓇᓗᓇᐃᖃᑦᑕᖅᓯᒪᒐᒃᑯ 

ᐱᔨᑦᑎᕈᑏᑦ. ᐊᓪᓚᕕᖃᑦᑎᐊᖏᒻᒪᑕ. ᐆᑦᑑᑎᒋᓗᒋᑦ 

ᑕᐃᒃᑯᐊ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑏᑦ. ᑖᓐᓇᖃᐃ ᐅᓪᓗᒥ 

ᖃᓄᖅᑑᕈᑎᔅᓴᓂᒃ ᓴᖅᑭᑦᑎᔪᓐᓇᖅᐸ 

ᐃᓱᒪᔅᓴᖅᓯᐅᕈᑎᒋᔭᐅᑦᑎᐊᕐᓂᐊᕐᒪᑕ 

ᐊᓪᓚᕝᕕᑭᔅᓴᕐᓂᖅ ᓄᓇᕗᑦᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᒃᓱᒥᖓ 

ᐊᐱᕆᒻᒪᑦ. ᖃᐅᔨᒪᑦᑎᐊᖅᑐᒍᑦ ᐊᓪᓚᒡᕖᑦ ᐊᒥᒐᖅᑐᑦ 

ᓇᒥᑐᐃᓐᓇᖅ. ᑕᐃᒪ ᑕᒪᓐᓇ ᐱᓪᓗᒍ 

ᖃᐅᔨᓇᓱᑦᑎᐊᕈᑎᒥᒃ ᐱᑕᖃᕐᓂᐊᕐᖓᑦ ᑖᒃᓱᒧᖓ 

ᑐᕌᖓᔪᒥᒃ. ᑕᐃᒪ ᖃᐅᔨᒪᑦᑎᐊᖅᑐᖓᑦᑕᐅᖅ 

ᐊᓪᓚᒡᕕᑭᔅᓴᖅᑐᐃᑦ ᓇᒥᑐᐃᓐᓇᖅ ᐱᔾᔪᑎᒋᓪᓗᒋᑦ 

ᑕᒪᒃᑯᐊ ᒐᕙᒪᒃᑯᓐᓄᑦ ᐱᓗᐊᖅᑐᒥᒃ. ᑖᒃᑯᐊ 

ᓇᓗᓇᓐᖏᑦᑐᑦ. ᑕᒪᒃᑯᐊ 

ᖃᓂᒪᓐᓇᖏᑦᑐᓕᕆᔨᓪᓗᖃᐃ ᐱᓗᐊᖅᑐᒥᒃ ᑕᒪᒃᑯᐊ 

ᓯᕗᓪᓕᐅᔾᔭᐅᒐᔪᖃᑦᑕᖅᑐᐃᑦ ᓇᓗᓇᓐᖏᑦᑐᖅ 

ᑕᒪᐅᓇ ᐃᓄᓕᕆᔾᔪᑏᓪᓗ  

ᓯᕗᓪᓕᐅᔾᔭᐅᒐᔭᖅᑐᓴᐅᒻᒥᔪᑦ. ᑕᒪᒃᑯᐊ  ᒪᓐᓇ 

ᒪᓕᒐᐅᖅᑰᔨᖃᑦᑕᕐᖓᑕ. ᐊᒻᒪᓗ ᑕᒪᓐᓇ 

ᐊᑐᖅᑐᐊᖃᑦᑕᕐᓂᖅ ᐊᓪᓚᒡᕕᓐᓂᒃ. ᑕᐃᒪ 

ᐃᓱᓕᑉᐸᒥᒻᒪᑕ ᐊᑐᖅᑐᐊᕈᑎᖏᑦ ᐊᒻᒪ 

ᓄᑕᔾᔨᐸᑦᑐᑎᒃ. ᑕᐃᒪ ᓇᓗᓇᓐᖏᑦᑐᖅ ᑕᐃᒫᑦᑎᐊᖅ 

ᐱᔪᓐᓇᕈᑦᑕ ᑕᒪᒃᑯᐊ ᑕᑯᓇᒃᑕᐃᓐᓇᕆᓚᐅᕐᓗᒋᑦ 

ᑕᕝᕗᖓ ᐅᑎᕈᒪᑦᑎᐊᓛᖅᑐᖓ ᐊᐱᖅᑯᑕᐅᔪᒧᑦ. 

ᑕᒪᓐᓇ ᐱᔭᕇᖅᓯᒪᑦᑎᐊᓕᖅᑲᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᐊᐱᖅᑯᑦ 507 - 4(2): 

ᐃᓄᓕᕆᔭᐅᔾᔪᑎᑖᖃᑦᑕᖅᑐᑦ ᖃᑦᓯᐅᓂᖏᑦ 

(ᔪᐊᓇᓯ) 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᐃᓄᓕᕆᔨᒃᑯᑦ ᒥᓂᔅᑕᖓ ᐊᐱᖅᓱᕈᒪᕙᕋ. 

 

ᐅᖃᖅᑎᑦᑎᔩ, ᑐᑭᓯᒋᐊᒃᑲᓐᓂᕈᒪᕗᖓ ᖃᓄᖅ 

ᒐᕙᒪᒋᔭᕗᑦ ᐱᓕᕆᐊᖃᑉᐸᒻᒪᖔᑕ 

ᓂᕿᒃᓴᖃᑦᓯᐊᕐᓂᖅ ᓄᓇᕘᑦ ᐃᓗᐊᓂ 

ᐱᔾᔪᑎᒋᓪᓗᒍ. ᒥᓂᔅᑕ ᓇᓗᓇᐃᖅᓯᒋᐊᕈᓐᓇᖅᑲ 

ᖃᑦᓯᐅᒻᒪᖔᑕ ᒐᕙᒪᒃᑯᑦ ᐱᓕᕆᐊᕆᕙᑦᑕᖏᑦ 

ᑐᕌᖓᓪᓚᑦᑖᕐᒪᖔᑕ ᓄᓇᕗᑦᒥᐅᑦ 

ᓂᕿᒃᓴᖃᑦᓯᐊᕈᑎᔅᓴᖏᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ, ᒥᓯᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᖅᑯᑎᑦ 

ᐅᖃᖅᑎᑦᓯᔩ. ᖁᔭᓐᓇᖅᑯᑎᑉᓗ ᑖᓐᓇ  

ᒪᓕᒐᓕᐅᖅᑎᐅᖃᑎᒐ ᑖᑉᓱᒪ ᒥᒃᓵᓄᑦ ᐊᐱᖅᓱᒻᒪᑦ.  

ᑖᒃᑯᐊ ᐊᔪᖅᓴᓗᐊᖅᑕᐃᓕᑎᑦᑎᓂᖅ ᐃᓄᓕᕆᔨᒃᑯᑦ 

ᑲᒪᒋᔮᑦ. ᑖᒃᑯᐊ ᓄᓇᕗᑦ ᓂᕿᓄᑦ 

ᐊᑦᑕᓇᐃᖅᓯᒪᓂᕐᒧᑦ ᑲᑐᔾᔨᖃᑎᒌᖏᑦ ᑲᑎᒪᔨᐅᒻᒪᑕ 

ᑕᕝᕙᓂ ᑎᒥᐅᔫᑉ ᐊᑖᓂ. 

ᐃᓗᐊᖅᕼᐊᐃᕙᓪᓕᐊᓇᕼᐅᐊᕐᒪᑕ ᐊᑐᖅᑕᐅᔪᒃᓴᓂᒃ 

ᑕᐃᑲᓂ ᒪᓕᒐᐅᓂᐊᖅᑐᓂᒃ ᓂᕿᐅᑉ ᒥᒃᓵᓄᑦ. 

ᑖᒃᑯᐊ ᐃᓱᒪᒋᔭᐅᔪᑦ ᐊᑐᖅᑕᐅᔪᒪᔪᑦ ᑖᒃᑯᐊ 

ᓄᓇᕗᑦ ᓂᕿᓄᑦ ᐊᑦᑕᓇᐃᖅᓯᒪᓂᕐᒧᑦ 

ᑲᑐᔾᔨᖃᑎᒌᖏᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 

ᑲᒪᒋᔭᐅᒻᒪᑦ ᑭᓯᐊᓂ ᑕᐃᓐᓇ ᒥᓂᔅᑕᐅᔪᖅ 

ᑲᑎᒪᖃᑎᖃᑉᒪᑦ ᑕᕝᕙᐅᕈᑕᕆᔪᖅ.  

 

ᑖᒃᑯᐊ ᐃᓗᐊᕼᐊᖅᑕᐅᕼᐃᒪᕈᓂᒃ 

ᑐᑭᓕᐅᖅᑎᐊᖅᓯᒪᔫᒐᓗᐃᑦ ᑭᓯᐊᓂ ᑖᒃᑯᐊ 

ᐃᓱᒪᒋᔭᐅᔪᑦ ᐃᓄᐃᑦ ᓂᕿᒻᒪᕆᐊᓄᑦ 

ᑐᕌᖓᑎᓪᓗᒋᑦ ᖃᓄᖅ ᐊᑐᖅᑕᐅᕚᓪᓕᕈᓐᓇᖅᐸᑦ, 

ᖃᓄᖅ ᐊᑐᐃᓐᓇᐅᔪᓐᓇᖅᐸᑦ ᓄᓇᓕᓐᓂ. ᑖᒃᑯᐊᓪᓗ 

ᑳᒻᒪᕆᖃᑦᑕᖅᑐᑦ ᖃᓄᖅ ᓄᓇᓕᐅᑉ ᐃᓗᐊᓂ 

ᐃᑲᔪᖅᑕᐅᔪᓐᓇᖅᐸᑦ. ᑖᑉᑯᐊᓗ ᖃᓄᖅ 

ᐆᑦᑐᕋᖅᑕᐅᔪᓐᓇᖅᐸᑦ ᐱᑦᑕᐅᑎᒋᒻᒪᖔᑕ 

ᐃᑲᔫᑕᐅᓇᓱᐊᖃᑦᑕᖅᑐᑦ ᓂᐅᕕᕐᕕᐅᑉ ᑯᐊᐸᐃᓪᓗ 

ᐃᓗᐊᓂ. ᑖᒃᑯᐊ ᑕᕝᕙᕙᓪᓛᑦ ᐅᖃᐅᓯᕆᔪᓐᓇᑕᒃᑲ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓈᓴᐅᑎᒥᑦ 

ᑐᓴᕐᓂᐊᖅᑐᒋᓂᐊᕋᑖᕋᓗᐊᕋᒪ ᐊᐱᖅᑯᑎᒐ 

ᓈᓴᐅᒻᒥᑦ ᐊᐱᕆᕋᑖᕐᒪᑦ ᖃᑦᑎᐅᒻᒪᖔᑕ 

ᐱᓕᕆᐊᕆᕙᑦᑕᖏᑦ.  

 

ᑭᓯᐊᓂ ᐊᐱᖅᑯᑎᒃᑲᓐᓂᕋ, ᑖᒃᑯᐊ ᐃᑲᔫᓯᐊᕐᓂᖅ 

ᓂᖃᐃᓲᑎᑖᖃᑦᑕᕐᓂᖅ ᐊᖏᓂᖅᐹᖑᖃᑕᐅᒻᒪᑦ 

ᒐᕙᒪᒃᑯᑦ ᐱᓕᕆᐊᕆᕙᑦᑕᖏᓐᓂᑦ ᓄᓇᕗᒻᒥᐅᓄᑦ 

ᐱᔨᑦᓯᖅᑎᓪᓗᒋᑦ. ᐃᑲᔪᕈᑕᐅᓂᐊᕐᒪᑕ 

ᐊᑭᓕᕆᐊᖃᖅᐸᑦᑐᓄᑦ ᓲᕐᓗ, ᓂᕿᓄᑦ 

ᐊᓐᓄᕌᓄᓪᓗ.  
 

ᒪᓕᒐᓕᐅᖅᑎᐅᓪᓗᑕ ᓂᕆᐅᖏᓐᓇᖅᓯᒪᓕᕋᑦᑕ 

ᑕᐃᒃᑯᐊ ᕿᒥᕐᕈᓂᕆᓂᐊᖅᑕᖏᑦ 

ᐊᑐᕐᓂᐊᕐᓂᕋᖅᑕᐅᓯᒪᓚᐅᖅᑎᓪᓗᒋᑦ 

ᐃᓄᓕᕆᔨᒃᑯᓐᓄᑦ ᑕᒪᒃᑯᐊ ᐃᑲᔫᓯᐊᖅᑖᕈᑎᓄᑦ 

ᓂᖃᐃᓲᑎᓄᓪᓗ ᑐᕌᖓᑎᓪᓗᒋᑦ. ᒥᓂᔅᑕ 

ᑐᑭᓯᑎᑦᑎᒋᐊᕈᓐᓇᖅᑳ ᑕᐃᓐᓇ 

ᕿᒥᕐᕈᓇᕐᓂᐅᓚᐅᖅᑐᖅ ᐃᑲᔫᓯᐊᓄᑦ 

ᓂᖃᐃᓲᑎᓄᓪᓗ ᖃᓄᐃᓕᖓᓕᕐᒪᖔᑦ ᖃᖓᓗ 

ᐱᔭᕇᖅᑕᐅᔪᒪᕐᒪᖔᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᓯᕗᓪᓕᕐᒥᑦ ᑐᑭᓯᑦᑎᐊᖏᓐᓇᒪ ᓂᕿᓄᑦ 

ᐊᑦᑕᓇᐃᖅᓯᒪᓂᕐᒧᑦ ᐊᐱᖅᓱᕋᓱᒋᓪᓗᑎᑦ 

ᒪᒥᐊᑉᐳᖓ. ᐃᑲᔫᑎᓄ ᓂᕿᔅᓴᐅᑏᑦ ᒥᔅᓵᓄᑦ 

ᐊᐱᕆᒐᕕᑦ ᑭᖑᓪᓕᕐᒥᑦ ᑐᑭᓯᑦᑎᐊᕋᒪ. ᖁᔭᓐᓇᒦᒃ.  

ᐃᑉᐸᔅᓴᖅ ᑐᓵᒐᑦᑕ ᑖᒃᑯᐊ ᓂᕿᔅᓴᐅᑏᑦ ᑕᒫᓂ 

ᐅᑭᐅᒥ ᐊᑕᐅᓯᕐᒥᑦ $37,000,000 ᓴᓂᐊᓃᑦᑐᑦ. 

ᑕᐃᒪᓐᓇᑎᒋ ᐃᑲᔪᖃᑦᑕᖅᑐᒍᑦ ᓂᕿᔅᓴᐅᑎᓄᑦ 

ᓂᕿᑖᕈᑎᔅᓴᓄᑦ ᐊᓐᓄᕌᖅᑖᕈᑎᔅᓴᓄᓪᓗ. ᑖᒃᑯᐊᓗ 

ᓄᓇᕕᒻᒥᐅᑕᐃᑦ ᓇᑉᐸᐃᑦ ᓂᕿᒃᓴᖃᑦᑕᖅᖢᑎᒃ. 

ᑕᐃᒪᓐᓇ ᑭᐅᔪᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ 

ᓯᕗᓪᓕᖅᐹᖅ ᐃᓚᒋᐊᕈᑎᒐᖃᐃ 

ᐃᓱᒪᒋᖏᑎᐊᖅᐸᖓ ᑭᐅᔾᔪᑎᖓᓐᓂᑦ. 

ᓯᕗᓪᓕᖅᐹᒥᑦ ᐊᐱᖅᑯᑎᒋᖅᑲᐅᔭᓐᓃᓄᖓ 

ᑭᐅᖅᑰᕐᒪᑦ. ᑭᓯᐊᓂ ᑭᖑᓪᓕᖅᐹᖓ ᐊᐱᕆᓗᒍ, 

14,000-ᖏᓐᓃᑦᑐᑦ ᓇᓕᖅᑲᖏᑦ ᓄᓇᕗᒻᒥᐅᑦ 

ᐅᖓᑖᓄᖃᐃᑉ ᐊᓪᓛᑦ, ᐅᕝᕙᓘᓐᓃᑦ ᐊᕝᕙᓪᓗᐊᖏᑦ 

ᑖᒃᑯᐊ ᓄᓇᕗᒻᒥᐅᓕᒫᑦ ᑕᐅᑐᒃᑯᑦᑎᒍᑦ ᐅᖃᕋᑖᕐᒪᑦ. 

ᑖᒃᑯᐊ ᐃᑲᔪᖅᑕᐅᖃᑦᑕᕐᒪᑕ ᑕᐃᑰᓇ 

ᐃᓄᓕᕆᔨᒃᑯᑎᒍᑦ. ᒥᓂᔅᑕ ᓇᓗᓇᐃᖅᓯᒋᐊᕈᓐᓇᖅᑳ 

ᖃᓄᖅ ᐱᓕᕆᕝᕕᒋᔭᖓ ᐃᓚᐅᑎᑦᑎᓯᒪᓕᕐᒪᖔᑦ 

ᓄᓇᕗᒻᒥᐅᓂᑦ? ᑕᐃᒃᑯᓇᖓᓗ ᐃᑲᔫᓯᐊᖅᑖᐸᑦᑐᓂᑦ 

ᓂᖃᐃᓲᑎᑖᖅᐸᑦᑐᓂᑦ ᑕᒪᓐᓇ ᕿᒥᕐᕈᓇᕐᓂᖅ 

ᐊᑐᓕᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᓯᔅ ᐅᒡᔪᒃ 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᑐᑭᓯᔪᒪᒻᒪᑦ.  ᑖᒃᑯᐊ ᓂᕿᔅᓴᐅᑏᑦ ᒪᓕᒐᐃᑦ, 

ᐱᖁᔭᐃᑦ ᒪᓕᒐᐃᑦ, ᓯᕗᓪᓕᐅᑎᒋᐊᖃᕋᑉᑎᒍ. 

ᕿᒥᕐᕈᖅᑕᐅᕙᓪᓕᐊᓂᐊᕐᒪᑕ ᐅᑭᐊᒃᓵᖅ, ᑕᐅᕙᓂ 

ᕿᑎᕐᒥᐅᓂᑦ ᑲᑎᒪᑎᓪᓗᒋᑦ ᓯᕗᓪᓕᐅᔾᔭᐅᓂᐊᖅᑐᑦ 

ᑖᒃᑯᐊ ᒪᓕᒐᐃᑦ ᑲᑎᒻᒪᑕᐅᑎᓪᓗᒋᑦ. 

ᓴᓇᔨᒃᑲᓗ ᐃᓄᓕᕆᔩᑦ ᑲᑎᒪᖃᑦᑕᖅᑐᑦ ᑖᑉᑯᐊ 

ᒥᔅᓵᓄᑦ, ᓂᕿᔅᓴᓐᓂᐅᑉ ᒥᔅᓵᓄᑦ 

ᑲᑎᒪᓪᓗᐊᖃᑦᑕᖅᑐᒍᑦ ᖃᓄᖅ 

ᐃᓱᐊᖅᓯᒋᐊᕈᓐᓇᕐᒪᖔᑦ, ᖃᓄᖅ ᑮᓇᐅᔭᐃᑦ  

ᐊᕼᐃᕙᑦᑕᖅᑕᐅᖃᑦᑕᕐᒪᑕ ᑮᓇᐅᔭᓕᐅᕌᖓᑕ 

ᓂᕿᔅᓴᕋᑖᖅᑐᑦ. ᑖᒃᑯᐊ ᐊᔾᔨᒌᖏᑦᑐᑦ ᐊᒥᓱᑦ 

ᕿᒥᕐᕈᖅᐸᓪᓕᐊᔭᒃᑯᑦ ᓂᕿᔅᓴᐅᑏᑦ, ᐃᑲᔫᑏᑦ 

ᐃᓄᑐᖃᕐᓄᑦ, ᐸᐃᕆᕕᓐᓄᓪᓗ ᐊᑐᖅᑕᐅᖃᑦᑕᖅᑐᑦ 

ᐃᑲᔫᑕᐅᖃᑦᑕᖅᑐᑦ, ᐅᖅᓱᕐᔪᐊᓄᓪᓕ 

ᐃᑲᔫᑕᐅᖃᑦᑕᖅᑐᑦ. ᑖᒃᑯᐊ ᑲᑎᓯᒪᒻᒪᑕ ᐃᑲᔫᑎᓄᑦ 

ᑕᒪᕐᒥ ᕿᒥᕐᕈᖃᑦᑕᑕᒃᑯᑦ 

ᐃᓗᐊᖅᓯᕙᓪᓕᐊᓇᓵᖅᑕᒃᑯᑦ ᑕᐃᒃᑯᐊᓗ ᐃᓚᐃᑦ 

ᐅᑭᐊᒃᓵᖅ ᑕᐅᑐᓐᓇᖅᓯᕙᓪᓕᐊᓂᐊᖅᑐᑎᑦ 

ᐊᓯᔾᔩᒃᑯᑎᒋᓇᓱᐊᖅᑕᒃᑯᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐱᒋᐊᒃᑲᓐᓂᓚᐅᖏᓐᓂᖏᓐᓂ 

ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᑦᑐᒪᕙᒃᑲ. ᑕᐃᒃᑯᐊ 

ᐊᓯᐅᖅᑲᔪᑦ ᐃᓚᒌᒃ ᑰᒑᕐᔪᖕᒥᑦ ᓇᓂᔭᐅᖕᒪᑕᒎᖅ 

ᖃᓄᐃᖏᑦᑎᐊᖅᑐᑦ ᐆᒪᓪᓗᑎᒡᓗ. 

 

>>ᐸᑦᑕᑐᖅᑐᑦ 

 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑲᖏᖅᖠᓂᕐᒧᑦ, ᒥᔅᑕ ᐋᓕᒃᔅ ᓴᒻᒧᖅᑐᖅ.  

ᐃᓕᓐᓂᐊᕐᓂᖅ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᑖᒃᑯᐊ ᐊᐱᖅᑯᑎᒋᔪᒪᔭᒃᑲ ᓄᓇᓕᓐᓄᑦ 

ᐱᔨᑦᑎᕋᖅᑏᑦ  ᒐᕙᒪᑯᖏᓐᓄᑦ ᐊᐱᖅᑯᑎᒋᔪᒪᔭᒃᑲ.  

 

ᐅᖃᖅᑎ, ᓲᕐᓗ ᓯᕗᒧᑦ ᐊᑉᓗᖅᑕᒥ ᑖᓐᓇ 

ᐅᖃᖅᓯᒪᒻᒪᑦ, ᓄᓇᕗᑦᒥᐅ  

ᐃᓕᓐᓂᐊᖅᑎᑕᐅᖃᑦᑕᕐᓂᐊᖅᑐᑦ ᐃᒻᒪᓐᓇ 

ᓴᓇᔨᕈᕐᓗᑎᒃ, ᐊᒻᒪᓗ ᑎᑎᖃᖁᑎᑖᕐᓗᑎᒃ 

ᐃᓕᓐᓂᐊᕐᓂᕕᓂᕐᒥᓄᑦ ᐃᖅᑲᓇᐃᔮᔅᓴᒥᓄᑦ.  

 

ᐊᕐᕌᒍᒐᓴᐅᓚᐅᖅᑐᓂ, ᑕᐃᒪ ᑖᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑎᑦᑎᓚᐅᕐᒪᑕ ᐆᑦᑐᕋᖅᑎᑦᑎᓪᓗᑎᒃ 

ᐃᓪᓗᒃᓴᓕᐅᕐᓂᕐᒧᑦ ᐊᒻᒪᓗ ᐊᓯᖏᓐᓄᑦ 

ᐊᕐᕈᔭᖅᑐᓅᖅᑐᓄᑦ ᐊᒻᒪᓗ ᑖᓐᓇ ᒥᓂᔅᑕ 

ᓴᓇᔨᖃᖅᑳ ᑕᐃᒪᐃᑦᑐᒥᒃ ᐃᓕᓐᓂᐊᖅᑎᑕᐅᓯᒪᔪᒥᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ 

ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᐅᑎ ᑖᔅᓱᒥᖓ ᐊᐱᕆᒻᒪᑦ. 

ᑖᔅᓱᒥᖓ ᓇᓗᓇᐃᖅᓯᑦᑎᐊᕈᓐᓇᓂᐊᖅᑐᖓ ᑭᓯᐊᓂ 

ᖃᐅᔨᒋᐊᑎᐊᓚᐅᕐᓗᒍ ᑖᒃᑯᐊ ᖃᓄᑎᒋ ᑕᐃᒫᒃ 

ᐃᓕᖅᑯᓯᐅᓯᒪᔪᑦ ᐊᑐᖅᑕᐅᒻᒪᖔᑕ. 

ᓇᓗᓇᐃᖅᓯᑦᑎᐊᕈᓐᓇᓂᐊᖅᑐᖓ ᑖᔅᓱᒥᖓ, ᒫᓐᓇ 

ᓇᓗᓇᐃᖅᓯᔪᓐᓇᖏᓐᓇᒪ ᖃᑦᑎᐅᒻᒪᖔᖅ. ᑖᓐᓇ 

ᖃᐅᔨᒪᔭᐅᖁᓪᓗᒍ ᑐᓴᖅᑎᑦᑎᒋᐊᑲᓐᓂᕈᓐᓇᕐᓂᐊᕋᒪ 

ᑐᓴᐅᒪᑦᑎᐊᓕᕈᒥᖓ ᑖᔅᓱᒥᖓ. ᖁᔭᓐᓇᒦᒃ, 

ᐅᖃᖅᑏ.  

ᐅᖃᖅᑎ: ᖁᔭᓐᓇᒦ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ 

ᐋᓕᒃᔅ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᑉᐱᕈᓱᑦᑐᖓ ᑕᒪᓐᓇ ᐊᑯᓂᐅᑎᑦᑎᓂᐊᕐᒪᑦ 

ᐃᑲᔪᖅᓱᐃᒐᓱᐊᖅᑎᓪᓗᒋᑦ ᒐᕙᒪᒃᑯᑦ ᓯᕗᒧᑦ 

ᐊᑉᓗᖅᑕᒥᑦ ᐋᖅᑭᒃᑕᐅᓯᒪᓂᕆᔭᖏᓐᓂᑦ ᑖᒃᑯᐊ 

ᒐᕙᒪᒃᑯᑦ ᓇᒻᒥᓂᖅ ᐃᓕᓐᓂᐊᑎᑦᑎᖃᑦᑕᓂᐊᖅᑲᑕ 

ᓴᓇᔨᕈᕆᐅᖅᓴᓂᕐᒥᑦ. ᒥᓂᔅᑕᐅᔪᖅ 

ᖃᐅᔨᒋᐊᕈᓐᓇᖅᑳ ᐃᖅᑲᓇᐃᔭᖅᑎᑖᕈᓐᓇᕐᒪᖔᖅ 

ᓴᓇᔨᐅᓂᕐᒧᑦ ᐃᓕᓴᕆᔭᐅᔾᔪᑎᑖᖅᓯᒪᔪᓂᑦ ᑕᐃᑲᓂ 

ᐱᓕᕆᕕᒋᔭᖓᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑕᒪᔅᓱᒥᖓ ᖃᐃᔨᒋᐊᑎᐊᕈᓐᓇᓂᐊᖅᑐᖓ ᑖᓐᓇ 

ᓴᓇᔪᓕᕆᓂᖅ ᖃᐅᔨᒪᑦᑎᐊᕆᐊᖃᕐᒥᒐᒃᑯᑦᑕᐅᖅ 

ᑖᒃᑯᐊ ᓴᓇᔨᓂᑦ ᐅᖃᕋᑖᕋᕕᑦ ᑕᐃᒪ 

ᓇᓗᓇᓐᖏᑦᑐᖅ ᖃᐅᔨᒋᐊᑦᑎᐊᓚᐅᕐᓗᒍ 

ᐅᕝᕙᓘᓐᓃᑦ ᒥᓂᔅᑕᐅᖃᑎᓐᓄᑦ ᑲᒪᓪᓗᐊᑕᖅᑐᓄᑦ 

ᑕᒪᔅᓱᒥᖓ ᖃᐅᔨᒋᐊᑦᑎᐊᓚᐅᕐᓗᖓ 

ᓇᓗᓇᐃᖅᓯᒋᐊᕈᓐᓇᓂᐊᖅᑐᖓ. ᑭᓯᐊᓂ, ᑕᒪᒃᑯᐊ 

ᐃᓕᓐᓂᐊᖅᑐᓕᕆᔨᕈᔪᐃᑦ ᓴᓇᔨᓗ ᓇᓗᓇᓐᖏᒻᒪᑦ, 

ᑕᐃᒪ ᓄᓇᓕᓐᓄᑦ ᐊᒻᒪ ᒐᕙᓚᑯᓐᓄᑦ ᐱᔨᑦᑎᖅᑏᑦ 

ᑕᒪᐅᓇ ᐱᓕᕆᖃᑦᑕᕐᓂᕆᔭᖓ 

ᖃᐅᔨᒋᐊᑎᐊᕆᐊᖃᑐᐃᓐᓇᖅᑕᕋ ᖃᓄᑎᒋ 

ᐱᓕᕆᑎᒋᒻᒪᖔᑕ, ᑕᒪᓐᓇ ᐱᔾᔪᑎᒋᓪᓗᒍ 

ᓴᓇᔨᕈᕆᐅᖅᓴᓂᕐᒧᑦ ᐱᓕᕆᐊᖑᔪᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹ, ᒥᔅᑕ ᐋᓕᒃᔅ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᑭᐅᕌᓂᒃᑕᖓᐅᒐᓗᐊᖅ 

ᐃᓚᖓ ᐊᐱᖅᓱᕈᑎᒋᒃᑲᓐᓂᒥᐊᕐᓂᐊᕋᒃᑯ.  

 

(ᑐᓵᔨᑎᒍᑦ) ᐅᖃᖅᑏ, ᑐᑭᓯᓯᒪᓪᓗᒍ ᑖᓐᓇ 

ᓄᓇᕗᑦᒥᓗ ᐃᓕᓐᓂᐊᖅᑐᑦ ᑖᒃᑯᐊ ᐃᓘᓐᓇᑎᒃ 

ᑕᒪᒃᑯᓇᓂ ᐃᓚᐅᖃᑦᑕᕐᒪᑕ, ᑖᓐᓇ  

ᒥᓂᔅᑕ ᑖᒃᑯᓂᖓ ᓲᕐᓗ ᐅᕙᓐᓄᑦ 

ᐅᑎᒃᑲᓐᓂᕈᓐᓇᖅᐲᑦ ᑖᓐᓇ ᖃᐅᔨᒋᐊᖅᑳᕐᓗᒍ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᒃᓱᕉᑎᖃᑦᑎᐊᕐᖓᑦ. ᑕᒪᐅᓇᑦᑕᐅᖅ 

ᐃᓕᖅᑯᓯᖃᕐᓂᑰᒐᒪ ᓴᓇᔨᒥᓂᐅᒐᒪ 

ᐸᐃᑉᐹᖅᑖᖃᑕᐅᓂᑰᓪᓗᖓᓗ, ᑕᐃᒪᐃᑦᑐᒥᑦ 

ᐱᔪᓐᓇᐅᑎᑖᖅᓯᒪᒐᒪ ᑕᒪᐅᓇ. ᑖᒃᑯᐊ 

ᐱᓕᕆᖃᑎᒋᔭᕆᐊᖃᖅᑕᒃᑲ ᒥᓂᔅᑕᐅᖃᑎᒃᑲ 

ᑖᔅᓱᒥᖓ ᑐᑭᓯᑦᑎᐊᖅᑐᖓ, ᑎᓕᐅᕆᔾᔪᑎᖓᓗ 

ᑖᓐᓇ ᒪᓕᑦᑐᕆᐊᕐᓂᐊᖅᑲᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᙴ, ᒥᓯᔅ ᐊᕐᓇᒃᑲᖅ. 

ᓄᓇᕗᒥ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᑦᑕᐅᖅ ᐊᐱᕆᖃᑕᐅᔪᒪᒋᓪᓗᖓ ᑖᒃᓱᒧᖓ 

ᓄᓇᓖᑦ ᐱᔨᑦᑎᕋᖅᑕᐅᓂᖏᓐᓄᑦ.  

 

ᒥᓂᔅᑕ ᑖᓐᓇ ᖃᐅᔨᒪᒻᒪᑦ ᑕᒫᓂ ᓄᓇᕗᑦᒥ ᐊᒻᒪᓗ  

ᑕᒪᒃᑯᐊ ᐅᖃᐅᓯᕆᖃᑦᑕᖅᓯᒪᓕᕋᒃᑭᑦ.  

 

ᐅᑎᐱᕆ 22, 2014-ᖑᑎᓪᓗᒍ, ᑖᓐᓇ ᑕᐃᒃᓱᒪᓂ 

ᐅᖃᓚᐅᖅᓯᒪᒻᒪᑦ ᑕᒪᒃᑯᐊ ᐱᓕᕆᐊᖃᑉᐸᓕᐊᒻᒪᑕ 

ᖃᓄᖅ ᐊᐅᓚᑕᐅᔾᔪᑎᖏᓐᓄᑦ ᐊᒻᒪ ᓄᓇᓖᑦ 

ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᐃᓄᓐᓄᑦ 

ᑕᒪᒃᑯᓄᖓ ᖃᐅᔨᒪᔭᐅᓕᖅᐹᓪᓕᖁᓪᓗᒍ.  

ᐃᓚᐅᑦᑎᐊᓕᕈᓐᓇᖁᑉᓗᒋᓪᓗ ᑕᒪᒃᑯᐊ ᐃᒪᓐᓇ 

ᐊᒃᓯᕕᓕᕆᓂᖅ ᐱᔾᔪᑎᒋᓪᓗᒍ, ᓴᓂᓕᕆᓂᕐᓗ 

ᐱᔾᔪᑎᒋᓪᓗᒍ.  

 

ᑖᓐᓇ ᒥᓂᔅᑕ ᐅᖃᐅᓯᖃᕈᓐᓇᖅᐹ ᑕᒪᒃᑯᐊ 

ᐱᔭᕇᖅᓯᒪᒻᒪᖔᑕ ᐊᒻᒪᓗ ᑐᓂᐅᖅᑲᑦᑕᐅᓯᒪᒻᒪᖔᑕ 

ᓄᓇᓕᓐᓄᑦ. ᖃᖓ ᑕᒪᒃᑯᐊ ᑐᓂᔭᐅᔪᒫᖅᐸᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᐅᖃᐅᓯᕆᔭᖓ, ᐄᓛᒃ ᑕᒪᓐᓇ 

ᐊᐅᓚᔾᔭᒋᐊᕆᐊᖃᓪᓚᕆᑦᑐᖅ 

ᐋᖅᑭᓱᑦᑎᐊᕆᐊᖃᑦᑐᓂᓗ ᑕᒪᒃᑯᓄᖓ ᐊᑦᑕᑯᓄᑦ, 

ᓴᓂᕐᓄᑦ ᑕᒪᒃᑯᓄᖓ ᓴᕕᕋᔭᓐᓄᑦ ᐱᓗᐊᖅᑐᒥᒃ 

ᐊᓯᖏᓐᓄᓪᓗ. ᑕᒪᓐᓇ ᐋᖅᑭᓱᑦᑎᐊᕆᐊᖃᕐᓂᖓ 

ᐃᓕᓴᕆᐅᒪᑦᑎᐊᖅᑕᕗᑦ ᐊᒻᒪᓗ ᑕᒪᓐᓇ ᒫᓐᓇ 

ᐅᖃᕈᓐᓇᖅᑐᖓ ᒫᓐᓇᒫᒃᑯᑦ ᑖᒃᑯᐊ ᓄᓇᓕᓐᓂ 

ᕼᐋᒻᓚᐅᔪᑦ ᑕᒪᑦᓱᒥᖓ ᐸᕐᓇᓯᒪᓂᐅᔪᒥᒃ 

ᖃᓄᖅᑑᖃᑎᒋᑦᑎᐊᕆᐊᖃᕐᓂᐊᕋᑦᑎᒍᑦ 

ᖃᐅᔨᒪᓪᓗᖓ ᒫᓐᓇᐅᔪᖅ. ᐊᒻᒪᓗ ᑕᒪᓐᓇ 

ᑕᐃᒪᐃᑦᑐᒥᒃ ᓴᓂᓕᕆᓂᕐᒥᒃ ᑕᒫᓂ ᓄᓇᕘᒥ 

ᐱᔭᕆᐊᖅᑐᖅᓯᒪᒐᓚᒻᒪᑦ. ᑕᐃᒪ 

ᓇᓗᓇᐃᖅᓯᔪᓐᓇᑎᐊᕐᓂᐊᖅᑐᖓ ᑕᒪᒃᑯᐊ 

ᖃᐅᔨᒋᐊᑦᑎᐊᑲᓐᓂᓚᐅᕐᓗᒋᑦ ᐅᓪᓗᒥ ᖃᓄᑎᒋᑦ 

ᐱᔭᕇᖅᓯᒪᓕᕐᒪᖔᑕ ᐊᐱᖅᑯᑎᒋᔭᖓᑕ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒥᓂᔅᑕ ᑭᐅᒐᕕᑦ. ᕖᕗᐊᕆ 28, 

2014-ᖑᑎᓪᓗᒍ, ᑕᐃᒪ ᑖᒃᓱᒥᖓ 

ᐊᐱᖅᑯᑎᖃᓚᐅᕋᑦᑕ ᑕᒪᒃᑯᓂᖓ ᐊᑦᑕᑰᓄᑦ 

ᐱᔾᔪᑎᖃᑦᑐᓂᒃ, ᓴᓂᕐᓂᓪᓗ. 

 

ᑕᕝᕙᓂ ᒐᕙᒪᒃᑯᑦ ᓄᑖᕈᖅᑎᑦᑎᒍᓐᓇᖅᑐᓂᑦᑕᐅᖅ 

ᑲᒪᖃᑦᑕᒥᒻᒪᑕ ᐊᒻᒪᓗ ᒐᕙᒪᒃᑯᓐᓄᑦ ᑕᒪᒃᑯᐊ 

ᐃᓛᓐᓂᒃᑯᑦ  

ᐊᐅᓚᑕᐅᑦᑎᐊᕈᓐᓇᖃᑦᑕᖏᒻᒪᑕ ᐊᒻᒪᓗ 

ᐱᑕᖃᑐᐃᓐᓇᕆᐊᖃᑦᑐᖅ ᐃᒻᒪᖄ ᒫᓐᖓᑐᐃᓐᓇᖅ 

ᒐᕙᒪᒃᑯᓐᓄᑦ ᐊᑭᓕᖅᑐᖅᑕᐅᖔᕐᓗᑎᒃ ᑕᒪᒃᑯᓂᖓ 

ᑲᒪᒍᓐᓇᖏᒻᒪᖔᑕ ᑕᒪᒃᑯᓂᖓ 

ᐊᒃᓯᕕᒻᒧᐊᖅᑕᐅᖃᑦᑕᖅᑐᓂᒃ ᐊᔾᔨᒌᖏᑦᑐᓂᒃ.  

 

ᑕᒪᒃᑯᓂᖓ ᓇᒻᒥᓂᖃᐅᖅᑐᓂᒃ ᐊᒻᒪᓗ ᐃᒻᒪᖄ 

ᑕᒪᒃᑯᐊ ᑲᒪᔨᐅᒍᓐᓇᖅᑐᖅ ᑕᒪᒃᑯᓂᖓ 

ᐊᒃᓯᕕᓕᕆᓂᕐᒥᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᖕᓄᑦ 

ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐄᓛᒃ, ᐅᖃᕋᑖᕋᒪ ᑖᓐᓇ 

ᖃᐅᔨᒋᐊᑦᑎᐊᕆᐊᖃᕐᓂᐊᕋᒃᑯ ᖃᓄᑎᒋ 

ᐱᓕᕆᐊᕐᖑᓯᒪᓕᕐᒪᖔᑦ. ᑖᒃᑯᐊ ᐱᓕᕆᖃᑎᒋᔭᕗᑦ 

ᑕᒪᑦᓱᒧᖓ ᒥᒃᓵᓄᑦ ᓴᓂᓕᕆᓂᐅᑉ ᐊᒻᒪᓗ ᑕᒪᒃᑯᐊ 

ᐋᖅᑭᒃᓱᕋᓱᓐᓂᐊᑎᓪᓗᒋᑦ ᑕᐃᒪᐃᑦᑐᓄᑦ ᑐᕌᖓᔪᑦ 

ᑕᒪᒃᑯᓄᖓ ᓴᓂᓕᕆᓂᕐᒧᑦ ᐱᓗᐊᖅᑐᒥᒃ 

ᓴᕕᕋᔭᓄᓪᓗ ᑕᒪᒃᑯᓄᖓ ᐃᒫᑐᐃᓐᓇᖅ ᓴᓃᑦ 

ᐃᓚᖏᑦ ᐃᑭᑕᐅᓲᖑᒻᒪᑕ ᑕᒪᒃᑯᐊ 

ᑕᐃᒪᐃᒐᔅᓴᐅᖏᑦᑐᑦ ᑕᒪᐅᓇ ᐱᔾᔪᑎᒋᓪᓗᒍ. ᑖᒃᑯᐊ 

ᐃᖅᑲᓇᐃᔭᖃᑎᒌᑦᑎᐊᕋᓱᒃᑐᒍᑦ ᑖᒃᑯᐊ ᐱᓪᓗᒋᑦ. 

ᑕᒪᒃᑯᐊ ᐃᒥᓕᕆᓂᕐᒧᑦ ᐃᓚᖓᓂ ᐊᒃᑐᐊᒻᒪᑕ 

ᐊᒻᒪᓗ ᑖᒃᑯᐊ ᐱᓗᐊᖅᑐᒥᒃ Water Compliance 

Working Group ᑖᒃᑯᐊ ᐱᓕᕆᓇᓱᒻᒪᕆᑦᑐᑦ 

ᖃᐅᔨᒪᔭᕋᓗᐊᒃᑲ ᐊᒻᒪᓗ ᓄᓇᕘᒥ ᑕᒪᒃᑯᐊ 

ᕼᐋᒻᓚᒃᑯᑦ ᑲᑐᔾᔨᖃᑎᒌᖏᑦ. ᑕᐃᒪ 

ᐱᓕᕆᖃᑕᐅᑦᑎᐊᕐᕋᓱᓐᓂᖏᓐᓄᑦ ᑕᒪᓐᓇ 

ᖃᐅᔨᒋᐊᑦᑎᐊᕐᓚᐅᕐᓗᒍ 

ᐅᑎᕐᕕᒋᔪᓐᓇᑎᐊᕐᓂᐊᖅᑕᕋ ᑐᓴᕈᑎᒥᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᑕᐃᒫᒃ ᑭᐅᒻᒪᑦ. 

ᓂᕆᐅᒋᑦᑎᐊᑐᐃᓐᓇᕐᓂᐊᓕᖅᑲᕋᓕ ᑕᐃᓐᓇ 

ᑭᐅᔪᓐᓇᓯᑉᐸᑦ. ᑕᐃᓐᓇᓗᑦᑕᐅᖅ 

ᒥᓂᔅᑕᑖᖅᑲᐅᖑᔪᖅ ᐅᕙᖓ ᐊᐱᖅᑯᑎᖓᓂᑦ 

ᖃᐅᔨᒋᐊᕈᓐᓇᓂᐊᕐᒥᔪᖅ.  

ᑕᐃᑲᓂ ᐅᖃᖅᓯᒪᒐᔅᓯ ᒪᑯᐊ ᒪᓕᒐᖏᒡᒎᖅ 

ᓴᓂᓕᕆᔾᔪᑏᑦ ᒪᓕᑦᑕᐅᒐᔪᐃᕕᐅᑎᒻᒪᑕ ᐊᒻᒪᑦᑕᐅᖅ 

ᒪᓕᓐᖏᓐᓂᖏᓐᓄᑦ ᓱᒋᐊᖅᑕᐅᒍᓐᓇᖅᑐᑎᒃ.  

 

ᑖᒃᑯᐊᓕ ᐱᓕᕆᕕᖓ ᖃᓄᐃᓕᒋᐊᖅᓯᒪᕙᑦ 

ᖃᐅᔨᒪᒐᓱᐊᖅᑐᑎᑦ ᓄᓇᓕᓕᒫᑦᑎᐊᖅ ᖃᓄᓕᒫᖅ 

ᓱᒐᓱᐊᖅᓯᒪᒐᓗᐊᕐᒪᖔᑕ ᖃᐅᔨᒪᒐᓱᐊᖅᑐᑎᒃ, 

ᓴᓂᑦᑕᕐᕕᒋᔭᖏᑦ ᐊᑦᑕᕕᒋᔭᖏᑦ ᒪᓕᒃᑲᓗᐊᕐᒪᖔᑕ 

ᒪᓕᒐᐅᔪᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. ᑖᓐᓇ 

ᑕᐃᒪᐃᓕᖓᑎᓪᓗᒍ ᑕᒪᒃᑯᐊ ᑮᓇᐅᔭᐃᑦᑕᐅᖅ 

ᑭᓯᐊᓂ ᐊᑐᐃᓐᓇᕈᖅᑕᐅᓯᒪᔪᓄᑦ ᑖᒃᑯᓄᖓ 

ᐊᐅᓚᑦᑎᒍᓐᓇᕋᑦᑕ ᒫᓐᓇ ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᖅᑎᒃᑯᓐᓄ. ᑮᓇᐅᔭᑎᒍᑦ 

ᑕᒪᓐᓇ ᐊᐅᓚᒍᓐᓇᕐᖓᑦ. ᑭᓯᐊᓂ, ᑕᐃᒪᐃᒻᒪᑦ 

ᑖᒃᑯᐊ ᖃᓄᑎᒋ ᑮᓇᐅᔭᒥᒃ ᑐᓂᔭᐅᓂᐊᕐᒪᖔᑕ 

ᖃᐅᔨᓯᒪᑦᑎᐊᓕᕈᑦᑕ ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪ 

ᓄᑖᒥᒃ ᓴᖅᑮᒋᐊᓪᓚᒍᓐᓇᖅᑐᖓ ᑕᒪᒃᑯᐊ ᐱᓪᓗᒋᑦ, 

ᑖᓐᓇ ᐱᓪᓗᒍ ᐊᐱᖅᑯᑎᒋᔭᖓ. ᒫᓐᓇᐅᔪᖅ 

ᓇᓗᓇᐃᖅᓯᒻᒪᕆᒍᓐᓇᖏᓐᓇᒪ ᖃᓄᑎᒋ 

ᑮᓇᐅᔭᖅᑐᕐᓂᐊᕐᒪᖔᑕ ᑕᒪᒃᑯᐊ Solid Waste 

ᒥᔅᓵᓅᖓᔪᐃᑦ. ᑕᒪᓐᓇ ᖃᐅᔨᒪᑦᑎᐊᓕᕈᒃᑯᓗ ᑕᐃᒪ 

ᓇᓗᓇᓐᖏᑦᑐᖅ ᑕᕝᕗᖓ 

ᓇᓗᓇᐃᖅᓯᒋᐊᑲᓐᓂᕈᓐᓇᕋᔭᖅᑐᖓ ᑖᓐᓇ ᐱᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ, ᒥᔅᑕ ᐋᓕᒃᓵᓐᑐ 

ᓴᒻᒧᖅᑐᖅ.  

 

ᐊᐱᖅᑯᑦ 510 - 4(2): ᖃᓄᐃᓕᖓᓂᖓ 

ᐃᑦᑕᕐᓂᓴᓕᕆᕕᒃ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐᓕ ᑐᕌᖓᔪᖅ ᐃᓕᖅᑯᓯᓕᕆᔨᒃᑯᑦ, 

ᐱᖅᑯᓯᓕᕆᔨᒃᑯᓐᓄᑦ ᐃᑦᑕᕐᓂᓴᓕᕆᔨᒃᑯᓐᓄᑦ 

ᒥᓂᔅᑕᖓᓄᑦ.  

 

ᒥᓂᔅᑕ ᑕᐃᒪ ᐃᖅᑲᐅᒪᓂᐊᖅᑐᓴᐅᒻᒪᑦ 

ᒪᓕᒐᓕᐅᕐᕕᒃ ᐊᖏᖅᓯᓚᐅᖅᓯᒪᒻᒪᑦ  

$500,000 ᐊᑭᑐᔪᖅᑐᕈᑎᔅᓴᓂᒃ ᓅᕖᕝᕙᐅᑎᓪᓗᒍ 

2014-ᖑᑎᓪᓗᒍ ᐱᓕᕆᓂᐅᒐᔭᖅᑐᒧᑦ 

ᐅᑎᖅᑎᒍᓐᓇᖅᓯᑎᑦᑎᒐᔭᖅᑐᓂᑦ ᐱᖁᑎᑐᖃᒥᓂᕐᓂᑦ 

ᐃᑦᑕᕐᓂᓴᕐᓂᒃ ᐸᐸᑕᐅᔪᓂᒃ ᓄᓇᕘᑦ ᓯᓚᑖᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᓪᓚᑦᑖᖅ 

ᐱᓕᕆᕕᖓ ᓱᒐᓱᓐᓂᐊᕐᒪᖔᖅ? ᑕᐃᒃᑯᓂᖓ 

ᐃᑦᑕᕐᓂᓴᕐᓄᑦ ᐃᓂᑖᖑᓂᐊᔪᔪᓂ ᓇᓕᐊᓐᓂ 

ᐃᓪᓗᓂ ᐊᓪᓚᕕᓐᓂ ᑎᒃᑯᐊᖅᓯᓯᒪᒻᒪᖔᑕ? 

ᖁᔭᓐᓇᒦᒃ, ᐅᖃᖅᑏ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ, ᐊᒻᒪᓗ ᒪ’ᓈᖅᑐᒍ 

ᐊᐱᖅᑯᑎᒋᔭᖓᓂᒃ. ᐅᖃᖅᑎᑦᑎᔩ, ᑕᒪᓐᓇ 

ᑲᒪᒋᕙᓪᓕᐊᖏᓐᓇᖅᑕᕗᑦ ᖃᐅᔨᒪᑦᑎᐊᖅᑐᒍᓪᓗ 

ᑖᒃᑯᐊ ᓄᓇᕗᑦ ᐱᖅᑯᑎᖏᑦ ᐃᓂᖃᓐᖏᑎᓪᓗᒋᑦ 

ᑕᒫᓂ ᓄᓇᕘᑦ ᐃᓗᐊᓂ, ᑲᒪᒋᔭᐅᒻᒪᑕ ᒫᓐᓇ 

ᓄᓇᑦᑎᐊᖅ ᐃᓗᐊᓂ. ᑭᓯᐊᓂ ᑕᒪᓐᓇ 

ᖃᓄᖅᑑᕈᑎᒋᕙᓪᓕᐊᑐᐃᓐᓇᖅᑕᕗᑦ, 

ᐅᖃᖃᑎᒌᓐᓇᖅᑕᕗᑦ. 

 

ᐊᒻᒪᓗ ᐊᓪᓛᑦ ᖃᖓᐃᓛᒃ ᐅᑭᐅᖅ, 

ᐅᑭᐅᒃᑲᓐᓂᑕᖅᑐᑦ ᐱᖓᓱᒐᓗᐃᑦ ᖄᖏᖅᓯᒪᓕᖅᑐᑦ 

ᑕᐃᑯᖓ ᑕᐃᑯᖓᓚᐅᖅᓯᒪᒐᒪ ᑲᑎᖃᑎᒋᓪᓗᒋᓪᓗ 

ᑕᐃᒃᑯᐊ ᐊᒻᒪᓗ ᑕᑯᓪᓗᒋᑦ ᑕᐃᒃᑯᐊ 

ᓄᓇᕗᑦᒦᓐᖔᖅᑐᑦ ᑲᒪᒋᔭᐅᔪᑦ ᒥᐊᓂᕆᔭᐅᔪᑦ 

ᐱᖁᑎᑦ, ᐱᑐᖃᐃᓪᓘᓐᓃᑦ. ᑖᒃᑯᐊ ᐱᔾᔪᑎᒋᓪᓗᒋᑦ 

ᓯᕗᓂᔅᓴᑎᓐᓄᑦ ᐸᕐᓇᐸᓪᓕᐊᒐᑦᑕ ᖃᓄᖅ ᒪᐅᖓ 

ᐅᕙᑦᑎᓐᓄᑦ ᐅᑎᖅᑎᑕᐅᔪᓐᓇᕋᔭᕐᒪᖔᑕ. ᑭᓯᐊᓂ 

ᒫᓐᓇᒧᑦ ᐃᓂᔅᓴᖃᓐᖏᑎᓪᓗᒋᑦ ᑲᒪᒋᔭᐅᓂᖓ  

ᑕᒪᓐᓇ ᓄᓇᑦᑎᐊᖅ, ᐊᒻᒪᓗ ᐊᓯᖏᓐᓂᑦ 

ᓄᓇᑦᑎᐊᖅ ᓯᓚᑖᓂ ᓲᕐᓗ ᐃᒻᒪᖄ ᐋᑐᕚᒥᓪᓘᓐᓃᑦ 

ᐅᐊᓂᐸᒡᒥᓗ. ᑕᒪᒃᑯᓇᓂ ᒫᓐᓇ ᑲᒪᒋᔭᐅᔪᑦ. 

ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᕖᐱᕆ 4, 2014-ᖑᑎᓪᓗᒍ ᑖᓐᓇ ᒥᓂᔅᑕᐅᔪᖅ 

ᐱᖅᑯᓯᓕᕆᓂᕐᒧᑦ, ᐃᑦᑕᕐᓂᓴᓕᕆᓂᕐᒧᓪᓗ  



ᕿᑎᖅᑰ, ᒪᐃ 28, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2765 

 

 

ᐅᖃᓚᐅᖅᓯᒪᖕᒪᑦ, ᐱᓕᕆᕕᖓᒎᖅ 

ᑐᒃᓯᕋᐅᑎᑖᖅᓯᒪᖕᒪᑕᒎᖅ ᑭᕙᓪᓕᖅ ᐃᓄᐃᑦ 

ᑲᑐᔾᔨᖃᑎᒌᖏᓐᓂᑦ, ᑭᓐᖓᕐᓂᓗ, ᖁᕐᓗᖅᑐᒥᓪᓗ 

ᐃᓂᒃᓴᖃᕐᓂᕋᖅᖢᑎᒃ. ᑕᐃᒫᒃᑕᐅᖅ 

ᑐᒃᓯᕋᕐᕕᐅᒃᑲᓐᓂᖅᓯᒪᒋᕕᓰ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐱᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᖃᖃᑎᖃᖃᑦᑕᖅᓯᒪᔪᒍᑦ ᐅᕝᕙᓘᓐᓃᑦ ᐅᕙᒍᑦ 

ᐱᓕᕆᕕᐅᔪᖅ ᐅᕐᓂᒍᑎᔭᐅᓯᒪᔪᖅ ᒐᕙᒪᐅᑉ 

ᓯᓚᑖᓂᒃ ᓇᒻᒥᓂᖃᖅᑑᔪᓂᒃ. ᑭᓯᐊᓂ ᒫᓐᓇᒧᑦ 

ᓇᓗᓇᐃᖅᓯᒪᓪᓚᕆᑦᑐᒥᑦ ᐅᕝᕙᓘᓐᓃᑦ ᓇᓪᓕᐊᓂᒃ 

ᐊᑐᐅᓯᕐᒥᒃ ᐅᖃᖃᑎᖃᓪᓚᕆᓐᖏᑦᑐᒍᑦ, ᑭᓯᐊᓂ 

ᑕᑯᕙᓪᓕᐊᔭᕗᑦ, ᕿᒥᕐᕈᕙᓪᓕᐊᔭᕗᑦ ᑕᒪᒃᑯᐊ 

ᐱᖁᑎᕗᑦ ᖃᓄᖅ ᓄᓇᕗᑦᒧ ᐅᑎᖅᑎᑕᐅᑉᐸᑕ, 

ᓇᓂᓗ ᐃᓂᖃᑦᑎᐊᕋᔭᕐᒪᖔᑕ, 

ᐃᓂᑐᐃᓐᓇᐅᓇᔭᓐᖏᒻᒪᑦ. ᐅᖃᖅᑎᑦᑎᔩ, ᐃᓪᓗ 

ᑖᓐᓇ ᑕᒪᒃᑯᓄᖓ ᐱᖁᑎᒋᔭᑦᑎᓐᓄᑦ 

ᓈᒻᒪᑦᑎᐊᖅᑑᓗᓂ ᐱᔭᕆᐊᖃᕐᒪᑦ. ᑕᒪᒃᑯᐊᓗᑦᑖᑦ 

ᑲᒪᒋᕙᓪᓕᐊᒐᑦᑎᒍᑦ ᕿᒥᕐᕈᕙᓪᓕᐊᔭᕗᑦ. 

 

ᑭᓯᐊᓂ ᒫᓐᓇᒧᑦ ᓇᓗᓇᐃᖅᑐᖃᖅᓯᒪᓐᖏᒻᒪᑦ 

ᓇᓪᓕᐊᓐᓂ ᐅᖃᖃᑎᖃᖅᐱᑕ, ᓇᓪᓕᐊᓪᓗ ᐱᔪᒪᕙᑦ 

ᑭᓯᐊᓂ, ᐅᖃᐅᑎᔪᓐᓇᕋᓘᒐᕋ ᖃᓄᖅ 

ᐊᐱᖅᑯᑕᐅᓯᒪᔪᑦ ᑕᒪᔅᓱᒧᖓ 

ᐱᓕᕆᖃᑎᔭᐅᕈᐊᖅᑐᑕ. ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᖓᒃᑰᑕᕐᓂᕆᒐᔭᖅᑕᖓᓂᑦ ᐱᓕᕆᕕᖓ, ᖃᖓᒃᑯᑦ 

ᐅᑎᖅᑎᑦᑎᕙᓪᓕᐊᒍᓐᓇᓛᖅᑐᒋᕙᐃᑦ ᓄᓇᕘᒧᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖅᑯᓯᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐅᐊᑦᑎᐊᖅ ᑕᐃᒪ ᐅᖃᓚᐅᕋᒪ, 

ᐅᖃᖅᑎᑦᑎᔩ ᑕᒪᓐᓇ ᐱᓕᕆᐊᕆᒐᑦᑎᒍᑦ, 

ᕿᓂᕈᓐᓇᕋᑦᑎᒍᑦ ᐊᔾᔨᒌᓐᖏᑦᑐᑦ ᖃᓄᖅ 

ᑕᑯᔭᐅᓂᐊᕐᒪᑕ ᐊᒻᒪᓗ ᐅᐊᑦᑎᐊᖅ 

ᐅᖃᐅᓯᕆᓚᐅᕋᒐ ᑕᒪᒃᑯᐊ ᒐᕙᒪᐅᑉ ᓯᓚᑖᓂ 

ᓇᖕᒥᓂᖃᖅᑏᑦ, ᐃᒡᓗᖃᖅᑎᐅᔪᓪᓘᓐᓃᑦ 

ᐊᔾᔨᒌᓐᖏᑦᑐᑦ ᐅᕙᑦᑎᓐᓄᑦ ᐱᓕᕆᖃᑎᖃᕈᒪᓪᓗᑎᒃ 

ᐅᖃᖅᓯᒪᔪᑦ.  
 

ᒪᑯᐊ ᒫᓐᓇ ᐅᖃᖃᑎᒌᑉᐸᓪᓕᐊᓂᖅ 

ᐱᕙᓪᓕᐊᓕᓵᓗᐊᕐᓂᖓᓂᑦ 

ᓇᓗᓇᐃᖅᓯᒍᓐᓇᖏᓐᓇᒪ ᖃᖓᒍᒧᑦ ᑕᒪᓐᓇ 

ᐃᓂᓪᓚᒃᓯᒪᓕᕋᔭᕐᒪᖔᑦ. ᑭᓯᐊᓂ, ᓂᕆᐅᑦᑐᖓ 

ᓯᕗᓂᕐᒥᑦ ᐅᑭᐅᓂ ᖃᐃᔪᓂᑦ ᑕᒪᒃᑯᐊ ᓄᓇᕗᑦ 

ᓯᓚᑖᓃᑦᑐᑦ ᓄᓇᕗᑦ ᐱᖁᑎᖏᑦ ᑕᒪᐅᖓ 

ᐅᑎᖅᑎᑕᐅᔪᓐᓇᕐᓂᖏᑦ ᓂᕆᐅᒋᒐᓗᐊᖅᑐᒋᑦ 

ᑭᓯᐊᓂ ᒫᓐᓇᒧᑦ ᐅᖃᕐᓂᖅ ᐊᔪᕋᒪ 

ᖃᖓᒍᓪᓚᕆᖕᒧᑦ ᓇᓗᓇᐃᕋᔭᕐᒪᖔᑦ. ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  
 

ᐊᐱᖅᑯᑦ 511 - 4(2): ᐊᐅᔭᒃᑯᑦ 

ᐅᖃᓕᒫᕆᐅᖅᓴᕐᓂᕐᒧᑦ 

ᑎᑎᕋᕆᐅᖅᓴᕐᓂᕐᒧᓪᓗ 

ᐃᓕᓐᓂᐊᖅᑎᑦᑎᖃᑦᑕᕐᓂᐅᔪᑦ (ᔪᐊᓇᓯ) 
 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐊᐱᖅᑯᑎᖃᒃᑲᓐᓂᕋᒪ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ.  
 

ᐃᑉᐸᔅᓵᓂ ᐊᐃᑉᐱᐅᑎᓪᓗᒍ ᒪᐃ 26, 2015 

ᒥᓂᔅᑕᐃᑦ ᐅᖃᐅᓯᖏᓐᓂᑦ ᐅᓂᒃᑳᓚᐅᕐᒪᑦ 

ᐊᐅᔭᒃᑯᒎᖅ ᐅᖃᓕᒫᕆᐅᖅᓴᓂᕐᒧᑦ 

ᑎᑎᕋᕆᐅᖅᓴᓂᕐᒧᑦ ᐃᓕᓐᓂᐊᖅᑎᑦᑎᖃᑦᑕᕐᓂᐅᑉ 

ᒥᔅᓵᓄᑦ. ᑖᓐᓇ ᑐᑭᓯᒋᐊᕐᕕᒋᒍᒪᔭᕋ ᓯᕗᓪᓕᖅᐹᒥ, 

ᐅᖃᓕᒫᕆᐅᖅᓴᑎᑦᑎᖃᑦᑕᕐᒪᑕᒎᖅ, 

ᑎᑎᕋᕆᐅᖅᓴᑎᑦᑎᓪᓗᑎᒃ ᖃᓪᓗᓈᑎᑐᑦ, 

ᐃᓄᒃᑎᑐᓪᓗ. ᑖᓐᓇ ᐃᓄᒃᑎᑑᖃᑦᑕᖅᑎᓪᓗᒋᑦ 

ᑐᓴᖅᑎᑦᑎᓚᐅᕐᒥᒻᒪᑦᑕᐅᖅ ᐅᑭᐅᒃᑯᑦ 

ᑲᑎᒪᓂᖃᖅᑎᓪᓗᑕ ᒫᑦᓯᒥ ᑎᑎᕋᐅᓯᕐᓂᒎᖅ 

ᖃᐅᔨᓴᖅᐸᓪᓕᐊᒻᒪᑕ ᐃᓄᒃᑎᑐᑦ ᑎᑎᕋᐅᓯᖓᓂᑦ, 

ᖃᓂᐅᔮᖅᐸᐃᑦ ᖃᓕᐅᔮᖅᐸᐃᓪᓗ. ᑖᓐᓇ 

ᓇᓪᓕᐊᓐᓂᒃ ᐊᑐᖃᑦᑕᕐᒪᖔᑕ ᐊᐅᔭᒃᑯᑦ 

ᑎᑎᕋᕆᐅᖅᓴᓂᕐᒧᑦ ᐅᖃᓕᒫᕆᐅᖅᓴᓂᕐᒧᑦ. 

ᖃᓂᐅᔮᐸᐃᓂᓪᓘᓐᓃᑦ ᖃᓕᐅᔮᖅᐸᐃᓂᓪᓘᓐᓃᑦ 

ᐊᑐᖃᑦᑕᖅᐸ? ᓯᕗᓪᓕᖅᐹᒥ ᐊᐱᖅᑯᑎᒐ. 

ᖁᔭᓐᓇᒦᒃ.  

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑏ 

ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᐊᐱᖅᓱᖅᑐᐊᓐᓅᖕᒪᑦ. ᐃᓛᒃ ᓯᕗᓪᓕᖅᐹᒥᖃᐃ 

ᐅᖃᕐᓗᖓ ᑖᒃᑯᐊ ᐱᒃᑯᒋᑦᑎᐊᖅᑕᕗᑦ ᑭᓐᖓᕐᓂᑦ 

ᑖᒃᑯᐊ ᑕᒪᑐᒥᖓ ᑲᔪᓯᔪᓐᓇᑦᑎᐊᕐᓂᐊᖅᑐᐊᓐᓅᖕᒪᑕ 

ᐊᒻᒪᓗ ᐅᑭᐅᖃᖅᑐᑦ 5-ᒥᑦ ᑕᐃᑯᖓ 12-ᒧᑦ 

ᑎᑭᓪᓗᒍ ᑖᒃᑯᐊ ᐊᐅᔭᒃᑯᑦ ᐅᖃᓕᒫᕆᐅᖅᓴᓂᕐᒥᑦ 

ᑲᔪᓯᑦᑎᐊᕐᓂᐊᖅᑐᐊᓐᓅᖕᒪᑕ. ᐊᒻᒪᓗ 

ᓱᓕᑦᑎᐊᖅᐳᑎᑦ ᑕᐃᒫᒃ ᐃᓄᒃᑎᑐᓪᓗ ᑕᒪᓐᓇ 

ᐅᖃᓕᒫᕆᐅᖅᓴᕐᓂᖅ ᐊᑐᖃᑦᑕᕐᒪᑦ. ᑭᓯᐊᓂ 

ᒫᓐᓇᒧᑦ ᑎᑭᖦᖢᒍ, ᑖᒃᑯᐊ ᐃᓕᓐᓂᐊᕐᕕᖁᑎᕗᑦ 

ᑕᒪᕐᒥᒃ ᑎᑎᕋᐅᓰᒃ ᒪᕐᕉᒃ ᑕᒃᑯᐊ ᑕᒪᕐᒥᒃ 

ᐊᑐᖃᑦᑕᕋᑦᑎᒍᑦ ᑖᒃᑯᓄᖓ ᐃᓕᓐᓂᐊᕐᕕᑦᑎᓐᓂᑦ 

ᐊᒻᒪ ᑖᒃᑯᐊᑦᑕᐅᖅ ᑕᒪᕐᒥᒃ ᐊᑐᖅᑕᐅᓇᔭᕐᒥᔫᒃ. 

ᒫᓐᓇᒧᑦ ᑎᑭᖦᖢᒍ ᑖᒃᑯᐊ ᐊᐃ,ᐃ,ᐅ,ᐊ ᐊᒻᒪᓗ 

ᑕᐃᒃᑯᐊ ᖃᓕᐅᔮᖅᐸᐃᑦ ᑖᒃᑯᐊ ᑕᒪᕐᒥᒃ 

ᐊᑐᖅᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒥᓂᔅᑕᓪᓗᑦᑕᐅᖅ ᑭᐅᒋᐊᕐᒪᖓ ᖁᔭᓐᓇᒦᒃ. ᑕᐃᓐᓇ, 

ᑖᓐᓇᑦᑕᐅᖅ ᑐᑭᓯᒋᐊᕈᒪᒻᒥᔭᕋ ᐅᖃᖅᓯᒪᓚᐅᕐᒪᑦ 

ᑖᒃᑯᐊᒎᖅ ᐊᐅᔭᒃᑯᑦ ᐃᓕᓐᓂᐊᕈᑎᒋᔭᐅᖃᑦᑕᖅᑐᑦ 

ᓲᕐᓗ ᐊᓯᐅᕙᒻᒪᑦ ᑖᓐᓇ ᖃᓪᓗᓈᑎᑐᑦ ᑕᐃᒍᕐᓗᒍ 

“summer’s learning loss”, ᑕᐃᒪᐃᓕᖓᑎᓪᓗᒍ  

ᐃᓱᒪᒃᓴᖅᓯᐅᖅᓯᒪᕕᓯᖃᐃ ᐃᓕᓐᓂᐊᖅᑐᓕᕆᔨᒃᑯᑦ 

ᓲᕐᓗ ᖁᑦᑎᖕᓂᖅᓴᓂᑦ ᐃᓕᓐᓂᐊᖅᑎᐅᕙᑦᑐᑦ. ᐅᑯᐊ 

ᓇᓗᓇᐃᖅᑲᐅᖕᒪᒋᑦ, ᐅᑭᐅᑭᓐᓂᖅᓴᐃᑦ 5-ᒥ 12-ᒧ 

ᑎᑭᖦᖢᒍ ᑕᒪᒃᑯᓇᖓᑦ 

ᐃᓕᓐᓂᐊᖅᑎᑕᐅᒋᐊᓪᓚᖃᑦᑕᕐᒪᑕ. 

ᖁᑦᑎᖕᓂᖅᓴᓂᖃᐃ ᑕᒪᒃᑯᓇᖓᑦ ᐊᔾᔨᒌᖏᑦᑐᓂᑦ 

ᐃᓕᓐᓂᐊᖅᑎᑕᐅᖃᑦᑕᕈᒫᓂᐊᖅᐸᑦ ᐊᐅᔭᐅᑎᓪᓗᒍ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪᖅ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑖᒃᑯᐊ ᐊᐅᓚᑕᐅᖃᑦᑕᕐᒪᑕᐃᓛᒃ ᑖᒃᑯᓇᖓᑦ 

Frontier College-ᑯᓐᓂᑦ, ᑖᒃᑯᐊ ᐃᓄᐃᑦ ᑕᐱᕇᑦ 

ᑲᓇᑕᒥ ᑖᒃᑯᐊᓗ ᐃᑲᔪᖃᑕᐅᖃᑦᑕᒥᒻᒪᑕ. ᑖᒃᑯᐊ 

ᕗᕋᓐᑎᐅ ᓯᓚᑦᑐᖅᓴᕐᕕᒃ ᑕᐃᒪ  

ᑕᒪᑐᒥᖓ ᐋᖅᑭᒃᓱᐃᔨᐅᖃᑦᑕᖅᑎᓪᓗᒋᑦ ᑖᒃᑯᐊ 

ᐊᐅᔭᒃᑯᑦ ᐅᖃᓕᒫᕆᐅᖅᓴᓂᕐᒥᑦ 

ᐊᐅᓚᑎᑦᑎᖃᑦᑕᕐᓂᖓᓂᑦ, ᑖᒃᑯᐊ ᒪᒃᑯᖕᓂᖅᓴᓄᑦ 

ᑖᓐᓇ ᑐᕌᖓᖕᒪᑦ, ᐃᒻᒪᖃ ᑖᒃᑯᐊ ᕗᕌᓐᑎᖑ 

ᓯᓚᑦᑐᖅᓴᒃᕕᖕᒥᐅᑕᐃᑦ ᓇᓗᓇᖏᑦᑐᖅ ᑕᒪᑐᒥ 

ᐊᐅᓚᑦᑎᑦᑎᐊᖅᑐᓪᓛᓘᖕᒪᑕ ᑖᔅᓱᒥᖓ ᐊᐱᖅᑯᑎᒋᔮ 

ᒥᒃᓵᓄᑦ, ᐊᐱᖅᑯᑎᒋᔪᓐᓇᕐᓂᐊᕐᒥᔭᕋᓕ ᑖᒃᑯᓄᖓ 

ᓴᓇᖃᑎᒋᑦᑎᐊᕋᑦᑎᒍᑦ. ᐃᒻᒪᖃ ᑕᒪᓐᓇ 

ᐃᓱᒪᒃᓴᖅᓯᐅᕈᑎᑦᑎᐊᕙᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᒥᔅᑕ ᔪᐊᓇᓯ. 
 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪ ᖁᔭᒋᕙᕋᑦᑕᐅᖅ ᑕᒪᔅᓱᒪᓐᖓᑦ 

ᑲᔪᓯᑎᑦᑎᖃᑕᐅᓯᒪᒻᒪᑦ ᐱᓕᕆᖃᑎᖃᖅᑐᑎᑦ 

ᑖᒃᑯᓇᖓᑦ ᐃᓄᐃᑦ ᑕᐱᕇᒃᑯᓐᓂᑦ, ᕗᕌᓐᑎᐅ 

ᓯᓚᑦᑐᖅᓴᕐᕕᒃᑯᓐᓂ, TD ᑲᓇᑕᒥ ᑮᓇᐅᔭᒃᑯᕕᖏᑦ 

ᐃᓚᒋᔭᐅᓪᓗᑎᒃ ᐊᒻᒪᓗ ᑕᐃᒃᑯᐊ ᑭᓐᖓᐃᑦ 

ᐃᓕᓐᓂᐊᖅᑐᓕᕆᔨᒃᑯᖏᑦ. 
 

ᑕᒪᓐᓇ ᐃᖏᕐᕋᑦᑎᐊᓚᐅᖅᓯᒪᑎᓪᓗᒍ ᐊᕐᕌᓂ 

ᐊᐅᔭᐅᑎᓪᓗᒍ ᐊᕐᕌᓂ ᓇᓗᓇᐃᖅᓯᓚᐅᕐᒪᑦ 40 

ᐅᖓᑖᓃᑦᑐᐃᒡᒎᖅ ᓱᕈᓰᑦ ᓂᕕᐊᖅᓯᐊᓪᓗ 

ᐃᓚᒋᔭᐅᓚᐅᕐᒪᑕ. ᐊᐅᓚᑦᑎᐊᕐᓂᑯᖓᓄᑦ ᐃᒻᒪᖃ 

ᐊᒥᓲᓂᖅᓴᐅᓂᐊᓕᖅᐸᑕᖃᐃ ᑕᕝᕙᓂ ᐊᐅᔭᖅ 

ᐊᑐᕐᓂᐊᓕᖅᑎᓪᓗᒍ. ᑖᒃᑯᐊ 

ᐃᓕᓐᓂᐊᕆᐊᖃᑦᑕᕐᓂᐊᖅᑐᐃᑦ 

ᐅᓄᕐᓂᖅᓴᐅᓕᖅᐸᑕ ᐅᕝᕙᓗ 40-ᑲᓐᓂᐅᓂᐊᖅᑲᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓱᓕᕗᑎᑦ ᑕᐃᒃᑯᐊ 40-ᒪᕆᐅᓚᐅᕐᒪᑕ ᐊᕐᕌᓂ 

ᑖᒃᑯᐊ ᐃᓚᒋᔭᐅᔪᐃᑦ ᑕᐃᑲᓂ ᑭᓐᖓᕐᓂᑦ ᐊᐅᔭᒃᑯᑦ 

ᐅᖃᓕᒫᕆᐅᖅᓴᓂᕐᒥᑦ ᐃᓕᓐᓂᐊᖅᑎᓪᓗᒋᑦ. ᑕᐃᒪ 

ᒫᓐᓇ ᓈᓴᐅᑎᓪᓚᕆᖕᓂᑦ ᐅᖃᕈᓐᓇᖏᒃᑲᓗᐊᖅᑐᖓ 

ᑭᓯᐊᓂ ᖃᐅᔨᑦᑎᐊᕈᑦᑕ ᖃᑦᓯᐅᖕᒪᖔᑕ. 

 

ᑭᓯᐊᓂ ᓇᓗᓇᓐᖏᑐᖅ ᑖᒃᑯᐊ ᖃᐅᔨᖃᑦᑕᖅᑐᒍᑦ 

ᐊᒻᒪ ᐊᖏᔪᖅᑳᖑᔪᐃᑦ ᐅᖃᓪᓚᖃᑦᑕᖅᑐᐃᑦ 

ᐅᖃᓕᒫᕆᐅᖅᓴᓂᕐᒥᑦ ᐃᓚᐅᓚᐅᖅᑎᓪᓗᒋᑦ 

ᐅᖃᓕᒫᕐᓂᕐᒥᑦ ᐊᔪᕈᓐᓃᕐᓂᖅᓴᐅᓪᓗᑎᒃ 

ᐃᓕᓐᓂᐊᕆᐊᖃᑦᑕᖅᑐᐃᑦ. ᑖᓐᓇ 

ᐃᑲᔫᑎᓕᓪᓛᓘᖕᒪᑦ, ᑖᓐᓇ ᑲᔪᓯᑎᑦᑎᐊᕈᒪᔭᕗᓂᓛᒃ, 

ᓄᓇᓕᖕᓄᓪᓗ ᐊᓯᖏᓐᓄᑦ, ᓄᓇᓖᑦ 

ᐊᓯᖏᓐᓂᑦᑕᐅᖅ ᑕᒪᓐᓇ ᐆᒃᑐᕆᐊᕈᑎᒋᔪᒪᓯᒪᔭᕗᑦ 

ᕿᒥᕐᕈᐊᒃᑲᓐᓂᕐᓂᐊᕈᑎᒍᑦ ᓄᓇᓖᑦ ᐊᓯᖏᑦ 

ᐱᔪᓐᓇᕐᒪᖔᑕ ᐱᐅᔫᑎᖃᕐᓂᖓ ᐱᔾᔪᑎᒋᓪᓗᒍ.  

 

ᑭᓯᐊᓂ ᓈᓴᐅᑎᓂᑦ ᖃᑦᓯᓪᓚᕆᐅᓂᐊᕐᒪᖔᑕ ᒫᓐᓇ 

ᓱᓕ ᑐᓴᖏᒃᑲᓗᐊᖅᑐᖓ. ᓇᓗᓇᓐᖏᑦᑐᖅ ᐊᕐᕌᓂ 

ᑕᒪᓐᓇ ᑲᔪᓯᑦᑎᐊᓚᐅᖅᑎᓪᓗᒍ, ᑕᒫᓂ 

ᐊᐅᔭᐅᓂᐊᖅᑐᒥ ᓱᓕ ᓇᓗᓇᓐᖏᑦᑐᖅ ᑖᒃᑯᐊ 

ᐊᒥᓱᐃᑦ ᓱᓕ ᑕᐃᑯᖓ ᐃᓚᐅᓂᐊᖅᑐᑦ. 

ᓈᓴᐅᑎᓪᓚᕆᖏᓐᓂ ᐅᖃᕈᓐᓇᖏᒃᑲᓗᐊᖅᑐᖓ 

ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᙴ, ᒥᓯᔅ ᐊᕐᓇᒃᑲᖅ.  

 

ᐊᐱᖅᑯᑦ 512 - 4(2): ᐱᓕᕆᕝᕕᐅᑉ 

ᑭᐅᔾᔪᑎᖏᑦ ᓄᓇᕗᒥ ᓄᓇᓖᑦ 

ᑲᑐᔾᔨᖃᑎᒌᖏᑕ 2014-ᒥ 

ᐱᖁᔨᕗᖔᕈᑎᖏᓐᓄᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᖃᖅᑐᖓ ᐱᖓᓱᓂᑦ ᐅᓪᓗᒥ.  

 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓪᓗ 

ᑖᒃᑯᓄᖓᔅᓴᐃᓐᓇᖅ.  

 

ᒥᓂᔅᑕ ᖃᐅᔨᒪᔪᔅᓴᐅᒻᒪᑦ ᐱᖁᔨᕗᖔᕈᑎ ᓄᓇᕗᑦᒥ 

ᑲᑐᔾᔨᖃᑎᒌᑦ ᕼᐋᒻᓚᐃᑦ ᑲᑐᔾᔨᖃᑎᒌᖏᓐᓄᑦ 

ᒫᓐᓇᕐᓂᓴᐅᓂᖅ ᑲᑎᒪᑎᓪᓗᒋᑦ ᒐᕙᒪᒃᑯᓐᓂᑦ 

ᑐᒃᓯᕋᓚᐅᕐᒪᑕ ᐋᖅᑭᒋᐊᖅᑕᐅᖁᓪᓗᒋᑦ 

ᓄᓇᓯᐅᓯᕆᓂᕐᒧᑦ ᐱᖁᔭᕐᔪᐊᖅ, 

ᑭᐅᔪᓐᓇᖅᓯᓂᐊᕐᒪᑕ ᑕᒪᒃᑯᓂᖓ ᐊᖁᑦᑐᓄᑦ 

ᐊᕝᕕᐊᖃᑦᑕᖅᑐᓄᑦ.  

 

ᒫᓐᓇᐅᓂᖓᓂᑦ ᑕᖅᑲᒃᑯᓄᖓ ᐅᖃᕈᒪᔪᖓ 

ᐃᖃᓗᓐᓄᑦ ᒪᐃᔭᒋᔭᐅᔪᒧᑦ ᐅᐱᒍᓱᒍᒪᓪᓗᖓ, 

ᒥᐅᕆ ᐅᐃᓪᒪᓐ ᓴᖅᑭᑦᑎᓚᐅᕐᒪᑦ ᐱᖁᔨᕗᖔᕈᒻᒥᑦ 

ᔨᐅᕆ ᓈᑕᓇᐃᓗ ᑲᖏᖅᑐᒑᐱᒻᒥᑦ 

ᐱᖁᔨᕗᖔᕈᑎᒥᑦ ᑐᓪᓖᓚᐅᕐᒪᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓᒃᑯ 

ᓴᖅᑭᑦᑎᓂᐊᕐᒪᖔᖅ ᐋᖅᑭᒋᐊᕈᑎᔅᓴᓂᒃ 

ᐱᖁᔭᕐᔪᐊᒧᑦ ᒪᓕᒐᓕᐅᕐᕕᐅᑉ ᐃᓗᐊᓄ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᓯᔩ 

ᐊᒻᒪ ᖁᔭᓐᓇᒦᖅᑐᒍ ᑖᔅᓱᒥᖓ. ᑕᐃᒪ 

ᓇᓗᓇᐃᓚᐅᖅᓯᒪᒐᑦᑎᒍ ᑖᒃᑯᐊ, ᑕᐃᓐᓇ 

ᐱᖁᔭᐅᔪᖅ ᐊᓯᔾᔨᓛᖅᑕᐅᕙᓪᓕᐊᓂᐊᓕᕐᒪᑦ 

ᖃᖓᓪᓚᕆᐅᓂᐊᕐᒪᖔᖅ ᑕᕝᕙᓂ ᐅᑭᐅᒥᐅᒐᓗᐊᖅ 

ᑕᒪᓐᓇ ᐱᓕᕆᐊᖑᕙᓪᓕᐊᔪᖅ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕᐅ ᑭᐅᒻᒪᑦ. ᐊᓕᐊᓇᐃᑦ 

ᑐᓴᖅᑎᑕᐅᓛᕋᑦᑕ.  

 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕋᔪᓕᕆᔨᒃᑯᓐᓄᓪᓗ ᖃᐅᔨᒪᒻᒪᑦ 

ᐱᖁᔨᕗᖔᕈᒻᒥᑦ ᓴᖅᑭᖅᑐᖃᓚᐅᕐᒥᒻᒪᑦ ᒪᐃᔭ 

ᐅᐃᓪᒪᓐᒧᑦ ᒫᓐᓇᕋᑖᖅ ᑲᑎᒪᑎᓪᓗᒋᑦ ᓄᓇᕗᑦᒥ 

ᕼᐋᒻᓚᐃᑦ ᑲᑐᔾᔨᖃᑎᒌᖏᑦ, ᐃᓛᒃ ᓄᓇᓖᑦ 

ᒐᕙᒪᖏᑕ ᑲᑐᔾᔨᖃᑎᒌᖏᑦ ᐱᔾᔪᑎᒋᓪᓗᒋᑦ 

ᓄᐊᑦᑎᖃᑦᑕᕐᓂᖅ ᐊᖁᑦᑐᓄᑦ ᐱᖁᔭᕐᔪᐊᕐᒥᑦ 

ᓯᖁᒥᑦᑎᔪᓂᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᖃᓄᖅ 

ᒐᕙᒪᒃᑯᑦ ᐃᖅᑲᓇᐃᔭᖃᑎᖃᕐᒪᖔᑕ  ᓄᓇᓖᑦ 

ᒐᕙᒪᖏᑕ ᑲᑐᔾᔨᖃᑎᒌᖏᓐᓂᑦ ᑭᐅᓇᓱᒃᑎᓪᓗᒋᑦ 

ᑖᔅᓱᒧᖓ ᐃᓱᒫᓘᑎᒧᑦ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᖅᑐᒍ ᑖᓐᓇ  



ᕿᑎᖅᑰ, ᒪᐃ 28, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2768 

 

 

ᑕᒪᑐᒥᖓ ᐊᐱᖅᑯᑎᖃᕐᖓᑦ. ᑖᒃᑯᐊ ᓄᓇᕗᑦ 

ᕼᐋᒻᓚᓄᑦ ᑲᑐᔾᔨᖃᑎᒌᖑᔪᑦ 

ᐱᓕᕆᐊᖑᖃᑦᑕᖅᑐᐃᓂᓛᒃ ᑕᐃᒃᑯᐊ ᑕᕝᕗᖓ 

ᐃᓪᓘᑉ ᐃᓗᐊᓅᓚᐅᖅᑕᖏᑦ ᑕᐃᒪ 

ᕿᒥᕐᕈᐊᑎᐊᓚᐅᕋᒃᑭᒃ ᐊᒻᒪ 

ᑎᓕᐅᖅᑐᕆᐊᕈᑎᒋᓚᐅᖅᑐᒋᑦ ᐱᓕᕆᔨᑦᑎᓐᓄᑦ 

ᖃᓄᖅ ᐅᕙᑦᑎᓐᓄᑦ ᐊᑦᑑᑎᖃᕐᒪᖔᑕ ᑕᕝᕘᓇ 

ᓇᓗᓇᐃᕕᒋᒍᓐᓇᖅᑕᕋ. ᑕᐃᒫᒃ 

ᐱᓕᕆᐊᖑᕙᓪᓕᐊᓂᐊᕐᓂᖏᓐᓂᒃ. ᑖᓐᓇ 

ᒪᓕᒐᐅᔪᖅ ᐊᖁᑦᑐᖅᓯᐅᑎᓕᕆᓂᐅᑉ ᒥᔅᓵᓄᑦ 

ᐃᖏᕐᕋᔪᓕᕆᓂᕐᒧᑦ ᐱᖁᔭᖅ ᐊᐱᖅᑯᑎᒋᕋᑖᖅᑕᖓ, 

ᑕᕝᕙᓂ ᐊᕐᕌᒎᔪᒥ ᑕᐃᒪ ᐱᑐᖃᐅᓕᕐᓂᖓᓄᓂᓛᒃ 

ᑲᔪᓯᒋᐊᐸᓪᓕᐊᔪᑎᒋᓂᐊᕋᑦᑎᒍ ᑖᒃᑯᓄᖓ 

ᒥᓂᔅᑕᐅᖃᑎᒋᔭᑦᑎᓐᓄᑦ. ᑕᐃᒪ 

ᐅᖃᓕᒪᖃᑎᒋᒍᑎᒋᕙᓪᓕᐊᓕᖅᑕᕋᓗᐊᕗᑦ 

ᑲᔪᓯᕙᓪᓕᐊᓂᐊᕐᒪᑦ ᑕᕝᕙᓐᖓᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᒻᒪᑦ. ᐊᒻᒪᑦᑕᐅᖅ 

ᐱᖁᔨᕗᖔᖅᑕᐅᓚᐅᖅᑐᑦ ᓄᓇᓖᑦ ᓄᓇᕗᑦᒥ 

ᑲᑐᔾᔨᖃᑎᒌᖏᑕ ᒫᓐᓇᕋᑖᖑᓚᐅᖅᑐᖅ 

ᐊᕐᕌᒍᑕᒫᖅᓯᐅᒻᒥᑦ ᑲᑎᒪᑎᓪᓗᒋᑦ 

ᐅᖃᐅᓯᖃᓚᐅᕐᒪᑕ ᐱᕙᓪᓕᐊᔪᓕᕆᓂᕐᒧᑦ 

ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ, ᐊᑖᓃᒻᒪᑦ ᒥᓂᔅᑕᐃᑦ 

ᐱᓕᕆᐊᔅᓴᖏᑕ. ᐱᖁᔨᕗᖔᕈᑎ ᒐᕙᒪᒃᑯᓐᓂᑦ 

ᑐᒃᓯᕋᓚᐅᖅᑐᑦ ᐃᖅᑲᓇᐃᔭᖃᑎᖃᖁᓪᓗᒋᑦ ᓄᓇᓖᑦ 

ᒐᕙᒪᒃᑯᖏᓐᓂᑦ ᓄᐊᑦᑎᔪᓐᓇᖅᓯᓂᐊᕐᒪᑕ  

ᑐᔪᕐᒥᕕᒻᒥ ᑖᒃᓰᔭᕈᑎᓂᒃ ᐃᒪᐃᑦᑑᖁᓪᓗᒋᑦ 

ᐃᑲᔪᖅᑐᐃᖁᓪᓗᒋᑦ ᐱᖁᑎᔪᐊᓂᒃ 

ᓴᓇᔪᓐᓇᕐᓂᐊᕐᒪᑕ ᐱᓐᖑᐊᕐᕕᓐᓂᑦ, ᐊᒻᒪᓗ 

ᓄᑦᑕᐅᓯᓐᓂᖅ ᐱᖃᓯᐅᑎᓪᓗᒋᑦ ᑐᓚᒃᑕᕐᕖᑦ ᐊᒻᒪ 

ᐅᖅᑯᐊᑦ ᐅᒥᐊᕐᓄᑦ. ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᑲᔪᖅᑐᐃᕚ 

ᑐᒃᓯᕋᐅᑎᒥᑦ, ᐄᓘᓐᓃᑦ ᐋᒐᓘᓐᓃᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᓯᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᖁᔭᓐᓇᒦᑦᑕᐅᖅ ᐊᐱᕆᒻᒪᑦ ᒪᓕᒐᓕᐅᖅᑎ. 

ᑕᑯᓚᐅᖅᑕᕗᑦ ᐱᖁᔨᕗᖔᕈᑏᑦ ᓴᖅᑭᑕᐅᓚᐅᖅᑐᑦ 

ᓄᓇᓖᑦ ᓄᓇᕗᑦᒥ ᑲᑐᔾᔨᖃᑎᒌᖏᓐᓃᓐᖔᖅᑐᑦ 

ᑐᓂᓚᐅᖅᑕᒃᑲ ᐱᓕᕆᕕᑦᑎᓐᓄᑦ ᐊᒻᒪᓗᑦᑕᐅᖅ 

ᐱᓕᕆᕕᒃ ᕿᒥᕐᕈᓇᓐᓂᐊᖅᑐᖅ 

ᐱᖁᔨᕗᖔᖅᑕᐅᓂᑯᓂᑦ ᑕᐃᒃᑯᓂᖓ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 513 - 4(2): ᐃᖅᑲᓇᐃᔮᒃᓴᖅ 

ᐃᓐᓄᒃᓯᒪᓐᖏᑦᑐᖅ ᓇᓂᓯᕕᒻᒥ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᐱᕙᓪᓕᐊᔪᓕᕆᔨᒃᑯᓐᓄᑦᑕᐅᖅ.  

 

ᐃᑉᐸᔅᓴᖅ ᓴᖅᑭᑕᐅᓚᐅᖅᑐᖅ ᐱᖁᔨᕗᖔᕈᒻᒥᑦ 

ᑭᑦᑐᕋᖅᑐᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᑐᕌᖓᔪᖅ ᐃᑉᐸᔅᓴᖅ ᐅᖃᖅᓯᒪᒻᒪᑕ, ᓈᓴᐅᑦᑎ 

ᑎᓯᐱᕆ 31, 2014-ᒧᑦ ᑎᑭᓯᒪᒻᒪᑦ ᕿᒥᕐᕈᓇᑦᑐᒍ 

ᑐᓴᕈᒥᓇᖅᑐᐊᓘᒻᒪᑕ ᑐᓴᕋᔅᓴᐃᑦ ᑕᐃᒪᐃᑦᑐᑦ 

ᑎᑎᕋᖅᓯᒪᔪᓃᑦᑐᑦ.  

 

ᒥᓂᔅᑕ ᐊᐱᕆᔪᒪᔭᕋ, ᐃᓐᓄᒃᓯᓂᐊᖅᐸ ᓱᓕ 

ᓇᓂᓯᕕᒻᒥ ᐃᖅᑲᓇᐃᔮᔅᓴᒥᑦ ᐊᕐᕌᒍᓄᑦ 

ᐅᓄᖅᑐᐊᓗᓐᓄᑦ ᑕᐃᓐᓇ  

ᒪᑐᔭᐅᓯᒪᓕᕐᒪᑦ, ᐃᓐᓄᒃᑕᐅᓯᒪᓐᖏᓐᓂᕋᐃᔪᖃᕐᒪᑦ 

ᐃᖅᑲᓇᐃᔮᔅᓴᒥᑦ ᑕᐃᑲᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕋᔪᑎᓕᕆᔨᒃᑯᓪᓗ, ᒥᓯᔅ 

ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪ 

ᑖᔅᓱᒥᖓ. ᓇᓂᓯᕕᒻᒥ ᐊᐅᓚᑕᐅᔪᖅ ᑖᓐᓇ ᓱᓕ 

ᐊᖅᑯᑎ ᓴᓗᒻᒪᔅᓴᖅᑕᐅᖃᑦᑕᐃᓐᓇᕆᐊᖃᕐᒪᑦ 

ᒫᓐᓇᐅᔪᖅ ᑭᐅᔪᓐᓇᓐᖏᑲᐃᓐᓇᖅᑕᕋ. 

ᐃᓄᑕᖃᐃᓐᓇᕆᐊᖃᕐᒪᖔᖅ ᓱᓕ ᖃᐅᔨᒪᓐᖏᓐᓇᒪ 

ᑭᐅᔪᓐᓇᓐᖏᓚᐅᑲᑦᑕᕋ. ᖁᔭᓐᓇᒦᒃ, ᐅᖃᖅᑏ.  

 



ᕿᑎᖅᑰ, ᒪᐃ 28, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2769 

 

 

ᐅᖃᖅᑎ: ᖁᔭᓐᓇᒦᑦ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᓇᓗᓇᐃᖅᑐᑦᑎᐊᖁᓪᓗᒍ ᑖᓐᓇ 

ᑮᓇᐅᔭᖃᖅᑎᑕᐅᒻᒪᑦ ᐃᖅᑲᓇᐃᔮᔅᓴᖅ 

ᑮᓇᐅᔭᖃᖅᑎᑕᐅᖃᑦᑕᖅᐸ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᓯᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᓐᓇ ᒫᓐᓇ ᓇᓗᓇᐃᕈᓐᓇᓐᖏᑕᕋ 

ᐊᒻᒪ ᑖᔅᓱᒧᖓ ᑭᐅᒍᓐᓇᑦᑎᐊᕐᓂᐊᖅᑐᖓ ᑭᖑᓂᓐᓂ 

ᑐᑭᓯᒋᐊᑦᑎᐊᑲᓐᓂᓚᐅᕐᓗᒍ ᖃᓄᓚᑦᑖᖅ 

ᐃᖅᑲᓇᐃᔮᖅ ᑕᐃᓐᓇ ᑮᓇᐅᔭᖃᖅᑎᑕᐅᒻᒪᖔᖅ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᑲᑎᒪᔾᔪᑎᒃᓴᖅ 7. 

ᑎᑎᖅᑲᑎᒍᑦ ᐊᐱᖅᑯᑏᑦ. (ᑐᓵᔨᑎᒍᑦ) 

ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ 

ᑭᒡᒍᓯᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 

ᐅᖃᐅᓯᕐᖓᐅᑎᓄᑦ ᑲᒥᓯᓇᐅᑉ 

ᐅᖃᐅᓯᕐᖓᐅᑎᖓᓄᑦ. ᑲᑎᒪᔾᔪᑎᒃᓴᖅ 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11. 

ᑭᐅᔾᔪᑏᑦ ᑐᒃᓯᕋᐅᑎᓄᑦ ᐊᑎᓕᐅᖅᓯᒪᔪᑎᒍᑦ. 

ᑲᑎᒪᔾᔪᑎᒃᓴᖅ 12. ᐅᓂᒃᑳᓕᐊᖏᑦ 

ᑲᑎᒪᔨᕋᓛᖑᑲᐃᓐᓇᖅᑐᑦ ᑲᑎᒪᔨᕋᓛᓪᓗ 

ᐱᖁᔭᒃᓴᓂᑦ ᐊᓯᖏᓐᓂᓪᓗ ᑲᒪᓚᐅᖅᑎᓪᓗᒋᑦ.  

ᑲᑎᒪᔾᔪᑎᒃᓴᖅ 13. ᓴᖅᑭᑎᑕᐅᓂᖏᑦ ᑎᑎᖅᑲᑦ. 

ᒥᔅᑕ ᐋᖁᐊᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 152 - 4(2): 

ᐊᔾᔨᓐᖑᐊᖅ ᐋᖅᑭᒃᓱᖅᓯᒪᓐᖏᑦᑐᖅ ᑕᓯᕐᒥ 

ᐃᑳᕐᕕᒃ (ᐊᑯᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑎᔪᒪᔪᖓ ᐊᔾᔨᓐᖑᐊᒥ ᐅᓪᓗᒥ Swan Lake 

ᐃᑳᕐᕕᖓ ᓴᓇᓯᒪᓐᖏᑦᑐᖅ ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓗ 

ᖃᐅᔨᒪᓂᐊᕐᒪᑦ. ᐱᔭᕇᖅᑕᐅᓯᒪᓐᖏᑦᑐᒥᑦ 

ᐋᖅᑭᑦᑕᐅᓯᒪᓐᖏᑦᑐᒥ ᑲᒪᒌᓐᓇᕋᒃᑯ ᑕᐃᒪᓐᖓᑦ 

ᓂᕈᐊᖅᑕᐅᒐᒪ ᒪᓕᒐᓕᐅᕐᕕᒻᒧᑦ.  

ᐊᐱᖅᓲᑎᖃᓛᖅᑐᖓ ᓇᓗᓇᐃᖅᑐᖅᓯᒪᔪᓂᑦ 

ᒥᓂᔅᑕᒧᑦ ᖃᐅᑉᐸ ᑲᑎᒪᕐᔪᐊᓕᕈᑦᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑎᒍᑦ ᓴᖅᑭᑕᐅᓂᖏᑦ. 

(ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ ᐊᕙᑎᓕᕆᔨᒃᑯᓐᓄᑦ, 

ᒥᔅᑕ ᒪᐃᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 153 - 4(2): 

ᒐᕙᒪᑐᖃᒃᑯᑦ/ᐳᕌᕕᓐᓯᓂ/ᐅᑭᐅᖅᑕᖅᑐᒥ 

ᐊᕕᑦᑐᖅᓯᒪᔪᓂᑦ ᒥᓂᔅᑕᐅᑉ ᐅᓂᒃᑳᖓ 

ᑲᓇᑕᒥ ᐊᕙᑎᓕᕆᓂᕐᒧᑦ ᒥᓂᔅᑕᐃᑦ 

ᑲᑎᒪᔨᖏᑕ ᒥᒃᓵᓄᑦ (ᒪᐃᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 154 - 4(2): 

ᑕᕆᐅᕐᒥᐅᑕᐃᑦ ᓂᕆᔭᐅᓲᑦ 

ᑕᑯᒃᓴᐅᑎᑕᐅᓂᖏᑦ ᑲᓇᑕᒥ ᒥᐊᓕᒐᓂᓗ 

(ᒪᐃᒃ) 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᒫᓐᓇ ᓴᖅᑮᔪᒪᔪᖓ ᑕᕝᕗᖓ ᐃᓪᓗᒧᑦ ᑖᒃᑯᐊ 

ᑲᑎᒪᔭᖅᑐᖅᓯᒪᖃᑕᐅᕕᒋᖃᑦᑕᓚᐅᖅᑕᒃᑲ ᑕᒫᓂ 

ᑲᓇᑕᒥ ᐊᕙᑎᓕᕆᔨᒃᑯᓐᓄᑦ, ᓯᑎᐱᕆ 11, 2014 

ᐳᕆᓐᔅ ᐃᐊᑦᕗ ᐊᐃᓚᓐ-ᒥᑦ, ᐊᒻᒪ ᐊᐃᑉᐸᖓ ᒫᑦᓯ 

15-17, 2015 ᑕᕆᐅᕐᒥᐅᑕᐃᑦ ᓂᕆᔭᐅᓲᑦ 

ᑕᑯᔅᓴᐅᑎᑕᐅᓂᖏᑦ ᑲᓇᑕᒥ ᒥᐊᓕᒐᓂᓪᓗ ᑕᕝᕙᓂ 

ᕚᔅᑕᓐᒥᑦ, ᑕᕝᕙ ᑖᒃᑯᐊ ᒫᓐᓇ ᓴᖅᑭᑖᒃᑲ ᑕᕝᕗᖓ 

ᐃᓪᓗᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 

13. ᓴᖅᑭᑎᑕᐅᓂᖏᑦ ᑎᑎᖅᑲᑦ. ᒥᓂᔅᑕᕆᔭᐅᔪᖅ 

ᖁᓪᓕᖅ ᐆᒻᒪᖁᑎᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 155 - 4(2): ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ 2013-2014-ᒥ 

ᑳᓐᑐᕌᒃᑎᑦᑎᓂᕆᕙᑦᑕᖏᓐᓄᑦ, 

ᓂᐅᕕᖃᑦᑕᕐᓂᖏᓐᓄᑦ, 

ᐊᑐᖅᑐᐊᖃᑦᑕᕐᓂᖏᓐᓄᓪᓗ ᐅᓂᒃᑳᖅ 

(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᓕᐊᓇᒍᓲᑦᑐᖓ ᖁᓪᓕᒃᑯᑦ 

ᑯᐊᐳᕇᓴᖓᑕ 2014-ᒥ ᑳᓐᑐᕌᖃᑦᑕᖅᑐᖏᓐᓄᑦ 

ᓂᐅᕕᖃᑦᑕᖅᑐᖏᓐᓄᑦ ᐊᑐᖅᑐᐊᖅᑕᖏᓐᓄᓪᓗ  



ᕿᑎᖅᑰ, ᒪᐃ 28, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2770 

 

 

ᐅᓂᒃᑳᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 

14. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓄᑦ. ᒥᔅᑕ 

ᓲᔪᖅ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 024 - 4(2): ᐋᖅᑭᒋᐊᖅᑕᐅᓂᖓ 

ᑐᑭᑖᕈᑕᐅᒐᔭᖅᑐᑦ ᑎᓴᒪᖓᓐᓂᒃ 

ᒪᓕᒐᓕᐅᖅᑏᑦ ᑲᑎᒪᔨᕋᓛᖏᓐᓄᑦ - 

ᖃᐅᔨᒃᑲᐃᒍᑦ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐃᔨᒃᑲᐃᕗᖓ 

ᓇᒡᒐᔾᔭᐅᒥ ᔫᓂ 1-ᒥ, 2015 ᓅᑦᑎᓂᐊᕋᒪ 

ᐱᖁᔨᕗᖔᕈᒻᒥᑦ ᐆᒥᖓ: 

 

ᒫᓐᓇ ᑕᐃᒪᐃᒻᒪᑦ ᓅᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᐊᕐᕕᐊᑦ ᐅᐊᖕᓇᖓᓄᑦ 

ᑎᑭᕋᕐᔪᐊᒧᓪᓗ, ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᖏᑦ 

ᑲᑎᒪᔨᕋᓛᖏᑕ ᑎᓴᒪᖓᓐᓂᑦ ᓂᕈᐊᖅᑕᐅᓯᒪᔪᑦ 

ᒪᓕᒐᓕᐅᖅᑏᑦ ᑲᑎᒪᔨᖏᑕ ᒪᓕᒡᓗᒋᑦ ᐅᑯᓄᖓ 

ᐱᖃᓯᐅᑎᓯᒪᔪᑦ ᐱᖁᔨᕗᖔᕈᒻᒧᑦ 

ᐊᖏᖅᑕᐅᖁᓪᓗᒋᑦ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑏᑦ  

ᐱᖁᔨᕗᖔᕈᑎᒃᓴᓂᑦ ᓯᕗᓪᓕᖅᐹᒥᑦ 

ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 

16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 

ᑲᑎᒪᔾᔪᑎᒃᓴᖅ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 19. 

ᑲᑎᒪᑐᐃᓐᓇᕆᐊᓕᕐᓂᖅ ᑲᑎᒪᔾᔪᑎᖃᕐᓗᑎ 

ᐱᖁᔭᒃᓴᓂᑦ ᐊᓯᖏᓐᓂᓪᓗ. ᒪᓕᒐᒃᓴᖅ 22. 

ᑲᒪᒋᔭᐅᓂᐊᕐᓗᓂ ᒥᔅᑕ ᐃᓄᒃ ᐃᒃᓯᕙᐅᑕᕆᔭᐅᓗᓂ.  

 

ᑲᑎᒪᑐᐃᓐᓇᕆᐊᓕᓚᐅᖏᓐᓂᑦᑎᓐᓂ 20 ᒥᓂᔅ 

ᕿᑲᑲᐃᓐᓇᕐᓂᐊᖅᐳᒍᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:12-ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:42-ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ ᑲᑎᒪᔩᑦ. 

ᐅᓐᓄᓴᒃᑯᑦ ᓄᓇᕗᒻᒥᐅᑦ, ᓈᓚᐅᑎᒃᑯᑦ ᑐᓵᔪᑦ 

ᐊᒻᒪᓗ ᑕᓚᕖᓴᒃᑯᑦ ᑕᐅᑐᒃᑐᑦ. ᑲᑎᒪᕕᖁᑎᔅᓯᓐᓄᑦ 

ᑐᓐᖓᓱᒋᑦᑎᑦ.  

 

ᐅᓪᓗᒥ ᐱᓕᕆᐊᒃᓴᖃᖅᑎᑕᐅᔪᒍᑦ ᐱᖁᔭᒃᓴᖅ 

ᓈᓴᐅᑎᓕᒃ 22. ᐊᐱᕆᔪᒪᔪᖓ ᑲᑎᒪᔩᑦ ᐊᖏᖅᐱᓰ 

ᑖᓐᓇ ᐱᖁᔭᒃᓴᖅ 22 ᐅᓪᓗᒥ ᑕᑯᓇᒍᒪᓪᓗᒍ ᐊᒻᒪᓗ 

ᑎᑎᖅᑲᖁᑎᖏᑦ ᐃᓗᐊᓃᑦᑐᑦ ᐱᖃᓯᐅᑎᓗᒋᑦ. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 2, 2015-2016 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᖁᔭᓐᓇᒦᒃ ᑕᑲᓇᓂ ᐊᐱᖅᓱᖅᑕᐅᕕᖕᒦᑦᑐᓐᓇᕋᕕᑦ. 

ᐃᖅᑲᓇᐃᔭᖅᑎᓐᓂ ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᕖᑦ? ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᓴᑕᓐ (ᑐᓵᔨᑎᒍᑦ): ᐄ, 

ᐃᔅᓯᕙᐅᑖᖅ. ᒪᕐᕉᓐᓂᒃ ᖃᐃᖁᔨᔪᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᓯᐅᒃ ᑖᓐᓇ 

ᒥᓂᔅᑕ ᐲᑕᓴᓐ ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᑎᓪᓗᒍ 

ᐃᖅᑲᓇᐃᔭᖅᑎᒥᓂᒃ. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᑦ 

ᑲᑎᒪᕕᐅᑉ ᐃᓗᐊᓄᑦ. ᐊᒻᒪᓗ ᑖᒃᑯᐊ 

ᐃᓯᖅᑎᑕᐅᓇᓱᖕᓂᖏᓐᓂ ᐃᖅᑲᐃᑎᓪᓗᓯ ᐅᕙᓂ 

ᒪᒃᐱᖅᑐᒐᖓᓃᒃᑲᑦᑕ 7, ᐃᓄᒃᑎᑑᖓᔪᓂᑦ ᐊᒻᒪᓗ 

ᖃᓪᓗᓈᑎᑑᖓᔪᓂᑦ 7. ᐃᓄᒃᑎᑑᖓᔪᓂᑦ.  

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ ᐲᑕᓴᓐ, ᑖᒃᑯᐊ 

ᑕᕝᕙᓃᖃᑎᒌᔮᒃᑭᒃ ᑭᒃᑰᖕᒪᖔᑎᒃ 

ᓇᓗᓇᐃᖅᓯᕕᒋᓚᐅᖅᑎᒍᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᓕᖅᐱᓐᓂ ᑐᒡᓕᕋ, ᒥᔅᑕ ᑖᓯ ᐊᒻᒪ 

ᒥᔅᑕ ᑎᒨᓪᑎ, ᐃᑲᔪᖅᑎᖓ ᑐᖏᓕᕐᒪ, 

ᑕᕝᕙᓃᖃᑎᒋᔭᒃᑲ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ. ᒥᔅᑕ ᑖᓯ, 

ᒥᔅᑕ ᑎᒨᓪᑎ ᑐᓐᖓᓱᒋᑦᑎᒃ ᑲᑎᒪᕕᐅᑉ ᐃᓗᐊᓄᑦ. 

ᒫᓐᓇ ᑲᔪᓯᕙᓪᓕᐊᓂᐊᖅᑎᓪᓗᑕ ᓯᕗᓪᓕᖅᐹᒥᒃ, 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᖃᓚᐅᕋᒪ ᒪᑭᒋᐊᕐᕕᐅᑉ 

ᒥᒃᓵᓄᑦ. ᑕᐃᓐᓇ ᐃᓂᒃᖠᐅᓗᐊᖅᑐᓄᑦ 

ᐸᖕᒥᐅᓐᖏᔾᔪᑕᐅᓂᐊᖅᖢᓂ ᐋᖅᑭᒃᑕᐅᓚᐅᖅᓯᒪᖕᒪᑦ 

ᐃᓐᓇ. ᑖᓐᓇᒎᖅ ᐊᑐᖅᑕᐅᓯᑳᓪᓚᓚᐅᖅᓯᒪᖕᒪᑦ 

ᐅᖂᓂᖓ ᐃᑲᔪᖅᑕᐅᕕᒃ ᐱᔾᔪᑎᒋᓪᓗᒍ. $538,000 

ᐱᔭᕇᖅᓯᒪᓐᖏᑦᑐᓄᑦ ᑖᒃᑯᐊ ᐊᑐᖅᑕᐅᓗᑎᒃ 

ᓴᓗᒻᒪᖅᓴᖅᑕᐅᓂᐊᖅᑐᖅ ᐊᒻᒪᓗ ᑕᐃᓐᓇ 

ᐊᑐᖅᑕᐅᓕᖅᑎᓪᓗᒍ.  

 

ᐃᒃᓯᕙᐅᑕᐅᑉ ᐱᕕᖃᖅᑎᒻᒫᖓ ᒪᕐᕉᖕᓂᒃ 

ᐊᐱᖅᑯᑎᒃᓴᖃᕋᒪ. ᑭᓲᕙᑦ ᑕᐃᒃᑯᐊ ᐱᐅᓐᖏᑦᑐᑦ 

ᓴᓗᒻᒪᖅᓴᖅᑕᐅᒋᐊᓖᑦ ᐊᒻᒪᓗ ᑖᒃᑯᐊ  

ᐱᔾᔪᑎᒋᔭᐅᓗᑎᒃ ᑲᑦᑑᒥᔭᐅᓂᐊᖅᐸᑦ ᑕᐃᒃᑯᐊ 

ᐊᓯᖏᑦᑕ ᓴᓇᔭᐅᓂᖏᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᕼᐃᒃᔅ 

ᐊᐱᖅᑯᑎᖕᓄᑦ. ᑖᓐᓇ ᑐᓐᓂᖅᑯᑎᒋᓂᐊᕋᒃᑯ 

ᒥᓂᔅᑕᕆᔭᐅᔪᒧᑦ ᒪᓕᒐᓕᕆᔨᒃᑯᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᑲᓕᖅ 

ᐱᕕᖃᖅᑎᑉᐸᒋᑦ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᔅᓯᕙᐅᑕᖅ. (ᑐᓵᔨᑎᒍᑦ) ᑕᐃᒃᑯᐊ 

ᐊᓄᓪᓚᒃᓰᕕᓕᒫᑦ ᐱᔭᕇᖅᑕᐅᓯᒪᓐᖏᑦᑐᑦ. ᑕᐃᓐᓇ 

ᐊᑕᐅᓯᑐᐊᖅ ᓴᓗᒻᒪᖅᓴᖅᑕᐅᓂᐊᖅᑐᖅ ᒫᓐᓇ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒻᒪᖄ ᒥᓂᔅᑕ ᐅᓂᒃᑳᒃᑲᓐᓂᖅᐸᑦ ᖃᓄᖅ 

ᓴᓗᒪᓐᖏᑎᒋᕙᑦ ᐋᖅᑭᒃᓱᖅᑕᐅᔭᕆᐊᓖᓪᓗ 

ᖃᓄᑎᒋ ᓯᖁᒥᓯᒪᕙᑦ ᖃᓄᕐᓗ 

ᐊᑯᓂᐅᑎᒋᓂᐊᖅᐸ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇ ᑐᓐᓂᖅᑯᑎᒋᔪᒪᖕᒥᔭᕋ 

ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᐅᒪᓂᕋ ᒪᓕᒃᖢᒍ 

ᐊᖏᔫᑕᐅᓗᐊᓐᖏᑦᑐᑦ ᑕᐃᒃᑯᐊ ᓴᓇᔭᕆᐊᓖᑦ. 

ᑕᐃᓐᓇ ᐱᔭᕇᖅᑕᐅᓂᐊᕈᓇᖅᑐᖅ ᐊᐅᔭᖅ 

ᐊᓂᒍᓚᐅᖅᑎᓐᓇᒍ. ᐃᓚᖓᐃᓐᓇ 

ᐊᑐᕈᓐᓇᖅᓯᒪᔭᕆᐊᖃᓚᐅᕐᒪᑦ 

ᐊᑦᑐᓇᔾᔭᐃᖅᓯᒪᑎᓐᓇᓱᑐᐃᓐᓇᖅᑕᕗᑦ ᑕᐃᒃᑯᐊ 

ᐱᓕᕆᐊᕆᔭᐅᔭᕆᐊᖃᓪᓚᕆᒃᑐᑦ 

ᐱᓕᕆᐊᕆᔭᐅᔪᓐᓇᕐᓂᐊᕐᒪᑕ 

ᐃᓯᑲᐅᑎᒋᔭᕆᐊᖃᖅᖢᑎᒡᓗ 

ᐊᑐᖅᑕᐅᓯᑲᐅᑎᒋᓗᓂᓗ ᑭᓯᐊᓂ ᑕᐃᒃᑯᐊ 

ᐱᓕᕆᐊᕆᔭᐅᔭᕆᐊᖃᓪᓚᕆᒃᑐᑦ ᑲᒪᒋᔭᐅᓂᐊᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᓐᓂ, ᒥᔅᑕ 

ᐋᓕᒃᔅ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

(ᑐᓵᔨᑎᒎᕈᓐᓃᖅᑐᖅ) ᐊᐱᕆᔾᔪᑎᒋᔪᒪᔭᕋ ᐅᓇ 

$200,000 (ᑐᓵᔨᑎᒍᑦ) ᑲᖏᖅᖠᓂᕐᒥ ᒪᒥᓴᕐᕕᖕᒧᑦ. 

(ᑐᓵᔨᑎᒎᕈᓐᓃᖅᑐᖅ) ᐊᑐᖅᑕᐅᓂᐊᕐᒪᒡᒎᖅ 

ᐊᐳᑎᓕᕆᓂᕐᒧᑦ ᐳᐊᕐᕆᑎᕋᓛᕐᒥᒃ ᓂᐅᕕᕈᑕᐅᓗᓂ. 

ᐊᐱᖅᑯᑎᒋᔪᒪᔭᕋᓕ: ᓲᖅ ᓄᓇᓕᖕᓂᒥᐅᑕᕐᓂᒃ 

ᑳᓐᑐᕌᑎᓂᑦ ᐊᑐᖃᑦᑕᕋᔭᓐᖏᒻᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ, ᖁᔭᓐᓇᒦᖅᖢᒍᓗ ᐅᓇ. ᑖᓐᓇ 

ᑭᐅᓚᐅᕋᓗᐊᖅᑕᕗᑦ ᐃᑉᐸᒃᓴᖅ. ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐊᑭᓕᐅᑎᒃᓴᐃᑦ 

ᑕᐃᒃᑯᐊᓗ ᖁᔭᓐᓇᒦᕈᓯᐊᖅᑖᖅᑎᑕᐅᖃᑦᑕᖅᑐᑦ 

ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ ᐊᑐᐊᒐᖓᑦ 

ᐊᑐᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕗᖓ ᐅᑎᕐᓗᑕ. 

ᒪᒃᐱᖅᑐᒐᖓ 7. ᒪᓕᒐᓕᕆᔨᒃᑯᑦ. ᓯᕗᓂᐊᒍᑦ  

ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᑲᑎᖦᖢᒋᑦ 

ᐊᖓᔪᖅᑲᐅᑎᑦ. $275,000. ᑲᑎᖦᖢᒋᑦ 

ᑕᒻᒪᖅᓯᒪᔪᓐᓃᖅᑎᑦᑎᓂᖅ. ᐅᖃᕋᔭᖅᑕᕋ 

ᐃᖅᑲᖅᑐᐃᕕᓕᕆᔨᒃᑯᑦ $738,000. ᑲᑎᖦᖢᒋᑦ 

ᐃᖅᑲᓇᐃᔭᕐᕕᖕᓂ. ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ. $1,013,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᓚᐅᕐᓚᕗᑦ ᑕᕝᕗᖓ 

8, ᖃᓪᓗᓈᑎᑑᖓᔪᓂ ᐃᓄᒃᑎᑑᖓᔪᓂᓗ 8. ᒥᔅᑕ 

ᕋᒻᐴᑦ. 

 

ᕋᑉᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒪᒃᐱᒐᖅ 8-ᒥ ᓴᓂᑭᓗᐊᖅ ᐃᓕᓐᓂᐊᕐᕕᖓ ᓄᑖᖅ 

$44,000 ᓄᑕᐅᓐᖏᑦᑐᓃᓐᖔᖅᑐᖅ, ᐊᒻᒪᓗ 

ᐅᑯᓇᓂ ᓇᓗᓇᐃᖅᑐᖅᓯᒪᓂᖏᓐᓂᑦ ᐅᖃᖅᓯᒪᔪᖅ 

ᑖᓐᓇ ᐃᓪᓗ  

ᐱᔭᕇᖅᑕᐅᓚᐅᖅᓯᒪᔪᖅ ᒪᐃ 2011-ᒥᑦ, 

ᓇᓪᓕᐅᑯᒫᖅᑕᐅᓯᒪᓕᖅᑐᓂᓗ. ᐃᒃᑯᐊ ᐊᕐᕉᒍᒪᑦ 

ᐊᑕᐅᓯᕐᒧᑦ ᐋᖅᑭᒃᑕᐅᓯᒪᓲᖑᖕᒪᑦ, ᓱᒻᒪᑕ $44,000 

ᑎᓴᒪᓄᑦ ᐊᕐᕌᒍᓄᑦ ᐱᔭᕇᖅᑕᐅᓯᒪᓕᖅᑎᓪᓗᒍ 

ᓄᑖᕐᒧᑦ ᐃᓕᓇᓱᒃᐱᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᐊᒻᒪ 

ᒥᓂᔅᑕᒧᑦ ᐊᐱᕆᒋᐊᓐᖏᓐᓂᓐᓂᒃ ᓇᓕᖅᓯᑐᐃᓐᓇᖅ 

ᑖᔅᓱᒧᖓ ᒪᒃᐱᖅᑐᒐᖓᓂᑦ ᐊᐱᖅᑯᑎᒃᓴᖃᕈᔅᓯ 

ᐃᓵᒃᓯᒪᕙᒌᖁᔪᖅ, ᐅᕝᕙᓘᓐᓃᑦ ᐅᖃᖅᓯᒪᕙᒌᖁᔪᖅ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ: ᒪᒥᐊᓇᖅ, ᐃᒃᓯᕙᐅᑖᖅ, 

ᑐᓵᔨ ᑐᓴᖅᓴᐅᕋᑖᓐᖏᒻᒪᑦ ᐃᓛᑎᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᓈᓚᑦᑎᐊᓐᖏᕈᓘᔭᖅᑲᐅᒐᒪ ᐸᐃᑉᐹᓕᕆᖅᑲᐅᒐᒪ. 

ᑖᓐᓇ ᐊᐱᖅᑯᑎᒋᖅᑲᐅᔭᐃᑦ ᐊᐱᕆᒃᑲᓐᓂᕉᒃ? ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᒐᐅᓇ 

ᑐᓴᖅᑕᐅᖅᑰᖅᑲᐅᔫᒐᓗᐊᖅ ᑭᓯᐊᓂ 

ᑐᓵᓐᖏᑦᑐᑐᐊᖑᖅᑰᖅᑲᐅᒐᕕᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

>> ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᖃᓄᐃᓕᖅᑲᐅᒐᒪ? ᐅᑯᐊ 

ᐃᖅᑲᐃᑎᑦᑎᒃᑲᓐᓂᕆᐊᑐᐃᓐᓇᖅᑲᐅᒐᑦᑕ 

ᐅᖃᐅᓯᒃᓴᖃᕐᓂᕈᔅᓯ ᐊᐱᖅᑯᑎᖃᕈᒪᓂᐊᕈᔅᓯᓘᓐᓃᑦ 

ᐃᓵᒃᐸᒌᖅᓯᒪᓂᐊᖅᐳᓯ. ᐊᑏ ᑲᔪᓯᓗᑕ. ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐅᔭᕈᓕᕐᒪᑦ ᖁᕕᐊᓇᖅ.  

 

ᒥᔅᑕ ᕋᒻᐴᑦ ᖁᔭᓐᓇᒦᕈᒪᓪᓗᒍ, ᐃᒃᓯᕙᐅᑖᖅ.  

ᑕᐃᓐᓇ ᑳᓐᑐᕌᒃᑎᒋᔭᐅᔪᖅ ᓴᓇᔨᒋᔭᐅᔪᖅ ᑕᑉᐱᑲᓂ 

ᓇᓪᓕᐅᒃᑯᒫᖅᑕᐅᓯᒪᓂᖓᓗ ᐅᑯᐊ ᑕᐃᑲᓐᖓᓂᑦ 

ᑕᕝᕗᖓ ᓄᑖᓄᑦ ᐃᓕᔭᐅᔪᑦ ᑳᓐᑐᕌᒃᑎᓄᑦ 

ᐊᑐᖅᑐᒃᓴᐅᑕᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐅᖃᖅᑲᐅᒐᒪᐃᓚ ᑎᓴᒪᑦ ᐊᕐᕌᒍ 

ᐱᔭᕇᖅᑕᐅᓯᒪᓕᕐᒪᑦ. ᑖᓐᓇ ᒥᓂᔅᑕ ᐅᓪᓗᒥ 

ᓇᓗᓇᐃᖅᓯᔪᓐᓇᖅᐹ ᓇᓪᓕᐅᒃᑯᒫᑦ ᓇᓪᓕᐊᒃ 

ᓯᕗᒧᐊᒃᐸᓪᓕᐊᓂᐊᕐᒪᖔᑦ ᖃᓄᖅ ᐊᑯᓂᐅᑎᒋᔪᕐᓗ 

ᐊᕐᕌᒍᓄᑦ ᐊᑐᖅᑕᐅᓂᐊᕐᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᖁᔭᓐᓇᒦᓪᓗ ᒥᔅᑕ ᕋᒻᐴᑦ 

ᐊᐱᖅᑯᑎᒋᒻᒪᒍ. ᑐᑭᓯᐅᒪᓂᕋ ᒪᓕᑦᑐᒍ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᐱᔭᕇᖅᓯᒪᓐᖏᑦᑐᓕᒫᓂᑦ ᑲᒪᓇᓱᐊᖅᑐᑦ, ᐊᐅᔭᖅ 

ᐃᓱᓕᓐᓇᓱᓐᓂᖓᓂ. ᐊᐅᔭᖅ ᐃᓱᓕᑉᐸᑦ ᑖᓐᓇ 

ᐱᔭᕇᖅᓯᒪᔪᔅᓴᐅᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕕᐊᑦ ᓄᑖᖅ ᐃᓕᓐᓂᐊᕐᕕᒃ ᐊᑯᓐᓂᖅᓱᖅᑐᖅ 

ᐅᑯᓇᓂ ᐸᐃᑉᐹᖁᑎᔅᓯᓐᓂ ᐊᐱᖅᑯᑎᒋᔪᒪᒐᒃᑯ 

ᑖᒃᑯᐊ ᑮᓇᐅᔭᑦ ᒥᒃᓵᓅᖔᔪᑦ. ᐸᕐᓇᐃᔭᐅᓯᒪᓕᖅᑐᖅ 

ᐊᒻᒪᓗ ᐊᑭᓕᖅᓱᖅᑕᐅᓯᒪᓕᖅᖢᑎᒃ, 

ᑕᐅᑦᑐᒋᓂᐊᖅᑕᖓᓗ ᐊᒻᒪᓗ ᐊᑐᕈᒫᕐᓂᐊᖅᑐᑦ 

$1,750,000-ᒧᑦ ᐋᖅᑭᒃᑕᐅᓚᐅᖅᓯᒪᔪᑦ 

ᑮᓇᐅᔭᖅᑐᕈᑎᖏᑦ $1,750,000 ᑐᒃᓯᕌᖃᖅᑐᑎᒃ 

$191,000 ᓄᑕᐅᓐᖏᑦᑐᓂᑦ ᓄᑖᓄᑦ 

ᓄᒃᑎᕈᒪᓪᓗᑎᒃ, $191,000. ᑖᓐᓇ 

ᓄᑕᐅᓐᖏᑦᑐᓂᑦ ᓄᑖᕐᓄᑦ 

ᑕᐃᑯᓐᖓᖁᔭᐅᑦᑕᓕᕆᕗᖅ 

ᐱᔭᕇᖅᑕᐅᓯᒪᖅᑰᔨᓕᕋᓗᐊᖅᑎᓪᓗᒍ 

ᓄᖑᑕᐅᓯᒪᖅᑰᔨᓕᕋᓗᐊᖅᑎᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. $191 ᒥᓕᐊᓐ ᐅᓰᒪᓗ 

ᓇᑭᓐᖔᖅᑐᐊᓗᐃᓄᑯᐊ. ᐃᒃᓯᕙᐅᑖᖅ, ᑖᒃᑯᐊ 

ᑮᓇᐅᔭᖅᑐᕈᑕᐅᓪᓚᕆᓐᖏᑦᑐᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᓃᓐᖔᖅᑐᓄᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᓂ ᐅᖃᖅᓯᒪᔪᑦ ᑮᓇᐅᔭᖅᑐᕈᑎᑦ ᑲᑎᑦᑐᒋᑦ. 

ᑖᓐᓇ ᖃᓄᖅ, ᖃᓄᐃᓕᖓᕙ 

ᓇᓗᓇᐃᖅᑕᐅᑲᐃᓐᓇᕐᓕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᐃᕇᓚᐅᖅᑕᕘᓇ. 

ᑲᑎᓕᒫᖅᑐᒋᓄᑯᐊ ᑮᓇᐅᔭᖅᑐᕈᑎᕕᓃᑦ 

ᑖᒃᑯᑎᒎᓇᖅ ᓱᓕᓂᖅᓴᐅᕙᓪᓚᐃᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᖏᑦᑕᐅᖅ ᑕᐃᒪᐃᒻᒥᔪᑦ ᑮᓇᐅᔭᖅᑐᖅᓯᒪᖏᑦᑐᖅ 

ᑕᐃᒃᑯᐊᓗ ᑮᓇᐅᔭᑦ ᓄᑖᒧᑦ 

ᐃᓕᔭᐅᔪᐃᔪᒪᕙᓗᒃᖢᑎᒃ. ᑖᔅᓱᒥᖓᔅᓴᐃᓐᓇᖃᐃ 

ᐱᔾᔪᑎᒃᓴᖃᖅᑐᒃᓴᐅᔪᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᓴᕕᑲᑖᖅ ᐅᓇ 

ᐅᖃᐅᓯᖃᖅᑰᖅᑐᖅ $5 ᒥᓕᐊᓂᒃ ᐊᕐᕌᒍᑕᒫᖅ, 

ᑖᒃᑯᐊ ᒪᑯᓄᖓ ᓴᓇᔭᐅᔭᕆᐊᖃᖅᑐᓄᑦ 

ᑐᕌᖅᑎᑕᐅᖃᑦᑕᕐᒪᑕ ᐊᕐᕌᒍᑕᒫᖅ 

ᑖᓐᓇᓴᐃᓐᓇᐅᖏᓐᓇᐅᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᒌᓐᖏᑦᑐᓄᑯᐊ ᐱᓕᕆᐊᑦ 

ᐊᑐᖅᑕᐅᓚᐅᖅᓯᒪᖏᒻᒪᑕ ᓄᑕᐅᖏᑦᑐᒥᒃ 

ᓄᑖᒨᖅᑕᐅᓇᓱᒃᑐᖅ ᐆᒃᑑᑎᒋᓗᒍ ᐅᑯᓇᓂ 

ᓇᓗᓇᐃᔭᖅᓯᒪᔪᓂᒃ ᒥᑭᔫᑏᑦ ᓄᓇᕘᒥ 

ᐊᔾᔨᒌᓐᖏᑦᑐᓄᑦ ᐊᕐᕌᒍᓐᓂᓗ 

ᐊᑐᖅᑕᐅᓚᐅᖅᓯᒪᖏᖦᖢᑎᒃ ᓄᑖᕐᒧᓪᓗ ᐊᕐᕌᒍᒧᑦ 

ᐃᓕᔭᐅᖁᓪᓗᒋᑦ. ᑖᒃᑯᐊᔅᓴᐃᓐᓇᐃᑦ ᐅᖃᐅᑎᒋᔭᑏᑦ?  

 

ᐊᒻᒪᓗ ᐊᓯᖏᓐᓂᒃ ᓇᓗᓇᐃᖅᓯᔪᓐᓇᕐᒥᔪᖓ 

ᑖᔅᓱᒧᖓᑦᓴᐃᓐᓇ ᐱᓕᕆᐊᒧᑦ  

ᐊᑐᖅᑐᒃᓴᐅᑕᐅᖕᒪᖔᖏᑦ ᐊᒻᒪᓗ ᑲᖏᖅᖠᓂᕐᒥ 

ᐃᓕᓐᓂᐊᕐᕕᒃ, ᑲᑎᓕᒫᖅᖢᒋᑦ ᑮᓇᐅᔭᖅᑐᕈᑏᑦ 

$725,000 ᐊᒻᒪ ᑖᓐᓇᑐᐊᖅ ᑎᑎᕋᖅᑕᐅᓯᒪᓪᓗᓂ 

ᓄᑖᕐᒧᑦ $207,000 ᓇᓗᓇᐃᒃᑯᑕᖏᓐᓂᒃ 

ᓄᒃᑎᖅᑕᐅᔪᒪᓪᓗᑎᒃ. ᐊᑐᖅᑕᐅᓚᐅᖅᓯᒪᓐᖏᖦᖢᑎᒃ 

ᓄᑖᕐᒧᑦ ᐃᓕᔭᐅᖁᓕᕆᓪᓗ. ᑕᒪᓐᓇ 

ᐅᐃᒻᒪᐅᑎᒋᒐᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᓴᕕᑲᑖᕐᓗ ᖁᔭᓐᓇᒦᖅᖢᒍ. ᒥᔅᑕ 

ᑖᓯ ᑖᔅᓱᒥᖓ ᑭᐅᑎᓐᓂᐊᕋᒃᑯᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᑖᓯ. 

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐅᖃᖅᑲᐅᖕᒪᑦ ᐅᓇ ᐋᖅᑭᒃᓱᖅᑕᐅᒃᑲᓐᓂᕆᐊᓕᒃ 

ᑐᑭᓯᓇᑦᑎᐊᒃᑲᓐᓂᕐᓂᖅᓴᐅᓂᐊᕐᒪᑕ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐱᔾᔪᑎᒋᓪᓗᒋᑦ. ᒥᓂᔅᑕ 

ᐅᖃᖅᑲᐅᖕᒪᑦ $5 ᒥᓕᐊᓄᑦ ᑮᓇᐅᔭᖅᑕᖃᕐᓂᖅᐸᑦ 

ᐊᒻᒪᓗ ᑖᒃᑯᐊ ᐊᑐᖅᑕᐅᖃᑦᑕᖅᐸᑦ ᐊᕐᕌᒍᒥ 

ᑮᓇᐅᔭᖅᑐᕈᑎᓂᒃ ᐱᑕᖃᔾᔮᖏᑦᑐᑦ 

ᓈᓴᖅᓯᒪᓚᐅᖏᒻᒪᑕ ᑕᒪᒃᑯᓄᖓ ᒥᑭᔫᑎᓄᑦ 

ᐊᑐᖅᑐᒃᓴᓂᒃ ᓇᓗᓇᐃᔭᖅᑕᐅᓯᒪᖏᒻᒪᑕ. 

ᐅᕝᕙᓘᓐᓃᑦ ᑕᒪᑐᒪᓂ ᐊᕐᕌᒍᒥ ᓄᑖᕐᒥ 

ᓴᖅᑭᑦᑐᖃᓐᓂᖅᐸᑦ. 

 

ᑖᓐᓇ ᓈᓴᐅᑦ ᒫᓐᓇ ᑕᐃᔭᐅᓯᒪᔪᖅ ᐅᓇ ᑐᒡᓕᐊ 

2015-16-ᒧᑦ ᐊᑐᖅᑐᒃᓴᐃᑦ ᑕᒡᕙ 

ᐋᖅᑭᒋᐊᕈᑕᐅᖃᑦᑕᖅᑐᑦ ᓈᓴᐅᑎᖏᓐᓂᒃ. ᑕᐃᓐᓇ 

ᓄᑖᕐᒧᑦ ᓄᒃᑎᖅᑕᐅᔪᒪᔪᖅ ᐊᑐᕈᒫᕐᓂᐊᖅᑐᖅ 

ᑮᓇᐅᔭᖅᑐᕈᑎᕕᓃᓪᓘᓐᓃᑦ ᐊᑐᖅᑕᐅᓚᐅᖅᑐᑦ 

2014-15-ᒥᓘᓐᓃᑦ. ᑖᒃᑯᐊ ᓄᑕᐅᖏᑦᑐᓂᒃ ᓄᑖᕐᒧᑦ  

ᓇᒃᓴᕐᓗᒋᑦ 2015-16-ᒦᓚᐅᖅᑐᖅ ᑕᐃᒃᑯᐊ 

ᐊᑐᕈᒫᕐᓂᐊᖅᑐᓂᒃ ᑲᔪᓰᓐᓇᕐᓂᐊᕐᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑖᓯ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᑭᐊᖅ ᐃᓗᓕᑯᓘᔭᖏᓐᓂᖃᐃ ᑐᒃᓯᕋᓗᐊᓕᕋᒪ 

ᑭᓯᐊᓂ ᓇᑭᓐᖔᕐᒪᖔᑦ ᑖᒃᑯᐊ ᑮᓇᐅᔭᑦ 

ᖃᐅᔨᒪᔪᒥᓇᖅ ᓄᑕᐅᖏᑦᑐᓂᒃ ᓄᑖᕐᓄᑦ 

ᓄᒃᑎᕆᖁᔭᐅᒐᑦᑕ. ᐃᓕᓐᓂᐊᕐᓂᓕᕆᓂᕐᒧᑦ 

ᑕᐃᒃᑯᐊᖑᒐᓗᐊᖅᑎᓪᓗᒋᑦ ᑭᓯᐊᓂᑦᑕᐅᖅ 

ᑐᑭᓯᓇᕈᒥᓇᖅᑐᖅ ᐅᑯᐊ ᑭᓱᓄᑦ ᐊᑐᖅᑐᑦ 

ᐅᓄᖅᑐᐊᓘᖕᒪᑕ ᑮᓇᐅᔮᓗᐃᑦ ᑐᑭᓯᑦᑎᐊᕈᒥᓇᖅ.  

 



ᕿᑎᖅᑰ, ᒪᐃ 28, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2775 

 

 

ᐊᕐᕕᐊᑦ ᐃᓕᓐᓂᐊᕐᕕᖓᑦ ᐅᑎᕐᕕᒋᓗᒍ ᓱᓕ 

ᐱᔭᕇᖅᑕᕐᕕᒃᓴᖏᑦ ᐊᙴᑎᓯᒪᕚᑦ ᐊᕐᕌᒍᓪᓗᐊᒥᒃ 

ᑭᖑᕙᖅᓯᒪᓕᕋᓗᐊᖅᑎᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ 2018-19-ᒥ 

ᐱᔭᕇᖅᑐᒃᓴᒫᖑᔪᖅ. 

 

ᓇᑭᓐᖔᕐᓂᖏᑦ ᑖᒃᑯᐊ, ᑖᒃᑯᐊ ᐊᖏᔫᑎᓄᑦ 

ᐱᔭᐅᖃᑦᑕᕐᒪᑕ ᐊᔾᔨᒌᓐᖏᑦᑐᐃᑦ. ᑕᒪᒃᑯᐊ 

ᑮᓇᐅᔭᑐᖃᕐᓂᒃ ᐱᔭᐅᓯᒪᔪᐃᑦ ᐃᓚᐅᖕᒪᑕ ᑕᕝᕙᓂ 

ᐊᒻᒪᓗ ᐊᒥᓲᖕᒪᑕ ᑕᒪᒃᑯᐊ 

ᐊᖏᖅᑕᐅᔭᕆᐊᖃᖃᑦᑕᖅᑐᖅ ᓲᕐᓗ ᑖᒃᑯᐊ 

ᐊᖏᖅᑕᐅᓯᒪᕙᒌᖅᑐᓂᒃ ᐃᓚᖏᓐᓂ ᑕᐃᒃᑯᐊ 

ᐱᔭᐅᓲᖑᖕᒪᑕ ᑕᐃᒪ ᑕᕝᕙᓂ ᑕᐃᒪᐃᒃᑲᑦᑕ 

ᐊᖏᔫᑎᓄᑦ ᐊᑭᑐᔫᑎᓄᓂᓛᒃ ᐱᔪᒃᓴᓂᑦ 

ᑕᒪᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ. ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓕᖅᑎᑲᐃᓐᓇᕋᕕᓐᖓ. 

 

ᐊᒻᒪᓗ ᑕᐃᒪ ᐊᐱᖅᑯᑎᒃᓴᕋ ᐊᑕᐅᓯᖅ, ᑖᓐᓇ 

ᐱᔾᔪᑎᒋᓪᓗᒍ, ᑕᒪᒃᑯᐊ ᐃᓘᓐᓇᑎᑦ ᐃᓕᓐᓂᐊᕐᕖᑦ 

ᕚᓯᖃᖃᑦᑕᖅᑲᑦ? ᐊᒥᐊᒃᑯᔪᓂᑦ ᑲᔪᓯᓂᖃᓚᐅᕐᒪᑦ 

$79,000-ᑐᐃᓐᓇᕐᓂᒃ  ᒥᓕᐊᖑᓚᐅᖅᑐᒥᓂᕐᓂᒃ. 

ᐃᓐᓄᒃᑕᐅᑎᖃᖅᑐᐃᓐᓇᐅᖃᑦᑕᖅᑲᑦ ᑕᒪᒃᑯᐊ 

ᕚᓯᓂᑦ ᑕᒪᒃᑯᐊ ᑳᓐᑐᕌᖅᑕᐅᓯᒪᓲᖑᔫᑦ? ᐊᕼᐊᓖ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᑲᕋ ᒥᓯᔅ ᐊᕐᓇᒃᑲᖅ 

ᐊᐱᕆᖕᒪᑦ. ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ 

ᑭᐅᓂᐊᕐᖓᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᒪᒃᑯᐊ ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ 

ᐊᐱᕆᓚᐅᖅᑎᓪᓗᒋᑦ ᑭᓯᐊᓂ 

ᕿᒥᕐᕈᐊᖃᑦᑕᕈᓐᓇᕋᑦᑕ ᕚᓯᑖᕈᓐᓇᕐᒪᖔᑕ ᐊᒻᒪ 

ᖃᓄᖅ ᕚᓯᑖᕈᓐᓇᕐᒪᖔᑕ, ᓱᓇ 

ᕿᒥᕐᕈᐊᖅᑕᐅᒋᐊᖃᕐᒪᖔᑕ 

ᓇᓗᓇᐃᔭᑦᑎᐊᖅᓯᒪᒐᑦᑎᒍᑦ. ᑭᓯᐊᓂ ᑕᒪᕐᒥᐊᓗᒃ 

ᓄᓇᓖᑦ ᕚᓯᖃᖏᑦᑐᑦ, ᐃᓚᖏᑦ ᖃᓂᑦᑑᖕᒪᑕ 

ᐃᒻᒪᖃ ᓄᓇᓖᑦ ᒥᑭᓐᓂᖅᓴᐃᑦ 

ᕚᓯᖃᓗᐊᕆᐊᖃᖏᓐᓂᖅᓴᐅᖦᖤᖅᐳᑦ ᐃᓚᖏᑦ 

ᐊᖏᓂᖅᓴᐃᑦ ᕚᓯᖃᕆᐊᖃᖦᖤᖅᐳᑦ. 

ᑐᑭᓯᓇᕋᓗᐊᖅᐹ? (ᑐᓵᔨᑎᒍᑦ) ᑕᒪᕐᒥᐊᓘᖏᑦᑐᖅ 

ᕚᓯᖃᓐᖏᑦᑐᑦ. (ᑐᓴᔨᑏᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. 

ᑲᔪᓯᓗᖓ ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 

ᐊᐱᖅᑯᑎᒋᔪᒪᔭᕋᑦᑕᐅᖅ ᑕᕝᕙᓂ ᑖᒃᑯᐊ ᑕᑯᔅᓴᐅᔪᑦ 

ᐱᔾᔪᑎᒋᓪᓗᒋᑦ ᐊᒻᒪᓗ  ᑕᒪᒃᑯᐊ ᐊᖏᔫᑎᓄᑦ  

ᐊᒻᒪᓗ ᐅᒥᐊᕐᔪᐊᖃᖃᑦᑕᕐᓂᖅ ᐊᒻᒪᓗ 

ᑳᓐᑐᕌᖃᕋᓱᐊᖃᑦᑕᓂᕐᓗ.  

 

ᑕᒪᓐᓇ ᐊᑐᕆᐊᖃᕋᑦᑎᒍᑦ ᓄᓇᕗᓪᓗ ᑖᓐᓇ 

ᐊᕐᕌᒍᓂᑦ ᐊᒥᓲᖏᑦᑐᓂᑦ ᐱᒋᓕᖅᑐᑎᒍᑦ ᑭᓯᐊᓂ 

ᒫᓐᓇ ᖃᐅᔨᕙᓪᓕᐊᖃᑦᑕᓕᑕᐃᓐᓇᕋᑦᑕ 

ᖃᓄᓪᓚᕆᐅᒻᒪᖔᑦ ᐱᖅᑯᓯᐅᔪᓂᑦ ᐊᒻᒪᓗ ᖃᓄᑦ 

ᐱᐅᓂᖅᐹᓂᑦ ᐱᔪᓐᓇᕐᒪᖔᑦᑕ 

ᐃᑲᔪᖅᑕᐅᔪᓐᓇᕐᒪᖔᑕᓗ ᖃᓄᑐᐃᓐᓇᖅ 

ᐊᐅᓚᓂᒃᑯᑦ. 

 

ᐃᓕᓐᓂᐊᕐᓂᓕᕆᓂᑐᐃᓐᓇᐅᖏᑦᑐᒧᑦ ᑕᒪᒃᑯᐊᓗ 

ᑮᓇᐅᔭᐃᑦ ᐊᖏᖅᑕᐅᒌᖅᓯᒪᔪᑦ ᐃᓚᖏᑦ ᑖᒃᑯᐊ 

ᑕᕝᕘᓇ ᐊᑐᖅᑕᐅᓲᖑᒻᒥᒻᒪᑕ,  

ᑕᐃᒪ ᒫᓐᓇᑐᐃᓐᓇᖅ ᑕᐃᒪᐃᓐᓂᐊᖅᐸᑦ 

ᐅᕝᕙᓘᓐᓃᑦ ᖃᓄᐃᓕᖓᕙᖓᓪᓕ ᑖᒃᑯᐊ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᓐᓇᓕ ᖃᓄᐃᖃᑦᑕᖏᑦᑐᖅ 

ᐊᐱᖅᑯᑎᒋᕋᑖᖅᑕᖓ, ᐃᑉᐸᓴᕐᓗ 

ᐅᖃᐅᓯᕆᓚᐅᕋᑦᑎᒍ ᑕᒪᒃᑯᐊ, ᓲᕐᓗ 

ᑳᓐᑐᕌᖅᑐᖃᕋᓱᐊᖅᑎᓪᓗᒍ, ᐊᒻᒪᓗ 

ᐊᖏᖅᑕᐅᔭᕇᖅᓯᒪᓲᖑᒻᒪᑕᓗ ᐃᓚᖏᑦ, ᐃᒪᓐᓇ 

ᑭᓯᒥᑦ ᐊᖏᖅᑕᐅᔭᕇᖅᓯᒪᑉᐸᑦ ᑮᓇᐅᔭᔅᓴᖅ ᑭᓯᐊᓂ 

ᑳᓐᑐᕌᖅᑖᖅᑎᑦᑎᒐᓱᐊᕈᓐᓇᕐᒪᑕ. 

ᐊᖏᖅᑕᐅᓯᒪᓕᖅᐸᑕ ᑭᓯᐊᓂ ᑮᓇᐅᔭᐃᑦ ᑕᐃᒃᑯᐊ 

ᐊᑐᖅᑐᔅᓴᐅᔪᑦ ᑕᐃᒫᒃ ᐋᖅᑭᔅᓯᒪᓂᖃᓲᖑᒐᑦᑕ 

ᖃᓄᒐᔭᖅᑑᔮᕆᖏᑕᕋᓕ ᑕᒪᓐᓇ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

(ᑐᓵᔨᑎᒎᓕᖅᑐᖅ) ᐅᕙᓃᒃᑲᑦᑕ ᒪᒃᐱᖅᑐᒐᖓ 8. 

ᖃᓪᓗᓈᑎᑑᖓᔪᓂᑦ ᐃᓄᒃᑎᑑᖓᔪᓂᓗ. 

ᐃᒪᐃᓕᖓᔪᑦ, ᐃᓕᓐᓂᐊᕐᓂᓕᕆᔨᒃᑯᑦ. 

ᑕᒻᒪᖅᓯᒪᒋᕗᕐᖏᓛᒃ. ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᖏᑦᑐᑦ. ᑮᓇᐅᔭᓕᕆᔩᑦ 

ᐱᔨᑦᓯᕈᑎᖏᑦ. ᑲᑎᖦᖢᒋᑦ ᑮᓇᐅᔭᓕᕆᔩᑦ 

ᐱᔨᑦᓯᕈᑎᖏᑦ. $6,035,000. ᖃᑎᖦᖢᒋᑦ  

ᐃᖅᑲᓇᐃᔭᕐᕕᖕᓂ ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᖏᑦᑐᑦ. $6,035,000 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ 9. 

ᒪᒃᐱᖅᑐᒐᖓ 9. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᑲᑎᖦᖢᒋᑦ 

ᐊᐅᓚᑦᑎᕕᒃ. $20,863,000. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ) :ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᑕᐅᓯᖅ ᐊᐱᖅᑯᑎᒃᓴᕆᔭᕋ ᑕᕝᕙᓂ ᕿᑭᖅᑖᓗᖕᒥ 

ᑖᓐᓇ ᐋᓐᓂᐊᕐᕕᖕᒥᐅᑦ ᓄᑖᕈᖅᑎᑕᐅᓂᖓ 

ᐱᔾᔪᑎᒋᓪᓗᒍ  

ᓄᕕᐱᕆ 2015-ᒥ ᐱᔭᕇᖅᓯᒪᓚᖓᓚᐅᖅᓯᒪᖕᒪᑦ. 

ᓱᓕ ᑖᓐᓇ ᐊᑐᕐᓂᐊᖅᐸ ᐅᓪᓗᖅ ᑕᐃᔭᐅᓯᒪᔪᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᑖᔅᓱᒥᖓ ᐊᐱᕆᕋᑖᕋᕕᑦ. ᑖᓐᓇ 

ᐱᔭᕇᕐᓂᕆᓛᖅᑕᖓ ᐅᓪᓗᖓ ᓈᒻᒪᒃᑐᖅ, 

ᑕᐃᒪᐃᓕᖓᔪᖅ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐅᕙᓃᒃᑲᑦᑕ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ.  ᑲᑎᖦᖢᒋᑦ 

ᐊᐅᓚᑦᑎᕕᒃ. $20,863.000. ᖁᔭᓐᓇᒦᒃ. 

ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᑲᑎᖦᖢᒋᑦ 

ᐊᐅᓚᑦᑎᕕᒃ. $20,863,000. ᐊᖏᖅᐱᓯᐅᒃ? 

ᖁᔭᓐᓇᒦᒃ. ᒪᒃᐱᕐᓗᒍ, ᒪᒃᐱᖅᑐᒐᖓ 10. 

ᐊᕙᑎᓕᕆᔨᒃᑯᑦ. ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᑲᑎᖦᖢᒋᑦ 

ᐱᓕᕆᐊᒃᓴᓂ. ᐊᐅᓚᑦᑎᔨᑦ. $3,769,000. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᓕᒃ. 

ᑖᓐᓇ ᐊᐱᖅᑯᑎᒃᓴᕆᔭᕋ ᑕᐃᒃᑯᐊ ᐆᒪᔪᓕᕆᔨᒃᑯᑦ 

ᐊᕙᑎᓕᕆᔨᒃᑯᓐᓄᑦ ᑎᑎᕋᕐᕕᒋᔭᐅᔪᐃᑦ ᑖᓐᓇ 

ᐋᖅᑭᒃᓱᖅᑕᐅᓂᐊᕐᒪᑦ. ᑖᓐᓇ ᑎᑎᕋᕐᕕᖓ ᒐᕙᒪᒃᑯᑦ 

ᐱᖁᑎᒋᓐᖏᑖ. $490,000 ᐊᑭᖃᖅᓱᓂ ᐃᒪᓐᓇ  

ᐱᒋᓐᖏᒻᒪᒍ ᒐᕙᒪᒃᑯᑦ ᐊᒻᒪ ᒐᕙᒪᒃᑯᓐᓄᑦ. ᑖᓐᓇ 

ᐊᑐᖅᑐᐊᖅᑕᐅᑐᐃᓐᓇᖃᑦᑕᕐᒪᑦ. ᑕᐃᒪ ᓲᕐᓗ 

ᒐᕙᒪᒃᑯᑦ ᑮᓇᐅᔭᖏᓐᓂᒃ ᓇᖕᒥᓂᖃᖅᑐᓄᑦ 

ᐊᑐᓲᖑᖕᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᓴᕕᑲᑖᖅ ᑖᔅᓱᒥᖓ 

ᐊᐱᕆᕋᑖᕋᕕᑦ. ᑕᐃᒪᓕ ᑖᒃᑯᐊ ᒐᕙᒪᒃᑯᑦ 

ᐊᑐᕐᓂᐊᕐᓗᒍ ᒐᕙᒪᒃᑯᓐᓄᑦ 

ᐱᑕᖃᕆᐊᖃᓲᖑᖕᒥᖕᒪᑦ ᑕᒪᒃᑯᐊ 

ᐋᖅᑭᒃᓱᖅᑕᐅᒋᐊᖃᖅᐸᑕ ᐊᒻᒪᓗ 

ᑎᑎᕋᕐᕕᖃᕆᐊᖃᖅᐸᑕ ᐊᒻᒪᓗ ᓱᕋᒃᓯᒪᒃᐸᑕᓘᓐᓃᑦ 

ᐃᓗᓕᖏᑦ ᖃᓄᑐᐃᓐᓇᖅ ᑕᐃᒪ 

ᓯᖁᑦᑎᖅᑐᖃᖅᑐᕕᓂᐅᒃᐸᑦ ᐅᕙᒍᑦ 

ᐊᑭᓕᕆᐊᖃᓲᕆᒐᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᕙᓃᑦᑐᒍᑦ. ᒪᒃᐱᖅᑐᒐᖓ 10. ᐊᕙᑎᓕᕆᔨᒃᑯᑦ. 

ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᑲᑎᖦᖢᒋᑦ 

ᐱᓕᕆᐊᒃᓴᓂᒃ ᐊᐅᓚᑦᑎᔨᑦ. $3,769,000. ᒥᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖃᓗᐃᑦ ᑰᖓ ᑖᓐᓇ ᑰᖕᒥ ᒥᕐᖑᐃᖅᓯᕐᕕᐅᔪᖅ 

ᒫᓐᓇ ᐱᔾᔪᑎᒋᓪᓗᒍ ᑖᓐᓇ ᐃᖃᓗᓐᓂ 

ᐊᐱᖅᑯᑎᒋᓂᐊᖅᑕᕋ. ᑕᐃᒪ ᐃᖅᑲᐅᒪᒐᒪ ᑖᓐᓇ 

ᐋᖅᑭᒃᓱᖅᑕᐅᓚᐅᖅᑐᕐᔫᔮᕐᒥᖕᒪᑦ 

ᐊᖅᑯᓯᐅᖅᑕᐅᓚᐅᕐᒪᑦ ᑕᒪᒃᑯᓄᖓ ᓯᑕᒪᓕᖕᓄᑦ 

ᐃᖏᕐᕋᕕᐅᔪᓐᓇᕈᓐᓇᖁᓪᓗᒍ. ᑖᓐᓇ 

ᐃᖅᑲᐅᒪᔭᕐᔪᐊᕆᔮᕋᒃᑯ ᑕᐃᒪᓕ ᒫᓐᓇᒧᑦ  

ᖃᓄᐃᓕᖓᓕᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ:  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᕼᐃᒃᔅ ᑖᓐᓇ  

ᐊᐱᕆᕋᑖᕐᒪᑦ. ᒥᔅᑕ ᕼᐃᒃᔅ ᓇᓪᓕᐊᓐᓂᒃ ᐱᒻᒪᖔᑦ, 

ᐃᖅᑲᐅᒪᒐᓚᒃᑐᕐᔫᔮᕐᒥᔪᖓᑦᑕᐅᖅ ᑕᓪᓕᒪᓂᒃ ᐃᒻᒪᖄ 

ᐊᕐᕌᒍᓂᑦ ᑕᐃᒪ ᑕᐃᒃᑯᐊ ᐅᓇᑕᖅᑐᒃᓴᓕᕆᔨᒃᑯᑦ 

ᐃᑲᔪᕐᔫᔮᓚᐅᖅᓯᒪᒐᓗᐊᕐᒪᑕ. ᑭᓯᒥ ᑖᓐᓇ 

ᐊᑐᖅᑕᐅᕙᓪᓚᐃᓐᓂᓐᖏᑦᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ 

ᕼᐃᒃᔅ, ᑕᐃᒫ? ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑐᑭᓯᒋᐊᑐᐃᓐᓇᕈᒪᒧᑦ. ᓇᓗᓇᐃᖅᓯᓯᒪᒻᒪᑕ ᑖᒃᑯᐊ 

ᐸᓐᓂᖅᑑᒥ ᓄᓇᓕᕆᔨᒃᑯᒡᒎᖅ ᐆᒪᔪᓕᕆᔨᒃᑯᑦ 

ᐊᓪᓚᕝᕕᖓ ᑖᓐᓇ $1,736,000 ᑮᓇᐃᔭᐃᑦ 

ᓅᑕᐅᒻᒪᑕ ᐊᕐᕌᓂᓴᐃᑦ ᐊᒻᒪᓗ ᐃᖅᑲᐅᒪᑦᑎᐊᕋᒪ 

ᐊᕙᑎᓕᕆᔨᒃᑯᑦ ᐊᓪᓚᕝᕕᖏᓐᓂᒃ ᐊᑭᑐᔪᖅᑐᕈᑎᓄᑦ 

ᐊᕐᕌᒍᑕᒫᑦ ᓲᕐᓗ ᓄᓇᓕᓐᓄᑦ ᐊᑕᐅᓯᕐᒧᑦ 

ᐸᕐᓇᐅᑎᖏᓐᓃᖃᑦᑕᖅᑰᓚᐅᕐᒪᑕ. ᑖᓐᓇᖃᐃ 

ᑭᖑᕙᕆᐊᖅᑎᑦᓯᓂᐊᖅᑲ ᑕᐃᒃᑯᓇᓐᖓᑦ ᓯᕗᓂᔅᓴᒧᑦ 

ᐸᕐᓇᐃᒋᒋᐊᓚᐅᖅᓯᒪᔭᖏᓐᓂᒃ ᓲᕐᓗ ᓇᓕᐊᑭᐊᖅ 

ᓄᓇᓕᒃ ᐊᓪᓚᕝᕕᑦᑖᔾᔮᕈᓐᓃᖅᑲ ᐊᕐᕌᒍᐃᑦ ᒪᕐᕉᓐᓄᒃ 

ᐊᓂᒍᓚᐅᓐᖏᓐᓂᖏᓐᓂ? ᑐᑭᓯᓇᕐᓂᕈᒪ, 

ᐃᑦᓯᕙᐅᑖᖅ. ᓇᑯᕐᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᔪᐊᓇᓯ ᑖᔅᓱᒥᖓ 

ᐊᐱᕆᒐᕕᑦ. ᑭᓱᒥᒃ ᑭᐅᔪᓐᓇᓐᖏᑕᕋ ᐃᒪᓐᓇ 

ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᖃᓄᐃᓕᐅᕈᑕᐅᖃᑦᑕᕐᓂᖏᑦ ᓲᕐᓗ 

ᑎᑎᕋᕐᕕᓕᐅᖃᑦᑕᓂᕐᒧᓪᓘᓐᓃᑦ ᐊᔾᔨᒌᓐᖏᑦᑐᓂᒃ 

ᓄᓇᓕᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᒪᒃᐱᒐᖓᓂ 10-ᖓᓂᒃ ᓴᓂᑭᓗᐊᕐᒥ $218,000  

ᑖᓐᓇ ᑕᑯᓪᓗᒍ ᑖᒃᑯᐊ $650,000 ᑖᓐᓇ  

ᐋᖅᑭᒃᑕᐅᓚᐅᖅᓯᒪᒻᒪᑕ ᑕᕝᕗᖓ ᐊᒻᒪᓗ 

$218,000 ᓱᓕ ᑖᓐᓇ 

ᐊᖏᖅᑕᐅᓚᐅᖅᓯᒪᓐᖏᑦᑐᖅ.  

ᑭᓱᒥᓕ ᑕᐃᒪ ᐸᐃᑉᐹᒃᑯᑦ ᑭᓯᐊᓂ ᑕᑯᔅᓴᐅᒻᒪᑦ 

ᑕᑯᓚᐅᖅᓯᒪᓐᖏᓐᓇᒪ ᐋᖅᑭᓱᖅᑕᐅᔪᖃᕐᒪᖔᑦ 

ᐊᒻᒪᓗᑦᑕᐅᖅ  ᖃᖓ  



ᕿᑎᖅᑰ, ᒪᐃ 28, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2778 

 

 

ᑕᐃᑲᓂ ᓲᕐᓗ ᒥᕐᖑᐃᓯᕐᕕᓕᐅᑕᐅᓂᐊᖅᑐᖅ 

ᐱᔾᔪᑎᒋᓪᓗᒍ ᐸᐃᑉᐹᒃᑯᑐᐃᓐᓇᐅᓐᖏᑦᑐᖅ 

ᑕᑯᔅᓴᐅᒍᓐᓃᓛᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᕋᒻᐴᑦ ᖁᔭᓐᓇᒦᒃ ᐊᐱᕆᕋᑖᕋᕕᑦ. 

ᑖᒃᑯᐊ ᓯᕗᒧᐊᑎᑐᐃᓐᓇᕋᑦᑎᒍ ᐊᒻᒪᓗᑦᑕᐅᖅ ᑕᐃᒪ 

ᒥᓂᔅᑕ ᑖᓐᓇ ᑭᓯᐊᓂ ᑖᓐᓇ 

ᑭᐅᒋᐊᕈᓐᓇᕐᓂᖅᓴᐅᖅᑰᖅᑐᖅ ᑖᔅᓱᒥᖓ 

ᐊᐱᖅᑯᑎᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

(ᑐᓵᔨᑎᒍᑦ) ᑖᓐᓇ ᑭᐅᖁᔭᐃᑦ? ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐊᐱᕆᕗᖓ 

ᑖᓐᓇ ᐊᕙᑎᓕᕆᓂᕐᒧᑦ ᑖᔅᓱᒥᖓ 

ᑭᐅᔪᓐᓇᑐᔅᓴᐅᔪᖅ. ᐃᒪᓐᓇ ᐅᖃᓕᒫᕐᓗᒋᓪᓕ 

ᑕᒪᒃᑯᐊ ᐱᒍᓐᓇᖅᑕᕋᓗᐊᕋ. ᑕᐃᒪ ᑐᔅᓴᖅᓯᒪᔭᒃᑯᓪᓕ 

ᑕᒪᑐᒧᖓ ᑖᒃᑯᐊ ᖃᐅᔨᓴᖅᑕᐅᓯᒪᓂᖏᑦ 

ᐱᔾᔪᑎᒋᓪᓗᒋᑦ ᐃᓄᐃᑦ ᑲᑐᔾᔨᖃᑎᒌᖏᑎᒍᑦ ᐊᒻᒪᓗ 

ᑕᒪᒃᑯᐊ ᐱᔭᕆᖅᑕᐅᒐᔭᕐᒪᑕ ᑖᒃᑯᓄᖓ 

ᑲᑐᔾᔨᖃᑎᒌᖑᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᐱᕆᓂᐊᕋᒃᑯ ᐊᕙᑎᓕᕆᔨᒃᑯᑦ ᒥᓂᔅᑕᖓ  

ᑖᔅᓱᒧᖓ ᑭᐅᒋᐊᒃᑲᓐᓂᕈᒪᖕᒪᖔᑦ? ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. ᑖᓐᓇ ᒫᓐᓇ 

ᐃᒪᐃᓕᖓᔪᖅ ᑖᓐᓇ ᐱᔾᔪᑎᒋᓪᓗᒍ ᑕᐃᒪ 

ᑖᓐᓇᐃᓛᒃ ᐸᕐᓇᐅᑎᒻᒪᕆᐅᓂᕋᖅᑕᐅᔪᖅ ᑖᓐᓇ 

ᐱᓕᕆᐊᖑᒋᐊᖃᕐᓂᑯᖓᓄᑦ ᒫᓐᓇ ᑖᔅᓱᒧᖓ 

ᑐᕌᖓᓗᐊᖅᑐᖅ. ᒫᓐᓇ ᑕᐃᒫᑐᐃᓐᓇᖅ  

ᑐᓴᖅᑎᑦᑎᒍᓐᓇᖅᑐᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᒪᐃᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᑯᓂᐊᓗᒃ ᑕᐃᒫᒃ ᐋᖅᑭᒃᑕᐅᓯᒪᓕᖅᑐᖅ ᓱᓇᐅᕝᕙ 

ᐊᒻᒪᓗ ᖃᖓ ᑕᐃᒪ ᐱᒋᐊᖅᑕᐅᓪᓚᕆᓛᖅᑲ ᑖᓐᓇ 

ᒥᕐᖑᐃᓯᕐᕕᓕᐅᕐᕕᐅᒍᒪᔪᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. (ᑐᓵᔨᑎᒍᑦ) 

ᒥᓂᔅᑕᖓᓄᑦ ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᓐᓇ ᐸᕐᓇᐅᑎᒻᒪᕆᐅᓂᕋᖅᑕᐅᔪᖅ 

ᐊᑐᐃᓐᓇᕈᖅᑎᑦᑎᒋᐊᕐᓂᐊᖓᑦ ᑕᒪᔅᓱᒧᖓ. ᑕᐃᓐᓇ 

ᑭᓯᐊᓂ ᐱᔭᕇᓚᐅᖅᑎᓪᓗᒍ ᑕᐃᒪ 

ᑲᔪᓯᒋᐊᖅᑐᖃᓪᓚᕆᑕᐃᓐᓇᕋᔭᖅᑐᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒪᐃᒃ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐅᖃᕋᑖᕋᒪ $650,000-ᒥᑦ, ᑖᒃᑯᐊ ᑖᑦᓱᒧᖑ 

ᒥᕐᖑᐃᖅᓯᕐᕕᒃᓴᐅᓂᐊᑐᒧᑦ $218,000-ᖑᓪᓗᑎᓪᓗ, 

$432,000-ᖑᓪᓗᑎᓪᓗ ᑖᒃᑯᐊ 

ᐊᑐᖅᑕᐅᓯᒪᓕᕇᖅᑐᐃᑦ ᑮᓇᐅᔭᐃᑦ ᑖᑦᓱᒧᖓ. ᑕᐃᒪ 

ᑭᓱᒧᑦ ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓚᐅᖅᐸᑦ, 

ᑕᑯᓚᐅᖅᓯᒪᖏᓇᒃᑯᓕ ᑎᑎᖅᑲᑎᒍ ᑭᓯᐊᓂ 

ᑕᑯᓲᕆᒐᒃᑯ, ᖃᖓ ᐱᒋᐊᖅᑕᐅᓂᕐᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. (ᑐᓵᔨᑎᒍᑦ) 

ᑕᐃᒪ ᒥᓂᔅᑕᖓ ᒥᓂᔅᑕ ᒪᐃᒃ ᑭᐅᔪᓐᓇᖅᐱᐅᒃ? 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. 

ᐅᖃᕇᖅᑲᐅᒐᒪ ᑖᔅᓱᒧᖓᑐᐊᑦᑎᐊᖅ  

ᒫᓐᓇ ᑭᐅᔪᓐᓇᕋᒪ $218,000 ᒥᔅᓵᓄᑦ, ᐊᓯᐊᓂᒃ 

ᒫᓐᓇ ᑭᐅᔪᓐᓇᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒪᐃᒃ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᒥᓂᔅᑕ ᒫᓐᓇ ᖃᐅᔨᒪᖏᑉᐸᑦ $400,000 ᑭᓱᒧᑦ 

ᐊᑐᖅᑕᐅᓂᕐᒪᖔᖅ, ᖃᐅᔨᒋᐊᕈᓐᓇᖅᑕᖓᖃᐃᑦ 

ᐅᕙᑦᑎᓐᓄᑦ ᐅᖃᒃᑲᓐᓂᓛᕐᓗᓂ ᖃᐅᔨᒪᓕᕈᓂᒃ 

ᑮᓇᔭᐅᑦ ᑭᓱᒧᑦ ᐊᑐᖅᑕᐅᓂᕐᒪᖔᑕ 

ᖃᐅᔨᒍᓐᓇᓛᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᑖᓐᓇ ᑭᐅᔪᒪᓪᓚᕆᒃᑑᔮᖅᑕᖓ ᒥᓂᔅᑕ 

ᒪᐃᒃᒨᑦᑕᐅᑎᒋᓕᖅᑕ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᓕᑕᐃᓐᓇᕋᒪ $400,000-ᒥᑦ ᐅᖃᓕᕐᖓᑦ 

ᔭᒐᒍᑎᒋᑲᐃᓐᓇᕋᑖᕋᒃᑯ. ᑕᐃᒪ ᑕᐃᒪᖓᓂᒃ 

ᐱᒋᐊᖅᑕᐅᒻᒪ ᑖᓐᓇ ᒥᕐᖑᐃᓯᕐᕕᒃ ᓴᓂᑭᓗᐊᕐᒥ 

$868,000-ᓂᒃ ᑮᓇᐅᔭᔅᓴᖃᓚᐅᖅᑐᖅ ᑕᐃᒪᓕ 

$218,000 ᑖᓐᓇ ᓅᒋᐊᕈᑎᒋᔪᖅ ᑕᒪᔅᓱᒧᖓ 

ᑕᐃᒃᑯᐊ $650,000 ᐸᕐᓇᑕᐅᕙᓪᓕᐊᓂᖏᓐᓄᑦ 

ᖃᓄᖅᑑᕆᐊᕈᑎᓄᑦ ᐊᑐᕇᖅᓯᒪᔪᐃᑦ. ᑕᐃᒪ 

$218,000 ᐊᒥᐊᒃᑰᕗᑦ ᑕᐃᒪᓐᓇ $400,000-ᓂᑦ 

ᐅᖃᖅᑎᓪᓗᒍ ᖃᓄᖅ ᐃᓱᒪᒋᑲᐃᓐᓇᕋᑖᕋᒃᑯ 

ᑕᕝᕗᖓᒃᑲᓐᓂ ᖃᓄᒃᑲᓐᓂᖅ ᐊᐅᓚᓂᐅᓯᒪᔪᓄᑦ 

ᑮᓇᐅᔭᑎᒍᑦ ᐃᓛᒃᑰᖅᑐᒋᑲᐃᓐᓇᕋᑖᕋᒃᑯ.  

 

ᑭᓯᐊᓂᓕ ᐅᖃᕈᓐᓇᖅᑐᖓ $868,000-ᖑᓯᒪᔪᐃᑦ, 

$650,000 ᐊᑐᖅᓯᒪᓕᖅᑐᐃᑦ-ᓚᐅᖅᑐᐃᑦ. ᑖᓐᓇ 

$218,000 ᓴᓂᕐᕙᕆᐊᕆᐊᖃᕐᖓᖅ. ᑕᕝᕗᖓ 

ᑎᑭᐅᑎᒐᓱᑦᑎᓪᓗᒋᑦ ᐸᕐᓇᐅᑎᒻᒪᕆᐅᔪᒧᑦ 

ᐸᕐᓇᐅᓯᒪᓂᕆᒻᒪᕆᓂᐊᖅᑕᖓᓄᑦ ᑕᕝᕗᖓ 

ᑎᑭᑎᓪᓗᒍ ᑕᐃᒪ ᑖᒃᑯᐊ $218,000 

ᐊᑐᕇᕋᔭᖅᑲᑕ ᑕᐃᒪ $868,000-ᓂᒃ 

ᐊᑐᖅᓯᒪᓕᕋᔭᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒪᐃᒃ. ᒥᔅᑕ 

ᕋᒻᐴᑦ. (ᑐᓵᔨᑎᒍᑦ) ᑖᓐᓇ ᑮᓇᐅᔭᓕᕆᓂᕐᒧᑦ ᒥᓂᔅᑕ  

ᐅᖃᕈᒪᓂᕋᕐᖓ ᖃᓄᐃᔅᓴᖏᒃᑯᕕᑦ ᒥᓂᔅᑕ ᐲᑕᓴᓐ 

ᐅᖃᑲᐃᓐᓇᖁᔭᕋᔭ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᑐᐃᓐᓇᕐᓗᖓ ᐊᖏᕈᓐᓇᖏᑦᑐᒍᑦ 

ᓇᓗᓇᐃᖅᑐᐃᓂᐊᕐᓗᑕ ᒥᔅᑕ ᕋᒻᐴᑦᒧᑦ, 

ᐱᔪᒪᔭᖓᓂᒃ ᒫᓐᓇ ᐱᓯᒪᖏᑦᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᓕᖑᓱᕋᑖᖅᑐᖓ $650,000-ᓂᒃ 

ᑮᓇᐅᔭᐃᔭᖅᓯᒪᓕᖅᑐᓯ ᒥᕐᖑᐃᓯᕐᕕᓕᐅᕋᓱᑦᑐᓯ 

ᖃᓄᑎᒋᐊᓗᒃ ᑎᑎᕋᐅᔭᖅᑕᐅᒋᐊᖃᕐᖓᑦ 

ᖃᓄᑎᒋᐊᓗᒃ ᐸᕐᓇᐅᑕᐅᒋᐊᕆᐊᖃᕐᖓ 

$650,000-ᕌᖅᑐᒻᒪᕆᐊᓘᓐᓂᖅᑲ 

ᐃᓪᓗᑕᖃᖏᒻᒪᕆᑦᑐᖅ ᓱᓕ. ᑭᓪᓕᖏᖅᑲᐃ 

ᓴᓇᔭᐅᓯᒪᓗᑎᒃ ᑐᐱᕐᕕᖃᕐᓗᓂᓗ 

ᓇᔪᖅᑕᐅᖃᑦᑕᖅᓯᒪᓂᖓᓗ ᑎᑎᕋᖅᑕᐅᓗᓂ. 

ᑐᓴᕈᒪᑦᑕᓛᕋᓗᐊᖁᖓ ᒥᓂᔅᑕ ᐊᑐᐃᓐᓇᖃᓕᖅᑲᑦ 

ᑐᓴᕋᔅᓴᑲᓐᓂᕐᓂᒃ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. (ᑐᓵᔨᑎᒍᑦ) 

ᑖᓐᓇ ᐅᖃᐅᓯᑐᐃᓐᓇᐅᓪᓗᒍ ᑐᓴᖅᑕᕋ. 

(ᑐᓵᔨᑎᒎᕈᓐᓃᖅᑐᖅ) ᒪᒃᐱᖅᑐᕋᖓᓃᒃᑲᑦᑕ 10. 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐃᓕᓴᕆᒃᑲᓐᓂᕈᓐᓇᕋᕕᖓ. ᑖᒃᑯᐊ ᑐᑭᓯᓇᕈᑎᖏᑦ 

ᐸᓐᓂᖅᑑᒥᐅᑦ ᐆᒪᔪᓕᕆᔨᒃᑯᑦ 

ᐊᓪᓚᕝᕕᒋᒐᔭᖅᑕᖓᓄᑦ. ᑮᓇᐅᔭᕆᓐᖏᑕᕋᖏᓂᒃ 

ᓇᓗᓇᐃᖅᑕᐅᑦᑎᐊᖁᔭᕋ. ᒪᒃᐱᒐᖓᓂᒃ 1-ᖓᓂ 

ᑖᓐᓇ ᑕᐃᓯᒪᔪᖅ ᐊᑭᓕᒫᖓ ᐊᑭᓕᐅᖅᑕᐅᓯᒪᔪᖅ 

ᑕᕝᕙᓂ ᓴᖅᑭᔮᖔᕆᐊᖃᓐᖏᒃᑲᓗᐊᕐᖔᑦ 

ᓴᓇᔭᐅᓂᖓᓄᑦ  

$1,957,000. ᓴᓇᔭᐅᔾᔪᑎᔅᓴᖓᓄᑦ ᐊᒻᒪᓗ 

ᑲᑎᓕᒫᕐᓗᒍ ᑮᓇᐅᔭᖅᑐᕐᓂᕆᒐᔭᖅᑕᖓ $1.7 

ᒥᓕᐊᓐ ᑖᓐᓇᓴᐃᓐᓇᐸᓘᔮᕐᖓᑦ  

ᑐᑭᓯᒍᓐᓇᖏᓐᓇᒃᑯ. ᑲᑎᓕᒫᕐᓗᒍ 

ᑮᓇᐅᔭᖅᑐᕐᓂᕆᒐᔭᖅᑕᖓ ᐊᔾᔨᒋᓐᖏᑕᖓ 

ᑮᓇᐅᔭᐃᕈᑎᓪᓚᕆᒥᓐᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᓴᕕᑲᑖᖅ 

ᐊᐱᕆᒻᒪᑦ. ᑐᑭᓯᒋᐊᖅᑎᑲᓐᓂᕈᓐᓇᐸᓪᓚᐃᓐᖏᑕᕋᓕ 

ᒫᓐᓇ. ᑖᒃᑯᐊ ᓈᓴᐅᑏᑦ ᑕᑯᓐᓈᖅᑕᕗᑦ 2015-16-

ᒧᑦ ᐊᐅᓪᓛᖅᑕᐅᓂᐊᖅᑐᑦ $175,000. ᑕᕝᕙ 

ᑮᓇᐅᔭᑦ ᑖᒃᑯᐊ ᑕᕝᕙ ᐊᐅᓪᓛᖅᓯᒍᒪᔭᕗᑦ ᑕᕝᕗᖓ 

ᐊᕐᕌᒎᓐᖑᓱᑦᑐᒧᑦ ᐊᒻᒪᓗ ᒪᓕᒐᒃᓴᖅ 22-ᒧᑦ.  

 

ᐃᑉᐸᔅᓴᖅ ᐅᖃᐅᓯᕆᓚᐅᕋᑦᑎᒍ ᐅᓪᓗᒥᓗ 

ᓇᓗᓇᐃᖅᑐᑕᐅᑦᑎᐊᖃᑦᑕᖁᔭᐅᓯᒪᔪᐃᑦ 

ᑐᑭᑖᕈᑎᒋᕙᑦᑕᖏᑦ ᐊᑭᑐᔪᖅᑐᕈᑎᔅᓴᐃᑦ 

ᐊᐅᔭᐅᑎᓪᓗᒍ ᕿᒥᕐᕈᐊᑎᐊᒃᑲᓂᓐᖑᓱᒃᑲᑦᑎᒍ 

ᑐᑭᓯᓇᖅᓯᑎᒋᐊᒃᑲᓂᕐᓗᒋᑦ ᐅᖃᖃᑎᖃᒃᑲᓂᕐᓗᑕᓗ 

ᐸᕐᓇᐃᔨᕈᓘᖁᑎᕈᓘᔭᑦᑎᓐᓂᒃ ᐊᑭᑐᔪᖅᑐᕈᑎᔅᓴᓄᑦ 

ᒐᕙᒪᒃᑯᑦ ᐱᓕᕆᕕᕈᓘᔭᖏᓐᓂᒃ ᑖᒃᑯᐊ 

ᑮᓇᐅᔭᓕᑦᑖᖅᑐᑦ ᑎᑎᕋᖅᓯᒪᔭᖏᑦ 

ᑐᑭᖃᑦᑎᐊᕋᓗᐊᕐᒪᖔᑕ.  

 

ᐃᖅᑲᐅᒪᔪᔅᓴᐅᒻᒥᔪᓯ ᒐᕙᒪᒃᑯᓐᓂ ᐃᓗᐊᓂ 

ᐃᖅᑲᓇᐃᔭᖅᑐᑕ ᓈᓴᐅᑎᓂᒃ ᑕᐃᒪ 

ᐋᖅᑭᑦᑎᕆᖃᑦᑕᓲᖑᒐᑦᑕ ᑲᑎᒪᔨᕋᓛᓄᑦ 

ᑐᑭᑖᖅᑎᑎᒃᑲᓐᓂᕋᓱᓲᖑᒐᓗᐊᖅᑐᒍᑦ ᑭᓯᐊᓂ ᒫᓐᓇ 

ᓇᓗᓇᖅᓯᕙᓪᓕᐊᑐᐃᓐᓇᖔᖅᑑᔮᕐᖓᑦ. 

ᑕᐃᒪᓕᑎᒐᓱᓛᓕᖅᑕᕋᓗᐊᕗᑦ  

ᑐᑭᓯᓇᑦᑎᐊᓂᖅᓴᐅᓗᑎᑦ ᐃᓕᔅᓯᓐᓄᑦ 

ᖃᐃᑕᐅᓚᐅᓐᖏᓐᓂᖏᓐᓂ ᐱᔭᐅᖃᑦᑕᕐᓗᑎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔭᕆᐊᑭᓐᓂᖅᓴᐅᒐᔭᖅᑐᖃᐃ 

ᑐᑭᓯᔪᓐᓇᓂᖅᓴᕆᒐᔭᖅᑕᕋ ᑮᓇᐅᔭᕈᑎᒥᓃᑦ $1.9 

ᒥᓕᐊᓐ ᑮᓇᐅᔭᐃᕈᑎᐅᓪᓚᕆᔅᓯᒪᕙᑦ ᑖᒃᑯᐊ? 

ᖁᔭᓐᓇᒦᒃ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᔪᓐᓇᖏᒻᒥᔭᕋ ᑖᓐᓇ. 

ᐅᖃᕈᓐᓇᕋᓗᐊᖅᑐᖓᓕ ᑖᓐᓇ ᐊᕐᕌᓂᓕᓴᖅ 

ᐅᕗᖓ ᐊᕐᕌᒍᒧᑦ ᐊᐅᓪᓛᖅᑐᑦ $1,735,000 

ᑐᔅᓯᕌᕆᔭᕗᑦ ᐊᕐᕌᓂᓴᖅ ᐅᕗᖓ ᐊᕐᕌᒍᑦᑎᓐᓄᑦ 

ᐊᐅᓪᓛᖅᑕᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓕᕋᒪᓕ ᖃᓄᐊᓗᒃ ᖃᐅᔨᒪᒐᔭᓐᖏᓐᓇᕕᑦ 

ᐊᑐᖅᑕᐅᓂᕐᒪᖔᖅ. 

ᒪᓕᒐᓕᐅᖅᑎᑐᐃᓐᓇᐅᑎᓪᓗᑕᓕ ᖃᓄᐊᓗᒃ 

ᖃᐅᔨᒍᓐᓇᖅᑭᑕ ᒐᕙᒪᒃᑯᓃᖔᖅᑐᑦ ᓯᕗᓕᖅᑏᑦ 

ᑲᑎᒪᔨᕋᓛᖏᓐᓃᖔᖅᑐᑦ 

ᑭᐅᔭᕐᓂᕕᐅᑎᑦᑑᔮᖅᑑᒐᓗᐊᖅ. $1.9 ᒥᓕᐊᓐ 

ᐊᑭᓕᐅᑕᐅᓐᓂᖅᑳ? ᐄ ᐅᕝᕙᓘᓐᓃᑦ ᐋᒡᒐ? 

ᖃᐅᔨᒪᓐᖏᒃᑯᕕᓪᓕ ᑕᐃᒪ ᑕᐃᒪᓕ 

ᖃᐅᔨᒍᓐᓇᔾᔮᖏᑦᑎᐊᖅᑯᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

ᐅᖃᐅᓯᑐᐃᓐᓇᖅ ᑭᓯᐊᓂ ᒥᓂᔅᑕ ᐲᑕᓴᓐ ᑖᔅᓱᒧᖓ 

ᓂᓪᓕᕈᒪᒍᕕᑦ ᐱᕕᖃᖅᑎᑉᐸᒋᑦ. ᒥᓂᔅᑕ ᐲᑕᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᔭᕋ ᐃᓱᒫᓘᒻᒪᑦ. ᑕᐃᒪ ᐅᓐᓄᒃ 

ᐅᓪᓛᕐᓗ ᖃᐅᔨᒋᐊᖅᑲᐅᔪᒍᑦ ᑖᒃᑯᐊ ᐊᕐᕌᓂᓴᐃᑦ 

ᑕᕝᕗᖓ ᐊᕐᕌᒍᒧᑦ ᐊᐅᓪᓛᖅᑕᐅᓂᐊᖅᑐᐃᑦ 

ᑕᐃᒍᖅᑕᐅᓯᒪᔪᑦ ᑕᕝᕙᓂ.  

ᐅᑉᐱᕆᒐᓱᒋᐊᓕᕗᑦ ᑕᐃᒃᑯᐊ ᐊᐅᓚᑦᑎᔨᒋᕙᑦᑕᕗᑦ  

ᐋᖅᑭᑦᑎᕆᕙᑦᑐᑦ ᑕᒪᒃᑯᓂᖓ. ᑖᒃᑯᐊ ᑮᓇᐅᔭᐃᑦ 

ᑐᕌᖅᑎᑕᐅᓯᒪᔪᑦ ᑖᒃᑯᓄᖓ ᑕᐃᒪᐃᑦᑐᓄᑦ 

ᐊᑐᖅᑕᐅᓂᕋᓚᐅᕐᒪᖔᑕ.  

 

ᖃᐅᔨᒋᐊᕈᓐᓇᖅᑕᕗᑦ ᑮᓇᐅᔭᐃᑦ 

ᐊᑭᓕᐅᑕᐅᓐᓂᕋᓗᐊᕐᒪᖔᑕ. ᐅᑯᐊᓕ ᑕᑯᓐᓈᖅᑐᒋᑦ 

ᒫᓐᓇ ᐱᓯᒪᔭᒃᑲ ᓇᓗᓇᐃᕈᓐᓇᓐᖏᓐᓇᒃᑯ. 

ᓇᓗᓇᐃᖅᑐᖅᓯᒪᑦᑎᐊᓐᖏᑦᑐᓂᒃ ᐱᓯᒪᑦᑎᒐᒪ 

ᐃᓛᒃᑯᑦ ᑕᒪᒃᑯᐊ ᐃᔾᔪᔪᒡᒍᑎᐊᓗᖕᓂᒃ 

ᑎᑎᖅᑲᖁᑎᖃᐅᕋᓗᐊᕐᖓᑕ. ᑖᓐᓇ ᑕᕝᕙ 

$1,735,000 ᑕᕝᕗᖓ ᐊᕐᕌᒍᑦᑎᓐᓄᑦ 

ᐊᐅᓪᓛᖅᑕᐅᖁᓐᖑᓱᑦᑕᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪᒃᐱᖅᑐᒐᖓᓂ 10. 

ᐊᕙᑎᓕᕆᔨᒃᑯᑦ. ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᑲᑎᖦᖢᒋᑦ 

ᐱᓕᕆᐊᒃᓴᓂᑦ ᐊᐅᓚᑦᑎᔩᑦ. $3,769,000. 

ᑲᑎᖦᖢᒋᑦ ᐱᓕᕆᕕᒻᒧᑦ. ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ. $3,769,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ ᒪᒃᐱᖅᑐᒐᖓ 

11. ᐃᓄᒃᑎᑑᖓᔪᓂ ᖃᓪᓗᓈᑎᑑᖓᔪᓂᓗ 

ᒪᒃᐱᖅᑐᒐᖓ 11. ᑲᔪᓯᓂᐊᖅᖢᓂ ᒪᒃᐱᖅᑐᒐᖓ 

12-ᒧᑦ. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᔅᓯᕋᖅᑎᒃᑯᑦ. 

ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᑲᑎᖦᖢᒋᑦ 

ᐋᖅᑭᒃᓱᖅᓯᒪᔾᔪᑎᑦ. $61,039,000. ᒥᔅᑕ ᕋᒻᐴᑦ. 

 

ᕋᑉᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 

ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᑕᐅᓇᓂ 

ᐊᑎᐸᓗᐊᓂ ᓄᓇᕗᒻᒥ ᓯᕗᓂᐊᒍᑦ ᐸᕐᓇᓂᖅ. 

$1,769,000.  

ᑖᒃᑯᐊ ᓯᕗᓂᐊᒍᑦ ᐸᕐᓇᖅᑳᕐᓃᑦ 

ᐊᔾᔨᒌᓐᖏᑦᑐᕈᓛᔭᕐᓂᒃ ᐱᓕᕆᓂᐅᓂᐊᖅᑐᓄᑦ.  

 

ᑎᑎᖅᑲᐅᓯᐊᕆᔪᔭᕋ ᐊᖓᔪᖅᑳᕆᔭᐅᔪᒥᒃ ᓄᓇᓕᓐᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ 

ᐅᖃᐅᓯᕆᑲᐃᓐᓇᕈᒪᔭᕋ ᐊᐱᕆᓚᐅᖅᓯᒪᒐᒃᑯ 

ᑐᑭᓯᒋᐊᖅᑐᖓ ᐅᓪᓗᒥᒨᖓᔪᓂᒃ ᑕᒪᒃᑯᓄᖓ 

ᓯᕗᓂᐊᒍᑦ ᐸᕐᓇᓐᓂᐅᓯᒪᔪᓂᒃ. ᑭᐅᔾᔪᑎᖓᓂ 

ᐅᖃᔪᒻᒪᑦ ᑮᓇᐅᔭᓂᒃ ᐊᑐᖅᑐᖃᓚᐅᖅᑎᓐᓇᒍ 

ᐆᑦᑑᑎᒋᓗᒍ ᓴᓂᑭᓗᐊᕐᒥ ᐋᓐᓂᐊᕕᖓᓄᑦ 

ᐅᑕᖅᑭᓂᐊᖅᑐᒥᓃᑦ ᑮᓇᐅᔭᓂᒃ ᑕᕝᕗᖓ ᑭᓐᖓᕐᓂ 

ᐋᓐᓂᐊᕕᖓᓄᑦ ᑐᕌᖅᑎᑦᑎᑕᐅᓯᒪᔪᖃᓕᖅᑲᑦ 

2017-2018 ᐊᕐᕌᒍᖓᓂ. ᐊᒻᒪ ᕿᑭᖅᑕᕐᔪᐊᕐᒧᑦ 

ᐊᐅᓪᓛᕆᐊᓚᐅᕋᓂ ᓴᓂᑭᓗᐊᕐᒥ ᑭᓯᐊᓂᒎᖅ 

ᑮᓇᐅᔭᓂᒃ ᓴᓂᕐᕙᐃᕕᐅᓚᐅᖅᑎᓪᓗᒍ 

ᕿᑭᖅᑕᕐᔪᐊᖅ ᓴᓂᕐᕙᐃᕕᐅᒍᓐᓇᖅᓯᓕᕋᔭᖅᑐᖅ.  

 

ᑕᐃᒪᓕ ᑕᑯᓐᓈᖅᑯᒍᑦ ᑮᓇᐅᔭᓂᑦ 

ᓯᕗᒨᖅᑎᑦᑎᒋᐊᖃᑦᑕᓂᐊᖅᑐᓯ 

ᐊᖏᓪᓕᒋᐊᖅᐸᒃᑲᓗᐊᕐᓗᒋᑦ ᐊᕐᕌᒍ ᐊᐃᑉᐹᓄᑦ 

ᑕᓪᓕᒪᓄᑦ ᐊᕐᕌᒍᓄᑦ 

ᓯᕗᒧᐊᖅᑎᑦᑎᒋᐊᖃᖃᑦᑕᓂᐊᖅᑑᔮᖅᑐᒍᑦ 

ᑮᓇᐅᔭᓂᒃ ᐊᔾᔭᖅᓯᐅᔭᖅᑐᐊᓘᓗᑕ ᐊᕐᕌᒍᑐᒫᑦ 

ᑖᕗᖓ? ᓱᒻᒪᑦ? ᐋᕐᕌᒍᕋᓛᓗᓐᓂᒃ ᑕᐃᒫᒃ 

ᐋᖅᑭᔅᓯᒪᕕᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᕋᑉᐴᑦ 

ᐊᐱᕆᒻᒪᑦ. ᑐᖏᓕᕋ ᑭᐅᑎᓐᖑᓱᒃᑲᒃᑯ, ᒥᔅᑕ ᑖᓯ. 

ᖁᔭᓐᓇᒦᒃ. 

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $1.8 

ᒥᓕᐊᓐ ᐊᕐᕌᒍᒐᓛᓗᓐᓂᒃ 

ᐊᔾᔭᖅᓯᑐᐃᓐᓇᕋᓱᓐᖏᑦᑐᒍᑦ. ᑕᐃᒪᔾᔮᓐᖏᑦᑐᒍᑦ. 

ᒥᓂᔅᑕᐅᑉ ᑭᐅᔾᔪᑎᖓ ᐅᖃᑐᐃᓐᓇᕋᑖᖅᑐᖅ 

ᖃᖓᒃᑯᑦ ᐸᕐᓇᐅᑎᔅᓴᓂᒃ ᑮᓇᐅᔭᓂᒃ 

ᐊᑐᐃᓐᓇᖅᑕᖃᓲᖑᒻᒪᖔᑦ. ᑕᐃᒪ $2−ᒥᓕᐊᓐ 

ᑕᕝᕗᖓ ᐃᓕᐅᖅᑲᐃᔪᖃᐃᓐᓇᖃᑦᑕᕐᓗᓂ 

ᐃᓚᓕᐅᔾᔭᐅᖃᑦᑕᕈᓐᓇᓂᐊᖅᑐᐃᑦ.  



ᕿᑎᖅᑰ, ᒪᐃ 28, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2782 

 

 

ᑕᕝᕙᓂ ᐊᕐᕌᒍᑦᑎᓐᓂ $1.8 ᒥᓕᐊᓐ 

ᐊᑐᖅᑕᐅᓐᖑᓱᑦᑐᑦ ᐊᒥᓱᐊᓗᓐᓂᑦ ᐱᓕᕆᐊᔅᓴᓂᒃ 

ᐱᓕᕆᔾᔪᑕᐅᒐᓱᓪᓗᓂ ᓯᕗᓂᐊᒍᑦ 

ᐸᕐᓇᒍᑕᐅᒐᓱᓪᓗᑎᒃ. ᑕᕝᕙᓂ 2015-16-ᒧᑦ 

ᑕᐃᒃᑯᐊ ᓯᕗᓂᐊᒍᑦ ᐸᕐᓇᑕᐅᓯᒪᔪᐃᑦ 

ᓇᓗᓇᐃᖅᑕᐃᓯᒪᔪᐃᑦ ᐱᓪᓗᒋᑦ.  

 

ᑕᐃᒪᓕ ᐊᕐᕌᒍ ᐃᓱᓕᑉᐸᑦ ᑮᓇᐅᔭᓂᒃ ᐊᒥᐊᒃᑯᓗᑎᒃ 

ᐊᕐᕌᒍᓕ ᑕᐃᒪ ᑐᔅᓯᕌᖑᒃᑲᓐᓂᕆᐊᖃᓕᕋᔭᕐᒥᔪᑦ ᒪᐃ 

2016-ᒧᑦ ᐊᐅᓛᕈᓐᓇᕐᒪᖔᑕ. 

ᖃᐅᔨᒪᑦᑎᐊᕋᓱᑦᑎᐊᕆᐊᖃᕐᓂᐊᖅᑐᒍᑦ ᖃᓄᖅ 

ᓯᕗᓂᐊᒍᑦ ᐸᕐᓇᖃᑦᑕᕈᓐᓇᓂᐊᕐᒪᖔᑕ 

ᑐᐊᕕᖅᓴᖅᑐᓂᒃ ᓴᖅᑭᑦᑐᖃᕋᐃᑉᐸᑦ. ᑕᐃᒫᒃ 

ᐱᔾᔪᑎᒋᓪᓗᒍ ᓇᓪᓕᐅᒃᑯᒫᖃᕋᓱᐊᖅᑯᒍᑦ. ᑖᓐᓇ 

$1.8 ᒥᓕᐊᓐ ᐊᒥᐊᒃᑯᖃᖅᑲᑦ 2016-ᒧᑦ 

ᐊᐅᓪᓛᖅᑕᐅᖁᒫᕐᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ, ᒥᔅᑕ 

ᑖᓯ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᓕ $2 ᒥᓕᐊᓐ ᓴᖅᑭᖅᑕᐅᒋᐊᓐᖓᕐᖓᑦ 

ᑐᕌᖓᓚᐅᖅᓯᒪᔪᖅ ᐊᔾᔨᒌᖏᑦᑐᕈᓘᔭᕐᓄᑦ 

ᐱᓕᕆᐊᖑᓂᐊᖅᑐᓄᑦ ᐆᑦᑑᑎᒋᓗᒍ ᑭᓐᖓᕐᓂᑦ 

ᐋᓐᓂᐊᕕᖓᓄᑦ, ᐃᖃᓗᓐᓂ ᐃᑲᔪᖅᑕᐅᕕᒻᒧᑦ, 

ᐋᓐᓂᐊᕕᓐᓄᓪᓗ ᓴᓇᒋᐊᕈᑕᐅᓂᐊᕐᓗᓂ 

ᕿᑭᖅᑕᕐᔪᐊᒥ, ᐋᓐᓂᐊᕕᒃ ᓴᓂᑯᓗᐊᕐᒥ ᐊᒻᒪᓗ 

ᐊᓯᖏᑦ. ᒥᓂᔅᑕ ᒫᓐᓇ ᐅᖃᓕᕐᒥᔪᖅ ᑕᐃᒃᑯᐊ 

ᐊᓯᖏᑦ ᓯᕗᓂᐊᒍᑦ ᐸᕐᓇᑕᐅᓯᒪᔪᓕᒫᑦ, 

ᐸᕐᓇᑕᐅᒍᑎᔅᓴᓕᒫᖏᑦ ᑭᓐᖓᐃᑦ 

ᐋᓐᓂᐊᕕᔅᓴᖓᓄᖔᖅ ᑐᕌᖅᑎᑕᐅᓂᐊᓕᖅᑑᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᑕᕝᕗᖓᑦᑕᐅᑎᒋᓂᐊᕋᒪ ᒥᔅᑕ ᑖᓯᒧᑦ.  

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᑦᑎᐊᒻᒪᕆᒍᓐᓇᐸᓪᓚᐃᔪᖓ  

ᐱᒃᑲᐅᓱᒋᓗᐊᖅᑐᐊᓘᓕᓚᐅᖅᓯᒪᒐᑦᑕ 15-ᒪᕆᓐᓂ 

ᖃᐅᔨᓴᕈᓐᓇᓂᐊᖅᑐᒋᓪᓗᑕ ᐊᕐᕌᒍᒥ $2 ᒥᓕᐊᓐ 

ᐊᑐᕐᓗᑕ. ᖃᐅᔨᒪᓪᓚᕆᖏᑦᑐᖓ ᓇᓪᓕᐊ 

ᓯᕗᓪᓕᐅᒻᒪᖔᑦ, ᑭᖑᓪᓕᐅᒻᒪᖔᑦ, 

ᐱᖓᐊᔪᒋᔭᐅᒻᒪᖔᕐᓘᓐᓃᑦ ᒥᔅᑕ ᕋᒻᐴᑦᓕ  

ᑐᓴᐅᒪᔫᔮᖅᑑᒐᓗᐊᖅ. ᒐᕙᒪᓕᕆᔨᒃᑯᓪᓕ ᐃᓱᒪᒻᒪᑕ 

ᓈᒻᒪᓈᖅᑐᑎᑦ ᐊᕐᕌᒥᑦ ᑕᓪᓕᒪᓂᑦ 

ᐸᕐᓇᑦᑎᐊᖃᑦᑕᕈᓐᓇᖅᑐᒋᒻᒪᑕ, ᐊᒥᓱᐊᓗᓐᓂ 

ᐱᒍᓐᓇᕈᑎ ᐱᒐᓱᐊᕈᓐᓇᖅᑑᒐᓗᐊᑦ. ᑭᓯᐊᓂ, 

ᑮᓇᐅᔭᖏᑦ ᒪᓕᓪᓗᒋᑦ. ᑕᒪᓐᓇ 

ᖃᐅᔨᒋᐊᒃᑲᓐᓂᓛᕐᒥᔭᕗᑦ 2015-16 ᐃᓱᓕᑉᐸᑦ. 

ᐊᕐᕌᒍᒃᑲᓂᕐᒧᑦ ᐊᐅᓪᓛᖅᑕᐅᒋᐊᖃᓛᖅᑑᔮᕐᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᑖᓯ. 

ᒪᑉᐱᖅᑐᒐᖓ 10. ᒪᒥᐊᓇᖅ, ᒪᑉᐱᖅᑐᒐᖓ 12. 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): 11 ᐊᒻᒪᓗ 12 

ᒪᑉᐱᒐᖏᓐᓃᑉᐸᓪᓚᐃᔪᒍᑦ.  

 

ᑲᔪᓯᑐᐃᓐᓇᕐᓂᐊᕋᒃᑯ ᐊᐱᖅᑯᑎᒋᖅᑲᐅᔭᖓ ᒥᔅᑕ 

ᕋᒻᐴᑦ ᐱᒋᐊᕈᑎᒋᖅᑲᐅᔭᖓᓄᑦ. ᐃᖅᑲᐅᒪᑦᑎᐊᖅᑐᓕ 

ᐊᖏᓚᐅᖅᓯᒪᒐᑦᑎᒍ $2 ᒥᓕᐊᓐ 

ᑭᓪᓕᖃᓚᐅᖅᓯᒪᒻᒪᑦ ᓇᓗᓇᐃᖅᑕᐅᓯᒪᔪᑦ ᐊᑐᓂ 

ᐱᓕᕆᐊᔅᓴᐅᓂᐊᖅᑐᑦ ᓯᕗᕐᖓᒍᑦ 

ᐸᕐᓇᑕᐅᒪᐅᖏᓐᓂᖏᓐᓂ 

ᖃᐅᔨᓴᖅᑕᐅᖅᑳᕐᓂᐊᓚᐅᖅᑐᑦ. ᐅᐱᒍᓱᑦᑎᐊᖅᐳᖓ 

ᐱᓕᕆᕕᖓᓐᓂ ᓄᓇᓕᓐᓂ ᒐᕙᒪᒃᑯᓄᓪᓗ 

ᐱᔨᑦᓯᖅᑎᖏᑦ ᑕᐃᒃᑯᐊ 

ᓯᕗᒧᐊᖅᑎᑦᑎᓇᓱᓚᐅᖅᓯᒪᒻᒪᑦ ᑕᐃᔅᓱᒪᓂ. 

ᐱᒋᐊᖅᐸᒌᕐᓗᑎ ᐸᕐᓇᐃᕙᒌᕈᒪᓪᓗᑎ 

ᐱᓕᕆᐊᔅᓴᐅᔪᒫᖅᑐᓂ ᓯᕗᓂᔅᓴᑎᓐᓂ 

ᓴᖅᑭᓂᐊᖅᑐᒋᔭᐅᔪᑦ ᐊᑭᑐᔪᖅᑐᕈᑎᔅᓴᓕᕆᑎᓪᓗᑕ. 

 

ᑕᐃᔅᓱᒪᓂᓗ ᐱᔾᔪᑎᒋᓚᐅᖅᓯᒪᔭᖓ 

ᐅᖃᐅᑎᔭᐅᓚᐅᖅᓯᒪᔪᒍᑦ ᑲᑎᒪᑎᓪᓗᑕ 

ᐃᑲᔪᖅᓯᓂᕐᒪᒍᖅ ᓱᒃᑲᓕᖅᐹᓕᕐᓗᑎ 

ᐊᑭᑐᔪᖅᑐᕈᑎᓄᑦ ᐸᕐᓇᐅᑎᓕᐅᖃᑦᑕᕐᓂᖅ. 

ᐅᕙᓐᓄᓪᓕ ᓱᒃᑲᓕᓕᖅᐹᓕᖏᑦᑐᖅ, ᑕᒪᒃᑯᐊ 

ᓇᓗᓇᐃᖅᓯᔾᔪᑏᑦ ᐄᐳᕈ 2016-ᒥ 

ᐱᔭᕇᖅᑕᐅᓂᐊᕐᒪᑕ, 2015 ᐃᓱᓕᓕᖅᐸᑦ 

ᐅᓄᑲᓪᓚᑦᑐᑦ. 

 



ᕿᑎᖅᑰ, ᒪᐃ 28, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2783 

 

 

ᑕᕝᕙᓃᑦᑐᑦ ᐊᔾᔨᒌᖏᑦᑐᓂᑦ ᐱᓕᕆᕕᓐᓂ 

ᓯᕗᓪᓕᐅᔾᔭᖓ ᐊᔾᔨᒌᖏᒻᒪᑕ. ᑖᒃᑯᐊ ᑮᓇᐅᔭᐃᑦ 

ᑐᓂᐅᖅᑲᖅᑕᐅᖃᑦᑕᑲᓐᓂᕐᓂᖏᑦ $2 ᒥᓕᐊᓐ 

ᒪᓕᓪᓗᒋᑦ ᑕᐃᒃᑯᐊ ᑭᓐᖒᒪᔭᐅᔪᑦ ᓴᖅᑭᐸᓪᓕᐊᓂᖓ  

ᐱᔾᔪᑎᒋᔭᖓᓂᑦ ᓯᕗᕐᖓᒍᑦ ᖃᐅᔨᓴᐃᖃᑦᑕᕐᓂᖅ 

ᐸᕐᓇᐃᓚᐅᖅᑎᓐᓇᒋᑦ ᐱᔾᔪᑎᐊᓂᑦ ᓲᕐᓗ 

ᐊᕗᑎᓕᕐᒪᑕ. ᑖᓐᓇ ᒥᓂᔅᑕ 

ᓱᖅᑯᐃᖅᓯᕙᓪᓚᐃᔫᒐᓗᐊᖅ ᓇᒧᖓᐅᒻᒪᖔᑦ 

ᐊᐱᖅᑯᑎᒐ, ᐅᓂᒃᑳᑦᑎᐊᕈᓐᓇᕐᒪᖔᑦ ᑖᔅᓱᒪ 

ᒥᔅᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᕼᐃᒃᔅ 

ᐊᐱᕆᒐᕕᑦ. ᐃᒃᓯᕙᐅᑖᖅ, ᒥᔅᑕ ᑖᓯ ᐅᑉᐱᕈᓱᑦᑐᖓ 

ᐅᖃᐅᓯᕆᖅᑲᐅᔭᖓ.  

 

ᕿᓚᓈᓗᐊᓚᐅᖅᓯᒪᒐᑦᑕ ᑕᐃᔅᓱᒪᓂ 15-ᓂ 

ᖃᐅᔨᓴᐃᒍᓐᓇᕐᓂᐊᕋᓱᒋᓪᓗᑕ ᐊᕐᕌᒍ ᐃᓗᐊᓂ 

ᐊᑕᐅᓯᐅᑉ ᑕᒪᒃᑯᐊ ᐱᓕᕆᐊᔅᓴᐅᓂᐊᖅᑐᑦ 

ᐊᑭᑐᔪᖅᑐᕈᑎᔅᓴᓄᑦ ᐃᓕᐅᖅᑲᕐᖢᑎᒍ 

ᐸᕐᓇᐅᑎᖏᓐᓄᑦ. ᐃᓚᖏᑦ class D-ᖑᓪᓗᑎ 

ᓇᓗᓇᐃᖅᑕᐅᓂᖏᑦ ᒥᔅᓴᐅᓴᑕᐅᔾᔪᑎᖏᑦ, ᐃᓚᖏᑦ 

ᓇᓕᖅᑯᑦᑎᓯᒪᖏᑎᐊᕐᒪᑕ ᑖᒃᑯᐊᓕ 

ᓇᓕᖅᑯᖅᑎᓯᒪᓂᖅᓴᐃᑦ 

ᐃᖅᑲᐃᓇᐃᖅᑕᐅᕙᓪᓕᐊᓕᖅᑐ X-ᒦᑦᑐᑦ.  

 

ᓯᕗᕐᖓᒍᓪᓗ ᐸᕐᓇᐃᓂᖅ ᖃᐅᔨᓴᐃᓂᐅᑉ ᐃᓗᐊᒍᑦ 

ᑎᑎᕋᐅᔭᖅᓯᒪᓂᖓ ᓴᓇᒪᓂᖓᑕ ᐃᓪᓗᕐᔪᐊᖅ 

ᑲᒪᒋᔭᐅᓗᑎ ᐃᖅᑲᓇᐃᔭᖅᑏᓪᓗ ᖃᐅᔨᒪᐅᕐᒪᑕ 

ᑕᐃᒃᑯᓂᖓ ᓯᕗᕐᖓᒍᑦ ᐸᕐᓇᐅᑎᓂᑦ 

ᐱᓕᕆᔪᓐᓇᓚᐅᖏᒻᒪᑕ ᐅᓄᖅᑐᐊᓄᓗᓐᓂᑦ 

ᐊᑭᑐᔪᖅᑐᕈᑎᔅᓴᐃᓪᓗ ᐊᑐᖅᑕᐅᖏᓐᓂᑯᑦ ᐊᕐᕌᒍᒧᑦ 

ᓄᑖᒧᑦ ᓅᑦᑎᖅᑕᐅᔭᕆᐊᖃᖅᑐᑎᑦ. ᐊᓯᖏᑦᑕᐅᖅ 

ᐱᓕᕆᐊᔅᓴᐃᑦ ᐊᑭᑐᔪᖅᑐᕈᑎᔅᓴᐃᑦ ᖄᒃᑲᓐᓂᐊᒍᑦ 

ᓯᕗᕐᖓᒍᑦ ᖃᐅᔨᓴᖅᑕᐅᓚᐅᕐᓗᑎ ᐸᕐᓇᐃᓂᐅᑉ 

ᑲᒪᒋᔭᐅᔭᕆᐊᖃᕐᓗᑎ ᐊᕐᕌᒎᒃ ᒪᕐᕉᒃ 

ᐊᓂᒍᖅᓯᒪᓕᖅᑎᓪᓗᒋᑦ ᑖᒃᑯᐊ ᐱᓕᕆᐊᔅᓴᓄᑦ 

ᑲᒪᔨᐅᔪᖅ ᑎᑎᕋᓚᐅᖅᑐᖅ ᐸᕐᓇᐃᓂᕐᒧᓪᓗ 

ᓴᓇᒪᓂᖓᓄᓪᓗ ᐸᕐᓇᐃᓂᕐᒧᑦ  

ᓇᐅᑎᖅᓱᐃᖃᕐᓗᑎᑦ 

ᐱᓕᕆᐊᔅᓴᖑᖅᑎᑕᐅᕙᓪᓕᐊᔪᓄᑦ.  

 

ᐊᒡᒍᑐᖅᓯᒪᓂᕐᒧᓪᓗ ᐃᖅᑲᓇᐃᔭᖅᑏᑦ 

ᐅᓂᒃᑳᓕᐅᖃᑦᑕᖅᖢᑎᑦ ᐱᓕᕆᐊᔅᓴᓄᑦ 

ᐊᖓᔪᖅᑳᖑᔪᓄᑦ ᐃᖃᓗᓐᓂ. 

ᐅᖃᓚᐅᖅᓯᒪᖅᑰᖏᑦᑐᒍᑦ ᐱᓕᕆᐊᔅᓴᑦ 

ᕿᓚᒥᐅᓂᖅᓴᖅ ᐱᔭᕇᖅᑕᐅᖃᑦᑕᕐᓗᒋᑦ ᑭᓯᐊᓂ 

ᐊᖏᖅᑕᐅᓂᖏᑦ ᐊᑭᑐᔪᖅᑐᕈᑎᔅᓴᓄᑦ 

ᐱᓕᕆᐊᖃᕐᓂᖅ ᐱᐅᓂᖅᓴᐅᓕᑐᐃᓐᓇᖁᓪᓗᒍ 

ᓇᓕᖅᑯᑎᓯᒪᓂᖅᓴᐅᖁᓪᓗᒋᓪᓗ ᒥᔅᓴᐅᑕᔅᓯᒪᔭᖏᑦ 

ᐊᒻᒪᓗᑦᑕᐅᖅ ᑭᖑᕙᖅᓯᒪᒋᓪᓗᑎᑦ ᑮᓇᐅᔭᓂᓪᓗ 

ᐅᖓᑕᐅᔾᔨᓯᒪᓐᖏᓪᓗᑎᑦ ᐱᓕᕆᐊᔅᓴᒥᒃ 

ᐱᒋᐊᖅᑎᑦᑎᖃᑦᑕᕈᒪᓪᓗᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕕᖓ 

ᐆᒃᑐᑎᒋᓂᐊᖅᑕᕋ ᐊᑭᑐᔪᖅᑐᕈᑎᔅᓴᓄᑦ ᑕᒪᒃᑯᐊ 

ᐃᖏᕐᕋᓂᕆᔭᖓ ᖃᐅᔨᒪᒐᑦᑎᒍ 

ᐃᓕᑉᐸᓪᓕᐊᓯᒪᒐᑦᑎᒍ ᐱᓕᕆᐊᔅᓴᑦᑎᓐᓂᒃ 

ᐱᓕᕆᐊᖃᖅᑎᓪᓗᑕ. ᕿᓚᒥᑯᓗᒃ 

ᐃᓕᓐᓂᐊᕐᕕᓕᐅᕐᓂᐊᕈᑦᑕ ᓄᓇᓕᓐᓂ ᐃᕐᓃᓐᓇᖅ 

ᓴᓇᑲᐅᑎᒋᓲᖑᓐᖏᒻᒪᑕ ᐊᑯᓂᐋᓗᒃ 

ᐸᕐᓇᐅᑎᓕᐅᕆᐊᖃᓲᖑᒻᒪᑕ 

ᐃᓕᓐᓂᐊᕐᕕᓕᐅᕐᓂᐊᖅᑎᓪᓗᒋᑦ ᑮᓇᐅᔭᐃᓪᓗ 

ᐊᑐᕐᓂᐊᖅᑕᖏᑦ ᑐᓂᐅᖅᑲᖅᑕᐅᔭᕆᐊᖃᖅᖢᑎᒃ 

ᑕᐃᒪᓐᓇᐃᑦᑐᓂᒃ ᐸᕐᓇᐅᑎᓕᐅᕐᓂᐊᖅᑎᓪᓗᒋᑦ 

ᐃᓕᓐᓂᐊᕐᕕᓕᐅᕐᓂᐊᖅᑎᓪᓗᒋᑦ ᓄᓇᓕᓐᓂ.  

 

ᒫᓐᓇᐅᔪᕐᓗ ᐱᓕᕆᕕᖓᓂ ᐃᓕᓐᓂᐊᕐᓂᓕᕆᔨᒃᑯᑦ 

ᐋᖅᑭᓱᐃᓕᕐᒪᑕ ᓇᑉᐸᖅᑎᕆᕙᓪᓕᐊᓂᐊᖅᖢᑎᒃ 

ᐱᓕᕆᐊᕆᔭᖏᓐᓂᒃ ᒫᓐᓇ ᐊᕝᕕᐊᕈᑎᑕᖃᓐᖏᑦᑐᖅ 

ᒫᓐᓇ ᓯᕗᓪᓕᐅᔾᔭᐅᔪᖅ 1, 2, 3, 

ᐃᒪᓐᓇᐃᓕᖓᒻᒪᑕ ᓯᕗᓪᓕᐅᑎᓯᒪᔭᖏᑦ ᒥᔅᑕ 

ᕋᒻᐴᑦᒧᑦ ᑐᓂᔭᐅᓯᒪᔪᖅ ᐸᕐᓇᐃᔾᔪᑏᓪᓗ ᐃᓚᖏᑦ 

ᐊᕐᕌᒍᒧᑦ ᓱᓕ ᐊᕐᕌᒎᓛᖅᑐᖅ ᓱᓕ ᑭᓯᐊᓂ 

ᐃᖅᑲᓇᐃᖅᑕᐅᔪᒫᖅᖢᑎᒃ. ᑕᕝᕙᓂ 

ᐃᓚᑯᑕᖃᕐᓂᐊᕐᒪᑦ ᐊᑭᑐᔪᖅᑐᕈᑎᓂᒃ ᑲᒪᓂᐅᑉ 

ᐃᓗᐊᓂ ᐃᖏᕐᕋᓂᖓᑕ. ᖃᐅᔨᒪᒐᒪ  



ᕿᑎᖅᑰ, ᒪᐃ 28, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2784 

 

 

ᐊᒃᑐᐃᓂᖃᖅᑐᖅ ᐊᓯᖏᓐᓂᒃ ᐱᓕᕆᐊᔅᓴᖓᓄᑦ 

ᐱᓕᕆᕕᓐᓄᓪᓗ ᐊᔾᔨᒌᖏᑦᑐᓄᑦ. 

 

ᕿᒥᕐᕈᓇᖅᑎᓪᓗᑎᒃᑯ ᐊᖏᖅᓯᓂᐊᖅᑎᓪᓗᑕ 

ᓯᕗᕐᖓᒍᑦ ᖃᐅᔨᓴᕐᓂᕐᒥᒃ ᐸᕐᓇᐃᓂᐅᑉ 

ᓱᒃᑲᓕᖅᑎᖅᐹᓪᓕᑎᑦᑎᖏᒃᑲᓗᐊᖅᑎᑦ  

ᐱᓕᕆᐊᔅᓴᓂᒃ ᐱᔭᕐᓂᖏᖅᐹᓪᓕᖅᑎᖔᕐᓗᑎᑦ 

ᐊᑭᑐᔪᕈᖅᑐᕈᑎᓂᒃ ᑲᒪᖃᑦᑕᕐᓂᕐᒧᑦ. ᒥᓂᔅᑕ 

ᓂᓪᓕᕈᓐᓇᖅᐹ ᓯᕗᕐᖓᒍᑦ ᐸᕐᓇᐃᓂᐅᑉ 

ᑲᔪᓯᓂᖃᑦᑎᐊᖅᐹ? ᖃᓄᕐᓕ 

ᐱᐅᓯᒋᐊᖅᑎᑦᑎᓂᐊᖅᐸ ᐸᕐᓇᐃᓂᕐᒧᑦ 

ᐊᑭᑐᔪᖅᑐᕈᑎᔅᓴᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᕼᐃᒃᔅ 

ᐊᐱᕆᒻᒪᑦ. ᒪᓕᒐᓕᐅᕐᕕᒻᒦᖃᑦᑕᖅᓯᒪᒐᒪ 

ᒪᓕᒐᓕᐅᖅᑎᑐᐃᓐᓇᐅᓪᓗᖓᓗ ᐊᒻᒪᓗ 

ᒥᓂᔅᑕᐅᖃᑦᑕᖅᓯᒪᓪᓗᖓᓗ. ᐊᑭᑐᔪᖅᑐᕈᑎᔅᓴᖏᑦ 

ᑕᒪᒃᑯᐊ ᐱᓕᕆᔭᐅᓂᖏᑦ ᐊᒃᓱᐋᓗᒃ 

ᐱᐅᓯᒋᐊᖅᓯᒪᓕᖅᑐᑦ ᑕᐃᔅᓱᒪᓂᓂᑦ ᑕᑯᓯᒪᔭᒃᑲ. 

ᐃᓕᑉᐹᓪᓕᖅᓯᒪᒐᑦᑕ ᑕᒻᒪᖅᓯᒪᓂᑦᑎᓐᓂᒃ.  

 

ᒥᔅᑕ ᕼᐃᒃᔅ ᓲᕐᓗ ᓄᓇᕗᑦ ᓱᓕ ᒪᒃᑯᑦᑑᒻᒪᑦ 

ᐃᓕᓐᓂᐊᕋᑦᑕ ᓱᓕ. ᐊᑭᑐᔪᖅᑐᕈᑎᔅᓴᑦᑎᓐᓄᑦ 

ᐱᓕᕆᐊᕆᔭᕗᑦ ᐃᒃᐸᔅᓴᖅ ᐅᖃᓚᐅᕋᑦᑕᐃᓛᒃ 

ᐊᑭᑐᔪᖅᑐᕈᑎᔅᓴᕗᑦ ᑮᓇᐅᔭᐃᑦ ᑭᒡᓚᐅᓪᓚᕆᒻᒪᑕ. 

ᐊᑭᑐᔪᖅᑐᕈᑎᔅᓴᐃᓪᓗ ᑮᓇᐅᔭᐃᑦ 

ᐊᑐᖅᑕᐅᒋᐊᖅᑲᖅᑐᑎᒃ ᐊᔾᔨᒌᓐᖏᑦᑐᓄᑦ 

ᓯᕗᓪᓕᐅᔾᔭᐅᓯᒪᔪᓄᑦ ᐊᔾᔨᒌᓐᖏᑦᑐᓄᑦ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, 

ᐊᕙᑎᓕᕆᔨᒃᑯᓐᓄᓪᓗ, ᓄᑦᑕᐅᓯᕆᔨᒃᑯᓄᓪᓗ.  

 

ᑖᒃᑯᐊ ᑮᓇᐅᔭᐃᑦ ᐅᕙᒍᑦᑕᐅᖅ Vote 4-ᖑᔪᑦ 

ᑕᐃᒃᑯᐊ ᓂᕈᐊᕈᑎᒋᓂᐊᖅᑕᓯ 

ᒐᕙᒪᑐᖃᒃᑯᓃᖔᖃᑦᑕᖅᑐᑦ ᑮᓇᐅᔭᐃᑦ 

ᐊᖏᖅᑕᐅᑉᐸᑕ ᐅᑎᖅᖢᑎᑦ ᐅᕝᕙᑦᑎᓐᓄᑦ 75−25 

ᐳᓴᒥᒃ ᑮᓇᐅᔭᖃᖅᑎᑕᐅᓪᓗᑎᑦ 25%-ᖏᓪᓗ 

ᐸᕐᓇᐃᓂᕐᒧᑦ ᓴᓇᒪᓂᖓᓄᓪᓗ ᐊᑐᖅᑕᐅᓪᓗᑎᑦ. 

ᖄᒃᑲᓐᓂᐊᒍᑦ ᑕᐃᒪᓐᓇ ᑕᕝᕙ ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᐱᔨᔅᓯᖅᑎᒃᑯᓐᓄᑦ  

ᐱᓕᕆᐊᔅᓴᕈᑕᐅᒃᑲᓐᓂᓕᖃᑦᑕᖅᑐᖅ ᐊᒻᒪᓗᑦᑕᐅᖅ 

ᒑᓰ ᑖᒃᓰᔭᖅᑕᐅᓂᖏᓐᓄᑦ 

ᑮᓇᐅᔭᖅᑖᖅᑎᑕᐅᖃᑦᑕᕐᒪᑕ ᒐᕙᒪᑐᖃᒃᑯᓐᓂ 100 

ᐳᓴᓐᑎᒥᒃ.  

 

ᐃᓱᒫᓘᑎᒋᔭᐅᔪᖅ ᖁᔭᒋᑦᑎᐊᑕᒃᑲ ᒪᓕᒐᓕᐅᖅᑎᐅᑉ 

ᓴᖅᑭᑕᖏᑦ. ᑎᑎᕋᖅᑕᒃᑲ ᐊᕐᕌᒎᓪᓗ ᒪᕐᕉᒃ 

ᐊᓂᒍᖅᓯᒪᓕᖅᑎᓪᓗᒋᑦ ᓂᕈᐊᖅᑕᐅᓚᐅᖅᑎᓪᓗᑕ 

ᐱᐅᓯᒋᐊᖅᑎᑦᑎᓇᓱᒃᑲᓗᐊᖅᑐᒍᑦ 

ᐊᒃᓱᕈᓐᓇᖅᑐᕈᓘᒻᒪᑦ ᑕᒪᓐᓇ 

ᐱᐅᓯᒋᐊᖅᑎᓐᓇᓱᑦᑕᕗᑦ ᑮᓇᐅᔭᐃᑦ ᑕᒪᒃᑯᐊ 

ᑐᓂᐅᖅᑲᖅᑕᐅᔪᑦ ᓴᖅᑭᔮᑦᑎᐊᖁᓪᓗᒋᑦ 

ᑕᑯᔅᓴᐅᑦᑎᐊᖁᓪᓗᒋᑦ 25-ᖑᔪᓂᒃ ᓄᓇᓕᓐᓂᒃ 

ᐊᑐᖅᑕᐅᓂᐊᖅᑯᑦ. ᑕᒪᓐᓇ ᐱᔭᕐᓂᖏᑦᑐᕈᓘᒻᒪᑦ 

ᓯᕗᓪᓕᐅᔾᔭᐅᓯᒪᔪᓪᓗ ᐊᔾᔨᒌᓐᖏᑦᑐᑦ ᐱᓕᕆᐊᔅᓴᐃᑦ 

ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᖕᒪᑦ. ᐊᓯᐊᓄᑦ 

ᐊᔾᔨᒋᖏᐊᕐᔪᒃᑕᖓᓄᑦ ᑖᒃᑯᓄᖓ 

ᐊᐱᖅᑯᑎᒃᓴᐅᓂᐊᕐᒥᔪᖅ ᐃᒻᒪᖃ 

ᐊᑭᑐᔪᖅᑐᕈᑎᓪᓗᑎ ᐊᐱᕆᖔᕈᒪ ᐊᑲᐅᓂᖅᓴᒥᒃ 

ᑭᓯᐊᓂ ᐊᑭᑐᔪᖅᑐᕈᑎᒃᓴᓄᑦ ᐃᓚᒋᐊᕈᑎᖏᓐᓄᑦ 

ᐅᖃᓪᓚᒍᒪᓪᓗᖓ. ᑭᖑᓂᑦᑎᓐᓂ 

ᐃᒪᓐᓇᐃᓪᓕᖃᑦᑕᖅᑰᔨᖕᒪᑦ ᑮᓇᐅᔭᖅᑐᕈᑎᒃᓴᐃᑦ 

ᓇᓗᓇᐃᖅᑐᖅᓯᒪᔪᑦ ᐱᓕᕆᔾᔪᑕᐅᓂᐊᖅᑐᑦ 

ᑳᓐᑐᕌᒃᒐᒃᓴᒧᑦ ᓴᖅᑭᑕᐅᒐᒥᒃ ᐅᖓᑖᓃᕌᔾᔪᖃᑦᑕᕐᒪᑕ 

ᑳᓐᑐᕌᒃᓄᑦ ᐱᓇᓱᒃᑐᑦ ᐊᑭᒋᔭᖏᑦ.  

 

ᑖᓐᓇ ᐅᖃᐅᓯᕆᖅᑲᐅᔭᕋ ᖃᓄᕐᓕ ᐱᓕᕆᕕᖓᑦ 

ᑮᓇᐅᔭᓕᕆᔨᒃᑯᑦ ᓄᓇᓕᓐᓄᓪᓗ ᒐᕙᒪᒃᑯᓐᓄᓪᓗ 

ᐱᔨᔅᓯᖅᑎᒃᑯᑦ, ᖃᓄᖅ ᐃᓱᒪᒃᓴᖅᓯᐅᕈᑎᖃᖅᐸᑦ 

ᐊᑭᑐᔪᖅᑐᕈᑎᒃᓴᓄᑦ ᐱᓕᕆᐊᖃᖅᑎᓪᓗᒋᑦ 

ᐱᖅᑯᓯᐅᓂᖅᓴᓂᒃ ᓲᕐᓗ 

ᐊᖏᖅᑕᐅᖃᑦᑕᕐᓂᕆᔭᖏᑦᑕ ᑕᒪᒃᑯᐊ ᐊᑐᓂ 

ᐱᓕᕆᐊᒃᓴᐃᑦ ᐊᑐᕈᒫᖅᑕᖏᑦ, 

ᖃᐅᔨᒪᔭᐅᖏᑦᑎᓪᓗᒋᑦ  



ᕿᑎᖅᑰ, ᒪᐃ 28, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2785 

 

 

ᑕᖅᑲᒃᑯᓄᖓ ᖃᐅᔨᒪᔭᐅᖏᓪᓗᑎᒃ ᑭᓯᐊᓂ 

ᑳᓐᑐᕌᒃᓄᑦ ᓇᓚᐅᒃᑖᒐᒃᓴᐃᑦ 

ᐊᖏᖅᑕᐅᓚᐅᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᕼᐃᒃᔅ 

ᐊᐱᕆᒐᕕᑦ. ᒥᔅᑕ ᕼᐃᒃᔅ ᐅᖃᐅᓯᕆᓚᐅᖅᓯᒪᔭᖓᑦ 

ᑖᒃᑯᐊ ᑭᖑᓂᑦᑎᓐᓂ ᐃᖅᑲᓇᐃᔭᖅᑎᕗᑦ 

ᐊᖓᔪᖅᑲᐅᑏᑦ ᕿᒥᕐᕈᓇᖁᓪᓗᒋᑦ ᑖᔅᓱᒥᖓ 

ᑎᓕᓯᒪᓕᖅᑕᕗᑦ. ᒥᔅᑕ ᑕᐅᓯ ᑭᐅᖁᓂᐊᖅᑕᕋ 

ᐃᓱᒪᒃᓴᖅᓯᐅᕈᑎᒋᖃᑦᑕᖅᓯᒪᔭᖓᑕ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑖᓯ. 

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕈᓇᕈᓘᔭᖃᑦᑕᓯᒪᒐᑦᑎᒍ ᐊᕐᕌᒎᒃ ᒪᕐᕉᒃ 

ᐊᓂᒍᖅᓯᒪᓕᖅᑑᑦ, ᑕᐃᒪᓕ ᐊᑐᓂᒃ ᐱᓕᕆᕕᐅᔪᑦ 

ᖃᔅᓯᓂᒃ ᐊᑐᕐᓂᐊᕐᒪᖔᑕ ᓇᓗᓇᐃᖅᓯᑲᑕᒃᑯᑦᑕ 

ᑕᐃᒪᓐᓇ ᐱᔪᓐᓇᕋᓗᐊᕐᒥᔪᑦ.  

 

ᐱᔭᕐᓂᖏᑦᑐᒥᒃ ᓴᖅᑭᔮᕆᐊᖃᓂᖓᑦ ᐸᕐᓇᐅᑏᑦ 

ᐃᓗᐊᓂ ᖃᓄᖅ ᓴᖅᑭᔮᖅᑎᒃᑎᒐᓱᒃ ᐊᕐᕌᒎᓐᓄᑦ 

ᐊᑕᐅᓯᐅᖏᑦᑑᓐᓄᑦ ᐱᓕᕆᐊᒃᓴᖅ ᓴᖅᑭᑎᓪᓗᒍ 

ᐊᕐᕌᒍᓄᑦ ᑕᓪᓕᒪᓄᑦ ᐱᓕᕆᐊᔭᐅᓂᐊᖅᑎᓪᓗᒍ 

ᐃᓛᓐᓂᒃᑯᓪᓗ 7-ᓄᑦ ᐊᕐᕌᒍᓄᑦ ᐅᖓᑖᓄᐊᕈᑎᓪᓗᒍ 

ᐅᒃᑑᑎᒋᓗᒋᑦ ᑕᐃᒃᑯᐊ ᐃᓗᐊᓂ ᑮᓇᐅᔭᐃᑦ 

ᖃᔅᓯᕌᕋᔪᐊᓗᒃ. ᑮᓇᐅᔭᓂᒃ ᖃᔅᓯᕌᕋᔭᕐᒪᖔᑕ 

ᑎᑎᕋᖃᑦᑕᕋᑦᑕ, ᒫᓐᓇ ᑎᑎᕋᖅᓯᒪᔪᓐᓃᖅᑐᑕ 

ᐱᔭᕐᓂᕈᓐᓃᕋᔭᕐᒪᑦ. ᑭᓯᐊᓂᓕ ᐃᓱᒪᒃᓴᖅᓯᐅᖅᑐᒍᑦ 

ᖃᓄᖅ ᑕᒪᓐᓇ ᐱᓕᕆᔭᐅᔪᓐᓇᕐᒪᖔᑦ. 

 

ᐅᖃᕈᒪᒐᓗᐊᖅᖢᖓ ᐃᒃᓯᕙᐅᑖᖅ ᒪᒥᐊᓇᖅ. 

ᐱᓕᕆᐊᒃᓴᐃᑦ ᐊᑭᖏᑦ ᑖᒃᑯᐊ ᑲᑎᒃᖢᒋᑦ ᑖᒃᑯᐊ 

class A-ᒥᑦ ᓇᑉᐸᖅᑎᕆᓂᕐᒧᑦ 

ᒥᔅᓴᐅᓴᖕᓂᑐᐃᓐᓇᐅᒪᑎᒃ, ᐃᓛᓐᓂᒃᑯᑦ  

ᓇᓕᖅᑯᑦᑎᖅᓯᒪᖅᑰᔨᑦᑎᐊᖃᑦᑕᕐᒪᑕ 

ᓇᓕᖅᑯᑕᖅᑕᐅᔪᑦ ᑕᐃᒃᑯᐊ ᐱᔪᒪᓇᓲᑎᓂᒃ. 

ᖃᐅᔨᒪᔪᖓ ᑕᐃᒃᑯᐊ ᒪᓕᖕᒪᑕ ᐊᑭᑐᔪᖅᑐᕈᑎᒃᓴᓄᑦ 

ᐸᕐᓇᐅᑎᓄᑦ ᐊᒻᒪᓗᒃᑕᐅᖅ ᐸᕐᓇᐅᑏᑦ ᒪᓕᒃᖢᒍ 

ᓇᓚᐅᒃᑖᖅᖢᑎᒃ ᑳᓐᑐᕌᖕᒥᑦ ᐱᓇᓱᒃᖢᑎᒃ.  

ᐃᓱᒫᓘᑎᒋᖕᒪᑕ ᐊᔾᔨᒌᓐᖏᒻᒪᑕ ᑕᐃᒃᑯᐊ 

ᐊᓯᔾᔩᖃᑦᑕᕐᒪᑕ ᑲᒻᐸᓂᐅᔪᑦ ᐱᓇᓱᒃᑐᑦ, 

ᐃᓚᖏᓪᓘᓐᓃᑦ ᓇᓗᓇᐃᖅᑕᐅᓯᒪᔪᑦ class A-ᒥ.  

 

ᐅᖃᒃᑲᓐᓂᕈᓐᓇᕐᓂᐊᖅᑐᖓ ᕿᒥᕐᕈᓇᒃᑕᕗᑦ ᑭᓯᐊᓂ 

ᓇᓂᓯᓚᐅᖏᓐᓇᑦᑕ ᓱᓕ ᐱᐅᒋᔭᑦᑎᓐᓂᒃ 

ᐊᑐᖅᑕᐅᔪᓐᓇᖅᑐᓂᒃ ᓴᖅᑭᔮᖅᑎᑦᑎᐊᓂᕐᒥᒃ 

ᐱᑕᖃᖅᑎᑦᑎᔪᓂᒃ ᑭᓯᐊᓂ ᐊᕐᕌᒎᓛᖅᑐᖅ 

ᕿᒥᕐᕈᓇᓛᕐᒥᔪᒍᑦ ᓇᓂᓯᔪᓐᓇᕐᒪᖔᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑖᓯ. 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓕᑦᑎᐊᖅᐳᖓ ᑖᔅᓱᒧᖓ ᑭᐅᖕᒪᑦ. 

ᓯᕗᒧᐊᑦᑎᐊᖁᒐᓗᐊᖅᐸᒃᓯ ᕿᓂᖅᑎᓪᓗᓯ 

ᓴᖅᑭᔮᑦᑎᐊᕆᐊᖃᕐᓂᒧᑦ ᐊᑐᕆᐊᖃᖅᖢᓯᓗ. 

 

ᑭᓯᐊᓂ ᐊᖏᕈᓐᓇᕐᒥᔪᒍᑦ ᖃᓐᖑᓇᖅᑐᒃᑯᑦ 

ᐃᓗᓕᕆᔭᖏᑦ ᑕᒪᒃᑯᐊ ᐊᒻᒪᓗ 

ᐊᑐᖅᑕᐅᖏᓐᓂᑯᐃᑦ ᐸᐃᒃᐹᒃᑯᑦ ᑎᑎᕋᖅᑕᐅᓗᑎᒃ 

ᐊᕐᕌᒍᒧᑦ ᓄᑖᒧᑦ ᓄᒃᑎᖅᑕᐅᔪᑦ ᐃᑉᐸᒃᓴᖅ 

ᐃᓕᓚᐅᕋᑦᑕ ᐱᓕᕆᐊᒃᓴᐃᑦ 

ᒥᑭᑦᑑᑕᐅᒐᓗᐊᖅᑎᓪᓗᒋᑦ ᐃᓄᓕᕆᔨᒃᑯᑦ 

ᐱᓕᕆᐊᒃᓴᖓᑕ ᐃᓗᐊᓂ Z-ᒦᒃᑐᑦ ᑕᐃᒃᑯᐊ 

ᐊᒃᑐᐊᓂᖃᓗᐊᖏᒻᒪᑕ ᖃᔅᓯᓪᓚᒃᑖᓂᒃ ᑮᓇᐅᔭᓂᒃ 

ᐊᑐᕐᓂᐊᕐᒪᖔᑕ.  

 

ᓂᒡᓕᕈᑎᑐᐃᓐᓇᖅ ᐃᒃᓯᕙᐅᑖᖅ, ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓᑦ, ᓄᓇᓕᓐᓄᓪᓗ ᒐᕙᒪᒃᑯᓐᓄᓪᓗ 

ᐱᓕᔨᔅᓯᖅᑎᒃᑯᑦ ᓯᕗᒧᐊᑦᑎᐊᖁᓇᐅᒐᓗᐊᖅ. 

ᐃᑲᔪᖃᑎᒌᒃᑎᓪᓗᒋᑦ ᐋᖅᑭᒃᓱᐃᑎᓪᓗᒋᑦ 

ᐊᑭᑐᔪᖅᑐᕈᑎᒃᓴᑦ ᐱᐅᓯᒋᐊᖅᑕᐅᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᕼᐃᒃᔅ 

ᓂᒡᓕᕋᕕᑦ ᑖᔅᓱᒧᖓ. ᒥᔅᑕ ᕼᐃᒃᔅ ᐃᓄᓕᕆᔨᒃᑯᑦ 

ᐱᓕᕆᐊᒃᓴᖓᓄᑦ ᐃᑉᐸᒃᓴᖅ ᐊᐱᖅᑯᑎᖃᓚᐅᕐᒪᑦ 

ᓇᓗᓇᐃᖅᓯᑦᑎᐊᒃᑲᓐᓂᕈᓐᓇᖅᓯᖕᒪ ᒥᔅᑕ ᑖᓯ 

ᓇᓗᓇᐃᖅᓯᑦᑎᐊᕐᓗᓂ ᑖᒃᓱᒪ ᒥᒃᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᑖᓯ. 

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᓕᕆᐊᒃᓴᖅ ᑐᓴᕈᒥᓇᕐᒪᑦ ᐃᓗᓕᑯᓘᔭᖏᑦ, 

ᐱᔾᔪᑎᒋᓪᓗᒋᑦ ᒥᔅᑕ ᓴᕕᑲᑖᖅ 

ᐊᐱᖅᑯᑎᒋᓚᐅᖅᑕᖓ ᐱᖃᓯᐅᑎᓪᓗᒍ. 

 

ᑖᓐᓇ ᐱᓕᕆᐊᒃᓴᖅ ᐱᔭᐅᓚᐅᖅᓯᒪᔪᖅ ᒥᑭᑦᑑᑎᓂᒃ 

ᐊᑭᑐᔪᓂᒃ ᑖᒃᑯᐊ ᑕᑯᔭᐅᔪᓐᓇᓚᐅᖅᓯᒪᓐᖏᑦᑐᑦ 

ᑭᖑᓂᑦᑎᓐᓂ ᖃᔅᓯ ᑖᓚᕌᕐᓂᕐᒪᖔᑦ ᑮᓇᐅᔭᐃᓪᓗ 

ᐊᑐᕈᒫᖅᑐᖃᓚᐅᕐᒪᖔᑕ ᖃᔅᓯᑖᓚᕌᕐᓂᕐᒪᖔᑕᓗ. 

ᑖᓐᓇ ᑕᒡᕙ ᐱᔾᔪᑎᒋᓪᓗᒍ ᕿᒥᕐᕈᓇᓚᐅᖅᑕᕗᑦ. 

ᑖᒃᑯᐊ ᑮᓇᐅᔭᓂᑦ $25,000-ᓂᒃ ᐱᖦᖤᖅᐳᑦ 

ᒥᑭᒃᑑᑎᓂᒃ ᓱᕋᒃᓯᒪᔪᓕᕆᔾᔪᑎᒋᓂᐊᕐᒪᒋᑦ 

ᓴᓇᓂᐊᕐᒪᒋᑦ ᐊᒥᒐᓗᐊᖅᖢᑎᒃ. 

 

ᐃᓪᓗᕐᓗ ᐱᑐᖄᓘᓕᕐᓂᖅᖢᓂ ᐃᒡᓗᓗ ᐱᑐᖃᐅᖕᒪᑦ 

ᖃᐅᔨᓴᖅᑕᐅᔭᕆᐊᖃᖅᖢᓂ ᐃᒃᔪᐃᑦᑐᖅᑕᖃᕐᒪᖔᑦ 

ᐃᑭᐊᕐᒥᖕᓂ. ᐊᕐᕌᒍᒋᔭᑦᑎᓐᓂ ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᓐᖏᓐᓂᑯᑦ ᖃᐅᔨᓚᐅᕐᒪᑕ $12,000 2-ᒥ 

ᓴᖅᑭᔮᖅᑎᑕᐅᓪᓗᑎᒃ ᐱᔾᔪᑎᒋᓪᓗᒍ 

ᖃᐅᔨᓴᖅᑕᐅᓚᐅᕐᓂᖓ ᐃᒡᓗ ᐱᔾᔪᑎᒋᓪᓗᒍ ᐊᑭᖓ. 

ᑕᐃᒪᐃᒻᒪᑦ ᖃᐅᔨᓚᐅᕐᒥᔪᑦ ᑳᓐᑐᕌᒃᒧᑦ 

ᓇᓚᐅᑦᑖᕈᑎᒥᒃ ᑐᓂᔭᐅᖦᖤᖅᐳᖅ ᐱᓇᓱᒃᑐᖅ 

ᑕᐃᓐᓇ $70,000-ᖏᓐᓂ ᐊᑭᖃᖅᖢᓂ. ᖃᓄᐃᒻᒪᑦ 

ᑕᐃᒪᓐᓇ ᐊᑭᖃᕐᓂᕐᒪᖔᑦ ᖃᐅᔨᒪᓐᖏᑦᑐᑦ 

ᑕᐃᒪᓐᓇ ᐊᑭᖃᓚᐅᖅᑐᖅ. 

 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᑕᐃᒃᑲᐅᖕᒪᑕ 

ᓇᓪᓕᐅᒃᑯᒫᖃᕆᐊᖃᕋᑦᑕ ᐃᓚᓯᓕᓚᐅᖅᑐᑦ 

$15,000-ᓂᒃ. ᐊᓱᐃᓪᓛᓕ ᑲᑎᑎᑕᐅᖕᒪᑕ  

$97,000-ᖑᓕᖅᖢᑎᒃ ᒥᒃᔫᑎᖕᓄᑦ 

ᐊᑭᑐᔪᖅᑐᕈᑎᓄᑦ ᐃᓚᒋᔭᐅᖃᑕᐅᓕᖅᖢᓂ 2013-

14-ᒥ ᑕᐃᒪ $12,000-ᑐᐃᓕᖅᐳᖅ 

ᑮᓇᐅᔭᖅᑐᕈᑎᕕᓃᑦ 2014-15-ᒥ ᐊᒻᒪᓗ $70,000 

ᐃᓚᓪᓗᒋᑦ $15,000 $85,000-ᖑᖅᑐᒋᑦ ᓄᑖᓂᒃ 

ᓄᑕᐅᓐᖏᑦᑐᒧᑦ ᓄᒃᑎᖅᑕᐅᓪᓗᑎᒃ 2015-16-ᒥ 

ᐱᔭᕇᖅᑕᐅᓂᐊᕐᒪᑦ. ᑕᐃᒪᐃᑦᑑᖕᒪᑦ 

ᑭᐅᔪᓐᓇᓐᖏᓚᕋ ᓱᖕᒪᑦ ᐊᑭᑐᓗᐊᖅᑐᐊᓘᖕᒪᖔᑦ 

ᑕᒪᓐᓇ ᐊᐱᖅᑯᑎᒋᑎᓪᓗᓂᐅᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒡᓗ, ᒥᔅᑕ ᑖᓯ. 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ 

ᐊᐱᖅᑯᑎᒋᓂᐊᖅᑕᕋ $4.687 ᒥᓕᐊᓐ ᑐᐊᐸᖕᓄᑦ 

ᐊᑐᖅᑐᒃᓴᐅᑕᐅᓚᐅᖅᑐᑦ ᓄᑖᓄᑦ 

ᐃᓕᔭᐅᓂᐊᕐᓂᖏᑦ. ᑖᓐᓇ ᓴᖅᑭᑕᐅᕐᖓᓚᐅᖅᓯᒪᔪᖅ 

2009-ᒥ ᐆᒃᑑᑎᒋᔭᐅᑐᐃᓐᓇᖅᖢᓂ 

ᐊᑐᕈᒫᕐᓂᐊᖅᑐᑦ $6,915,000. ᑖᒃᑯᐊᖃᐃ 

ᒐᕙᒪᒃᑯᑦ ᐅᓂᒃᑲᐅᓯᖃᕈᓐᓇᖅᐳᑦ 

ᑐᐊᐸᓕᐅᖅᑐᖃᖅᓯᒪᓕᕐᒪᖔᑦ ᐅᓪᓗᒥ ᑖᒃᑯᐊ 

ᑮᓇᐅᔭᑦ ᐊᑐᕐᓗᒋᑦ ᐅᕝᕙᓘᓐᓃᑦ ᑖᓐᓇ ᓱᓕ 

ᓴᓇᔭᐅᕙᓪᓕᐊᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᕋᒻᐴᑦ 

ᑕᒪᓐᓇ ᐊᐱᖅᑯᑎᒋᖕᒪᒍ. ᐃᒃᓯᕙᐅᑕᖅ, ᐃᒻᒪᖄ 

ᒪᐅᓐᖓᖅᑎᑦᑎᒃᑲᓐᓂᕈᑦᑕ ᐊᓯᐊᓂᒃ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᓐᓂᓐᖔᖅᑐᒥᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᐲᑕᓴᓐ. 

ᐊᐱᕆᖕᒪᑦ ᐃᖅᑲᓇᐃᔭᖅᑐᓂᒃ ᑕᕝᕗᖓ 

ᐃᓯᖅᑎᑦᑎᔪᓐᓇᕐᒪᖔᕐᒥᓂᒃ. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑕᐃᓐᓇ 

ᑕᕝᕗᓐᖓᖁᔭᖓ ᐃᓯᖅᑎᓚᐅᕈᒃ ᑲᑎᒪᕕᐅᑉ 

ᐃᓗᐊᓄᑦ. 

 

ᖁᔭᓐᓇᒦᒃ, ᐃᖅᓱᒃᑎ. ᒥᓂᔅᑕ ᐲᑕᓴᓐ ᑖᓐᓇ 

ᑕᕝᕙᓃᖃᑎᒋᓕᖅᑕᓯ ᓇᓗᓇᐃᖅᓯᒪᓂᐊᕐᒪᑦ 

ᑭᓇᐅᖕᒪᖔᑦ ᐅᖃᐅᑎᓚᐅᖅᑎᒍᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐅᓇ ᒪᐅᓐᖓᓵᖅᑐᖅ ᒥᔅᑕ ᕈᐃ ᒍᕇᓐ, 

ᐊᖓᔪᖅᑳᖅ ᑐᖏᓕᖓ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᑦᑏᑦ ᐱᓕᕆᕝᕕᖓᓄᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴ. ᒥᔅᑕ 

ᒍᕇᓐ, ᑲᑎᒪᕕᐅᑉ ᐃᓗᐊᓄᑦ ᑐᓐᖓᓱᒋᑦ. ᐃᒻᒪᖄ 

ᑕᕝᕙᓂ ᑲᑎᒪᕕᐅᑉ ᐃᓗᐊᓃᓕᖅᑎᓪᓗᒍ ᕋᒻᐴᑦ 

ᐊᐱᕆᒃᑲᓐᓂᕈᕕᑦ ᑐᑭᓯᐅᒪᑦᑎᐊᕐᓂᐊᕐᒪᒍᑦ 

ᑭᐅᑦᑎᐊᕐᓂᐊᕐᒫᑎᓪᓗ. ᒥᔅᑕ ᕋᒻᐳᑦ. 

 

ᕋᑉᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᓇᐃᒡᓕᑎᖅᖢᒍ 2009-ᖑᑎᓪᓗᒍ, ᐆᒃᑑᒻᒥᒃ 

ᓴᖅᑭᑦᑐᖃᓚᐅᖅᓯᒪᔪᖅ ᑰᕌᕐᔪᖕᒥᐅᑕᐅᖅᑰᖅᑐᖅ 

ᐃᓐᓇ ᑐᐊᐸᓕᐅᖃᑦᑕᖅᐸᓪᓕᐊᖃᑦᑕᕐᓂᐊᖅᖢᑎᒃ 

ᕿᑎᕐᒥᐅᓂ. ᑕᓪᓕᒪᑦ ᐊᕐᕌᒎᑦ ᐊᓂᒍᕐᒪᑕ 

ᖃᓄᐃᓕᐊᓕᕐᒪᖔᑦ ᑖᓐᓇ ᖃᓄᖅ 

ᑐᐊᐸᓕᐅᖅᐸᓪᓕᐊᔪᖃᖅᓯᒪᓕᖅᐸ ᑕᒪᓐᓇ 

ᐱᒋᐊᖅᑕᐅᓚᐅᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐳᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇ ᐊᐱᖅᑯᑦ ᑐᓐᓂᖅᑯᑎᒋᓂᐊᕋᒃᑯ 

ᒥᔅᑕ ᒍᕇᓐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑐᐊᐸᓕᐊᖅᐸᓪᓕᐊᓯᒪᔪᒍᑦ ᑕᓗᕐᔪᐊᕐᓂ ᐊᒻᒪᓗ 

ᖁᕐᓗᖅᑐᕐᒥ. ᑕᐃᒃᑯᐊ ᓄᑕᐅᖏᑦᑐᑦ ᓄᑖᓐᖑᖁᔭᕗᑦ  

ᐃᖃᓗᖕᓃᓐᓂᐊᖅᑐᒥ ᐊᕐᕕᐊᓃᓐᓂᐊᖅᑐᒥᓪᓗ 

ᓱᓇᒃᑯᑖᖅᑖᕐᓗᑎᒃ ᓴᓇᕐᕈᑎᒃᓴᓂᑦ 

ᐃᓕᓐᓂᐊᖅᑎᑦᑎᓗᑕᓗ 

ᑐᐊᐸᓕᐅᖅᐸᓪᓕᐊᔪᓐᓇᖅᓯᓂᐊᕐᒪᑕ ᑖᒃᑯᓇᓂ 

ᓄᓇᓕᖕᓂ ᑕᐃᓵᖅᑕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᐅᕙᓃᑦᑐᒍᑦ, 

ᒪᒃᐱᖅᑐᒐᖓ 11. ᓄᓇᓕᓐᓂ ᒐᕙᒪᒃᑯᓐᓂᓪᓗ 

ᐱᔨᑦᓯᕋᖅᑎᒃᑯᑦ. ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᖏᑦᑐᑦ. ᑲᑎᖦᖢᒋᑦ 

ᐋᖅᑭᒃᓱᖅᓯᒪᔾᔪᑎᑦ. $61,039,000. ᑲᑎᖦᖢᒋᑦ 

ᐅᖅᓱᒃᓴᓂᑦ ᓂᐅᕕᐊᒃᓴᖃᖅᑏᑦ ᐃᒻᒥᒃᑰᒪᓂᖓ. 

$500,000. ᑲᑎᖦᖢᒋᑦ ᐃᖅᑲᓇᐃᔭᕐᕕᖕᒥ. 

ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᖏᑦᑐᑦ. 

$61,539,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ. ᒪᒃᐱᖅᑐᒐᖓ 

13. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 

ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᖏᑦᑐᑦ. ᑲᑎᖦᖢᒋᑦ 

ᐃᖏᕐᕋᔪᓕᕆᓂᖅ. $15,831,000. ᑲᑎᖦᖢᒋᑦ 

ᐃᖅᑲᓇᐃᔭᕐᕕᖕᒥ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᐅᖃᐅᓯᖅᑕᖏᓐᓄᓄᑯᐊ 

ᐊᑲᐅᓐᖏᓕᐅᕈᑎᒋᔭᕋ, ᑭᓯᐊᓂ ᒥᓂᔅᑕ ᐲᑕᓴᓐ. 

ᐅᓇ ᒥᕝᕕᒃ ᐊᒻᒪᓗ ᓄᓇᐅᖏᑦᑐᓂᑦ ᓄᑖᒧᑦ 

ᓅᑦᑎᕆᔭᐅᔪᒪᓂᖓ ᐃᖃᓗᖕᓂ 

ᐱᔭᕇᖅᑕᐅᓯᒪᓂᖏᑦ ᐊᒻᒪᓗ ᑮᓇᐅᔭᒃᑲᓐᓃᑦ 

ᐊᑐᕆᐊᖃᕐᓂᖏᑦ. ᐅᑯᐊ ᐊᑐᕈᒫᕐᓂᐊᖅᑐᑦ 

ᑕᑯᓐᓇᖅᖢᒋᑦ ᐊᒻᒪᓗ ᐊᒥᐊᒃᑯᑦ 

ᑖᒃᑯᐊᑦᑎᐊᖑᔫᒐᓗᐊᑦ, ᑭᓯᐊᓂ ᐊᒥᐊᒃᑯᑦ 

ᓄᑕᐅᖏᑦᑐᑦ ᓄᑖᒧᑦ ᓄᒃᑎᖅᑕᐅᔭᕆᐊᖃᕐᓂᐊᖅᐹᑦ? 

ᓄᑖᖅ ᐊᕐᕌᒍ ᐊᑐᓕᖅᑎᓪᓗᒍ 

ᑮᓇᐅᔭᖃᖅᑎᑕᐅᔭᕆᐊᖃᕐᓂᐊᕐᒪᑦ ᐊᒻᒪᓗ 

ᐊᓐᖑᑎᓯᒪᖕᒪᖔᑦ ᐱᓕᕆᐊᖑᔭᕆᐊᓕᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᔭᕐᓂᒃ. ᐊᐃᑉᐸᖓ ᑭᐅᔪᓐᓇᖅᑕᕋᓗᐊᕋ. 

ᐊᓐᖑᑎᓯᒪᔪᑦ ᐊᑐᕈᒫᕐᓂᐊᖅᑐᓂᓪᓗ 

ᐊᓐᖑᑎᓯᒪᓪᓗᓂ. ᓇᐅᑦᑎᖅᓱᖅᑕᐅᑦᑎᐊᕐᒪᑕ ᑖᓐᓇ 

ᐃᖃᓗᖕᓂ ᒥᕝᕕᓕᕆᓂᖅ, ᒥᔅᑕ ᕼᐃᒃᔅ 

ᐊᑐᕈᒫᕐᓂᐊᖅᑐᖁᑎᖏᓐᓂ ᑕᐃᒫᑐᐃᓐᓇᖅᑕᐅᖅ 

ᐊᓐᖑᑎᓯᒪᔪᒃᓴᐅᖕᒪᑦ. ᒥᔅᑕ ᑖᓯ ᓯᕗᓪᓕᖅ 

ᐊᐱᖅᑯᑎᒋᖅᑲᐅᔭᐃᑦ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᒥᒐᖅᓯᒪᔪᐃᑦ ᐅᖃᐅᓯᕆᓚᐅᒃᑭᑦ, ᒥᔅᑕ ᑖᓯ. 

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᐅᒃᑲᓂᑦ ᐅᖃᑦᑎᐊᕈᓐᓇᖏᓐᓇᒪ. ᑭᓯᐊᓂ ᐅᑯᐊ 

ᐊᑐᕈᒫᕐᓂᐊᖅᑐᑦ ᐊᖏᓂᖅᓴᐅᓚᐅᕐᒪᑕ ᐱᓕᕆᐊᓄᑦ 

ᑮᓇᐅᔭᖅᑐᕈᑎᖏᓐᓄᑦ ᐃᒃᑯᐊ ᑮᓇᐅᔭᑦ 

ᐊᑭᓕᖅᑕᐅᔭᕆᐊᓖᑦ 

ᓇᓗᓇᐃᖅᑕᐅᑦᑎᐊᖅᓯᒪᓚᐅᕐᒪᑕ 

ᖃᑦᑎᕌᕐᓂᐊᕐᒪᖔᖏᑦ. ᑕᐃᒪᐃᑦᑑᖕᒪᑦ ᐅᓇ, 

ᐊᕐᕌᒍᓂᑦ ᐊᒡᒋᖅᑐᓂᑦ ᓄᖑᑉᐸᓪᓕᐊᓂᐊᖅᑐᖅ, 

ᑭᓯᐊᓂᑦᑕᐅᖅ, ᓄᑕᐅᖏᑦᑐᒥᑦ 

ᓄᒃᑎᕆᔭᕆᐊᖃᖅᑐᒍᑦ, $4.8 ᒥᓕᐊᓐ, 2015-16 

ᐊᕐᕌᒍᐊᓂ ᐱᔭᕇᖅᑕᐅᓂᐊᖅᑐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐅᓯ. 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐊᐱᖅᑯᑎᒋᓵᖅᑕᕋ, ᓲᕐᓗ ᑮᓇᐅᔭᖏᑦ 

ᐊᒡᒍᖅᑐᖅᑕᐅᓯᒪᓪᓗᑎᖏᒃᑯᐊ 

ᑮᓇᐅᔭᓕᖅᑕᐅᖃᑦᑕᕐᒪᑕ, ᐊᕐᕌᒍᓄᑦ 

ᓈᒻᒪᒃᓯᓕᖅᓯᒪᓪᓗᑎᒃ. ᐅᕗᖓᓗ ᐊᕐᕌᒍᓄᑦ 

ᐃᓕᔭᐅᔪᑦ ᑕᐃᒪ ᑭᖑᕙᖅᓯᒪᑎᓪᓗᒋᑦ ᑕᐃᒪᓐᓇ 

ᑭᖑᕙᖅᓯᒪᖕᒪᖅᑲᐃᖑᓇᐃᑦ ᑮᓇᐅᔮᓗᐃᓄᑯᐊ 

ᓄᑖᒧᑦ ᐊᒡᔭᖅᑕᐅᔭᕆᐊᖃᖅᐸᑦ.  

 

ᖃᓄᕐᖑᓇ ᑮᓇᐅᔭᓕᕆᔾᔪᓰᑦ ᐱᐅᓯᖏᓐᓄᑦ ᓲᕐᓗ 

ᒪᑯᐊ ᐊᑭᓕᒃᓴᐃᑦ ᓇᓕᖅᑲᖏᓐᓂᒃ ᐅᑕᖅᑭᐅᑏᓄᑦ 

ᐊᑐᖅᑐᒃᓴᐅᑕᐅᕙᑦ? ᑕᐃᒫᒃ ᐊᐱᖅᑯᑎᒋᖅᑲᐅᕙᕋ  

ᐊᓐᖑᑎᓯᒪᒐᓗᐊᕐᒪᖔᑦ. ᓄᑕᐅᖏᑦᑐᒥᒃ ᓄᑖᕐᒧᑦ 

ᐊᒡᒍᖅᓯᖅᑰᒐᑦᑕ ᑭᖑᕙᖅᓯᒪᓂᖓ 

ᐱᔾᔪᑎᒋᓪᓘᒐᓗᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᔅᑕ ᑖᓯ, 

ᐊᑏᒎᖅ. 

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᑦᑎᐊᖅᑐᕐᖏᓐᓇ ᓴᓇᔭᐅᓂᖓ ᐊᖏᕈᑏᑦ 

ᒪᓕᒃᖢᒍ, ᐊᖏᓚᐅᖅᑐᒍᑦ 2014-15 ᐊᕐᕌᒍᐊᓂ 

ᐊᒻᒪᓗ ᑕᐃᒪᐃᓕᖓᐃᓐᓇᕐᓂᐊᕋᓱᒋᓪᓗᑎᒃᑯᑦ 

ᐸᕐᓇᐅᑏᑦ ᒪᓕᒡᓗᒋᑦ. ᑕᐃᒪᐃᒃᑲᓗᐊᖅᑎᓪᓗᒋᑦ, 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᓐᖑᑎᔭᕆᐊᓖᑦ 

ᐱᓕᕆᐊᖑᕙᓪᓕᐊᔪᓄᑦ. ᐊᑭᑐᔪᖅᑐᕈᑎᒃᓴᓂᒃ 

ᐱᓕᕆᐊᓪᓗ ᐊᖏᕈᑏᑦ ᐃᓗᓕᖏᓐᓃᑦᑐᑦ. ᐅᑯᐊ 

$4.8 ᒥᓕᐊᓐ ᓄᑖᕐᒧᑦ ᐃᓕᔭᐅᒃᐸᑦ, ᑕᐃᒃᑯᐊ 

ᐊᓐᖑᑎᕙᓪᓕᐊᓂᐊᖅᑐᑦ ᐱᓕᕆᐊᖑᕙᓪᓕᐊᔪᑦ 

ᐊᑐᕈᒫᕐᓂᐊᖅᑐᓂᓪᓗ ᐊᑐᖅᐸᓪᓕᐊᔪᑦ ᐊᖏᕈᑏᑦ 

ᒪᓕᒡᓗᒋᑦ. ᒥᔅᑕ ᐲᑕᓴᓐ ᐅᖃᖅᑲᐅᖕᒪᑦ ᐊᖑᒻᒪᑎᔪᑦ 

ᓇᐅᑦᑎᖅᓲᑎᖏᓪᓗ ᐃᓕᐅᖅᑲᖅᓯᒪᑦᑎᐊᖅᖢᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑖᓯ. 

ᒪᒃᐱᖅᑐᕋᖓ 13. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ. ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᖏᑦᑐᑦ. ᑲᑎᖦᖢᒋᑦ 

ᐃᖏᕐᕋᔪᓕᕆᓂᖅ. $15,831,000. ᑲᑎᖦᖢᒋᑦ 

ᐃᖅᑲᓇᐃᔭᕐᕕᖕᒥ. $15,831,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᓚᐅᕆᑦᑎ 

ᒪᒃᐱᖅᑐᕋᖓ 2. ᐃᓄᒃᑎᑑᖓᔪᓂ  

ᖃᓪᓗᓈᑎᑑᖓᔪᓂᓗ. ᑕᒪᒃᑮᒃ ᒪᒃᐱᖅᑐᕋᖓ 2. 

ᐅᑕᖅᑭᑦᑎᐊᑯᓗᑐᐃᓐᓇᕆᑦ. ᓄᓇᕗᑦ ᒐᕙᒪᒃᑯᖏᑦ 

2015-16 ᐃᓚᒋᐊᕈᑎᑦ ᑮᓇᐅᔭᑦ ᐊᑐᖅᑐᒃᓴᑦ 

ᐊᑭᑐᔫᑎᓄᑦ ᓇᐃᓴᐅᑎᖓ 2. ᐅᐃᒍᖓ 1. 

ᐊᑭᑐᔪᖅᑐᕈᑎᑦ. ᐊᑭᑐᔪᖅᑐᕈᑎᓄᑦ  

ᑐᓂᔭᐅᔭᕆᐊᖃᖅᑐᑦ. $117,901,000. 

ᐊᖏᖅᐱᓯᐅᒃ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒃᑯᐊ 

ᒪᓕᒐᓕᕆᔾᔪᑎᓂ ᐃᓗᐊᓃᑦᑐᑦ ᐱᑲᐃᓐᓇᓚᐅᖅᓯᐅᒃ. 

ᐱᖁᔭᒃᓴᖅ 22 ᒪᓕᒐᓕᕆᔾᔪᑎᓄᑦ ᓄᐊᑦᑎᕕᓯ 

ᐃᓗᐊᓃᑦᑐᖅ. ᐱᓯᒪᔭᐃᓐᓇᕆᖅᑰᓕᕋᔅᓯᐅᒃ. 

ᐱᓯᒪᔭᐃᓐᓇᕆᓕᖅᐱᓯᐅᒃ? ᑲᔪᓯᓚᐅᖅᑕᐃ. 

ᐱᖁᔭᒃᓴᖅ 22, ᐃᓚᒋᐊᖅᑕᐅᔪᑦ 

ᑮᓇᐅᔭᖃᖅᑎᑦᑎᔾᔪᑎᒃᓴᓄᑦ (ᐊᑭᑐᔫᑎᑦ) ᐱᖁᔭᖅ, 

ᓇᐃᓴᐅᑖ 2, 2015-2016. ᐃᒻᒥᒃᑯᑦ 

ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᑕᕝᕙᓐᖓᑦ 

ᓇᓗᓇᐃᒃᑯᑖ ᑕᑯᓚᐅᑲᒡᓚᕗᑦ ᒪᒃᐱᖅᑐᕋᖓᓂ 2 

ᑕᕝᕙᓂ ᐃᓚᒋᐊᕈᑎᖏᓐᓂ. ᐃᓚᒋᐊᕈᑎᖓ 

ᖃᓪᓗᓈᑎᑑᖓᔪᓂᒃ ᐅᖃᓕᒫᕐᓂᐊᕋᒃᑯᐊᐃᑦ, 

ᐋᒡᒐᓕᐊᓯᑦ. ᓇᓗᓇᐃᔭᐅᑦ ᑲᑎᖦᖢᒋᑦ 

ᐃᓚᒋᐊᕈᑕᐅᔪᑦ ᑮᓇᐅᔭᖃᖅᑎᑦᑎᔾᔪᑎᑦ. 

$117,901,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᑎᕐᓗᑕ. ᑎᑎᕋᖅᓯᒪᓂᖓ 3. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᓕᒐᓕᐅᖅᑏᑦ, ᐊᖏᖅᐱᓯᒃ 

ᐱᖁᔭᒃᓴᖅ 22 ᐃᓗᐃᑦᑑᓗᒍ ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᓕᒐᓕᐅᖅᑏᑦ, ᒪᓕᒐᖅ ᐊᑐᖅᖢᒍ 

ᓈᓴᐅᑎᓕᒃ 62(2) ᒪᓕᒃᖢᒍ, ᑖᓐᓇ ᐊᖏᖅᐱᓰ 

ᐱᖁᔭᒃᓴᖅ 22 ᒫᓐᓇᑲᐅᑎᒋ ᐱᖓᔪᒋᔭᖓᓂᒃ 

ᐅᖃᓕᒫᖅᑕᐅᔪᓐᓇᕐᓂᕋᓕᖅᖢᓯᐅᒃ? ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᒃ, 

ᒪᓕᒐᓕᐅᖅᑎᐅᖃᑎᒃᑲ. ᒫᓐᓇ ᑖᓐᓇ ᐱᔭᕇᕋᑦᑎᒍᑦ. 

ᒥᓂᔅᑕ ᐲᑕᓴᓐ, ᑖᔅᓱᒥᖓ ᐱᔭᕇᕈᑎᒥᒃ 

ᐅᖃᐅᓯᒃᓴᖃᕈᕕᑦ ᐱᕕᖃᖅᑎᑉᐸᒋᑦ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᕈᒪᓪᓗᓯ ᐃᓘᓐᓇᓯ, 

ᑖᓐᓇ ᐱᔭᕇᖅᑕᐅᒍᓐᓇᕐᒪᑦ ᐃᒃᓯᕙᐅᑕᐅᑎᓪᓗᒋᑦ.  

 

ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᐃᓘᓐᓇᓯ 

ᐊᐱᖅᓱᑦᑎᐊᖅᑐᐊᓘᖅᑲᑦᑕᓚᐅᕋᔅᓯ ᑕᕝᕙᓂ 

ᓵᔅᓯᓐᓃᑎᓪᓗᖓ. ᐅᖃᐅᓯᕐᓗᖕᓂᒃ 

ᐊᑐᕆᐊᑭᑦᑐᑯᓘᖃᑦᑕᖅᓯᒪᓕᖅᑎᓪᓗᖓᐅᒐᓗᐊᖅ. 

ᑭᓯᐊᓂ ᖁᔭᓐᓇᒦᖅᑐᖓ ᐊᐱᖅᑯᑎᒃᓴᓕᐅᕋᔅᓯ 

ᐊᒻᒪᓗ ᖃᓄᖅ ᐋᖅᑭᒋᐊᖅᑕᐅᒃᑲᓐᓂᕈᓐᓇᕐᒪᖔᖏᑦ 

ᑖᒃᑯᐊ ᐃᓚᒋᐊᕈᑏᑦ. ᑖᒃᑯᐊ 

ᐅᖃᐅᓯᑐᐃᓐᓇᓐᖑᖅᑎᖃᑦᑕᖏᓐᓇᑦᑎᒃᑯᑦ.  

ᖁᔭᓐᓇᒦᖅᐸᒃᑲᓗ ᒥᓂᔅᑕᐃᑦ ᑲᑎᒪᔨᖏᑦ 

ᐃᑲᔪᖅᑎᒋᓚᐅᕋᒃᑭᑦ ᐊᐱᖅᓱᖅᑎᓪᓗᓯᓗ 

ᑭᐅᔪᓐᓇᖃᑦᑕᓚᐅᕐᒪᑕ.  

 

ᐃᑉᐸᒃᓴᖅ, ICCP ᑖᓐᓇ ᑕᐃᒪᓐᓇ 

ᑕᐃᔭᐅᖃᑦᑕᖅᑰᕐᒪᑦ. ᑲᑎᒪᔨᕋᓛᑯᓘᒐᓗᐊᓂᒃᑯᐊ 

ᐊᑭᑐᔪᖅᑐᕈᑎᓕᕆᔨ ᑕᑉᐹᓃᑦᑐᑦ 

ᐊᒃᓱᕈᖅᓯᒪᔪᐊᓘᖕᒪᑕ ᖁᔭᓐᓇᒦᖅᐸᒃᑲ.  

 

ᑮᓇᐅᔭᓕᕆᔨᒃᑯᓪᓗ ᐊᒃᓱᕈᖅᖢᑎᒃ 

ᐃᖅᑲᓇᐃᔮᖃᖃᑦᑕᓚᐅᖅᑐᑦ ᑖᒃᑯᓂᖓ 

ᐊᑭᑐᔪᖅᑐᕈᑎᒃᓴᓕᕆᔪᓂᒃ ᓄᑕᐅᓐᖏᑦᑐᒥᒃ ᓄᑖᒥᒃ 

ᓄᒃᑎᖅᑕᐅᔪᒪᔪᑦ.  

 

ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᐅᑯᐊ ᒫᓃᖃᑎᒋᔭᒃᑲ 

ᑯᕆᔅ ᑖᓯ, ᐲᑕ ᑎᒨᓪᑎ ᐊᒻᒪᓗ ᐅᓇ 

ᖁᔭᓐᓇᒦᕆᓪᓗᒍ ᒥᔅᑕ ᕈᐊᐃ ᒍᕇᓐ, 

ᑕᒪᐅᓐᖓᓵᕈᓐᓇᖃᐅᖕᒪᑦ ᐊᑕᐅᓯᕐᒧᑦ 

ᑭᐅᔭᖅᑐᖅᖢᓂ. ᐊᓐᓄᕌᑦᑎᐊᖅᖢᓂ 

ᐊᓐᓄᕌᑦᑎᐊᓵᕆᐊᖅᑐᖅᖢᓂᓗ ᑕᐃᒪᓐᓇᐅᖅᑲᐅᖕᒪᑦ. 

ᐊᒻᒪᓗ ᐅᓇᓕ ᑕᕝᕙᓃᖃᑕᐅᖕᒥᔪᖅ, ᑲᒦᓕᐊᔅ 

ᐃᔾᔩᓂ. ᖁᔭᓐᓇᒦᖅᖢᒋᑦ ᐃᓘᓐᓇᖏᑦ ᐊᒻᒪᓗ 

ᐊᒃᓱᕈᖅᓯᒪᔪᑦ ᑕᐃᒃᑯᐊ ᖁᔭᓐᓇᒦᑦᑎᐊᖅᐸᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ 

ᐊᒻᒪᓗᑦᑕᐅᖅ ᑖᒃᑯᐊ ᑕᕝᕙᓃᖃᑎᒋᓚᐅᖅᑕᑎᑦ 

ᑕᒪᕐᒥᑦᑎᐊᖅ ᖁᔭᓐᓇᒦᖑᕗᓯ. ᒫᓐᓇ 

ᑲᔪᓯᕙᓪᓕᐊᓂᐊᖅᑎᓪᓗᑕ, ᐃᖅᓱᒃᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑕᕝᕙᓐᖓᑦ ᑲᑎᒪᕕᖕᒥᒃ 

ᐊᓂᑎᑦᑐᓐᓇᕈᕕᒋᑦ.  

 

ᖁᔭᓐᓇᒦᒃ, ᐃᖅᓱᒃᑏ. ᑲᑎᒪᔩᑦ ᖃᓄᐃᑦᑐᒪᓕᖅᐱᓯ? 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔭᕇᓚᐅᖅᑎᓪᓗᑕ ᑲᑎᒪᔾᔪᑎᒋᕋᑖᖅᑕᑦᑎᓐᓂ 

ᑲᑎᒪᑐᐃᓐᓇᖅᑎᓪᓗᑕ  

ᓄᖅᑲᖅᐸᓪᓕᐊᒍᒪᓕᖅᑯᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒫᓐᓇ, 

ᐱᖁᔨᕗᖔᕈᑎᑕᖃᕐᒪᑦ ᐅᓂᒃᑳᖁᔭᐅᓪᓗᖓ ᑖᓐᓇᓗ  

ᐱᖁᔨᕗᖔᕈᑦ ᓂᓪᓕᕐᕕᒋᔪᓐᓇᕋᓯᐅᒃ, 

ᓂᕈᐊᕐᕕᒋᔪᓐᓇᖅᑕᕋᓗᐊᓯ. ᑖᔅᓱᒥᖓ 

ᐱᖁᔨᕗᖔᕈᒻᒥᑦ ᓈᒻᒪᒃᓴᖅᑐᑦ ᐃᓵᒡᓕᑦ. 

ᓈᒻᒪᒃᓴᓐᖏᑦᑐᑦ. ᑲᔪᓯᔪᖅ. ᖁᔭᓐᓇᒦᒃ. ᒫᓐᓇ 

ᓂᑯᕕᓐᓂᐊᖅᐳᖓ ᐅᓂᒃᑳᕐᓂᐊᖅᖢᖓᓗ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 20. 

(ᑐᓵᔨᑎᒍᑦ)  ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓ. ᒥᔅᑕ ᐃᓄᒃ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑏ, ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ 

ᐱᖁᔭᒃᓴᒥ 22 ᐊᒻᒪᓗ ᐅᓂᒃᑳᕈᒪᓪᓗᑕ ᑖᓐᓇ 

ᐱᖁᔭᒃᓴᖅ 22 ᒫᓐᓇᑲᐅᑎᒋ ᐱᖓᔪᐊᓐᓂ 

ᐅᖃᓕᒫᖅᑕᐅᔪᓐᓇᓕᕐᓂᕋᖅᖢᑎᒍᑦ. ᐊᒻᒪᓗ, 

ᐅᖃᖅᑏ, ᐱᒋᐊᖅᑎᑦᑎᕗᖓ ᑖᓐᓇ ᐅᓂᒃᑳᖅ 

ᑲᑎᒪᔨᑐᐃᓐᓇᐃᑦ ᐅᓂᒃᑳᖓ ᓈᒻᒪᒋᔭᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᒋᐊᖅᑎᑕᐅᓯᒪᔪᖃᕐᒪᑦ, ᐊᐃᑉᐱᖅᑕᐅᕚ? ᒥᔅᑕ 

ᐋᓕᒃᔅ ᓴᒻᒧᖅᑐᖅ. ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ. 

ᐃᓘᓐᓇᑎ ᓈᒻᒪᒃᓴᖅᑐᑦ ᐃᓵᒡᓕᑦ. ᓈᒻᒪᒃᓴᓐᖏᑦᑐᑦ. 

ᑖᓐᓇ ᐱᖁᔨᕗᖔᕈᑦ ᑲᔪᓯᕗᖅ.  

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ.  
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 2, 2015-2016 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐸᖕᓂᖅᑑᒧᑦ, ᐱᖁᔭᒃᓴᖅ 22, 

ᐃᓚᒋᐊᕈᑎᐅᔪᑦ ᐊᑭᑐᔪᖅᑐᕈᑎᓄᑦ ᐱᖁᔭᔅᓴᖅ, 2, 

2015/16, ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ. ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᓈᒻᒪᒃᓴᓐᖏᑦᑐᑦ. ᑲᔪᓯᔪᖅ ᐊᒻᒪᓗ ᐱᖁᔭᒃᓴᖅ 22 

ᐱᖓᔪᐊᓐᓂ ᐅᖃᓕᒫᖅᑕᐅᔭᕇᖅᐳᖅ.  

 

ᑲᑎᒪᔾᔪᑎᒃᓴᖅ 22. (ᑐᓵᔨᑎᒎᕈᓐᓃᖅᑐᖅ) 

ᑲᑎᒪᔾᔪᑎᒃᓴᑦ. (ᑐᑖᔨᑎᒍᑦ) ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑲᑎᒪᔾᔪᑎᒃᓴᐃᑦ ᒪᐃ 29-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐅᓂᒃᑳᖏᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᓂᖅᐳᑦ 

ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ 

ᑕᓪᓕᒻᒥᓐᖑᕋᓱᓐᓂᖓᓂ, ᒪᐃ 29, 9:00 ᐅᓪᓛᒃᑯᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ.  

 

>>ᑲᑎᒪᓂᖅ ᓄᖅᑲᖅᑐᖅ 17:10-ᒧᐊᖅᑎᓪᓗᒍ



 

 

 


